
ᓯᕗᓕᐊᕈᑕᖅ
ᐅᑯᐊ ᑎᑎᖅᑲᑦ ᐅᑲᓕᐊᓐᓅᑉ ᑐᓂᓚᐅᖅᓯᒪᔭᖏᑦ ᓱᕕᓇᐃ ᒪᐃᒃᒧᑦ 
ᐃᓕᖅᑯᓯᓕᕆᔨᒃᑯᓐᓄᑦ ᐊᑐᖅᑕᐅᖁᓪᓗᓂᒋᑦ ᓴᖅᑭᑕᐅᖁᓪᓗᒋᑦ 
ᐱᒋᐊᕈᑎᒃᓴᐅᖁᓪᓗᒋᑦ. ᐅᑲᓪᓕᐊᓐᓄᒃ ᐃᓐᓇᐅᖃᑎᒥᓂᒃ ᐊᑐᐊᒻᒥᒃ 
ᖁᓕᑦᑕᓕᖕᒥᒡᓗ ᐊᓯᖏᓐᓂᒡᓗ ᐃᓐᓇᐅᖃᑎᒥᓂᒃ ᓂᐱᓕᐅᕆᖃᑦᑕᓚᐅᕐᒪᑕ 
ᑎᑎᕋᖅᑕᐅᓕᖁᓪᓗᒋᑦ ᐃᓄᐃᑦ ᒪᓕᒐᑐᖃᖏᑦ. ᐃᓄᐃᑦ ᐃᓕᖅᑯᓯᖏᑦ 
ᐊᓯᔾᔨᖅᐸᓪᓕᐊᓂᖓᓂᒃ ᖃᐅᔨᒪᒐᒥᒃ ᑐᓴᐅᒪᔭᐅᖁᓪᓗᒋᓪᓗ 
ᑎᑎᕋᖅᐸᓪᓕᐊᒋᐊᖃᕐᒪᑕ ᓇᖕᒥᓂᖅ.

ᐃᓄᐃᑦ ᒪᓕᒐᖃᐃᓐᓇᖅᓯᒪᖕᒪᑕ ᐃᓅᓯᓕᕆᓂᕐᒧᑦ ᑕᐃᒪᙵᓂᐊᓗᒃ 
ᐊᑐᖅᑕᐅᑦᑎᐊᓚᐅᖅᑐᓂᒃ ᓈᒻᒪᑦᑎᐊᓚᐅᖅᑐᓂᒃ. ᐃᓄᐃᑦ 
ᐃᓕᖅᑯᓯᕆᖕᒪᒋᑦ ᐅᑭᐅᖅᑕᖅᑐᒥᐅᑕᐅᓪᓗᑕ ᒪᓕᒐᖃᕋᑦᑕ ᐱᒻᒪᕆᐊᓘᒻᒪᑕ 
ᑐᓴᐅᒪᔭᐅᖁᓪᓗᒋᑦ ᓴᖅᑭᑎᑕᕗᑦ. ᑖᒃᑯᐊ ᑎᑎᕋᖅᓯᒪᔪᑦ ᐱᒋᐊᕈᑎᒃᓴᐅᕗᑦ 
ᓯᕗᒻᒧᑦ ᐃᓄᐃᑦ ᑐᙵᕕᓪᓚᕆᖏᑦ ᐊᑐᖅᑕᐅᒃᑲᓂᖁᓪᓗᒋᑦ 
ᐅᔾᔨᕆᔭᐅᖁᓪᓗᒋᓪᓗ.

ᖃᓄᓕᒫᖅ ᐊᓯᔾᔩᓯᒪᙱᑦᑐᒍᑦ, ᐋᖅᑭᒃᓱᑦᑎᐊᕆᐊᖅᓯᒪᑐᐃᓐᓇᖅᑐᑦ ᐃᓚᖏᑦ 
ᑎᑎᕋᖅᓯᒪᔪᑦ ᐊᔾᔨᒌᖃᑦᑕᓚᐅᕐᒪᑕ. ᐃᓄᐃᑦ ᒪᓕᒐᖏᑦ ᐃᓅᓯᖃᑦᑎᐊᕐᓂᕐᒧᑦ 
ᐃᓐᓇᐃᑦ ᑐᓴᐅᒪᔭᐅᖁᒐᑦᑎᒍᑦ ᑭᖑᕚᑦᑎᓐᓄᑦ.

ᐅᖃᐅᓯᒃᓴᖃᕈᕕᑦ ᑕᑯᓐᓂᕈᕕᓪᓘᓐᓃᑦ ᑎᑎᕋᑦᑎᐊᖅᓯᒪᙱᑦᑐᒥᒃ 
ᐅᖃᐅᔾᔭᐅᔪᓐᓇᑦᑎᐊᖅᑐᒍᑦ ᓯᕗᒻᒧᑦ ᐋᖅᑭᑦᑎᐊᒃᑲᓐᓂᓛᕐᒪᑕ.

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᒪᒋᔭᓖᑦ

ᐃᓕᖅᑯᓯᓕᕆᔨᒃᑯᓐᓂ

ᐱᒋᐊᕈᑏᑦ

ᐃᓄᐃᑦ ᓄᓇᖃᖅᑳᖅᓯᒪᔪᑦ ᒪᓕᒐᑐᖃᖏᓐᓂᒃ ᑕᓱᖅᓯᒋᐊᒃᑲᓐᓂᕈᑏᑦ 

ᓯᕗᓕᑐᖄᓗᒃᐳᑦ ᐃᓄᐃᑦ ᐊᔾᔨᐅᙱᑦᑐᒃᑯᑦ ᐊᔪᙱᑕᒥᑎᒍᑦ 

ᐱᖅᑯᓯᖃᖅᑎᑕᐅᓂᖏᑦᑎᒍᑦ ᐃᖕᒥᒃᑎᒍᑦ ᓈᒻᒪᒋᔭᕐᒥᑎᒍᑦ 

ᐋᖅᑭᒃᓯᒪᓇᓱᒍᑎᑐᖃᕐᒥᖕᓂᒃ ᒪᓕᒐᖃᖅᑐᑐᖄᓘᖕᒪᑕ. 

ᑭᓯᐊᓂ ᒫᓐᓇ ᐅᕙᒍᑦ ᐃᓅᔪᓐᓇᖅᑎᑕᐅᔾᔪᑎᖃᕋᑦᑕ ᐃᓅᕗᒍᑦ 

ᑭᖑᕚᖑᔪᑎᒍᑦ ᐆᒻᒪᑎᑐᐊᕆᒐᑦᑎᒍᑦ ᓯᕗᓕᑦᑕ ᒪᓕᒐᑐᖃᖏᑦ 

ᑲᔪᓯᒋᐊᖅᑎᒃᑲᓐᓂᕈᒪᓕᕋᑦᑎᒍᑦ ᐱᔭᕆᐊᖃᓪᓚᑦᑖᕋᑦᑕ 

ᐅᑕᖅᑭᔭᖃᕈᓐᓃᕐᓗᑕ. ᐅᔾᔨᕈᓱᖃᑦᑕᓗᐊᓕᕋᑦᑕ 

ᐱᒋᐊᖅᑕᐅᖃᑦᑕᕐᓂᕆᓯᒪᔭᖏᓐᓂᒃ ᐃᓚᑰᓈᖅᓯᒪᓗᐊᖃᑦᑕᕐᒪᑕ, 

ᐃᓅᓂᑦᑎᒍᑦ ᑲᑐᔾᔨᖃᑎᒌᒋᐊᖃᓪᓚᑦᑖᕋᑦᑕ ᐃᑲᔪᖅᑎᒌᑦᑎᐊᕐᓗᑕ 

ᐱᖅᑯᓯᓪᓚᑦᑖᑦᑎᓐᓂᒃ ᐊᑐᓕᖅᑎᑦᑎᕙᓪᓕᐊᓂᑦᑎᓐᓂᒃ. ᑕᒪᒃᑯᐊ 

ᒪᓕᒐᑐᖃᖁᑎᕗᑦ ᐃᓄᐃᑦ ᐆᒻᒪᑎᖏᓐᓂ ᑎᑎᕋᖅᓯᒪᑐᐃᓐᓇᖅᑐᑦ, 

ᑕᐃᒪᙶᓗᒃ ᐅᑭᐅᖅᑕᖅᑐᒥ ᐃᓄᒃᑕᖃᓕᕐᓂᖓᓂ ᐱᒋᐊᖅᖢᑎᒃ. 

ᒫᓐᓇ ᑎᑎᕋᖅᓯᒪᔪᑎᒍᑦ ᓴᖅᑭᑎᓕᑕᐃᓐᓇᕋᑦᑎᒍᑦ ᐊᑑᑎᒃᓴᖏᓐᓄᑦ 

ᐃᓄᖕᓄᑦ ᑎᒥᖁᑎᒋᔭᐅᔪᓪᓗ ᐅᕙᒍᓪᓗ ᓄᓇᖃᖅᑳᖅᓯᒪᔪᑎᒍᑦ ᓄᓇᕗᒻᒥ 

ᑲᑐᔾᔨᖃᑎᒌᑦᑎᐊᕆᐊᖃᖅᐳᒍᑦ ᐋᖅᑭᒃᓱᐃᖃᑎᒌᒡᓗᑕ. 

ᐃᓕᓴᕆᐅᒪᖃᑦᑕᐅᑎᑦᑎᐊᕐᓗᑕ ᐱᔾᔪᑎᖃᖅᖢᑕᓗ 

ᑎᑎᕋᕋᓱᒃᐸᓪᓕᐊᓕᖅᑕᕗᑦ ᐱᔭᕆᐊᑐᔪᒻᒪᕆᐊᓘᖕᒪᑕ 

ᐃᓗᓕᖅᑯᖅᑐᔪᐊᓘᖕᒪᑕ ᐊᔾᔨᒌᙱᑦᑐᓂᒃ ᖃᓄᑐᐃᓐᓇᖅ ᑕᑯᒃᓴᐅᙱᑦᑐᓂᒃ. 

ᑎᑎᕋᖅᐸᓪᓕᐊᓯᒪᓕᕋᑦᑎᒍᑦ ᐃᖅᑲᐅᒪᓇᕐᓂᖏᑦ ᐃᖅᑲᐅᒪᔭᐅᓂᖏᑦ 

ᐃᓐᓇᕐᓂᑦ ᐊᐱᕆᔭᒃᓴᑐᐊᕆᓕᖅᑕᑎᓐᓂᒃ ᐱᐊᓂᒃᓯᒪᙱᒻᒪᑕ 

ᓱᓕ, ᐋᖅᑭᒃᓱᑦᑎᐊᒃᑲᓐᓂᕆᐊᖃᕐᒪᑕ ᑭᐴᑎᓯᒪᔪᓐᓃᕆᐊᖃᖅᖢᑎᒃ 

ᑎᑎᕋᖅᑕᐅᓯᒪᓕᖅᑎᑦᑕᕆᐊᖃᖅᖢᑎᒃ, ᐊᕐᕌᓂ 2000-ᒥ 

ᑎᑎᕋᓕᓚᐅᖅᓯᒪᔭᕗᑦ ᐱᐊᓂᙱᖦᖢᑎᒃ ᓄᖅᑲᐅᑎᓕᓚᐅᖅᓯᒪᒐᑦᑎᒍᑦ 

ᑮᓇᐅᔭᖃᕈᓐᓃᕐᓂᑦᑎᓐᓄᑦ ᐃᖏᕐᕋᐃᓐᓇᕈᓐᓇᐃᓪᓕᔾᔪᑎᖃᖅᖢᑕ. 

ᑲᔪᓯᒋᐊᒃᑲᓐᓂᓕᓚᐅᕐᒥᔪᒍᑦ ᓯᑎᐱᕆᒥ 2001-ᖑᑎᓪᓗᒍ ᓱᓕᒃᑲᓐᓂᖅ 

ᐱᒋᐊᒃᑲᓐᓂᓕᓚᐅᕆᕗᒍᑦ ᐱᔪᒥᓇᖅᓯᕙᓪᓕᐊᓕᖅᑎᓪᓗᒋᑦ 

ᓄᖅᑲᐅᑎᓕᕆᓪᓗᑎᒍᑦ ᑮᓇᐅᔭᖃᙱᓗᐊᓕᕐᒥᒐᑦᑕ. ᐊᒻᒪᑦᑕᐅᖅ 

ᓄᖅᑲᐅᑎᔭᕆᐊᖃᓕᕐᒥᒐᑦᑎᒍᑦ ᔮᓐᓄᐊᕆ 11-ᒥ 2002-ᒥ 

ᑮᓇᐅᔭᖃᙱᓗᐊᕐᓂᑯᒧᑦ.

ᐱᐊᓂᑦᑎᐊᒻᒪᕆᒋᐊᖃᕐᓂᖏᓐᓂᑦ ᐃᑲᔪᖅᑕᐅᔭᕆᐊᖃᓕᖅᖢᑕ 

ᑎᑎᕋᖅᑎᒻᒪᕆᐅᔪᒥᒡᓗ ᐃᑲᔪᖅᑎᖃᕈᓐᓇᖅᓯᑎᑕᐅᓪᓗᑕ ᑎᒥᐅᔪᓂᓪᓗ.

ᐋᖅᑭᒃᓱᐃᖃᑎᖃᕈᓐᓇᖅᓯᓂᖅᓴᐅᓪᓗᑕ ᓇᓕᐊᖕᓂᑐᐃᓐᓇᖅ 

ᐃᓕᓴᕆᔭᐅᓯᒪᔪᓂᒃ ᑎᑎᕋᖅᓯᒪᓂᖏᑦ ᐱᐊᓂᑦᑎᐊᖅᓯᒪᓕᕈᑎᒃ 

ᑎᑎᕋᑦᑎᐊᖅᓯᒪᓕᕈᑎᒃ ᐊᑑᑎᖃᕈᓐᓇᕐᓂᐊᕐᓂᖏᑦ ᓇᓗᓇᕈᓐᓃᕐᒪᑕ. 

ᐃᓄᓕᕆᓂᐅᕙᒃᑐᓂᑦ ᑕᒪᒃᑯᓄᖓ ᐊᔾᔨᒌᙱᑦᑐᓂᒃ ᓇᓕᐊᖕᓂᑐᐃᓐᓇᖅ 

ᓂᖏᖅᑕᕐᕕᐅᔪᓐᓇᖅᓯᓂᐊᕐᓂᖏᑦ ᓇᓗᓇᙱᒻᒪᑕ ᐃᓄᐃᑦ 

ᓄᓇᖃᖅᑳᖅᓯᒪᔪᑦ ᒪᓕᒐᑐᖃᕆᔭᒥᓂᒃ ᐋᖅᑭᑦᑎᐊᖅᑎᑦᑎᓯᒪᓇᓱᖕᓂᕐᒧᑦ 

ᐃᓅᓯᐅᔪᓂᒃ ᐱᐊᓂᑦᑎᐊᖅᐸᒡᓗᑕ ᖃᐅᑕᒫᖅᓯᐅᑎᒃᑯᑦ 

ᐃᖅᑲᓇᐃᔮᖑᓕᕐᓗᑎᒃ ᐃᖅᑲᓇᐃᔮᒃᓴᒥᒃ ᓴᖅᑭᑎᑦᑎᕙᓪᓕᐊᓂᖏᓐᓂᒃ 

ᓂᕆᐅᖕᓇᕈᑎᖃᒻᒪᕆᖕᒪᑦ ᐃᓕᓐᓂᐊᖅᑕᐅᔭᕆᐊᖃᕐᒪᑕᓘᓐᓃᑦ.

ᑕᒪᒃᑯᐊ ᐱᖅᑯᓯᑐᖃᐅᒐᒥᒃ ᐊᑐᕈᓐᓃᕈᓐᓇᙱᑦᑐᑦ 
ᐊᑐᖅᑕᐅᓚᐅᖅᐸᐃᓐᓇᕐᓂᐊᖅᑐᑦ 
ᓄᓇᖃᕐᓂᖓᓂ ᐃᓄᐃᑦ ᐱᖅᑯᓯᑐᖃᖏᑦᑎᒍᑦ 
ᐃᑲᔪᖅᑕᐅᓂᐅᕙᒃᑐᑐᖃᐃᑦ ᐃᓅᓯᕐᒧᑦ 
ᐅᓄᖅᑐᒻᒪᕆᐊᓘᖕᒪᑕ ᐅᖃᐅᓯᕆᑦᑎᐊᕆᐊᒃᓴᕐᓗ 
ᑕᒪᒃᑭᕐᓗᒋᑦ ᐊᔪᕐᓇᕐᒪᑦ ᑲᒪᓇᕐᓂᖃᐅᖅᑐᑎᒍᑦ 
ᐃᓄᐃᑦ ᐃᓅᖕᒪᑕ ᐃᖕᒥᖕᓂᒃ ᐋᖅᑭᒃᓯᒪᙱᑕᖓᒍᑦ 
ᐋᖅᑭᒃᑕᐅᓯᒪᓂᖅᑎᒍᑦ ᐊᑐᐊᒐᕐᒥᒃᑎᒎᕈᑎᖏᑦ 
ᐃᓱᒪᒋᑦᑎᐊᖅᖢᒋᑦ ᐃᓚᖏᑦ ᑲᒪᓇᖅᑐᑦ 
ᐅᓄᖅᑐᒻᒪᕆᐊᓗᐃᑦ ᐊᑐᖅᑕᐅᕙᒃᑐᑦ ᐃᓄᖕᓄᑦ 
ᓇᓪᓕᐅᑎᔭᕌᖓᒥᒃ ᑭᓯᐊᓂ ᐊᑐᕆᐊᖃᓕᕌᖓᒥᒃ 
ᓴᖅᑭᑉᐸᒃᑐᑦ ᓇᓕᐊᑐᐃᓐᓇᖅ ᐊᑐᕆᐊᖃᓕᖅᑐᖅ 
ᐃᓄᐃᑦ ᐱᖅᑯᓯᑐᖃᖏᑦ ᐊᑕᔪᑦ ᐊᔾᔨᒌᙱᑦᑐᑦ 
ᐱᔪᓐᓇᐅᑏᑦ ᐃᓅᕐᓯᒧᑦ.

ᑐᐊᕕᕐᓇᖅᓯᕗᖅ 

ᒫᓐᓇᐅᓂᖓᓂᒃ ᑭᖑᕚᑦᑎᓐᓄᑦ ᖃᐅᔨᒪᔾᔪᑎᒃᓴᐅᔪᓂᒃ 

ᐋᖅᑭᒃᓱᐃᕌᓂᒋᐊᖃᕐᓂᕗᑦ ᑐᐊᕕᕐᓇᓕᖅᑐᖅ ᖃᐅᔨᕙᓪᓕᐊᕝᕕᒋᓚᐅᖅᑕᕗᑦ 

ᓄᖑᓯᒪᓕᖅᐳᑦ ᖃᐅᔨᑎᑦᑎᔾᔪᑎᒋᓚᐅᖅᑕᖏᑦ ᐅᕙᑦᑎᓐᓄᑦ ᐱᓯᒪᔭᕗᑦ 

ᐊᓯᐅᔨᓯᒪᓂᕆᔭᕗᑦ ᓴᖅᑭᑦᑕᕆᐊᖃᓕᖅᑕᕗᑦ ᐅᑕᖅᑭᓚᐅᙱᓪᓗᑎᒍᑦ 

ᓄᖑᑐᐃᓐᓇᕐᒥᒍᓂ. ᑭᖑᕚᑯᓗᒃᐳᑦ ᐃᓅᓂᕐᒥᓂᒃ ᖃᐅᔨᒪᓂᐊᕈᓐᓃᖅᐳᑦ 

ᐊᓯᐅᔨᑐᐃᓐᓇᕐᓂᐊᓕᕐᒪᑕ. 

ᐊᓯᐅᔾᔭᐃᖅᓯᒪᔭᕆᐊᖃᓕᖅᐳᑦ ᒫᓐᓇᒃᑯᑦ ᐃᓕᓐᓂᐊᕐᕕᒃᑯᑦ 

ᐱᕈᖅᓴᔭᐅᓯᒪᔪᑦ ᐃᓄᓪᓗᐊᑕᐅᕙᓪᓕᐊᓕᕐᒪᑕ ᓴᒃᑯᑎᑕᐅᓯᒪᑦᑎᐊᕐᒪᑕ 

ᐃᓄᐃᑦ ᐱᖅᑯᓯᖏᓐᓂᒃ. ᐃᓅᓯᓕᕆᔾᔪᓯᖏᓐᓂᒃ ᐃᓅᓯᕐᒥᒃ 

ᐋᖅᑭᒃᓯᓯᒪᓇᓱᒍᓯᖏᓐᓂᒃ ᖃᐅᔨᒪᙱᑦᑐᑦ ᐅᓄᓕᕐᒪᑕ 

ᑎᑎᕋᖅᓯᒪᔪᑎᒍᑦ ᑭᓯᐊᓂ ᖃᐅᔨᒪᔾᔪᑎᒋᓂᐊᖅᑕᖏᓐᓂᒃ ᑭᖑᕚᒃᓴᕗᑦ.  

ᐃᓕᓐᓂᐊᖅᐸᓪᓕᐊᓂᐊᖅᑕᖏᓐᓂᒃ ᐋᖅᑭᒃᓱᐃᔾᔪᑎᔭᕆᐊᖃᓕᕋᑦᑎᒍᑦ.

ᐃᓕᓐᓂᐊᕐᓂᕐᒧᓪᓗ ᐃᖅᑲᖅᑐᐃᕕᓕᕆᓂᕐᒧᓪᓗ ᐃᓚᒋᔭᐅᓕᕆᐊᖃᕐᒪᑕ. 

ᐃᓄᐃᑦ ᐱᖅᑯᓯᖏᑦ ᒪᓕᒐᖏᓪᓗ ᐱᖁᔭᖁᑎᖏᓪᓗ 

ᓴᒃᑯᑕᐅᓯᒪᓗᐊᓕᕐᒪᑕ ᑕᓱᕆᐊᒃᑲᓐᓂᕆᐊᖃᓕᕋᑦᑎᒍᑦ ᐃᓅᓂᑦᑎᓐᓂ 

ᐱᔪᓐᓇᐅᑎᓪᓚᕆᒋᒐᑦᑎᒍᑦ ᐃᓄᒃᑕᖃᐃᓐᓇᕈᓐᓇᖅᑎᑦᑎᔾᔪᑕᐅᖕᒪᑕ 

ᓯᕗᓕᑦᑎᓐᓂᑦ ᐊᑑᑎᖃᖅᑎᓐᓇᓱᐃᓐᓇᕆᐊᖃᕋᑦᑎᒍᑦ ᐃᓅᓂᑦᑎᓐᓄᑦ 

ᑭᖑᕚᕆᕙᓪᓕᐊᔭᑦᑕᓗ ᐃᓅᓯᒃᓴᖏᑦ ᐊᑑᑎᖃᒻᒪᕆᒍᓐᓇᕐᒪᑦ. 

ᐊᒃᓱᕈᐊᕆᒻᒪᕆᒡᓗᒍ ᐆᒪᑎᓐᓇᓱᒋᐊᖃᕋᑦᑎᒍᑦ ᐃᓅᔾᔪᑎᑐᐊᕆᒐᑦᑎᒍᑦ 

ᐊᑑᑎᖃᓪᓚᕆᖕᒪᑕ ᐅᕙᑦᑎᓐᓄᑦ ᐃᓅᓯᑦᑎᓐᓄᑦ ᐊᑑᑎᖃᓪᓚᕆᓛᕐᒥᖕᒪᑕᓗ 

ᑭᖑᕚᑦᑕ ᐃᓅᓯᖏᓐᓄᑦ. ᖃᓪᓗᓈᑎᑐᑐᐃᓐᓇᖅ ᐃᓕᓐᓂᐊᕐᓂᖅ 

ᐊᓯᐅᔨᔾᔪᑕᐅᓯᒪᓗᐊᓕᕐᒪᑦ ᐃᓄᐃᑦ ᐱᖅᑯᓯᖏᓐᓂᒃ. 

ᐊᐱᕆᔭᒃᓴᐃᑦ ᐊᒥᐊᒃᑯᖃᕐᓂᖏᓐᓂᒃ ᑎᑎᕋᖅᑕᐅᕙᒋᐊᖃᓕᖅᑐᑦ 

ᐊᑐᖅᑕᐅᔭᕆᐊᖃᓕᖅᖢᑎᒃ ᐋᖅᑭᒃᓯᓯᒪᓇᓱᒍᑎᒋᕙᒃᑕᑐᖃᖏᑦ 

ᐃᓄᐃᑦ ᐃᓅᓯᖏᓐᓂᒃ. ᐱᖅᑯᓯᖅᓱᕐᓗᑎᒃ ᐃᓅᓯᕐᒥᓂᒃ ᐊᑐᕐᓗᑎᒃ 

ᐋᖅᑭᒃᓯᓯᒪᕚᓪᓕᕈᓐᓇᓚᐅᕋᓗᐊᕐᒪᑕ ᕿᑐᕐᖓᖏᑦᑕ ᐃᓅᓯᖏᓐᓂᒃ.

ᑭᓯᐊᓂᓕ ᐱᔪᓐᓇᕐᓂᖃᖅᑎᑦᑎᓂᕐᒥᖕᓂᒃ ᐱᔪᓐᓇᕐᓂᖃᖅᑎᑕᐅᔾᔪᑎᒥᖕᓂᒃ 

ᐃᓄᐃᑦ ᓴᒃᑯᑦᑎᓯᒪᓗᐊᕐᓂᖏᑦ ᐃᑲᔪᕐᓂᖅᓴᕆᔭᒥᖕᓂᒃ 

ᒥᑭᒡᓕᑎᑦᑎᓯᒪᓗᐊᓕᕋᒥᒃ ᐱᕈᖅᐸᓪᓕᐊᔪᖁᑎᒥᖕᓂᒃ ᐃᓅᓯᖏᑦ 

ᐃᓅᓯᒃᓴᖏᓐᓂᒡᓗ.

ᓴᓇᓯᒪᙱᑕᖏᑦ ᐃᓄᐃᑦ ᐱᖅᑯᓯᖏᑦ ᑕᒪᕐᒥᒃ ᐱᕈᖅᓴᐃᔾᔪᓯᒥᓂᒃ.

ᐃᓅᓯᓕᕆᔾᔪᓯᕐᒥᓂᒡᓗ ᐱᔪᓐᓇᕐᓂᖃᖅᑎᑕᐅᓚᐅᙱᒪᑕ  

ᖁᕕᐊᓇᕈᒥᓇᕈᓐᓃᖅᐳᖅ. 

ᐃᓅᓯᖃᖃᑎᒋᙱᑕᒥᓂᒃ ᐃᓅᓯᒃᓴᕆᔭᙱᑕᒥᓂᒡᓗ 

ᐃᓅᓯᖃᓕᖅᑎᑕᐅᓇᓱᖕᓂᖅ ᐊᑎᔭᐅᑦᑎᐊᕈᓐᓇᙱᒻᒪᑦ ᐅᓄᖅᑐᓂᑦ, 

ᖃᓪᓗᓈᙳᕈᓐᓇᙱᑦᑐᓪᓗ ᐅᓄᕐᓂᖅᓴᐅᖕᒪᑕ. ᖃᓪᓗᓈᑦ ᐃᓄᐃᓪᓗ 

ᐱᓂᐊᕐᓂᖏᑦ ᐃᓅᓯᖏᓪᓗ ᐊᔾᔨᒌᙱᑦᑐᐊᓘᖕᒪᑕ ᐃᓅᓯᖏᑦ 

ᐃᓕᖅᑯᓯᖏᓪᓗ ᐃᓅᓯᓕᕆᔾᔪᓯᖏᑦ ᐋᖅᑭᒋᐊᒃᑲᓐᓂᕆᐊᖃᕋᓗᐊᕐᒪᑕ 

ᐃᓄᐃᑦ ᐱᖅᑯᓯᖏᓐᓄᑦ. ᐃᓚᒋᔭᐅᑦᑎᐊᓕᖅᑎᓪᓗᒋᑦ ᖃᐅᑕᒫᖅᓯᐅᑎᑎᒍᑦ 

ᖃᐅᑕᒫᖅᓯᐅᑕᐅᙱᑦᑐᑎᒍᓪᓗ ᐃᖅᑲᓇᐃᔭᕐᕕᐅᔪᓂᒃ 

ᐃᓅᓯᓕᕆᓂᕐᒧᑦ ᐊᐅᓚᑕᐅᕝᕕᐅᔪᓂᒃ ᑕᒪᐃᓐᓂᒃ ᐆᒪᑎᑕᐅᑦᑎᐊᕐᓗᓂ. 

ᐃᖏᕐᕋᑎᑕᐅᖃᑕᐅᔭᕆᐊᖃᕐᒪᑕ ᐱᓕᕆᐊᖑᓪᓚᑦᑖᕐᓗᑎᒃ 

ᐊᑐᖅᑕᐅᓇᓱᒡᓗᑎᒃ ᖃᐅᑕᒫᖅᓯᐅᑎᒃᑯᑦ ᐸᖅᑭᔭᐅᑦᑎᐊᕆᐊᖃᕐᒪᑕ 

ᐃᓄᖕᓂᒃ ᐱᖅᑯᓯᕗᑦ ᑕᒪᕐᒥᑦᑎᐊᖅ ᒥᑭᒡᓕᒋᐊᖅᑕᐅᔪᖃᙱᓪᓗᓂ 

ᐃᖅᑲᓇᐃᔮᖑᐃᓐᓇᕐᓗᑎᒃ ᐃᓕᑕᐅᖏᓐᓇᐅᔭᕆᐊᖃᕐᒪᑕ 

ᐃᓚᓕᐅᔾᔭᐅᓯᒪᙱᓗᐊᖅᑎᓪᓗᒋᑦ ᐊᓯᐅᔨᔭᐅᕙᓪᓕᐊᑐᐃᓐᓇᓕᕐᒪᑕ 

ᐊᓯᖏᓐᓂᒃ ᐱᕙᓪᓕᐊᑎᑕᐅᔪᑦ ᐅᓄᖅᑐᒻᒪᕆᐊᓘᖕᒪᑕ. 

ᓴᖅᑭᔮᖅᑎᑦᑏᓐᓇᕋᔭᖅᑐᓂᒃ ᑭᓯᐊᓂ ᐱᑕᖃᐃᓐᓇᓕᖅᐸᑦ 

ᐊᓯᐅᓚᐅᖅᓯᒪᙱᑎᑕᐅᓇᔭᕐᒪᑕ.

ᐃᓱᒪᒋᔭᐅᑦᑎᐊᕆᐊᖃᖅᐳᖅ ᓯᕗᓕᖅᑎᐅᔪᓂᒃ 

ᓯᕗᓕᖅᑎᐅᕙᖕᓂᐊᖅᑐᓂᒡᓗ ᑭᖑᓂᕆᓂᐊᖅᑕᑎᓐᓂᒃ ᐃᓅᓂᐅᑉ 

ᑐᙵᕕᓪᓚᕆᖏᑦ ᐸᐸᑕᐅᑦᑎᐊᕐᓗᑎᒃ ᐃᓄᐃᑦ ᐱᖅᑯᓯᖏᑦ. 



11ᐃ ᓄᐃᑦ  ᒪᓕ ᒐᐃᑦ :  ᐱᖅ ᑯ ᓯ ᑐᖃᕗ ᑦ  ᐃ ᓅ ᑦ ᑎ ᐊ ᕐ ᓂ ᕐᒧ ᑦ  

ᐃᓅᑉ ᐱᖅᑯᓯᐊ ᐊᑐᕈᓐᓃᔾᔮᙱᑦᑐᖅ. 
ᑕᐃᑲᙵᑦ ᐃᓕᖅᑯᓯᐊ ᓯᕗᓂᑦᑎᓐᓂ 
ᐊᑐᖅᑕᕕᓃᑦ ᒫᓐᓇᒧᑦ ᑎᑭᖦᖢᒍ 
ᐊᑐᕈᓐᓃᔾᔮᙱᒻᒪᑕ ᐃᓄᐃᑦ ᐊᑐᖅᑕᕕᓂᖓ 
ᓯᕗᓕᑦᑕ ᐊᑐᓚᐅᖅᓯᒪᒃᐸᒍ ᓱᕋᔾᔮᙱᑦᑐᖅ. 
ᐅᖃᐅᓯᐅᓲᖑᖕᒪᑕ ᓯᕗᓂᑦᑎᓐᓂ ᐱᖁᔭᖅ 
ᔭᒐᔾᔮᙱᒻᒪᑦ ᐳᐃᒍᕐᓇᕋᓂᓗ ᐃᓅᑉ 
ᐅᖃᐅᓯᐊ ᑎᑎᕋᖅᓯᒪᙱᒃᑲᓗᐊᖅᐸᑦ. 

ᐃᓚᔾᔫᑎᒌᖕᓂᖅ

ᐃᓅᓂᐅᑉ ᐆᒪᐃᓐᓇᕈᑎᖏᑦ ᐃᓅᓯᕐᒥᓂᒃ ᐋᖅᑭᒃᓯᒪᓇᓱᖕᓂᕐᒧᑦ 

ᐊᑐᕋᓱᒋᐊᖃᖅᑕᑐᖃᖏᑦ ᐱᖅᑯᓯᑐᖃᕐᒥᒍᑦ ᐊᑐᖅᑕᐅᕙᒃᑐᑦ 

ᑕᑯᒃᓴᐅᙱᒻᒪᑕ, ᑕᑯᒃᓴᐅᙱᓐᓂᖏᓐᓄᑦ ᓴᒃᑯᓯᒪᓗᐊᓕᕋᑦᑎᒍᑦ. ᐃᓄᒃᑎᒍᑦ 

ᓴᙱᓂᓪᓚᕆᒃᐳᑦ ᑕᓱᕆᐊᒃᑲᓂᕐᓗᒍ ᓴᙱᓂᕆᒃᑲᓐᓂᕋᓱᒋᐊᖃᓕᖅᑕᕗᑦ 

ᓴᙱᔾᔪᑎᑐᐊᕆᒐᑦᑎᒍᑦ ᐱᔪᓐᓇᐅᑎᑐᐊᕆᔭᐅᖕᒪᑕ ᐃᓅᓂᕗᑦ 

ᐊᑐᓕᒃᑲᓐᓂᕋᓱᒋᐊᖃᓕᖅᑕᕗᑦ. ᓴᒃᑯᓯᒪᓗᐊᕐᓗᑎᒍᑦ ᐃᓅᓂᕗᑦ 

ᑲᑕᒃᐸᓪᓕᐊᑐᐃᓐᓇᓕᕐᒪᑦ ᐊᒃᓱᕈᕆᐊᖃᓕᖅᑐᒍᑦ ᐃᓅᒐᑦᑕᓕ. ᐃᒪᓐᓇ 

ᐃᓕᖅᑯᓯᖃᖅᑐᒍᑦ ᐃᓅᓯᑦᑎᓐᓂ ᐅᖃᕈᓐᓇᓕᕈᑦᑕ ᐱᔪᓐᓇᐅᑎᑐᖃᑦᑎᓐᓂᒃ 

ᑐᙵᕕᖃᕐᓗᑕ. ᐃᓅᒐᒪᓖᕈᓐᓇᖅᓯᓗᑕ ᐃᓅᓂᑦᑎᒍᑦ 

ᐱᔪᓐᓇᕐᓂᑐᖃᕆᔭᕗᑦ ᓴᙱᓂᕆᔪᓐᓇᖅᓯᓗᑎᒍᑦ ᓴᖅᑭᑦᑕᕆᐊᖃᓕᖅᑐᒍᑦ. 

ᑎᑎᕋᖅᓯᒪᔭᑦᑎᒍᑦ ᑕᑯᔭᐅᔪᓐᓇᓕᕐᓗᑎᒃ ᑭᓯᐊᓂ ᒪᓕᒐᖅᐳᑦ ᐱᖅᑯᓯᕗᑦ 

ᐱᑕᖃᕋᓱᒋᔭᐅᓕᕈᓐᓇᕐᒪᑕ. ᐃᓅᙱᑦᑐᓂᒃ ᐃᓄᖕᓂᒡᓕ ᐊᖓᔪᒃᖠᕐᓂᒡᓕ 

ᖃᐅᔨᒪᔭᐅᔪᑦ ᐱᑕᖃᕐᒪᑕ ᑎᑎᕋᖅᓯᒪᒋᐊᖃᕋᓗᐊᖅᑎᓪᓗᒋᑦ 

ᑭᓯᐊᓂᓕᑦᑕᐅᖅ ᑎᑎᕋᖅᓯᒪᙲᓐᓇᖅᐸᑕ ᑭᖑᓪᓕᕐᓂᑦ ᐃᓅᒐᓗᐊᓂᑦ 

ᐊᓯᐅᔨᔭᐅᑐᐃᓐᓇᕆᐊᖃᕐᒪᑕ, ᐊᓯᐅᔨᔭᐅᓕᕐᒪᑕᓘᓐᓃᑦ ᒫᓐᓇ. ᓄᑲᖅᖠᓂᒃ 

ᐃᓕᓐᓂᐊᕐᕕᒃᑯᑦ ᐱᕈᖅᓴᔭᐅᓯᒪᔪᓂᒃ ᑎᑎᕋᖅᓯᒪᓕᕆᐊᖃᕐᓂᖏᑦ 

ᒫᓐᓇᒃᑯᑦ ᐃᒃᐱᒋᔭᐅᔭᕆᐊᓖᑦ ᐃᓅᓂᑦᑕ ᑐᙵᕕᑐᐊᕆᖕᒪᒋᑦ 

ᐋᖅᑭᒃᓯᒪᔪᓐᓇᕈᑎᒋᖕᒪᒋᑦ. ᐃᓄᐃᑦ ᑐᙵᓇᖅᑐᒃᑯᑦ ᐃᓅᓯᕐᒧᑦ 

ᐋᖅᑭᒋᐊᖅᓯᒪᔾᔪᑕᐅᔪᓐᓇᕐᒪᑕ  ᐃᓅᖃᑎᒌᖕᓂᑦᑎᓐᓄᑦ 

ᐊᑐᖅᑕᐅᓂᖅᓴᐅᓕᖅᐸᑕ ᑲᔪᓰᓐᓇᕈᑎᒋᔪᓐᓇᕋᑦᑎᒍᑦ ᐃᓅᓂᑦᑎᓐᓄᑦ 

ᐃᓅᓯᑦᑎᓐᓄᓪᓗ ᖃᐅᑕᒫᖅᓯᐅᑎᒃᑯᑦ ᐃᓅᓂᑦᑕ ᐃᓅᓯᓕᕆᔾᔪᓯᑐᖃᖏᑦ 

ᐆᒪᑎᑕᐅᓇᓱᒡᓗᑎᒃ. ᐃᖅᑲᓇᐃᔮᖑᐃᓐᓇᓕᕆᐊᖃᖅᐳᑦ ᓄᓇᕗᑦ 

ᒐᕙᒪᒃᑯᑦ ᐃᓗᐊᓂ ᐊᒃᓱᕈᕈᑕᐅᑦᑎᐊᕐᓗᑎᒃ ᐃᓅᓂᕗᑦ ᐅᖃᐅᓯᕗᓪᓗ 

ᐊᑐᕆᐊᖃᖅᑎᑦᑎᐊᕐᓗᒋᑦ ᐃᖅᑲᓇᐃᔭᕐᕕᐅᔪᓂ ᐆᒪᑎᑕᐅᑦᑎᐊᕆᐊᖃᖅᐳᑦ 

ᓯᕗᓕᑦᑕ ᐃᓄᓕᕆᔾᔪᓯᑐᖃᖏᑦ ᑕᒪᐃᑕ ᑐᙵᓴᐃᕗᑦ. ᐃᓅᓯᕐᓂᒃ 

ᐃᓕᓐᓂᐊᖅᑕᐅᖃᓯᐅᑎᔭᕆᐊᖃᖅᐳᑦ ᑲᔪᓰᓐᓇᖃᑕᐅᒋᐊᖃᕐᒪᑕ 

ᐱᖅᑯᓯᕗᑦ ᐃᒃᐱᒋᔭᐅᑦᑎᐊᕐᓗᑎᒃ ᐱᐅᓯᑐᖃᕆᖕᒪᒋᑦ ᓄᓇᑦᑕ ᓯᓚᑦᑕᓗ 

ᐆᒪᑎᑕᐅᑦᑎᐊᕆᐊᖃᖅᐳᑦ ᑕᒻᒪᑕ ᐃᓄᒃᑎᒍᑦ ᐊᑐᕆᐊᖃᕋᑦᑎᒍᑦ 

ᓇᖏᕈᓐᓇᕈᑎᑐᐊᕆᒐᑦᑎᒍᑦ.

ᓄᓇᒥ ᐅᕙᑦᑎᓐᓄᑦ ᐋᖅᑭᒃᑕᐅᓯᒪᔪᑐᖃᐅᔪᑦ ᑕᑯᒃᓴᐅᙱᒻᒪᑕ 

ᐃᓄᐃᑦ ᑎᑎᕋᖅᓯᒪᖕᒪᑕ ᐃᓱᒪᖏᓐᓂᓪᓗ ᐊᑐᕐᕕᒃᓴᖏᑦ ᑭᓯᐊᓂ 

ᓇᓪᓕᐅᑎᔭᕌᖓᒥᒃ, ᐊᑐᕆᐊᖃᓕᕌᖓᒥᒃ ᐃᓱᒪᖏᓐᓄᑦ ᓴᖅᑭᑉᐸᖕᒪᑕ. 

ᓴᖅᑭᔮᙱᑦᑐᒃᑯᑦ ᐱᔪᓐᓇᕐᓂᖃᑦᑎᐊᖅᓯᒪᓂᖏᑦ ᐃᓄᐃᑦ 

ᐊᔪᙱᑕᖏᑎᒍᑦ ᐋᖅᑭᒃᑕᐅᓯᒪᓂᖃᕐᒪᑕ ᐱᙳᖅᑎᑦᑎᔨᑦᑎᓐᓂᑦ 

ᐃᓅᓯᑦᑎᓐᓄᑦ ᐋᖅᑭᒃᓯᒪᖃᑦᑕᐅᑎᔪᓐᓇᕐᓂᕐᒥᒃ ᐱᔪᓐᓇᐅᑎᖃᕋᑦᑕ, 

ᐃᓅᓯᓕᕆᔪᓐᓇᕐᓂᕐᒥᒃ ᐱᔪᓐᓇᕐᓂᖃᐃᓐᓇᕐᒪᑕ ᐃᓄᐃᑦ, ᑭᓯᐊᓂ ᐅᕙᒍᑦ 

ᐃᓅᔪᓐᓇᖅᑎᑕᐅᒐᑦᑕ ᒫᓐᓇᒧᑦ ᑎᑭᖦᖢᒍ ᐃᓅᒐᑦᑕ. ᐱᔪᓐᓇᕐᓂᕆᔭᖏᑦ 

ᐃᓄᐃᑦ ᓴᐳᑎᔭᐅᓯᒪᔭᕆᐊᖃᖅᐳᑦ ᐱᖁᔭᖅᑎᒍᑦ ᐃᓕᓴᕆᔭᐅᓯᒪᓗᑎᒃ 

ᐊᑑᑎᖃᕐᓂᕆᔭᖏᓪᓗ ᑲᔪᓰᓐᓇᖅᑎᑕᐅᔭᕆᐊᖃᖅᐳᑦ ᐃᖅᑲᓇᐃᔮᓄᑦ 

ᐃᓚᒋᔭᐅᓕᕐᓗᑎᒃ ᐱᓪᓚᕆᐅᖕᒪᑕ ᐃᑲᔪᕐᓂᐅᔪᓐᓇᕐᓂᖏᑦ. 

ᐃᓅᓯᓕᕆᓂᕐᓄᑦ ᐊᔾᔨᒌᙱᑦᑐᓄᑦ ᒪᓂᒍᑎᑐᐃᓐᓇᕈᓐᓃᕐᓗᑎᒃ ᐃᓄᐃᑦ 

ᐱᓕᕆᖃᑕᐅᔭᕆᐊᖃᓕᖅᐳᑦ ᖃᐅᔨᒪᔭᒥᑎᒍᑦ ᐱᔪᓐᓇᕐᓂᕆᔭᒥᖕᓂᒃ 

ᐊᑐᕐᓗᑎᒃ ᐊᔪᙱᒻᒪᑕ ᐃᓕᓯᒪᔭᑎᒃ ᐃᓅᓂᒃᑯᑦ ᐊᑐᕐᓗᒋᑦ 

ᐱᔪᓐᓇᐅᑎᖃᕐᒪᑕ ᐃᒻᒥᑎᒍᑦ ᐃᒻᒥᓂᒃ ᓴᓇᓯᒪᙱᑕᒥᓂᒃ ᓯᕗᓕᖏᑦᑕ. 

ᐱᔪᓐᓇᐅᑎᖃᙱᓐᓂᖅ ᐱᔪᓐᓇᕐᓂᖃᕐᒪᑕ ᓱᓕ ᑭᖑᕚᕆᔭᐅᔪᑦ 

ᐱᓕᕆᖃᑕᐅᔭᕆᐊᖃᕐᓂᖅᓴᐅᓕᖅᑐᑦ ᐱᖅᑯᓯᕐᒥᑎᒍᑦ ᐃᓄᐃᑦ ᒫᓐᓇ 

ᐱᕙᓪᓕᐊᓂᐅᔪᓂᒃ ᐃᓚᒋᔭᐅᔭᕆᐊᖃᓕᖅᑐᑦ ᐊᑐᕆᔭᐅᑦᑎᐊᕈᑎᒃ. 

ᐋᖅᑭᒃᓯᓯᒪᒃᑲᓐᓂᕋᓱᖕᓂᕐᒧᑦ ᐃᓅᓯᐅᔪᓂᒃ 

ᐊᒃᓱᕉᑎᖃᕆᐊᒃᑲᓐᓂᕈᓐᓇᕋᓗᐊᕐᒪᑕ ᐃᓄᐃᑦ ᓇᓗᖅᑯᑎᓗᐊᕈᓐᓃᕈᑎᒃ 

ᖃᐅᔨᒪᔭᒥᖕᓂᒃ ᓴᖅᑭᔮᕈᑎᖃᖅᐹᓪᓕᕈᓐᓇᕐᒪᑕ, ᖃᐅᔨᒪᔭᖃᐅᖅᑐᑦ 

ᐊᑲᐅᙱᓕᐅᕈᑕᐅᓗᐊᓕᖅᑐᓂᒃ. ᐅᓄᕋᓗᐊᕐᒪᑕ ᑐᙵᓇᖅᑐᑦ 

ᐃᓅᓯᕐᒧᑦ ᐋᖅᑭᐸᓪᓕᐊᑎᑦᑎᕙᖕᒪᑕ, ᑐᙵᓱᒡᓗᓂᓗ 

ᐃᑲᔪᕈᒪᓂᕐᒧᑦ ᐊᒃᓱᕈᓕᖅᐹᓪᓕᕐᓇᖅᖢᓂ ᑐᙵᓲᑎᖃᑦᑕᐅᑎᓂᕐᒧᑦ 

ᐱᓕᕆᖃᑎᒌᑦᑎᐊᓕᕈᓐᓇᕐᒪᑕ. ᐃᓄᐃᓪᓗ ᐃᓅᙱᑦᑐᓪᓗ ᒪᓕᒐᕐᒥᓄᑦ 

ᐃᑲᔪᖅᑎᒌᒡᓗᑎᒃ ᐱᓕᕆᖃᑎᒌᓕᕈᑎᒃ ᐃᓅᓯᐅᔪᓂᒃ ᐊᑲᐅᔪᒃᑯᑦ 

ᐋᖅᑭᐹᓪᓕᕈᑎᒃᓴᖅᓯᐅᖃᑎᒌᒡᓗᑎᒃ. ᐃᓄᐃᑦ ᐃᓅᓯᓕᕆᔾᔪᓯᖏᑦ 

ᐃᓚᒋᔭᐅᔭᕆᐊᖃᖅᐳᑦ ᓄᓇᕗᑦ ᒐᕙᒪᒃᑯᑦ ᐃᓅᓯᓕᕆᓂᐅᔪᑦ 

ᐊᔾᔨᒌᙱᑦᑐᓄᑦ ᐃᖅᑲᓇᐃᔭᕐᕕᖏᑦᑕ ᐃᓗᐊᓂ ᑕᒪᐃᓐᓂᑦ 

ᐋᖅᑭᒃᓯᓯᒪᓇᓱᒃᑐᓂᒃ ᐃᓄᐃᑦ ᐱᖅᑯᓯᖏᑦ ᐃᓚᒋᔭᐅᔭᕆᐊᖃᖅᐳᑦ 

ᓄᓇᕗᑦ ᒐᕙᒪᑦ ᑐᙵᓇᖅᓯᓂᖅᓴᐅᖁᓪᓗᒍ ᐃᓄᖕᓄᑦ ᐃᓅᓯᖏᓐᓄᓪᓗ 

ᐃᓚᔾᔫᑎᒌᑦᑎᐊᕐᓗᑕ ᑲᔪᓯᖃᑎᒌᒐᓱᓕᖅᑕ. 

ᐃᓄᐃᑦ ᓄᓇᖃᖅᑳᖅᓯᒪᔪᑦ ᐱᑐᖃᖏᑦ

ᒪᓕᒐᑐᖃᖏᓐᓂᒃ ᓄᑖᙳᖅᑎᑦᑎᓇᓱᖕᓂᖅᐳᑦ ᑎᑎᕋᖅᓯᒪᙱᒻᒪᑦ ᐃᓄᐃᑦ 

ᐆᒻᒪᑎᖏᓐᓂ ᑎᑎᕋᖅᓯᒪᖕᒪᑕ.

1.	 ᑭᖑᕙᓕᕋᑦᑕ ᖃᐅᔨᒪᔪᑦ ᓄᖑᑉᐸᓪᓕᐊᑐᐃᓐᓇᕐᒪᑕ ᐱᑕᖃᕐᓂᖏᓐᓂ 

ᐊᙳᑎᓯᒪᔪᑦ ᐱᒋᐊᒻᒪᕆᒐᓱᓕᕋᑦᑕ ᐅᑕᖅᑭᔪᒪᔪᓐᓃᕋᑦᑕ. 

ᐊᙳᑎᓯᒪᖕᒥᒐᑦᑕ ᐃᓚᖏᓐᓂᑦ ᖃᐅᔨᒪᔭᕗᑦ ᐅᓄᕐᒪᑕ ᓱᓕ 

ᓯᕗᓕᑦᑎᓐᓂᒃ ᐃᓕᓯᒪᔭᕗᑦ ᑎᑎᕋᕋᓱᒡᓗᒋᑦ ᐱᔭᕆᐊᑐᖕᒪᑕ. 

ᒪᓕᒐᑐᖃᖓᑎᒍᑦ ᐊᑐᓕᒃᑲᓐᓂᕈᒪᓪᓗᑎᒍᑦ ᑭᖑᕚᒃᓴᑎᓐᓄᓪᓗ 

ᐃᓕᓐᓂᐊᖅᑕᐅᔪᓐᓇᖅᓯᓗᑎᒃ. 

2.	 ᑎᑎᕋᖅᓯᒪᓂᖏᑦ ᐋᖅᑭᒃᓱᑦᑎᐊᒃᑲᓐᓂᕈᒪᓪᓗᑎᒍᑦ ᑎᑎᕋᖅᓯᒪᓂᖏᑦ 

ᑐᑭᖃᖅᑎᑕᐅᔪᓐᓇᖅᓯᑎᓐᓇᓱᒡᓗᒋᓪᓗ ᓇᓛᒍᑦ.

3.	 ᐊᔪᙱᑦᑎᐊᖅᑐᒥᓪᓗ ᖃᓪᓗᓈᑎᑑᖅᑕᐅᔭᕆᐊᖃᕋᓗᐊᖅᖢᑎᒃ 

ᐱᒻᒪᕆᐅᓂᖏᑦ ᒪᓕᒡᓗᒋᑦ.

4.	 ᑕᒪᑐᒧᖓᓗ ᐃᓄᐃᑦ ᐱᖅᑯᓯᕐᒥᑎᒍᑦ ᒪᓕᒐᕐᓂᒃ ᐱᓕᕆᔨᐅᔪᓂᒃ 

ᐸᕐᓇᒃᑐᓂᒃ ᐃᓕᕝᕕᐅᒃᑲᓐᓂᕈᓐᓇᕆᓪᓗᑕ. 

5.	 ᓴᐳᓐᓂᐊᖅᑎᐅᕙᒃᑐᓄᓪᓗ ᐃᓅᔾᔪᓯᕐᒧᑦ ᐅᕝᕙᓘᓐᓂᑦ ᐊᓯᖏᓐᓄᑦ 

ᐃᓄᖕᓄᑦ ᑐᕌᖓᔪᓄᑦ ᐊᑐᖅᑕᐅᔭᕆᐊᖃᕐᓂᖏᓐᓄᑦ. 

6.	 ᐱᐊᓂᓪᓚᑦᑖᕆᐊᖃᕐᓂᐊᕋᑦᑎᒍᑦ ᓄᖅᑲᐅᑎᙱᓪᓗᒋᑦ 

ᐋᖅᑭᑦᑎᐊᖅᓯᒪᖁᓪᓗᒋᓪᓗ ᐃᓛᒃᑯᓗᐊᙱᓪᓗᒋᑦ ᐊᓯᑦᑎᓐᓄᓪᓗ 

ᐱᓕᕆᖃᑎᒋᙱᑕᑦᑎᓐᓂᒃ ᖃᐅᔨᒪᔪᓂᒃ ᐃᓅᖃᑎᑦᑎᓐᓂᒃ 

ᐊᑐᕆᐊᖃᖃᑦᑕᕐᓂᐊᕋᑦᑕ. 

ᖃᐅᔨᑦᑎᐊᕋᓱᖕᓂᖅ ᓴᐳᔾᔨᓇᓱᖕᓂᕐᓗ 
ᐃᓅᓯᕐᒥᒃ

ᐃᓅᖃᑎᒥᖕᓄᑦ ᓇᕐᕈᓇᖅᓯᑎᑕᐅᓯᒪᔪᑦ ᐱᓂᕐᓗᒃᑕᐅᓯᒪᔪᑦ 

ᐃᓚᓕᐅᖅᑕᐅᑦᑎᐊᕆᐊᖃᖅᐳᑦ ᑐᙵᓱᒃᑎᑕᐅᓗᓂ ᐅᔾᔨᕈᓱᒃᑐᓂᒃ 

ᐅᕝᕙᓘᓐᓃᑦ ᖃᐅᔨᔪᓂᒃ ᐱᓂᕐᓗᒃᓯᓇᓱᒃᑐᕐᓗ ᖃᐅᔨᔭᐅᔾᔪᑎᖃᕈᓐᓇᖅᐳᖅ. 

ᐃᓄᐃᑦ ᖃᐅᔨᓴᕐᓂᕐᒧᑦ ᐃᓅᖃᑎᒥᖕᓂᒃ ᐱᔪᓐᓇᕐᓂᑎᒃ ᐊᑐᕐᓗᒍ 

ᑎᕐᓕᐊᖅᓴᐃᓂᐊᕐᒪᑎᒍᑦ ᐅᔾᔨᕈᓱᖕᓂᕐᒥᑎᒍᑦ ᖃᐅᔨᔪᓐᓇᕐᒪᑕ 

ᐅᖃᐅᓯᐅᙱᑦᑐᒃᑯᑦ ᐃᓄᒃ ᐊᑕᐅᓯᐅᙱᑦᑐᖅ ᐃᓕᓴᖅᓯᓯᒪᒑᖓᑦ 

ᑭᒡᓕᓯᐅᕆᔪᓐᓇᓕᖅᐸᒃᐳᖅ ᐊᑕᐅᑦᑎᒃᑯᑦ. ᐱᓂᕐᓗᒃᑕᐅᓯᒪᔪᕐᓗ ᓇᓕᐊᒃ 

ᑕᒪᑐᒥᖓ ᑕᐃᒪᐃᓕᖅᑎᑦᑎᓯᒪᖕᒪᖔᖅ ᐱᒋᐊᖅᑎᑦᑎᓂᖅᓴᐅᔪᕐᓗ 

ᐅᕝᕙᓘᓐᓃᑦ ᐱᒋᐊᖅᑎᑦᑎᖅᑳᖅᐸᒃᐳᖅ ᖃᐅᔨᔭᐅᓪᓚᑦᑖᕈᓐᓇᕐᒪᑦ 

ᐋᖅᑭᒃᓱᖅᑕᐅᒋᐊᓕᖅᐸᒃᐳᖅ, ᐅᖃᓪᓚᐅᔾᔭᐅᓪᓗᑎᒃ ᑕᒪᕐᒥᒃ 

ᐱᖃᓐᓇᕇᙱᔾᔪᑎᒥᖕᓂᒡᓗ ᐅᖃᓪᓚᖕᓂᕐᒥᑎᒃᑯᑦ ᐲᖅᓯᑎᑕᐅᓇᓱᒃᖢᑎᒃ. 

ᐅᖃᓪᓚᐅᔾᔨᔨᒋᔭᖏᓐᓄᓪᓗ ᐃᓱᒪᒋᔪᓐᓃᕐᕕᒋᔭᐅᑦᑎᐊᕐᓗᑎᒃ. 

ᑕᐃᒪᐃᒃᑲᓐᓂᙱᑐᐊᖅᐸᓪᓗ ᐃᖅᑲᖅᑕᐅᒃᑲᓐᓂᕐᓂᐊᕋᑎᒃ ᑭᖑᓂᐊᒍᑦ. 

ᑭᓯᐊᓂᑦᑕᐅᖅ ᓈᒻᒪᙱᒃᓴᕐᓂᕐᒧᑦ ᑕᐃᒪᐃᓕᐅᒃᑲᓐᓂᑐᐃᓐᓇᕐᒥᒃᐸᑎᒃ 

ᐃᓄᒋᐊᖕᓂᖅᓴᐅᓕᖅᑐᓂᒃ ᐃᓄᖕᓂᒃ ᑕᐃᒪᓐᓇ ᓱᓕ 

ᐱᓕᕆᐊᖑᒃᑲᓐᓂᓕᕋᔭᕆᕘᒃ, ᓴᙱᓇᕐᓂᖅᓴᐅᓕᖅᑐᒃᑯᑦ 

ᐅᖃᖅᑎᑕᐅᑦᑎᐊᕋᓱᒃᖢᑎᒃ ᓈᒻᒪᙱᒃᓴᐅᑎᒋᕙᒃᑕᒥᖕᓂᒃ 

ᐲᖅᓯᑎᑕᐅᓇᓱᒃᖢᑎᒃ ᐃᓱᒪᒋᔪᓐᓃᕐᕕᒋᖃᑦᑕᐅᑎᑎᑕᐅᓗᑎᒃ, 

ᐋᖅᑭᒃᓯᓇᓱᒃᑎᒋᔭᖏᓪᓗ ᐅᖃᓪᓚᐅᔾᔨᔨᒋᔭᖏᑦ 

ᐃᓱᒪᒋᔪᓐᓃᕐᕕᖃᑦᑎᐊᕐᒥᓗᑎᒃ. 

ᐃᓄᐃᑦ ᖃᐅᔨᔾᔪᓯᖓᑦ ᐱᖅᑯᓯᕐᒥᒍᑦ

ᑐᓐᓂᐊᓱᓕᖅᓯᒪᓕᖅᐳᖅ ᐱᑦᑎᐊᖅᑕᐅᕈᔪᓕᖅᑐᖅ 

ᐅᖃᔾᔭᐅᙱᒃᑲᓗᐊᖅᑎᓪᓗᒋᑦ ᖃᐅᔨᔭᐅᔾᔪᑎᖃᓲᖑᕗᑦ ᐃᓅᓯᖓ 

ᐊᓯᔾᔨᖅᓯᒪᓕᖅᐸᑦ ᐅᔾᔨᕆᔭᐅᓯᒪᓕᕈᓂ ᐊᑕᐅᓯᐅᙱᑦᑐᑦ ᐃᓄᐃᑦ 

ᐅᔾᔨᕈᓱᒃᓯᒪᓂᕆᓕᖅᑕᕕᓂᖏᑦ ᖃᐅᔨᖃᑦᑕᐅᑎᙱᒃᑲᓗᐊᖅᑎᓪᓗᒋᒃ 

ᐅᖃᖃᑎᒌᓕᕈᑎᒃ ᐅᔾᔨᕈᓱᒃᓯᒪᓂᕆᓕᖅᑕᖓ ᐊᔾᔨᒌᓕᖅᓯᒪᓕᕈᑎᒃ.

ᐃᓄᐃᑦ ᐱᖁᔭᑐᖃᖏᑦ ᐃᑦᑕᕐᓃᑦ 
ᑕᐃᒪᙵᓂᐊᓗᒃ ᐊᓯᔾᔨᖅᑕᙱᑦᑐᑦ ᒪᓕᒐᖏᑦ

ᐃᓄᐃᑦ ᐱᔪᓐᓇᕐᓂᖃᖅᑎᑕᐅᔾᔪᑎᒋᓯᒪᔭᖏᑦ ᓯᕗᓕᑐᖃᑦᑎᓐᓂᑦ 

ᐱᒋᐊᕐᕕᖃᖅᑎᑕᐅᓯᒪᔪᑦ ᐋᖅᑭᐅᒪᑎᑦᑎᓇᓱᒍᑎᖏᑦ 

ᐃᓅᓯᖃᐅᑎᑐᖃᕆᔭᐅᔪᓂᒃ ᐱᐅᔪᒥᒃ ᐃᔪᕆᔭᐅᙱᑦᑐᒥᒃ 

ᐃᑲᔪᖅᑎᒌᑦᑎᐊᕐᓂᕐᒧᑦ ᐃᓅᖃᑎᒌᑦᑎᐊᕐᓂᕐᒧᑦ ᐊᓯᔾᔨᖅᑕᙱᑦᑐᓂᒃ 

ᑐᙵᕕᖃᐃᓐᓇᐅᔭᕐᒪᑕ ᐊᖓᔪᒃᖠᐅᔪᓂᒃ ᐃᓐᓇᑐᖃᕆᔭᐅᔪᓂᒃ. 

ᑕᐃᒪᐃᔾᔪᑎᖃᖅᖢᑎᒃ ᓯᕗᓪᓕᐅᔪᓄᑦ ᐊᙳᑎᓯᒪᓂᖅᓴᐅᔪᑦ 

ᖃᐅᔨᒪᓂᖅᓴᐅᖏᓐᓇᐅᔭᕐᒪᑕ ᐃᓄᐃᑦ ᒪᓕᒐᖁᑎᖏᓐᓂᒃ ᐃᓕᓯᒪᔭᒥᖕᓂᒃ 

ᑎᑎᕋᖅᓯᒪᙱᑦᑐᓂᒃ ᐆᒻᒪᑎᒥᐅᑕᕆᔭᒥᖕᓂᒃ ᐋᖅᑭᒃᓱᐃᓇᓲᑎᖃᕐᒪᑕ.

ᐃᓄᐃᑦ ᐱᖁᔭᖁᑎᖏᑦ ᒪᓕᒐᖏᑦ ᐅᑭᐅᖅᑕᖅᑐᒧᑦ ᓈᒻᒪᓈᖅᓯᒪᓪᓗᑎᒃ 

ᐋᖅᑭᒃᑕᐅᕙᒌᖅᓯᒪᒐᒥᒃ ᐊᓯᔾᔨᖅᑕᙱᒻᒪᑕ. ᐊᑐᖅᑕᐅᑦᑎᐊᕈᑎᒃ 

ᒪᓕᒃᑕᐅᑦᑎᐊᕈᑎᒃ ᓯᕗᓂᒃᓴᒧᑦ ᐋᖅᑭᐅᒪᕚᓪᓕᕈᑕᐅᔪᓐᓇᕐᒪᑕ. 

ᐃᓄᐃᑦ ᓄᖑᑉᐸᓪᓕᐊᒐᓗᐊᖅᑎᓪᓗᒋᑦ ᐅᖃᐅᓯᖏᑦ ᒪᓕᒃᑕᐅᖁᔭᖏᑦ 

ᐆᒻᒪᑎᒦᖏᓐᓇᖅᐸᖕᒪᑕ. ᐊᔪᕐᓇᖅᑐᓄᑦ ᐊᑲᐅᙱᑦᑐᓄᑦ 

ᑎᑭᐅᑎᙱᓐᓂᖅᓴᐅᔾᔪᑎᒋᔪᓐᓇᕐᒪᒋᑦ. ᑭᖑᕚᖑᕙᓪᓕᐊᔪᑦ ᑕᒪᒃᑯᐊ 

ᐃᓄᐃᑦ ᒪᓕᒐᑐᖃᖏᑦ ᐋᖅᑭᒃᑕᐅᓵᙱᒻᒪᑕ ᓄᑖᙳᕐᓗᑎᒃ 

ᐃᓅᑦᑎᐊᕐᓂᕐᒧᑦ ᑐᕌᖓᓪᓗᑎᒃ ᐋᖅᑭᒃᑕᐅᕙᒌᖅᓯᒪᔪᑐᖃᐅᓐᓂᕐᒪᑕ. 

ᐃᓅᑎᑦᑎᔨᑦᑎᓐᓄᑦ ᐊᔪᒐᖃᙱᓐᓂᕐᒥᒡᓗ ᒪᓕᒐᒃᓴᐅᔪᒃᓴᐅᓂᐊᖅᖢᑎᒃ 

ᓄᓇᖃᕐᓂᖓᓂ ᐋᖅᑭᒃᐸᒌᖅᓯᒪᔪᑐᖃᐃᑦ. ᑭᖑᕚᖑᕙᓪᓕᐊᔪᓄᓪᓗ 

ᑐᓂᔭᐅᕙᓪᓕᐊᖏᓐᓇᕐᒪᑕ ᐃᓅᖃᑎᒌᑦ ᐃᓄᐃᑦ ᓄᓇᖅᑲᑎᒌᙱᑦᑑᒐᓗᐊᑦ 

ᐱᖁᔭᖁᑎᖃᐅᖅᐳᑦ ᒪᓕᒐᖃᐅᖅᖢᑎᒡᓗ. ᐃᓚᖏᑎᒍᑦ 

ᐊᔾᔨᒌᒃᑐᓂᒃ ᐃᓚᖏᑎᒍᓪᓗ ᐊᔾᔨᒌᙱᔾᔪᑎᖃᖅᖢᑎᒃ ᓄᓇᖓᑦᑕ 

ᐋᖅᑭᒃᓯᒪᓂᖏᓐᓄᑦ ᒪᓕᒃᓯᒪᒐᒥᒃ. ᓱᓕᔪᒥᒃ ᐋᖅᑭᒃᑕᐅᓯᒪᒐᒥᒃ 

ᓇᒡᓕᒍᓱᒃᑐᒥᒃ ᐃᓅᓯᕆᔭᐅᔪᓄᑦ ᐋᖅᑭᒃᓯᓯᒪᓇᓱᒍᑕᐅᔪᑦ 

ᐊᑐᕈᓐᓃᖅᑕᐅᔭᕆᐊᖃᙱᒻᒪᑕ. ᐊᑐᖅᑕᐅᙱᓕᕌᖓᒥᒃ 

ᐊᑲᐅᙱᑦᑐᓄᑦ ᑎᑭᑕᐅᑎᕙᓪᓕᐊᑐᐃᓐᓇᓕᖅᐸᖕᒪᑕ ᐃᓄᐃᑦ 

ᓈᒻᒪᙱᑦᑐᒃᑰᖃᑦᑕᖅᐸᓪᓕᐊᑐᐃᓐᓇᓕᖅᐸᖕᒪᑕ. ᓄᓇᓖᑦ ᐱᖅᑯᓯᖅᓱᕐᓗᑎᒃ 

ᖃᐅᔨᒪᔭᒥᑎᒍᑦ ᐋᖅᑭᒃᓯᓯᒪᓇᓱᒃᑯᑎᒃ ᐱᓪᓗᕆᒃᓴᑦᑎᐊᕐᓗᑎᒃ 

ᐃᓅᓯᕆᔭᐅᔪᓂᒃ ᐋᖅᑭᒃᓯᓯᒪᓇᓱᑦᑎᐊᕈᓐᓇᖅᐳᑦ. ᐊᑐᕐᓇᕐᓂᖅᐹᖑᖕᒪᑦ 

ᓄᓇᓕᖕᓄᑦ ᐊᓯᔾᔨᖅᑕᐅᙱᓐᓇᒥ ᑐᙵᓱᒃᑎᑦᑎᔾᔪᑕᐅᖕᒪᑕ 

ᓇᕐᕈᓇᕋᓱᒋᓕᖅᑎᑦᑎᓂᐊᙱᒻᒪᑕ. 

ᐋᖅᑭᒃᓱᐃᓇᓱᒍᓯᕐᒥᓂᒃ ᐃᓅᓯᕐᒧᑦ ᒪᓕᒐᖃᐅᑦᑎᐊᕋᓗᐊᖅᖢᑎᒃ 

ᐱᑦᑎᐊᙱᓴᖅᑐᖃᖅᐸᖕᓂᖓ ᐃᓅᓯᒃᑯᑦ ᐃᓚᒋᔭᐅᔪᑐᖄᓘᖕᒪᑦ 

ᑕᐃᒪᙵᓂᑦ ᖃᓄᑐᐃᓐᓇᖅ.

ᐋᖅᑭᒋᐊᖅᓯᔭᕆᐊᖃᖃᑦᑕᐃᓐᓇᖅᖢᑎᒃ ᐃᓅᓯᕐᒥᒃ 

ᐃᓅᑦᑎᐊᖅᑎᑦᑎᓇᓱᖕᓂᕐᒧᑦ ᐃᓄᒃᑕᖃᐃᓐᓇᕈᓐᓇᖅᑎᑦᑎᖕᒪᑕ. ᐅᕙᒍᑦ 

ᒫᓐᓇ ᐃᓅᕗᒍᑦ ᑭᖑᕚᖑᓪᓗᑕ ᓯᕗᓕᑦᑎᓐᓂᑦ ᐃᓅᓚᐅᖅᓯᒪᔪᕕᓂᕐᓂᑦ. 

ᐃᓅᓯᓕᕆᔾᔪᓯᑐᖃᖏᓪᓗ ᒫᓐᓇ ᐊᖓᔪᒃᖠᐅᔪᓂᒃ ᐃᓐᓇᕐᓂᒃ 

ᐊᑐᖅᑕᐅᔪᓐᓇᑦᑎᐊᖅᐳᑦ ᐱᓯᒪᔭᐅᑦᑎᐊᕋᒥᒃ ᐊᓯᐅᔨᔭᐅᓯᒪᙱᒻᒪᑕ. 

ᑎᑎᕋᖅᓯᒪᒋᐊᖃᕋᓗᐊᖅᑎᓪᓗᒋᑦ ᐱᓯᒪᔭᐅᑐᐃᓐᓇᓕᖅᑐᑦ 

ᐊᑐᖅᑕᐅᓗᐊᖃᑦᑕᕈᓐᓃᖅᑐᑦ ᐊᑐᕐᕕᒃᓴᕋᓗᐊᖏᓐᓂᑦ 

ᐊᖅᓵᖅᑕᐅᑐᐃᓐᓇᖃᑦᑕᓕᕋᒥᒃ ᐊᑐᕆᔭᐅᓇᑎᒃ. 

ᐊᑭᓂᐊᕆᐊᖃᙱᓐᓂᖅ 
ᖃᓄᐃᓕᐅᖅᑕᐅᒐᓗᐊᕐᓗᓂ

ᐃᓱᒪᒋᔪᓃᖅᓯᓂᖅ ᐊᓂᒍᖅᑐᓂᒡᓗ ᐊᑐᕐᓂᕐᓗᒃᓯᒪᔭᖏᓐᓂᒃ 

ᐃᖅᑲᖅᑐᐃᔭᐅᖃᑦᑕᕆᐊᖃᖅᐸᖕᓂᙱᒻᒪᑦ ᐃᖅᑲᖅᑐᐃᔭᐅᖃᑦᑕᕐᓂᖅ 

ᓱᕋᒃᓴᐅᑕᐅᓂᕋᖅᑕᐅᖕᒪᑦ ᐃᓄᐃᑦ ᐱᖅᑯᓯᑐᖃᖏᑦᑎᒍᑦ.

ᐃᓄᐃᑦ ᐃᓅᓯᖏᑦ ᓄᓇᒧᓪᓗ ᓯᓚᒧᓪᓗ ᐊᑕᖕᒪᑕ ᐋᖅᑭᒃᓲᑎᑦᑕᕆᓪᓗᓂᒋᒃ 

ᐃᓅᓯᕐᓄᑦ ᓯᓚ ᓄᓇᓗ ᐃᓄᐃᑦ ᐃᓅᓯᖏᑦ ᓯᓚᒧᑦ 

ᐋᖅᑭᒃᓱᖅᑕᐅᙱᓗᐊᓕᕋᒥᒃ ᐃᓱᒪᖏᑦ ᐃᓚᑯᙳᖅᐸᖕᒪᑕ.

ᕿᓚᒥᑯᓗᒡᓕ ᐊᓂᒍᖃᑦᑕᕐᒪᑕ ᐃᓄᐃᑦ ᐋᖅᑭᒃᓱᐃᓇᓱᖕᓂᖏᑦ.

ᐋᖅᑭᒋᐊᖅᓯᖃᑦᑕᐃᓐᓇᕆᐊᖃᕐᓂᖅ ᓄᑕᖅᑲᓂᒃ ᒪᒃᑯᑦᑐᓂᒡᓗ ᐃᓅᓯᖏᑦ 

ᐱᔪᓐᓇᖅᓯᑐᐊᕌᖓᑕ ᐱᕕᖕᓇᖅᑐᒥᒃ ᐊᒡᒋᐊᖃᕆᐊᖃᙱᓐᓂᖅ.

ᐃᓄᐃᑦ ᓵᓚᐅᕙᓪᓕᐊᓯᒪᓂᖏᑦ  
ᐊᓯᖏᓐᓄᑦ ᐃᓅᓯᖏᑦ

ᐃᓄᐃᑦ ᐱᖁᔭᖃᖅᑐᑐᖄᓘᖕᒪᑕ ᒪᓕᒡᓗᑎᒃ ᑭᓯᐊᓂ ᐱᖁᔭᖁᑎᒥᖕᓂᒃ 

ᐃᓅᔪᓐᓇᖅᓯᒪᖕᒪᑕ ᐅᑭᐅᕋᓵᓗᖕᓂᒃ ᖄᖏᖅᑐᓂᒃ ᐅᓄᖅᑐᒻᒪᕆᐊᓗᖕᓂᒃ 

ᐊᖏᕐᕋᖅᓯᒪᓪᓗᑎᒃ ᐱᖁᔭᖁᑎᑐᖃᖏᓐᓂᒃ ᐊᑐᖅᖢᑎᒃ 

ᐃᓅᓯᖃᐅᑎᑐᐊᕆᒐᒥᔾᔪᒃ. 

ᑭᓯᐊᓂᓕ ᐊᓯᒥᖕᓂᒃ ᐃᓅᓯᖃᖃᑎᒋᙱᑕᖏᓐᓂᒃ ᓂᐅᕐᕈᐊᓂᒃ 

ᑎᑭᑕᐅᒐᒥᒃ ᐱᖅᑯᓯᖏᑦ ᓯᖁᑦᑎᖅᑕᐅᒋᐊᓕᓚᐅᕐᒪᑕ ᐃᓅᓯᖏᑦᑕ 

ᐊᓯᖔᖓᒍᑦ ᓵᑎᑕᐅᖔᕋᓱᓕᖅᖢᑎᒃ ᐱᖅᑯᓯᖅᑖᖅᑎᑕᐅᓇᓱᓕᖅᖢᑎᒃ 

ᒪᓕᒐᕆᙱᑕᖏᓐᓂᒃ ᒪᓕᒐᖅᑖᖅᑎᑕᐅᕙᓪᓕᐊᓇᓱᓕᖅᖢᑎᒃ. 

ᐱᖁᔭᖃᙱᓐᓂᕋᖅᑕᐅᓕᖅᖢᑎᒡᓗ ᒪᓕᒐᖏᑦ ᑕᑯᒃᓴᐅᔪᒃᑯᑦ 

ᑎᑎᕋᖅᓯᒪᙱᒻᒪᑕ ᐆᒻᒪᑎᖏᓐᓂ ᑎᑎᕋᖅᓯᒪᑐᐃᓐᓇᕐᒪᑕ ᐱᖁᔭᖁᑎᖏᑦ 

ᒪᓕᒐᖁᑎᖏᑦ ᒪᓕᒃᑕᖏᑦ.

ᐱᖁᔭᖃᙱᓐᓂᕋᖅᑕᐅᓪᓗᑎᒡᓗ ᐱᖁᔭᖁᑎᖏᑦ ᒪᓕᒐᖁᑎᖏᑦ ᐃᔩᖕᓄᑦ 

ᑕᑯᒃᓴᐅᙱᒻᒪᑕ ᓵᓚᐅᒋᐊᒻᒪᕆᒍᑎᖃᓕᓚᐅᖅᐳᑦ.

ᐃᓅᓂᕐᒥᖕᓄᑦ ᓈᓚᒋᐊᖃᕐᓂᕐᒥᒃ ᒪᓕᒐᖃᕋᒥᒃ ᐊᑐᕆᐊᖃᖅᑎᑕᐅᓂᕆᔭᑎᒃ 

ᐅᒃᐱᕆᓚᐅᙱᒻᒪᒋᑦ ᑕᒪᐃᓐᓂᓕᒫᖅ ᐃᓅᓯᕆᔭᒥᓂᒃ 

ᓴᒃᑯᑦᑎᔭᕆᐊᖃᕋᓱᒋᓕᕐᓂᕋᒥᒃ, ᐊᒡᓛᑦ ᐃᔨᕋᖅᑐᖅᐸᓚᐅᖅᑐᑦ. ᑕᒪᕐᒥᒃ 

ᐊᑐᖅᐸᒃᖢᑎᒃ ᐱᐅᙱᓐᓇᓱᒋᓕᕐᓂᕐᒧᑦ ᑐᓴᖅᑎᑦᑎᔾᔪᑎᒋᔭᖏᑦ 

ᑕᒪᐃᓐᓂᒃ ᐃᓄᒃᑎᑐᑦ ᖃᓪᓗᓈᑦ ᓇᓗᓗᐊᕐᓂᕐᒪᑕ, ᖃᓪᓗᓈᑦ 

ᐃᓄᐃᑦ ᐱᖁᔭᖁᑎᖏᓐᓂᒃ ᐃᓄᐃᑦ ᒪᓕᒐᕐᒥᓂᒃ ᐱᖁᔭᖁᑎᒥᓂᒃ 

ᑎᑎᖅᑲᑎᒎᙱᑦᑐᖅ ᒪᓕᒍᓯᖃᕐᓂᖏᓐᓄᑦ ᖃᓪᓗᓈᑦ ᐃᓄᐃᓪᓗ 

ᐅᖃᐅᓯᖃᑎᒌᙱᓐᓂᕐᒥᖕᓄᑦ.

ᑭᓱᓂᒃ ᓴᒃᑯᑦᑎᓯᒪᕕᑦ ᐃᓅᓯᑦᑎᓐᓂᑦ  
ᐊᑐᕆᐊᖃᖅᑕᕋᓗᐊᑦᑎᓐᓂᒃ ᐃᓅᓯᑦᑎᓐᓄᑦ 
ᐋᖅᑭᒃᓯᒪᕚᓪᓕᕈᓐᓇᖅᑎᑦᑎᓂᖅ 
 
ᐃᓄᐃᑦ ᒪᓕᒐᖏᑦ ᐱᖅᑯᓯᑐᖃᖏᑦ 
ᒪᓕᒐᑐᖃᖏᑦ ᐊᓯᐅᔭᕆᐊᖃᙱᑦᑐᑦ

ᐊᕐᕙᖕᓂᐊᖅᑏᑦ ᑎᑭᒻᒪᑕ ᐃᓄᐃᑦ ᒪᓕᒐᖏᑦ ᓱᕋᓗᐊᓚᐅᙱᑦᑐᑦ 

ᐃᓄᐃᑦ ᒪᓕᒐᖏᑦ ᐊᒻᒪ ᓂᐅᕕᖅᑎᒃᑯᑦ ᑲᒻᐸᓂᒃᑯᑦ ᐊᒥᓱᑦ ᐃᓄᖕᓂᒃ 

ᑮᓇᐅᔭᖅᑖᕋᓱᒃᑐᑦ ᑎᑭᓕᓚᐅᕆᕗᑦ ᐃᓄᖕᓄᑦ ᓱᓕ ᐃᓄᐃᑦ ᒪᓕᒐᖓᑦ 

ᐱᖅᑯᓯᖓᑦ ᓱᕋᓗᐊᓚᐅᙱᓚᖅ. 

ᑭᖑᓂᐊᒍᑦ ᐸᓖᓯᑕᖃᓕᓚᐅᕆᕗᖅ ᐱᑦᑎᐊᖁᔨᔪᓂᒃ ᐃᓄᖕᓂᒃ 

ᒪᓕᒐᕐᒥᖕᓂᒃ ᒪᓕᒃᑕᐅᖁᔨᔪᓂᒃ ᑲᑉᐱᐊᓇᖅᖢᑎᒡᓗ ᐃᓕᕋᓇᖅᖢᑎᒡᓗ 

ᒪᓕᙱᐅᔭᕈᓗᑲᓪᓚᒋᐊᒃᓴᖅ ᐸᓖᓯᒃᑯᑦ ᒪᓕᒐᖁᑎᖏᓐᓂᒃ ᓴᙱᔫᓪᓗᑎᒡᓗ 

ᒪᑯᓂᖓ ᓲᕐᓗ ᑐᒃᑐᑦᑕᕆᐊᖃᙱᓚᑎᑦ ᐃᓪᓚᐅᓕᖕᒥᒃ ᑲᖑᕆᐊᖃᙱᓚᑎᑦ, 

ᐊᕿᒡᒋᕆᐊᖃᙱᓚᑎᑦ, ᓇᓐᓄᒋᐊᖃᙱᓚᑎᑦ ᕿᑐᕐᖓᓕᖕᒥᒃ, ᐃᓄᐃᑦ 

ᐱᖅᑯᓯᖓ ᑕᕝᕘᓇ ᐊᓯᐅᕙᓪᓕᐊᓕᓚᐅᖅᓯᒪᔪᖅ.

ᐊᒻᒪ ᓱᓕ ᓴᙱᓛᖑᓚᐅᖅᑐᖅ ᐸᓖᓯᒃᑯᑦ ᒪᓕᒐᖁᑎᖓ ᕿᒻᒦᑦ 

ᐃᐱᖅᓯᒪᔭᕆᐊᖃᓕᖅᑎᓪᓗᒋᑦ ᐃᐱᙶᖅᐸᑦ ᖁᑭᖅᑕᐅᑐᐃᓐᓇᕆᐊᓖᑦ 

ᐃᓄᐃᑦ ᓂᕿᒃᓴᖅᑖᕈᑎᑐᐊᖏᑦ ᐃᓅᔪᓐᓇᐅᑎᑐᐊᖏᑦ ᕿᒻᒦᑦ 

ᓄᖑᑕᐅᓇᓱᓕᓚᐅᖅᐳᑦ ᐅᖓᓯᒃᑐᓕᐊᕈᓐᓇᐅᑎᑐᐊᖏᑦ 

ᓂᕿᒃᓴᖅᓯᐅᕈᑎᑐᐊᖏᑦ ᐃᑲᔪᖅᑎᑐᐊᖏᑦ ᐱᔪᓐᓇᐅᑎᑐᐊᖏᑦ ᕿᒻᒦᑦ.

ᐊᒻᒪᐃᓛᒃ ᐃᓕᓐᓂᐊᕐᕕᒃ ᓴᖅᑭᓕᓚᐅᕆᕗᖅ ᐃᓄᐃᑦ ᐱᖅᑯᓯᖏᑦ 

ᑕᕝᕘᓇ ᐊᓯᐅᕙᓪᓕᐊᓕᓚᐅᖅᓯᒪᕗᑦ ᓱᒃᑲᓕᔪᒥᒃ ᕿᑐᕐᖓᕗᓪᓗ 

ᐊᓯᔾᔨᖅᐸᓪᓕᐊᓕᖅᖢᑎᒃ ᐅᕙᒍᓪᓗ ᐊᖓᔪᖅᑳᖑᔪᒍᑦ ᑲᑕᒃᐸᓪᓕᐊᓕᕐᒪᑦ 

ᕿᑐᕐᖓᑦᑎᓐᓄᑦ ᕿᑐᕐᖓᕗᓪᓗ ᐊᓴᓕᖅᐸᓪᓕᐊᓕᖅᖢᑎᒍᑦ ᐱᖅᑯᓯᕗᑦ 

ᐃᓕᖅᑯᓯᕗᑦ ᓱᒃᑲᓕᔪᒥᒃ ᐊᓯᐅᕙᓪᓕᐊᓕᓚᐅᖅᓯᒪᕗᖅ ᐃᓕᓐᓂᐊᕐᕕᒃᑯᑦ 

ᕿᑐᕐᖓᕗᓪᓗ ᐅᖓᓯᒃᑐᒧᑦ ᐊᐅᓪᓚᖅᐸᓕᖅᖢᑎᒃ.

ᓴᒃᑯᑦᑎᓂᖅ ᓯᕗᓕᑦᑎᓐᓄᑦ

ᓯᕗᓕᑦᑎᓐᓂ ᐃᑦᑐᖅᐳᑦ, ᓯᕗᓕᖏᓪᓗ ᐱᔪᓐᓇᐅᑎᖏᑦ ᐃᑲᔪᕈᑎᖏᑦ 

ᐋᓐᓂᐊᖅᑐᓄᑦ ᐊᖓᒃᑯᐃᑦ ᓴᒃᑯᑦᑎᑕᐅᖕᒪᑕ. ᐅᒃᐱᕆᔭᖏᑦ 

ᐊᑐᕈᓐᓃᖅᑎᑕᐅᓇᓱᖦᖤᖅᐳᑦ ᑭᖑᓂᖓᓂ ᐸᓖᓯᒃᑯᓄᑦ ᓴᒃᑯᑎᑦᑎᓕᕆᕗᑦ. 

ᓂᕐᔪᑎᓂᒃ ᐃᓚᖏᓐᓂᒃ ᐊᔪᕐᓇᖅᓯᑎᑦᑎᒋᕗᖅ ᐃᓅᓯᑐᖃᖓᑦ 

ᓯᖁᒥᑕᐅᒋᕗᖅ ᑕᒪᒃᑯᐊ ᑭᖑᓂᖓᓂ ᓴᒃᑯᑦᑎᑎᕆᓇᓱᒻᒪᕆᓕᖅᐳᑦ 

ᓯᓚᐃᕐᕆᖅᖠᐅᑎᑎᒍᑦ, ᐃᓅᓯᖅᐳᑦ ᓄᓇᕗᑦ ᐊᓯᕈᖅᑎᑕᐅᕗᖅ 

ᑲᑎᑕᐅᓯᕗᒍᑦ, ᐃᒡᓗᑖᕈᑦᑕ ᐊᑭᑭᑦᑑᓛᖅᐳᖅ. ᓱᓇᐅᕝᕙ ᐃᓅᓯᑐᖃᕗᑦ 

ᐱᒌᓐᓇᖅᑕᕗᑦ ᓯᖁᒥᑕᐅᒻᒪᕆᒃᐳᖅ ᐃᓱᒪᖅᓱᕈᓐᓃᒻᒪᕆᒃᖢᑕ ᓄᑕᕋᖁᑎᕗᑦ 

ᐃᓕᓐᓂᐊᖅᑎᑕᐅᓕᕐᒪᑕ ᓴᒃᑯᑎᑎᑕᐅᓕᕆᕗᒍᑦ. ᐱᖁᔭᖁᑎᖏᑦ, 

ᓄᑕᖅᑲᓄᑦ ᓴᒃᑯᑎᑎᑕᐅᒋᕗᒍᑦ ᓯᕘᕋᓵᖅᑕᐅᒻᒪᕆᒃᐸᓕᕐᒪᑕ, ᐅᑭᐅᖃᓕᕋᒥᒃ 

ᐃᓱᒪᖅᓱᕈᓐᓇᖅᓯᕗᑦ. ᓵᓚᐅᔾᔪᑎᒃᑲᓐᓂᕗᑦ ᓴᒃᑯᑦᑎᑎᑕᐅᓇᓱᓕᕐᒪᑕ 

ᑕᒪᓐᓇ ᐃᓄᐃᑦ ᐅᑭᐅᖅᑕᖅᑐᒥ ᐱᖅᑯᓯᕆᓚᐅᙱᒃᑲᓗᐊᕐᒪᒍ 

ᐊᔪᕐᓇᕈᑕᐅᒃᑲᓂᖅᐳᖅ ᒪᒃᑯᑦᑐᑦ ᐃᓱᒪᖅᓱᓕᕋᒥᒃ ᐊᑭᒪᒋᐊᓕᖅᐳᑦ, 

ᑕᕝᕘᓇ ᓯᖁᑦᑎᖅᑕᐅᓯᒪᓕᖅᐳᒍᑦ ᐃᓅᑉ ᐱᖅᑯᓯᐊᓂ. ᓇᓗᓕᖅᑎᑕᐅᖕᒪᑕ 

ᖃᓪᓗᓈᓄᑦ, ᐊᑦᑕᕐᓇᖅᓯᓕᕐᒪᑕ ᐊᖓᔪᖅᑳᒥᖕᓄᑦ ᐃᑲᔪᑦᑎᐊᕈᓐᓇᐃᓪᓕᕗᑦ.  

ᑕᒪᓐᓇ ᓱᕋᐃᔪᖅ ᓴᒃᑯᑦᑎᓯᒪᓕᕐᓂᑎᓐᓄᑦ ᐱᔨᒋᑦᑎᐊᕈᓐᓃᖅᑕᕗᑦ 

ᐅᕙᒍᑦ ᐃᓐᓇᕈᓘᓕᕋᓗᐊᖅᑎᓪᓗᑕ ᐊᖓᔪᖅᑳᑦᑎᓐᓂᒃ ᓵᖁᔭᐅᓪᓗᑕ 

ᐅᖃᐅᔾᔭᐅᑦᑕᐃᓕᓚᐅᙱᑦᑐᒍᑦ ᑎᓯᓇᓱᓚᐅᙱᓐᓇᑦᑕ 

ᐋᖅᑭᒃᓯᒪᔭᐅᓚᐅᖅᐳᖅ ᑕᐃᒫᒃ. 

ᐊᔪᑎᕆᓂᖅ ᐅᖃᐅᓯᕐᒥᒃ ᓱᕋᐃᔪᓐᓇᖅᐳᖅ

ᐅᖃᐅᑉ ᓱᕋᐃᔪᓐᓇᕐᓂᖓ ᐃᓅᖃᑎᔅᓯᓐᓄᑦ ᐃᒻᒥᒧᓪᓗ ᓲᖑᓴᓗᐊᕐᓂᖅ 

ᐃᓅᖃᑎᖕᓄᑦ ᓱᕐᔪᖃᑦᑕᕐᓂᕐᓗ ᑲᑉᐱᐊᓇᕋᓱᖕᓂᕐᓗ, ᐃᓕᕋᓇᕋᓱᖕᓂᕐᓗ, 

ᐃᓱᒻᒫᓪᓚᒃᑎᑦᑎᖃᑦᑕᕐᓂᖅ ᐃᓅᖃᑎᒥᖕᓂᒃ ᐃᒻᒥᒧᑦ ᓱᕋᒃᓴᐅᑕᐅᕗᖅ. 

ᓴᓐᓇᑎᓐᓂᕐᓗᒍᑕᐅᒐᒥ ᐃᒻᒥᒧᑦ ᓂᙵᐃᔾᔪᑕᐅᓲᖑᕗᖅ ᐅᖃᕐᒥᖕᓂᒃ 

ᐅᕿᒃᓴᓗᐊᖅᑐᑦ ᑎᒥᖓᑕ ᑕᐅᑦᑐᐊᓂᒃ ᑐᐊᕕᖅᑎᑦᑎᓕᖅᐸᖕᒪᑦ ᐃᓐᓇᕐᒧᑦ 

ᐊᖅᓵᓕᔾᔪᑎᖃᖅᐸᒃᖢᑎᒃ ᐅᖃᕐᒥᖕᓄᑦ ᐃᒻᒥᓂᒃ ᐅᒡᒋᐊᒃᓴᕐᓂᕋᖅᑕᐅᓲᖑᕗᑦ 

ᓂᙵᒋᐊᕋᒥᒃ ᐊᖓᔪᒋᔭᖃᙱᑦᑐᑦ ᐊᖓᔪᒋᔭᕋᓗᐊᒥᒃ ᓵᓚᒃᓴᓗᐊᕋᓱᒃᐸᒃᑐᑦ 

ᐊᑦᑕᕐᓇᖅᑐᒦᓐᓂᕋᖅᑕᐅᕗᑦ ᐃᓅᓯᖏᑦ.

ᑭᓇᑐᐃᓐᓇᖅ ᐃᓅᖃᑎᒥᓂᒃ ᖃᐅᔨᙱᑦᑐᓂᒃ ᖃᐅᔨᔪᓂᒡᓘᓐᓃᑦ 

ᐃᓅᓯᖓᓂᑦ ᐅᓐᓇᖕᒥᒍᓱᒡᓗᓂᓪᓘᓐᓃᑦ ᖃᑭᐊᓕᖅᖢᑎᒃ 

ᐃᔾᔪᐊᕐᓗᑎᒡᓘᓐᓃᑦ ᒥᑕᐅᑎᖃᖅᖢᑎᒃ ᐱᕕᒃᑐᓂᒃ. 

ᐅᖃᕐᓂᓘᑎᖃᖃᑦᑕᕆᐊᖃᙱᓚᑦ ᐃᒻᒥᒧᑦ ᐃᓅᓯᕐᒧᑦ 

ᓴᓐᓇᑎᓂᕐᓗᒍᑕᐅᕙᖕᒪᑦ ᐃᓅᖃᑎᒥᓂᒃ ᐅᖃᐅᓯᖃᓗᐊᖃᑦᑕᕐᓂᖅ 

ᐅᖃᕐᒥᒃ ᐅᕿᒃᓴᓗᐊᕐᓂᖅ ᐅᔾᔨᕈᓱᙱᔾᔪᑕᐅᓕᖅᐸᖕᒪᑦ ᐊᓯᖏᑦᑕ 

ᐃᓱᒻᒫᓪᓚᑐᐃᓐᓇᕆᐊᖃᕐᓂᖏᑦ.

ᑭᒃᑯᑐᐃᓐᓇᐃᑦ ᐃᓅᓯᖅᑎᒃ ᓇᖕᒥᓂᕆᖕᒪᒍ, ᓄᓇᒥᑦ 

ᐃᓱᒪᔪᓐᓇᕐᓂᖃᖅᑎᑕᐅᖕᒪᑦ ᑕᒪᐃᓐᓂᒃ ᐋᖅᑭᑦᑎᐊᖅᓯᒪᔾᔪᑎᖃᕋᓱᒡᓗᒍ 

ᐃᓅᓯᖅᐳᑦ. ᐊᑐᕋᓱᒋᐊᖃᕋᑦᑎᒍᑦ ᓯᕗᓕᑦᑎᓐᓂᑦ ᐅᖃᐅᔾᔫᓯᐊᕗᑦ 

ᒪᓕᒐᓱᒡᓗᒋᑦ ᐊᑲᐅᔪᑦ ᐊᑐᖁᔭᐅᓯᒪᔪᑦ ᐊᑐᕋᓱᖃᑦᑕᕐᓗᒋᑦ ᐃᓅᓯᑦᑎᓐᓂ.

ᐃᓄᐃᑦ ᐅᖃᐅᔾᔨᒋᐊᖅᐸᒃᐳᑦ ᓯᕗᓕᕐᒥᓂᒃ ᐅᖃᐅᔾᔫᓯᐊᕕᓂᕆᙱᑕᒥᖕᓂᒃ 

ᐊᑐᓕᖅᖢᑎᒃ ᓄᑦᑕᐅᓯᖅᓯᒪᓪᓗᑎᒃ ᐅᖃᐅᔾᔭᐅᓪᓗᑕ ᐃᓄᖕᓂᒃ 

ᐅᒃᐱᕆᔭᕆᐊᖃᖅᐸᕗᑦ ᖃᐅᔨᒪᔭᒥᓂᒃ ᐅᖃᐅᔾᔨᕙᖕᒪᑕ. ᑕᐃᒪᙵᓕᒫᖅ 

ᐊᑲᐅᙱᑦᑐᑎᒎᖃᑦᑕᕐᓂᖅ ᐊᔾᔨᒌᙱᑦᑐᑎᒍᑦ ᐊᔪᕐᓇᖅᑐᑎᒍᑦ 

ᖁᕕᐊᓇᙱᑦᑐᑎᒎᖃᑦᑕᕐᓂᖅ ᐃᓅᓯᕐᒥᒃ ᐃᖏᕐᕋᓂᖓᓂ 

ᐃᓚᒋᔭᐅᔪᑐᖃᐅᖕᒥᖕᒪᑦ ᐊᓂᒍᐃᓇᓱᓪᓗᐊᕆᐊᖃᖅᐳᒍᑦ 

ᐊᓂᒍᕐᕕᓖᓐᓇᐅᖕᒪᑕ ᑭᓱᑐᐃᓐᓇᐃᑦ.

ᓄᓇᕗᒻᒥ ᓄᓇᖃᖅᑳᖅᓯᒪᔪᑎᒍᑦ  
ᑐᙵᕕᑖᒻᒪᕆᒋᐊᖃᓕᕐᓂᖅᐳᑦ 
ᐃᓅᓯᓕᕆᓂᕐᒧᑦ ᐃᒃᐱᖕᓇᓕᕐᒪᑦ

ᐃᓄᐃᑦ ᓯᕗᓕᑐᖃᑦᑕ ᐃᓅᓯᓕᕆᔾᔪᓯᖏᑦ ᑕᑯᒃᓴᐅᔪᒧᓪᓗ 

ᐃᓄᖏᓐᓄᑦ ᓴᖅᑭᑦᑎᐊᓂᒋᐊᒃᓴᖏᑦ ᐱᑦᑎᕆᐊᙱᑐᒻᒪᕆᐅᖕᒪᑕ 

ᐃᓅᒐᑦᑕᓗ ᓄᓇᖃᖅᑳᖅᓯᒪᔫᓪᓗᑕ ᐃᓅᓯᖃᑦᑎᐊᖅᑎᑦᑎᓇᓱᖕᓂᕐᒧᑦ  

ᐊᑐᐃᓐᓇᕋᓱᒋᐊᖃᖅᖢᑎᒍᑦ ᐊᑐᕐᓇᕐᓂᖏᑦ ᑕᑯᒃᓴᐅᙱᑦᑐᑦ ᐅᓄᖅᑐᑦ.

ᐅᓇ ᐆᒃᑑᑎᒋᓗᒍ ᐃᒻᒥᓂᒃ ᐃᓅᓯᕐᒥᓂᒃ ᐱᒡᒐᕆᖃᑦᑕᖅᑐᑦ 

ᐅᓄᖅᓯᕙᓪᓕᐊᕗᑦ ᓄᓇᕗᒻᒥ ᐃᒪᐃᒻᒪᑦ ᒐᕙᒪᒃᑯᑦ ᐃᓅᓯᓕᕆᔨᖁᑎᖏᑦ 

ᑎᑭᑉᐸᒃᑐᑦ ᐅᖃᐅᓯᖃᕆᐊᖅᑐᖅᖢᑎᒃ ᑕᐃᒪᐃᑦᑕᐃᓕᑎᑦᑎᓂᕐᒥᑦ ᓰ.ᐲ.ᓰ.-

ᒃᑯᑦ ᐅᖃᐅᓯᐅᕙᒃᖢᓂ ᓄᓇᓕᖕᓂᓪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᖃᖅᖢᑎᒃ 

ᑕᐃᒪᐃᑦᑕᐃᓕᒪᑎᑦᑎᓂᕐᒥᒃ ᐅᖃᐅᓯᖃᖅᐸᒃᑐᓂᒃ.

ᐃᓄᐃᓪᓕ ᐱᖁᔭᖃᕋᓗᐊᕐᒪᑕ ᑲᑉᐱᐊᓇᖅᑐᓂᒃ ᖃᓄᑐᐃᓐᓇᖅ 

ᐅᖃᐅᓯᖃᓗᐊᕆᐊᖃᙱᑎᑦᑎᓪᓗᑎᒃ ᐅᖃᐅᓯᐅᖃᑦᑕᓗᐊᙱᓐᓂᖅ 

ᐆᒪᑎᑕᐅᖕᒪᑦ ᐊᑐᖅᑕᐅᓲᖑᖕᒪᑦ ᐃᒻᒥᓂᒃ ᐱᔮᕆᖃᑦᑕᕐᓂᖅ 

ᐆᒪᑎᑕᐅᓇᓱᓗᐊᕐᓂᖓᓄᑦ ᐅᖃᐅᓯᕐᓄᑦ ᐊᑐᖅᑕᐅᓗᐊᓕᕐᒪᖔᖅ 

ᐃᓱᒪᓐᓇᓕᖅᐳᖅ ᐃᓄᐃᑦ ᐱᖅᑯᓯᐊᒍᑦ ᐊᓯᖏᓪᓗ ᐅᓄᖅᑐᑦ ᐊᑲᐅᙱᑦᑐᑦ.

ᐃᓄᐃᑦ ᐱᖅᑯᓯᐊᒍᑦ ᐋᖅᑭᒃᓱᐃᓂᖅ

ᐃᒃᐱᒋᔭᖃᓗᐊᓕᕋᑦᑕ ᐃᓄᐃᑦ ᐃᓅᓯᕐᒥᖕᓂᒃ ᑐᓐᓂᐊᓱᓕᕐᓂᕐᒧᑦ 

ᐃᓅᓯᕐᒥᖕᓂᒃ ᐊᓐᓂᕈᓱᒍᓐᓃᖃᑦᑕᖅᑐᑦ. ᐊᑯᓚᐃᓪᓕᕙᓪᓕᐊᓗᐊᕐᓂᖏᑦ 

ᐃᓱᒪᒃᓴᖅᓯᐅᒃᑲᓐᓂᕆᐊᖃᓕᕐᓂᑦᑎᓐᓂᒃ ᓄᓇᓕᐅᔪᑎᒍᑦ 

ᑲᑐᔾᔨᖃᑎᒌᒃᑲᓐᓂᕆᐊᖃᕐᓂᕗᑦ ᐃᒃᐱᖕᓇᓗᐊᓕᕐᒪᑦ 

ᐊᒃᓱᕉᑎᖃᒃᑲᓐᓂᕆᐊᖃᓕᕋᑦᑕ ᐋᖅᑭᒋᐊᕈᑎᒃᓴᖅᓯᐅᕐᓗᑕ. 

ᓂᕈᐊᖅᑎᑐᐃᓐᓇᐅᔪᑎᒍᓪᓗ ᐱᕕᖃᖅᑎᑕᐅᔭᕆᐊᖃᖅᐳᒍᑦ 

ᐋᖅᑭᒃᓯᕚᓪᓕᕋᓱᖃᑕᐅᓗᑕ ᑖᓐᓇ ᑐᐊᕕᕐᓇᓕᕐᒪᑦ ᐃᓅᓯᖅ ᐊᓐᓂᕐᓇᕐᒪᑦ 

ᐱᓪᓚᕆᐊᓘᖕᒪᑦ ᓄᓇᒥᑦ. ᐃᓱᒪᓐᓇᓕᕐᒪᑦ ᐃᓄᐃᑦ ᑕᑎᒋᔭᐅᔾᔫᒥᓕᕈᑎᒃ 

ᐅᓄᖅᑐᑦ ᓱᒃᑲᑎᒃᓯᒪᔭᐅᓂᖏᑦ ᐱᔾᔪᑕᐅᓗᐊᒃᑲᓐᓂᑐᐃᓐᓇᕆᐊᖃᕐᒪᑦ. 

ᐃᒻᒪᖄ ᐃᓄᐃᑦ ᑕᑎᒋᔭᐅᔾᔫᒥᓕᕈᑎᒃ ᐅᓄᖅᑐᑦ ᖃᐅᔨᒪᔭᒥᑎᒍᑦ 

ᐃᑲᔪᖅᐹᓪᓕᕋᓱᒍᓐᓇᕐᓂᖅᓴᐅᓇᔭᖅᑐᑦ ᐱᖅᑯᓯᑎᒃ ᐅᖃᐅᔾᔫᓯᐊᑎᓪᓗ 

ᐃᒻᒥᓂᒡᓗ ᐊᑐᖅᑕᐅᖃᑦᑕᖅᓯᒪᔪᑦ ᐱᕈᖅᓴᕙᓪᓕᐊᑎᓪᓗᒋᑦ 

ᐃᓕᓯᒫᓂᓕᕋᒥᔾᔪᒃ ᖃᐅᔨᒪᔭᑐᖃᕆᓕᕋᒥᔾᔪᒃ ᐋᖅᑭᒃᓱᐃᓇᓱᒍᓐᓇᕈᑎᒋᒪᔾᔪᒃ 

ᑐᙵᓱᒃᑎᑦᑎᕚᓪᓕᕐᓂᕐᒧᑦ ᐃᓅᓯᐅᔪᓂᒃ.

ᒫᓐᓇ ᐃᓄᐃᑦ ᐱᖅᑯᓯᐊᒍᑦ ᐊᐅᓚᑦᑎᕕᖃᕈᓐᓃᕐᒪᑕ 

ᐋᖅᑭᒃᓯᒪᔪᓂᒃ ᐊᔪᕈᑎᖃᓕᕐᒪᑕ. ᐃᓚᖏᑦ ᓱᓕ ᐃᓄᐃᑦ 

ᐊᓯᐅᔨᓯᒪᙱᑦᑎᐊᕐᒪᑕ ᐱᖅᑯᓯᕐᒥᖕᓂᒃ. ᐋᖅᑭᒃᓱᐃᔾᔪᓯᖏᑦ ᐃᓄᐃᑦ 

ᐱᑕᖃᐅᑦᑎᐊᕐᒪᑕ, ᐃᓅᑦᑎᐊᕋᓱᒍᒪᓇᖅᑐᓂᒃ ᓴᙱᓇᖅᑐᓂᒃ 



32 ᐃ ᓄᐃᑦ  ᒪᓕ ᒐᐃᑦ :  ᐱᖅ ᑯ ᓯ ᑐᖃᕗ ᑦ  ᐃ ᓅ ᑦ ᑎ ᐊ ᕐ ᓂ ᕐᒧ ᑦ  

ᐋᖅᑭᓱᖅᑕᐅᔾᔪᓯᕆᕙᓚᐅᖅᑕᖏᓐᓂᒃ ᐊᑐᕐᓇᖅᑐᓂᒃ ᓈᓚᒍᓐᓇᕐᓂᕐᒧᑦ 

ᓱᖁᓯᕈᓐᓇᙱᓐᓂᖅᐹᖑᔪᒥᒃ ᐃᓅᓯᖃᖅᑎᑕᐅᒐᑦᑕ ᐱᐅᔪᒥᒃ 

ᐱᒋᐊᖅᓵᓕᖁᔨᓪᓗᑕ ᕿᓚᒻᒥᐅᔪᒃᑯᑦ.

ᓄᓇᕐᔪᐊᕐᒥᐅᑦ ᐃᓄᖏᑕ ᐋᖅᑭᒃᑕᐅᓯᒪᓂᖏᑦ

ᓄᓇᕐᔪᐊᕐᒥᐅᑦ ᐊᔾᔨᒌᙱᑦᑐᓄᑦ ᓄᓇᓄᑦ ᓄᓇᑖᖅᑐᖅᑎᑕᐅᓂᕐᒥᓂᒃ 

ᐅᖃᐅᓯᖃᓕᖅᑎᑕᐅᓂᖏᑦ ᐱᖅᑯᓯᖃᓕᖅᑎᑕᐅᓯᒪᓂᖏᓐᓄᑦ 

ᐊᔾᔨᒌᙱᑦᑐᓂᒃ ᓄᓇᐅᑉ ᓯᓚᐅᓪᓗ ᓇᔪᕐᓂᐊᖅᑕᖏᑦᑕ ᐊᔾᔨᒌᖕᓂᖏᓐᓄᑦ 

ᐋᖅᑭᒃᑕᐅᕙᒌᖅᓯᒪᖕᒪᑕ. ᐱᓂᐊᕐᓂᕆᔭᕆᐊᖃᖅᑕᖏᑦ ᖃᓄᑐᐃᓐᓇᖅ 

ᓄᓇᒥᖕᓂᒃ ᐊᔪᙱᑕᖏᓐᓂᒃ ᐃᓄᒋᓂᐊᖅᑕᖏᑕ ᓄᓇᖃᕐᓂᐊᖅᑐᑦ 

ᐃᒻᒥᓂᒃ ᐋᖅᑭᒃᓱᙱᑕᒥᖕᓂᒃ ᐱᔪᓐᓇᕐᓂᖃᖅᑎᑕᐅᓯᒪᒐᒥᒃ 

ᐱᔪᓐᓇᕐᓂᙳᖅᑎᓯᒪᔭᖏᓪᓗ ᐊᔾᔨᒌᙱᑦᑐᓄᑦ ᓄᓇᓄᑦ 

ᐊᑐᐃᓐᓇᕈᓐᓇᖅᑐᓕᐊᕆᓯᒪᕙᐃᑦ ᓄᓇᕐᔪᐊᑉ ᓯᓚᕐᔪᐊᓪᓗ ᓄᓇᖓᓄᑦ 

ᑎᑭᓪᓗᒍ.

ᓄᓇᖃᖅᑳᖅᓯᒪᔪᑦ ᐃᓄᐃᑦ ᐅᑭᐅᖅᑕᖅᑐᒥ 

ᐱᔪᓐᓇᕐᓂᖃᖅᑎᑕᐅᓯᒪᒋᕗᑦ ᐊᔾᔨᒋᔭᐅᙱᑦᑐᒥᒃ ᑮᓇᐅᔭᑎᒎᙱᑦᑐᓂᒃ 

ᐃᓅᓇᓱᒍᓐᓇᕈᑎᖃᖅᑎᑕᐅᓯᒪᓪᓗᑎᒃ ᓂᕐᔪᑎᓂᒃ ᐅᑭᐅᕌᓗᖕᒥᓗ 

ᐃᓅᓇᓱᒋᐊᖃᕐᓂᕐᒥᒃ ᓯᓚᒥ. ᑲᒪᒋᑦᑎᐊᕈᓐᓇᐃᓕᑐᐊᕈᓂᔾᔪᒃ 

ᖁᐊᖅᐹᓪᓕᔭᒻᒪᑦ ᐆᒪᒐᓗᐊᕐᓗᓂ. ᕿᓄᐃᓵᕈᓐᓇᕐᓂᖃᕐᓗᑎᒃ ᑭᓯᐊᓂ 

ᐃᓅᔪᓐᓇᖃᑦᑕᖅᓯᒪᖕᒪᑕ ᐃᓅᓇᓱᒋᐊᒃᓴᖅ ᓴᐱᕐᓇᖅᓯᖃᑦᑕᕋᓗᐊᖅᑎᓪᓗᒍ 

ᐊᓂᒍᕋᓱᐃᓐᓇᕆᐊᖅᐸᒡᓗᒋᑦ. ᐃᓄᒃᑕᖃᐃᓐᓇᕈᓐᓇᖅᑎᑦᑎᖕᒪᑕ 

ᐅᑭᐅᖅᑕᖅᑐᒥ ᐅᕙᒍᑦ ᑭᖑᕚᖑᓪᓗᑕ ᒫᓐᓇᒧᑦ ᑎᑭᖦᖢᒍ ᐃᓅᕗᒍᑦ.

ᐃᓅᒐᑦᑕ ᓇᒧᑐᐃᓐᓇᕐᓗ ᓄᓇᓄᑦ ᐅᖓᓯᒃᑐᓄᑦ ᐊᐃᖃᑦᑕᖅᓯᒪᓪᓗᑎᒃ 

ᓯᕗᓕᕗᑦ ᖃᐅᔨᒪᖃᑦᑕᐅᑎᔪᑐᖃᐅᕗᑦ ᓄᓇᖅᑲᑎᒌᙱᑦᑐᐊᓐᓄᐃᑦ 

ᐅᖃᐅᓯᖏᑐᑦ ᕿᒧᒃᓰᓐᓇᒃᑯᑦ ᐃᓄᐃᑦ ᕿᒻᒥᓂᒃ ᐃᑲᔪᖅᑎᒃᓴᖃᖅᑎᑕᐅᓪᓗᑎᒃ 

ᐱᖃᖅᑎᑕᐅᑲᐅᑎᒋᓯᒪᓂᖏᑦ ᓇᓗᓇᙱᓚᖅ. ᐃᓄᐃᓪᓗ 

ᓄᓇᖅᑲᑎᒌᙱᑦᑐᑦ ᐅᖓᓯᒃᑐᓂᑦ ᓄᓇᓖᑦ ᐃᓚᒌᒍᑎᒋᖃᑦᑕᖅᐸᐃᑦ 

ᕿᒻᒦᑦ ᕿᒧᒃᓯᒃᑯᑦ. ᐃᓄᐃᑦ ᐃᓚᖏᑦ ᐅᖓᓯᙱᓕᖅᑎᑕᐅᓯᒪᖕᒪᑕ. 

ᐱᖅᑯᓯᖅᓱᖅᖢᑎᒃ ᐃᓄᐃᑦ ᐊᐅᓚᓂᖃᖅᑎᓪᓗᒋᑦ, ᖃᓪᓗᓈᑦ 

ᐃᓄᐃᑦ ᓄᓇᖓᓐᓄᐊᖃᑦᑕᓕᖅᓯᒪᔪᑦ. ᐅᑭᐅᖅᑕᖅᑐᒧᑦ 

ᐊᒃᓱᕈᕐᓇᖅᑐᖅᓯᐅᖃᑦᑕᖅᑐᒻᒪᕆᐊᓘᓐᓇᖅᑐᖅ ᐅᙱᐊᖅᑎᓪᓗᒋᑦ 

ᐃᓅᓇᓱᖕᓂᕐᒥᒃ, ᕿᓐᓂᑐᖃᕆᓚᐅᖅᑕᒥᖕᓂᒡᓗ, ᓂᕆᖃᑦᑕᕆᐊᖃᓕᖅᐸᒃᖢᑎᒃ 

ᖃᓂᒪᔪᖅᑎᑐᑦ ᓂᕆᔪᓐᓇᙱᑦᑐᓂᒃ ᕿᓂᐅᔾᔭᐅᓗᑎᒃ.  

ᐃᓄᐃᑦ ᐱᔪᓐᓇᕐᓂᑐᖃᖓᑦ ᐃᒻᒥᓂᖅᓱᕐᓗᑎᒃ

ᐃᓄᐃᑦ ᐊᖏᕐᕋᖅᓯᒪᕗᑦ ᓯᕗᓕᑐᖃᖏᑦᑕ ᐃᓅᓕᖅᑳᖅᓯᒪᔪᑦ 

ᓄᓇᑐᖃᖓᓂ ᓄᓇᖃᕋᒥᒃ ᐃᓕᖅᑯᓯᕐᒥᖕᓂᒃ ᐃᓅᓯᖃᐅᑎᖃᖅᐳᑦ 

ᓱᖏᐅᑎᓯᒪᔭᒥᓂᒃ ᐋᖅᑭᒃᑕᐅᓯᒪᓂᖅᑎᒃ ᒪᓕᒡᓗᒋᑦ ᒪᓕᒐᕆᔭᕆᐊᓖᑦ 

ᐊᑐᕋᓱᖃᑦᑕᕐᓗᒋᑦ. ᓇᓪᓕᐅᑎᔭᕌᖓᑕ ᐊᑐᕆᐊᖃᓕᖅᑐᑦ ᐃᖕᒥᖕᓄᑦ 

ᐃᓅᓯᕐᒥᓄᑦ ᐊᓯᒥᓄᓪᓘᓐᓃᑦ ᐃᑲᔪᕋᓱᒋᐊᖃᕌᖓᒥᒃ ᐊᑐᖁᔭᐅᓯᒪᔪᓂᒃ 

ᐊᑐᕋᓱᖕᓂᕐᒧᑦ ᑐᓵᙳᐊᕋᓱᒋᐊᖃᖅᐸᒃᐳᑦ ᓯᕗᓕᕐᒥᖕᓂᑦ ᐃᓕᓯᒪᔭᕐᒥᖕᓂᒃ 

ᖃᐅᔨᒪᔾᔪᑎᑐᐊᕆᒐᒥᔾᔪᒃ ᑐᓴᖅᓯᒪᔭᑎᑦ ᑕᑯᓯᒪᔭᑎᒡᓗ ᐊᑐᖅᓯᒪᔭᑎᒡᓗ 

ᐃᑲᔪᕈᓐᓇᖅᓯᔾᔪᑎᒋᕙᒃᐸᐃᑦ ᐃᑲᔪᖅᑕᐅᔭᕆᐊᖃᓕᖅᓯᒪᔪᓄᑦ 

ᐃᓅᖃᑎᒥᖕᓄᑦ ᖃᐅᔨᒪᔭᒥᖕᓂᒃ ᐊᑐᖅᓯᒪᔭᒥᖕᓂᒃ ᑐᙵᕕᖃᖅᖢᑎᒃ 

ᐅᒃᐱᕆᔭᒥᖕᓂᒃ ᐊᑐᐊᒐᕐᒥᖕᓂᒃ ᒪᓕᖔᖃᑦᑕᕐᓗᑎᒃ.

ᐃᓅᓯᖅ ᐊᖏᕐᕋᖅᓯᒪᖃᑕᐅᕗᖅ

ᐃᓅᓯᖅ ᐃᓄᖏᖕᓂᒃ ᐊᖏᕐᕋᖅᓯᒪᖃᑕᐅᔪᑐᖃᐅᖕᒪᑦ ᐸᐸᓐᓇᓱᒋᐊᖃᖅᑕᕗᑦ 

ᐃᓅᓯᓴᖏᑦ ᐃᓄᐃᑦ ᖃᓪᓗᓈᑦ ᓄᓇᖓᓐᓂ ᑎᑭᑕᐅᓯᒪᓪᓗᓂ ᐃᓄᖕᓄᑦ 

ᐊᑐᖁᔭᐅᓕᖅᖢᓂ. ᐃᓄᐃᑦ ᐃᓅᓯᕐᒥᖕᓂᒃ ᐸᖅᑭᖠᕈᑎᑐᖃᖏᑦ 

ᐊᑐᕈᓐᓇᙱᑦᑑᖃᑕᐅᓕᖅᖢᑎᒃ ᐋᖅᑭᒃᓯᓯᒪᓇᓱᒍᑎᑐᖃᕐᒥᖕᓂᒃ 

ᓴᒃᑯᑦᑎᑕᐅᓯᒪᓕᕋᒥᒃ ᐋᖅᑭᒃᓯᒪᔭᕆᐊᖃᖅᑕᒥᖕᓄᑦ ᓂᐸᖏᖅᑕᐅᓯᒪᓕᕋᒥᒃ 

ᐋᓐᓂᐊᓕᖅᐳᑦ. ᐊᖓᔪᒃᖡᑦ ᐃᓅᓯᖏᑦ. ᐋᓐᓂᐊᖅᑎᑕᐅᓕᖅᑐᑦ ᐅᓄᓕᖅᐳᑦ 

ᐃᓅᓯᑭᓈᖅᑕᖅᑕᕐᓂᖅᓴᐅᓕᕐᓂᖏᓪᓗ ᐃᒃᐱᓇᖅᓯᓪᓗᑎᒃ. ᑕᐃᔅᓱᒪᓂ ᑭᓱᒧᑦ 

ᐱᔾᔪᑎᖃᓗᐊᓕᕐᒪᖔᑕ ᓇᓚᐅᑦᑖᖅᑕᐅᔪᓐᓇᕈᓐᓃᖅᐳᕐᓘᓐᓃᑦ.

ᐃᓄᐃᑦ ᐃᓅᓯᕐᒥᖕᓂᒃ ᐋᖅᑭᐅᒪᓇᓱᒍᑎᒋᔭᒥᖕᓂᒃ ᐊᑐᐊᒐᕐᒥᖕᓂᒃ 

ᐊᑐᕋᓱᒃᑎᓪᓗᒋᑦ ᑕᐃᒪᐃᙱᓐᓂᖅᓴᐅᖅᑰᕐᓂᖅᐸᑦ ᐃᓅᓯᖏᑦ 

ᑕᑭᓈᖅᑕᐅᓂᖅᓴᐅᓂᖅᐹᑦ, ᐃᓄᐃᑦ ᐃᓅᓯᕐᒧᑦ ᐋᖅᑭᒃᓯᒪᓇᓱᒃᑎᑕᖏᑦ 

ᐊᖏᕐᕋᖅᓯᒪᑦᑎᐊᕋᓗᐊᕐᒪᑕ. ᓄᓇᖃᖅᑐᑦ ᓄᓇᖓᓂ ᐊᓯᖏᓐᓄᑦ 

ᐃᓅᓯᖏᑦ ᐸᒡᕕᓵᖅᑕᐅᙱᑎᓪᓗᒋᑦ ᐃᓐᓇᕈᖅᓰᓂᖅᓴᐅᕙᓚᐅᖅᑐᑦ. 

ᐃᑦᑐᖅᑕᖃᐅᖃᑦᑕᓚᐅᖅᑐᖅ ᓂᖏᐅᖅᑕᖃᐅᖃᑦᑕᖅᖢᓂᓗ, ᓂᐅᕐᕈᐊᖅ 

ᐃᓱᒪᖅᓱᑎᐊᕐᓗᓂ ᐱᓕᕆᐊᖃᕈᓐᓇᕐᓗᓂᓗ ᐊᖏᕐᕋᖅᓯᒪᔫᑉ ᐃᓅᑉ 

ᐃᓅᓯᖓᓂ.

ᐃᓄᐃᑦ ᐋᖅᑭᒍᑎᑑᖕᒪᑕ ᐅᓄᖅᑐᓂᒃ ᐃᖕᒥᓄᑦ ᐊᒃᑐᐊᔪᓂᒃ 

ᐱᓕᕆᓂᐊᓗᖕᒧᑦ ᐊᔪᓗᐊᓕᕋᓗᐊᖅᖢᑎᒃ ᐅᖃᐅᓯᖏᑦ 

ᒪᓕᒃᑕᐅᑦᑎᐊᕌᖓᒥᒃ ᑭᓱᑐᐃᓐᓇᕐᓄᑦ ᐃᓅᓯᕐᒧᓪᓗ ᐃᓅᓇᓱᖕᓂᕐᒧᓪᓗ 

ᑲᑐᔾᔨᖃᑎᒌᑦᑎᐊᖅᑎᑦᑎᓂᕐᒧᑦ ᐃᓅᔾᔪᑎᒃᓴᖅᓯᐅᖅᑎᑦᑎᓂᕐᒧᓪᓗ 

ᐃᓱᒪᓕᐅᕆᔨᒻᒪᕆᐅᖕᒪᑦ ᑭᖑᕚᕆᕙᓪᓕᐊᔭᒥᓄᑦ ᑲᑎᙵᑦᑎᐊᕈᑕᐅᓪᓗᓂ 

ᐊᒃᓱᒻᒪᕆᐊᓗᒃ ᐊᑑᑎᖃᕐᒪᑦ ᐃᓄᐃᑦ ᑭᖑᕚᕆᔭᖏᑦ 

ᓇᓗᓇᖅᑐᖅᓯᐅᓕᖅᐸᖕᒪᑕ. ᐃᓚᖏᑦ ᖃᑕᙳᑎᓂ ᓱᖁᑎᒋᔪᓐᓃᖅᖢᓂᒋᑦ 

ᐃᓱᒪᖅᓱᑐᐃᓐᓇᓕᖅᖢᑎᒃ ᐊᕕᑉᐸᓪᓕᐊᓕᖅᐸᖕᒪᑕ. ᐃᓚᖏᑦ 

ᐊᖓᔪᒃᖠᖅᐹᕆᔭᒥᓄᑦ ᓇᓗᓇᙱᑦᑎᐊᕋᓱᒃᐸᒃᑯᑎᒃ ᑕᒪᒃᑮᕐᓗᑎᒃ 

ᐋᖅᑭᒍᑎᖃᑦᑎᐊᖅᐸᒃᐳᑦ, ᓲᕐᓗ ᑕᐃᒪᐃᒋᐊᖃᖅᐸᓚᐅᖅᐳᑦ.

ᖃᐅᔨᒪᔭᑐᖃᖏᑦ ᐃᓄᐃᑦ ᐃᓅᓯᓕᕆᓂᕐᒧᑦ ᓄᓇᒥᖕᓂ ᐱᓯᒪᔭᖏᑦ 

ᑕᑎᒋᔭᐅᔾᔫᒥᖃᑦᑕᓕᖅᐸᑕ ᐋᖅᑭᒃᓱᐃᓇᓱᒍᑎᑐᖃᖏᑦ ᐃᓅᓯᕐᒧᑦ, ᓄᓇᓖᑦ 

ᐃᓚᖏᑦ ᐋᖅᑭᒋᐊᖅᓯᓇᓱᖕᓂᕐᒧᑦ ᐱᔪᓐᓇᕐᓂᕆᔭᖏᑦ ᐃᓕᖅᑯᓯᕐᒥᑎᒍᑦ 

ᐃᑲᔪᕐᓂᖃᕈᓐᓇᕐᓂᖏᑦ ᖃᐅᔨᒪᓇᑦᑎᐊᕋᓗᐊᖅᐳᑦ.

ᐃᓄᓪᓚᕆᐅᔪᑦ ᐊᙳᑎᓯᒪᔪᑦ ᓯᕗᓪᓕᕐᓄᑦ ᐋᖅᑭᒃᓯᒪᒐᓱᒍᑎᓂᒃ 

ᐱᓕᕆᔪᓐᓇᕐᓂᖃᑦᑎᐊᕋᓗᐊᕐᒪᑕ. ᓄᓇᑦᑎᓐᓂ ᐱᕈᖅᐸᓪᓕᐊᕝᕕᒋᓯᒪᔭᑎᑦ 

ᓇᔪᕋᒥᔾᔪᒃ ᐱᖅᑯᓯᖅᑖᖏᓐᓂᒃ ᖃᐅᔨᒪᖕᒪᑕ ᖃᓄᑐᐃᓐᓇᖅ 

ᐋᖅᑭᒃᓯᒪᔭᐅᓇᓱᒍᑎᖏᓪᓗ ᐃᓅᓯᕐᒧᑦ ᖃᐅᔨᒪᒐᒥᒋᑦ ᐊᑐᕆᐊᖃᓕᕈᓂᒋᑦ 

ᐊᑐᕈᓐᓇᑦᑎᐊᕐᒪᒋᑦ. ᓄᓇᓖᑦ ᐱᖅᑯᓯᑐᖃᕆᒐᒥᔾᔪᒃ ᖃᐅᔨᒪᔭᑐᖃᕆᒐᒥᔾᔪᒃ 

ᐃᑲᔪᕐᓂᖃᕐᕕᒋᔪᓐᓇᖅᑕᖓ ᖃᐅᔨᒪᔭᒥᖕᓂᒃ.

ᐃᓅᔪᓐᓃᕐᓂᐊᓕᖅᑐᒥᒃ ᑐᑉᐱᖅᓱᖅᑕᐅᔪᑦ

ᐋᓐᓂᖅᑐᑦ ᐃᓅᔪᓐᓃᕐᓂᐊᕐᓗᑎᒃ ᐃᓚᒥᓄᑦ ᕿᒪᖕᓂᐊᓕᖅᑕᒥᓄᑦ 

ᐃᓅᓯᖏᓐᓂᒃ ᐊᑐᖅᑕᐅᖁᔭᖏᑦ ᐅᖃᐅᓯᖏᑦ ᑭᖑᓪᓕᖅᐹᖑᔪᑦ 

ᒪᓕᒃᑕᐅᖏᓐᓇᕋᓱᒋᐊᖃᖅᐳᑦ. ᒪᓕᒃᑕᐅᖏᒃᑯᑎᒡᓗ 

ᐅᖃᐅᑎᓚᐅᖅᑕᖏᓐᓄᑦ ᐊᑲᐅᙱᑦᑐᒥᒃ ᐃᓅᓯᖃᓕᕈᑕᐅᑐᐃᓐᓇᕆᐊᖃᕐᒪᑦ.

ᑎᑎᖅᑲᐅᑉ ᐃᓚᖏᑦ, ᐅᐃᒍᖏᑦ ᑎᑎᕋᖅᓯᒪᙱᑦᑐᑦ ᐱᒋᐊᕐᓂᑐᐃᓐᓇᖓ 

ᑎᑎᕋᖅᓯᒪᔪᖅ.  

ᐃᓄᐃᑦ ᐃᓅᓯᓕᕆᔾᔪᓯᕐᒥᒃ 
ᐃᔾᔪᐊᖅᓯᓂᖏᑦ ᓯᕗᓕᕐᒥᓂᒃ

ᑕᐃᒪᙵᓐᓂᐊᓗᒃ ᐃᓄᒃᑕᖃᓕᕐᓂᕕᓂᖓᓂᒃ ᐱᒋᐊᖅᖢᓂ ᐃᓅᓯᒃᑯᑦ 

ᓈᒻᒪᙱᒃᓴᖅᑐᖃᖅᐸᖕᓂᖓ ᐃᓚᒋᔭᐅᔪᑐᖃᐅᖕᒪᑦ, ᓄᑖᖑᙱᒻᒪᑦ. 

ᐃᓅᓯᕐᒧᓪᓗ ᐋᖅᑭᒃᓱᐃᓇᓱᒃᑲᓐᓂᐅᔪᖅ ᓄᑖᖑᙱᒻᒥᖕᒪᑦ 

ᐃᓚᒋᔭᐅᔪᑐᖃᐅᒋᓪᓗᓂ ᑕᒪᕐᒥᒃ ᐊᑐᖅᑕᐅᔪᑐᖃᐅᖕᒪᑎᒃ. 

ᑭᒡᓕᓯᐅᕆᓂᕐᒥᒃ ᖃᐅᔨᓇᓱᒍᑎᑕᖃᖅᖢᓂ ᓈᒻᒪᙱᒃᓴᓕᖅᑎᑦᑎᒋᐊᕐᓂᕐᒧᑦ 

ᐱᒋᐊᖅᑎᑦᑎᔨᐅᔪᑦ ᖃᐅᔨᔭᐅᓇᓱᖅᑳᖏᓐᓇᐅᔭᓲᖑᕗᖅ ᑭᒡᓕᓯᐅᕆᓂᒃᑯᑦ 

ᑭᒡᓕᓯᐅᖅᑕᐅᓂᒃᑯᓪᓗ. ᑭᒡᓕᓯᔭᐅᔭᕌᖓᒥᒡᓗ ᐱᒋᐊᖅᑎᑦᑎᖃᑦᑕᖅᑐᖅ 

ᓵᓚᐅᓗᐊᖅᑕᐅᓲᖑᓪᓗᓂ ᐃᓅᓯᖓ ᐋᖅᑭᓱᖅᑕᐅᒋᐊᓕᖅᖢᓂ 

ᐋᖅᑭᒻᒪᕆᒐᓱᒃᐸᒃᖢᑎᒡᓗ ᑕᒪᕐᒥᒃ ᓇᒡᓕᒋᔭᐅᒐᒥᒃ ᓇᓕᐊᑐᐃᓐᓇᕐᓗ 

ᓇᕐᕈᒋᔭᐅᓂᖅᓴᐅᔪᖃᙱᒻᒪᑦ.

ᐃᓄᐃᑦ ᐃᓅᓯᕐᒥᒃ ᐋᖅᑭᒃᓱᐃᓇᓱᑉᐸᒃᑐᑐᖃᐅᒻᒪᑕ ᐱᑕᖃᐃᓐᓇᕐᒪᑦ 

ᐋᖅᑭᒃᓱᖅᓯᓯᒪᓇᓲᑎᓂᒃ, ᐃᒻᒥᓂᒃ ᓴᓇᙱᑕᒥᓂᒃ ᐊᑐᖅᖢᑎᒃ 

ᐋᖅᑭᒃᓱᐃᓇᓱᒍᑎᖃᕐᒪᑕ ᑭᓯᐊᓂ ᓯᕗᓕᕐᒥᓂᒃ ᐃᓕᓯᒪᔭᒥᓂᒃ ᒪᓕᒐᕐᒥᓂᒃ. 

ᐃᓱᒪᖅᓱᑐᐃᓐᓇᕋᓱᖕᓂᖅ ᑕᒻᒪᕈᑕᐅᓕᓲᖑᖕᒥᖕᒪᑦ ᐱᕈᖅᓴᐃᔾᔪᓯᐅᙱᑦᑐᒃᑯᑦ 

ᐊᑐᖅᑕᐅᔭᓕᓲᖑᖕᒪᑦ ᓄᑕᖅᑲᑦ ᐃᓱᒪᖅᓱᖅᑎᑕᐅᔭᕆᐊᖃᙱᔾᔪᑎᖃᖅᐳᑦ 

ᐃᓅᓯᕐᒥᖕᓂᒃ ᐊᑐᓚᐅᖅᓯᒪᙱᑕᒥᓄᐊᖅᐸᓪᓕᐊᒐᒥᒃ ᐱᕈᖅᐸᓪᓕᐊᓂᑎᒃ 

ᒪᓕᒡᓗᒍ. ᖃᓄᐃᓕᐅᕐᓂᕐᓗ ᐃᓅᓯᕐᒥᓂᒃ ᐊᑐᖅᐸᓪᓕᐊᓂᐊᕆᐊᒃᓴᒥᓂᒃ 

ᓇᓗᖕᒪᑕ ᓱᓕ ᐊᑐᓚᐅᖅᓯᒪᙱᓐᓇᒥᔾᔪᒃ. ᓄᑕᕋᐅᔪᓐᓃᖅᑑᒐᓗᐊᓪᓘᓐᓃᑦ 

ᑕᐃᒪᐃᒃᑭᕗᑦ ᐊᑐᓚᐅᖅᓯᒪᙱᑕᒥᓄᑦ ᑎᑭᑉᐸᓪᓕᐊᓕᓵᖅᑕᒥᓄᑦ 

ᐃᓅᓯᕐᒥᓄᑦ ᓇᓗᒋᕗᑦ. ᐃᓐᓇᕐᓂᒃ ᐊᖅᑯᓵᖅᓯᓯᒪᓕᖅᑐᓂᒃ 

ᐊᔪᕆᖅᓲᔾᔭᐅᕙᒃᖢᑎᒃ ᐋᖅᑭᒃᓯᒪᔭᐅᖏᓐᓇᕋᓱᒋᐊᖃᕈᑎᕗᑦ.

ᐃᓄᐃᑦ ᐱᖅᑯᓯᑐᖃᖏᑦ ᐱᖁᔭᖁᑎᖏᑦ 
ᒪᓕᒐᖏᓪᓗ

ᐊᓯᖏᓐᓂᒃ ᐊᒡᕕᐊᖅᑯᑎᖅᓱᖅᑕᐅᙱᓪᓗᑎᒃ ᐅᐃᒻᒪᒍᑎᖃᙱᓪᓗᑎᒃ 

ᑎᑎᕋᖅᑕᐅᑦᑎᐊᕐᓗᑎᒃ ᐋᖅᑭᒃᓱᖅᑕᐅᑦᑎᐊᕆᐊᖃᓕᕐᒪᑕ 

ᑕᑯᔭᐅᔪᓐᓇᕐᓂᐊᓕᖅᑎᓪᓗᒋᑦ ᒪᓕᒐᐅᓂᑐᖃᖏᓐᓂᒃ ᐱᖁᔭᖁᑎᒋᔭᐅᓗᑎᒃ 

ᐃᓕᓴᕆᔭᐅᔪᓐᓇᕐᓂᐊᕐᓗᑎᒃ ᐅᖃᓕᒫᖅᑐᒧᑦ. ᐱᑕᖃᓪᓚᑦᑖᕐᓂᖏᓐᓂᒃ 

ᖃᐅᔨᒪᔭᐅᔪᓐᓇᕐᓂᐊᕐᓗᑎᒃ, ᑭᖑᕚᕗᓪᓗ ᐃᓅᑦᑎᐊᕆᐊᖃᕐᓂᕐᒧᑦ 

ᐃᓅᓯᖃᕋᓱᒋᐊᖃᕐᓂᕐᒧᓪᓗ ᖃᐅᔨᔾᔪᑕᐅᔪᓐᓇᕐᓂᐊᕐᓗᑎᒃ 

ᐅᖃᓪᓚᐅᔾᔭᐅᙱᒃᑲᓗᐊᕐᓗᑎᒃ ᑐᑭᓯᐅᒪᕚᓪᓕᕈᑕᐅᓂᐊᕐᓗᑎᒃ 

ᐃᓕᓐᓂᐊᖅᑎᑦᑎᔾᔪᑕᐅᔪᓐᓇᕐᓂᐊᕐᓗᑎᒡᓗ.

ᑖᒃᑯᐊ ᐃᓚᐃᓐᓇᖏᑦ ᐱᒋᐊᕐᓃᓐᓇᖏᑦ ᑎᑎᕋᖅᓯᒪᔪᑦ

ᓯᓚ ᐃᕿᐊᙳᖅᑕᐅᔭᕆᐊᖃᙱᓚᖅ

ᓯᓚ ᐃᕿᐊᙳᖅᑕᐅᔭᕆᐊᖃᙱᓚᖅ ᓯᓚᓗᒃᑲᓗᐊᖅᑎᓪᓗᒍ ᐃᒻᒥᓂᒃ 

ᓯᓚ ᓄᖅᑲᕐᓂᐊᙱᒻᒪᑦ. ᓯᓚᕈᔫᓚᐅᕋᓗᐊᕐᓗᓂ ᐃᒻᒥᓂᒃ ᐱᐅᓯᓂᐊᖅᑐᖅ. 

ᓯᓚᒥᒃ ᐊᑭᕋᖅᑐᖁᔭᐅᙱᓚᒍᑦ ᐱᖅᓯᕋᓗᐊᖅᐸᑦ ᓯᓚᕈᔫᒐᓗᐊᖅᐸᑦ. 

ᐅᑕᖅᑭᖁᔭᐅᕗᒍᑦ ᐃᒻᒥᓂᒃ ᓯᓚ ᐱᐅᓯᓂᐊᕐᒥᔪᖅ ᐅᑕᖅᑭᓗᒍ 

ᓈᒻᒪᒃᓯᓂᐊᕐᒥᔪᖅ. ᓯᓛᓕᕐᓂᐊᖅᐳᖅ ᐊᓄᕆ ᑕᒪᔅᓯᕌᖅᐸᑦ ᓇᑭᑐᐃᓐᓇᖅ 

ᐊᓄᕌᓕᖅᐸᒃᖢᓂ. ᐊᒻᒪᓗ ᐊᓄᕆᑭᑦᑐᑯᓘᓗᓂ ᐊᓄᕆᖓ ᑕᒪᔅᓯᕌᓱᖓᕐᒪᑦ 

ᑕᒡᕙ ᐊᓄᕌᓕᕐᓂᐊᖅᐳᖅ. ᐃᓄᐃᓪᓕ ᐃᓕᖅᑯᓯᑐᖃᖓ ᐃᔩᓐᓇᒥᒍᑦ 

ᓯᓚ ᖃᐅᔨᒪᕚ. ᐊᓄᕆᒥᒃ ᖃᐅᔨᓴᐃᓐᓇᖅᐸᓚᐅᖅᑐᑦ ᐊᓂᔭᕌᖓᒥᒃ 

ᓇᑭᙵᔮᕐᒪᖔᑦ.

ᓯᓚᓗᖕᓂᖅ ᐃᕿᐊᙳᖅᑕᐅᔭᕆᐊᖃᙱᑦᑐᖅ

ᓯᓚ ᐃᒻᒥᓂᐊᓗᒃ ᐊᐅᓚᖕᒪᑦ ᓴᓇᔨᖃᕋᒥ, ᑭᓯᐊᓂ ᐃᓄᖕᓂᒃ 

ᐊᐅᓚᑕᐅᔪᓐᓇᙱᑦᑐᖅ ᓯᓚ. ᓯᓚᓗᒃᐸᒡᓗᓂᓗ ᓯᓚᑦᑎᐊᕙᐅᕙᒡᓗᓂᓗ 

ᐃᓕᖅᑯᓯᖃᖅᐳᖅ ᓯᓚ ᑕᐃᒪᐃᑉᐳᖅ. ᓯᓚᑦᑎᐊᕙᐅᔅᓲᔭᓗᐊᓕᕌᖓᖒᖅ 

ᖁᐊᖅᓵᕐᓇᖅᓯᖃᑦᑕᖅᐳᖅ ᐃᓄᖕᓄᑦ. ᓯᓚᑦᑎᐊᕙᐅᙱᑉᐸᓪᓗ 

ᐊᓄᕌᖏᓐᓇᓗᐊᓕᖅᐸᑦ ᐅᖃᐱᓘᑎᒋᔭᕆᐊᖃᙱᓚᖅ, 

ᓂᙵᐅᑎᔭᕆᐊᖃᙱᓚᖅ ᓯᓚ. ᐃᓛᓐᓂ ᐊᑯᓂᐊᓗᒃ ᓯᓚᕈᔫᕙᒃᐳᖅ, 

ᐊᓄᕌᖅᐸᒃᐳᖅ. ᐃᓄᐃᑦ ᐅᑕᖅᑭᔭᕆᐊᖃᖅᐳᑦ ᓯᓚᐅᑉ ᓈᒻᒪᒃᓯᓛᕐᓂᖓᓂᒃ 

ᐃᓛᓐᓂ ᐊᔪᕐᓇᖅᑐᐊᓘᕙᒃᐳᖅ ᓯᓚᐅᑉ ᓈᒻᒪᒍᓐᓃᖅᓯᒪᓂᖓᓄᑦ.

ᒫᓐᓇᐅᓕᖅᑐᖅ ᓯᓚᐅᑉ ᐊᔾᔨᒋᔪᓐᓃᖅᑕᖓ ᑕᐃᔅᓱᒪᓂ ᓯᓚ 

ᓴᐃᓕᓂᖅᓴᐅᓚᐅᖅᑐᖅ. ᐅᓪᓗᒥᐅᓕᖅᑐᖅ ᑐᖑᔪᕈᓐᓃᖅᑐᖅ, 

ᖃᑯᔪᒃᑐᐊᓗᑐᐃᓐᓇᐅᓕᖅᑐᖅ, ᕿᓚᒥᑯᓗᒃ ᐊᐅᔭᒃᑯᑦ 

ᓯᓚᑦᑎᐊᕙᐅᕙᓕᖅᑐᖅ ᓯᓚᕐᔪᐊᖅ ᑕᑯᓪᓗᒍᓗ ᓯᓚ ᓴᐃᒪᓂᖃᕈᓐᓃᖅᑐᖅ. 

ᒫᓐᓇ ᐅᔾᔨᕐᓇᖅᐳᖅ ᖃᓄᐃᑉᐸᓪᓕᐊᓂᖓᓂᒃ ᑕᐃᑲᙵᓂᑦ ᕿᒪᒃᑕᑦᑎᓐᓂᒃ.

ᐅᖃᐅᓯᐅᕙᓕᖅᖢᓂᓗ ᐅᑭᐅᖅᑕᖅᑐᕉᖅ  

ᐅᖅᑰᓯᕙᓪᓕᐊᓂᖓᓂᒃ ᖃᐅᔨᓴᖅᑎᕐᔪᐊᓂᒃ

ᓯᓚᐅᑉ ᐃᕿᐊᙳᖅᑕᐅᔭᕆᐊᖃᙱᓐᓂᖓ

ᑕᐅᕙᙵᑐᖄᓗᒃ ᓯᓚ ᓴᓇᔭᐅᓯᒪᖕᒪᑦ ᓄᓇᒥ ᑐᙵᕕᖃᖅᖢᑕ. 

ᑲᒪᑦᑎᐊᕈᓐᓇᖅᐹ? ᐃᓱᒪᖅᓱᑐᐃᓐᓇᖃᑦᑕᕐᓗᑕ ᐃᓗᐊᓂ ᓯᓚᑉ ᐋᒃᑲ ᓯᓚᐅᑉ 

ᐃᓗᐊᓂ ᐊᐅᓚᑦᑎᔨᐅᒐᑦᑕ, ᐃᓱᒪᑕᐅᓪᓗᑎᒃ ᐱᓂᐊᓕᖅᑐᑦ ᓈᒻᒪᙱᓐᓂᒃᑯᑦ 

ᐃᓱᒪᖅᓱᑐᐃᓐᓇᕈᒪᓂᒃᑯᑦ ᐊᔪᕐᓇᖅᑐᖅᓯᐅᒃᑲᓐᓂᕈᓐᓇᖅᐳᒍᑦ. 

ᓯᓚ ᐃᒻᒥᓂᒃ ᒪᓕᒐᖃᕐᒪᑦ, ᐊᓄᕆ, ᓯᓚᓗᒡᓗ ᓴᓗᒻᒪᖅᓴᐅᑎᒋᓪᓗᓂᐅᒃ 

ᐃᒻᒥᒍᑦ ᐋᖅᑭᒃᓱᖅᑐᖅ ᓯᖒᒪᓂᕋᖅᑕᐅᕙᒃᖢᓂᓗ ᓯᓚ 

ᐃᓄᐊᕈᒪᓂᕋᖅᑕᐅᕙᒃᖢᓂᓗ. ᐃᒪᕐᓗ ᑕᐃᒪᓐᓇᑦᑕᐅᖅ 

ᐃᓄᐊᕈᒪᓂᕋᖅᑕᐅᕙᒃᑐᐃᓐᓇᐅᖕᒪᑎᒃ ᐱᕝᕕᒃᓴᐅᓂᕋᖅᑕᐅᕙᒃᑭᕗᖅ 

ᐅᖃᖅᓯᒪᓂᕋᖅᑕᐅᒋᕗᖅ ᓯᓚ ᐊᒻᒪ ᐃᒪᖅ ᐃᖅᑲᖅᑐᖅᑕᐅᔪᒪᖕᒥᔪᒡᒎᖅ.

ᐃᕿᐊᙳᖅᑕᐅᔭᕆᐊᖃᙱᔾᔪᑖ ᓴᓇᙱᓇᑦᑎᒍ ᐋᖅᑭᔾᔮᓇᒍᓗ 

ᓈᒻᒪᒋᙱᓐᓇᓱᒃᑕᐅᖃᑦᑕᕋᔭᕈᓂ ᐅᕙᓐᓂᒃ ᓴᓐᓇᑎᑐᐃᓐᓇᕈᓐᓇᕋᒪ 

ᖁᕕᐊᒋᙱᑕᑦᑎᓐᓄᑦ ᓈᓚᖕᓂᖃᑦᑎᐊᙱᒃᑯᑦᑕ ᐊᑐᕐᓂᓗᒍᓐᓇᕐᒥᒐᑦᑎᒍᑦ.

ᐊᑐᖅᑎᑕᐅᑦᑎᐊᕈᓐᓇᕐᒥᖕᒪᑦ ᐃᓅᑎᑦᑎᔾᔪᑎᓂᒃ ᐊᖅᑯᑎᖃᑦᑎᐊᕐᓂᕗᓪᓗ 

ᓯᓚᑦᑎᐊᕙᒃᓯᐅᕐᓂᕐᓗ ᐃᓱᒪᓐᓇᖅᐳᖅ ᐃᒃᐱᒍᓱᑦᑎᐊᕆᐊᖃᕐᓂᑦᑎᓐᓄᑦ. 

ᓈᓚᒍᑦ ᕿᓄᐃᓵᕈᑎᒃᓴᐃᑦ ᐅᓄᕐᒪᑕ. ᓯᓚᑦᑕᐅᖅ 

ᕿᓄᐃᓵᕐᕕᐅᔭᕆᐊᖃᕆᕗᖅ ᐸᖅᑭᔨᐅᖕᒪᑦ ᐃᓗᐊᓃᑦᑐᓄᑦ.

ᐃᓄᐃᑦ ᐱᖅᑯᓯᐊᒍᑦ ᓯᓚ ᐃᕿᐊᙴᔾᔭᐅᓯᒪᓪᓗᓂ 

ᐊᑭᕋᖅᑐᕆᐊᖁᔭᐅᓯᒪᙱᑦᑐᖅ ᐃᒻᒥᓂᒎᖅ ᓴᓇᖕᒪᑦ ᓲᕐᓗᖃᐃ 

ᐃᓗᐊᖅᓯᓕᖅᑐᖅ ᑕᐃᑲᙵᓂ ᓇᔪᒐᐅᖕᒪᑦ ᓇᔪᒐᐅᖏᓐᓇᕐᓂᐊᖅᖢᓂ 

ᓯᓚᒃᑲᕐᓂᖓᓂ.

ᐃᓄᐃᑦ ᐃᒻᒥᓂᖅᓱᖅᖢᑎᒃ ᐱᖁᔭᖁᑎᒥᓂᒃ ᒪᓕᒃᖢᑎᒃ 

ᐋᖅᑭᑦᑎᐊᖅᓯᒪᔪᒃᑯᑦ ᐱᕈᖅᓴᔭᐅᑦᑎᐊᖅᓯᒪᔪᑦ ᓱᐊᒃᑕᐅᕙᒃᖢᑎᒃ 

ᓱᑰᖅᑕᐅᕙᒃᖢᑎᒡᓗ ᓱᔪᒋᔭᖃᖅᐸᙱᓚᑦ ᐋᖅᑭᓱᖅᑕᔾᔪᑎᒋᓯᒪᓐᓂᕋᒥᐅᒃ. 

ᑭᖑᒻᒧᑦ ᑐᑭᓯᕙᒃᐳᑦ ᓇᒡᓕᒋᔭᐅᓂᕐᒧᑦ ᑕᐃᒪᐃᑕᐅᖃᑦᑕᕐᓂᕕᓂᕐᒥᖕᓂᒃ 

ᐊᖓᔪᖅᑳᒥᖕᓄᑦ ᓇᒡᓕᒍᓱᒍᓐᓃᕈᑕᐅᓯᒪᙱᒻᒪᑕᓗ 

ᐃᓅᔪᓐᓃᕋᓗᐊᖅᐸᑕᓘᓐᓃᑦ ᓇᒡᓕᒌᓐᓇᕐᓂᐊᖅᑕᖏᑦ ᓱᓕ ᐊᖓᔪᖅᑳᓂ.

ᐃᓅᙱᓕᕋᓗᐊᕈᑎᒡᓗ ᐊᖓᔪᖅᑳᖏᑦ ᑕᒪᕐᒥᒃ ᐅᖃᐅᓯᖏᑦ 

ᐆᒪᑎᓪᓗᒋᑦ ᐋᖅᑭᒃᓯᒪᔾᔪᑎᒋᓇᓱᖕᓂᐊᖅᑕᖏᑦ ᓱᓕ ᒪᓕᒐᓱᒡᓗᑎᒃ 

ᐊᑐᕋᓱᒃᐸᖕᓂᐊᖅᖢᓂᒋᑦ ᓇᓪᓕᐅᑎᒑᖓᑕ ᐊᑐᕐᕕᒃᓴᒥᖕᓄᑦ 

ᓇᓪᓕᐅᑎᖃᑦᑕᐃᓐᓇᕐᓂᐊᕐᒪᑕ ᐆᒪᑎᑉᐸᐃᑦ ᐆᒪᑎᑦᑕᕆᐊᖃᕋᒥᒋᑦ 

ᐊᑖᑕᒥᓄᓪᓗ ᐊᓈᓇᒥᓄᓪᓗ ᐅᖃᐅᓯᕕᓂᖏᑦ.

ᐃᓄᐃᑦ ᐃᓅᓯᕆᔾᔪᓯᖏᑦ

1.	 ᐃᓄᐃᑦ ᓄᓇᖃᖅᑳᖅᓯᒪᔪᑦ ᐅᓄᖅᑐᐊᓗᖕᓂᒃ ᒪᓕᒐᖃᕐᒪᑕ 

ᐃᓅᓯᓕᕆᔾᔪᓯᒥᖕᓂᒃ, ᐃᒻᒥᓂᒃ ᓴᓇᓯᒪᙱᑕᒥᖕᓂᒃ. ᑕᑯᒃᓴᐅᙱᑦᑐᒃᑯᑦ 

ᒪᓕᒍᓐᓇᐅᑎᖃᖅᖢᑎᒃ ᐆᒻᒪᑎᖏᓐᓂᓪᓕ ᐃᖅᓱᒪᒋᓪᓗᓂ 

ᐃᓂᖃᖅᑎᑕᐅᔪᓂᒃ ᒪᓕᒐᖃᖅᑎᑕᐅᓪᓗᑎᒃ ᐋᖅᑭᒃᑕᐅᓯᒪᓂᕐᒥᖕᓂᒃ 

ᐊᑐᐊᒐᖃᖅᖢᑎᒃ ᑎᑎᕋᖅᓯᒪᙱᑦᑐᑎᒎᕋᓗᐊᖅᖢᑎᒃ 

ᐱᔪᓐᓇᕐᓂᖃᖅᑎᑕᐅᓂᕐᒥᓂᒃ ᐆᒻᒪᑎᖏᓐᓂᓪᓕ ᐊᔪᕐᓇᓗᐊᕐᒪᑦ 

ᑎᑎᖅᑲᐅᙱᑦᑐᑎᒍᑦ ᑕᑯᒃᓴᐅᔪᒃᑯᑦ ᐱᔪᓐᓇᕐᓂᖃᖅᑎᓯᒪᕙᐃᑦ 

ᐆᒻᒪᑎᖏᓐᓂᓪᓕ ᑎᑎᕋᖅᓯᒪᔪᓂᒃ ᐃᓅᓯᕐᒧᑦ 

ᓴᐱᓕᖅᓴᐅᑎᖃᙱᑦᑐᓂᒃ ᐋᖅᑭᒃᓯᒪᔾᔪᑎᒃᓴᕆᖕᒥᔭᖏᓐᓂᒃ.

2.	 ᓄᓇᖃᖅᑳᖅᓯᒪᔪᑦ ᐃᓄᐃᑦ ᐃᓅᓯᓕᕆᔾᔪᓯᑐᖃᕐᒥᖕᓂᒃ 

ᓴᒃᑯᑎᓯᒪᓂᖏᓐᓄᑦ ᒪᒃᑯᒃᑐᖁᑎᖏᑦ ᐃᓐᓇᐃᓪᓘᓐᓃᑦ 

ᐃᓅᓯᕐᒥᖕᓂᒃ ᐊᑐᕋᓱᒍᓐᓃᖅᐸᓕᖅᑐᑦ ᐃᒻᒥᓃᕐᓂᕐᓗ 

ᐊᑐᖅᑕᐅᕙᓪᓕᐊᑐᐃᓐᓇᓕᖅᖢᓂ ᐃᓅᓯᒃᓴᖏᑦ 

ᓴᒃᑯᑕᐅᓯᒪᓂᖏᓐᓄᑦ ᐃᓂᒃᓴᖃᕈᓐᓃᖃᑦᑕᓕᕐᒪᑕ ᐃᓅᓯᖏᑦᑕ 

ᑐᙵᕕᓪᓚᑦᑖᖓ ᐊᑐᖅᑕᐅᔪᓐᓃᕐᓂᖓᓄᑦ ᐃᓂᓪᓚᑦᑕᖓ 

ᐃᓄᖃᖅᑎᑕᐅᑎᓇᓱᓪᓚᕆᖕᓂᐅᔪᖅ ᐃᒻᒥᒧᑦ ᐊᑐᖅᑭᑦᑐᓇᙱᑦᑐᖅ. 

3.	 ᐃᓄᐃᑦ ᓄᓇᖃᖅᑳᖅᓯᒪᔪᑦ ᐃᓅᓯᓕᕆᔾᔪᓯᖃᖅᑐᑐᖃᐅᖕᒪᑕ ᐃᒻᒥᖕᓂᒃ 

ᓇᖕᒥᓂᕐᒥᖕᓂᒃ ᐱᖅᑯᓯᕐᒥᖕᓂᒃ ᐃᓅᑦᑎᐊᖃᑦᑕᐅᑎᓇᓱᖕᓂᖁᑎᖏᑦ 

ᐃᒻᒥᖕᓄᑦ ᐅᒃᐱᕐᓂᓪᓚᑦᑖᑐᖃᕐᒥᖕᓂᒃ, ᓯᕗᓪᓕᕐᒥᖕᓂᒃ ᐱᑖᕆᔪᒪᔭᒥᖕᓂᒃ 

ᑕᐅᕙᙵᑐᖄᓗᒃ ᐅᖓᓯᒃᑐᐊᓗᖕᒥᑦ ᓯᕗᓕᑐᖄᓗᑦᑎᓐᓂᑦ 

ᐱᒋᐊᖅᖢᑎᒃ. ᐱᓯᒪᔭᒥᖕᓂᒃ ᐊᑐᖅᑕᐅᓯᒪᔪᑐᖄᓗᖕᓂᒃ 

ᐅᕙᑦᑎᓐᓄᓪᓗ ᐃᓅᑎᑦᑎᔾᔪᑕᐅᓯᒪᓪᓗᑎᒃ ᐃᓅᓯᑦᑎᓐᓂᒃ 

ᓯᕗᒧᑦ ᑲᔪᓯᑎᑦᑎᔾᔪᑕᐅᓯᒪᓪᓗᑎᒃ. ᐃᓅᓯᑦᑎᓐᓄᑦ ᐃᓄᖕᓂᑦ 

ᓄᓇᖃᖅᑳᖅᓯᒪᔪᓂᒃ ᓴᒃᑯᑕᐅᓯᒪᓕᖅᑎᓪᓗᒋᑦ ᐃᓄᐃᑦ 

ᐃᓅᓯᕐᒥᖕᓂᒃ ᖁᔭᓈᖅᓯᕙᓕᖅᑐᑦ ᐃᒻᒥᓃᕐᓂᒃᑯᑦ. ᐱᔮᕆᔪᑦ 

ᐅᓄᖅᓯᕙᓪᓕᐊᑐᐃᓐᓇᓕᖅᑐᑦ ᓄᓇᖃᖅᑳᖅᓯᒪᔪᓂᒃ ᐃᓄᖕᓂᒃ 

ᓯᕗᓕᖃᕋᒥᒃ ᐃᓅᓂᕐᒥᒃ ᐆᒻᒪᑎᖃᖅᖢᑎᒃ ᐃᓅᑉ ᐆᒻᒪᑎᖓᓂᒃ. 

ᑕᐃᒪᐃᓂᖓᓄᑦ ᐃᓄᖕᒥᒃ ᖃᓄᑐᐃᓐᓇᖅ ᐅᔾᔨᕐᓇᖅᑐᖃᕌᖓᑦ ᐃᓄᐃᑦ 

ᐅᖃᖅᐸᒃᐳᑦ ᓯᕗᓂᖅᓱᕐᓂᕋᐃᓪᓗᑎᒃ ᓯᕗᓕᖏᑦᑕ ᐃᓅᙱᓕᖅᑑᒐᓗᐊᑦ 

ᐃᓅᔪᓪᓘᓐᓃᑦ ᐃᓅᓯᕆᓯᒪᔭᖓᓂᒃ ᐊᔾᔨᖃᕐᓂᕋᐃᕙᒃᐳᑦ. 

ᑕᐃᒪᐃᑦᑐᑐᖃᐅᓂᖓ ᒪᓕᒡᓗᒍ ᐱᕈᖅᓴᔭᐅᓯᒪᔪᑦ ᒫᓐᓇᒧᑦ 

ᑎᑭᖦᖢᒍ ᓱᓕ ᐃᓅᔪᑦ ᐅᓄᖅᐳᑦ. ᐃᒻᒥᓃᖅᑕᐃᓕᒪᑎᑦᑎᔾᔪᑎᑐᖃᑦ 

ᓄᓇᖃᖅᑳᖅᓯᒪᔪᑦ ᐃᓅᓯᓕᕆᔾᔪᓯᑐᖃᖏᑦ ᓴᒃᑯᑕᐅᓯᒪᓕᕐᒪᑕ 

ᐊᑐᖅᑕᐅᖏᓐᓇᕆᐊᖃᖅᑑᒐᓗᐊᑦ ᐃᓄᖕᓂᑦ ᐱᖅᑯᓯᕆᔭᐅᖕᒪᑦ 

ᓇᖕᒥᓂᕆᔭᐅᖕᒪᑦ. ᑭᖑᕚᒃᓴᑦᑕ ᐃᓅᓯᖏᓐᓂᒃ ᑲᑉᐱᐊᓵᕆᔾᔪᑎᓂᒃ 

ᐃᒻᒥᒧᑦ ᓇᕐᕈᒋᓕᖅᓴᐃᓂᕐᒧᑦ ᐱᑕᖃᙱᒻᒪᑕ. ᓄᓇᖃᖅᑳᖅᓯᒪᔪᑦ 

ᐃᓅᓯᓕᕆᔾᔪᓯᖏᑦ ᐃᓄᐃᑦ ᐃᒻᒥᖕᓂᒃ ᐸᓯᓕᖅᐸᒃᐳᑦ. ᒫᓐᓇᓕ 

ᒪᒃᑯᒃᑐᖁᑎᖏᓐᓂᒃ ᓈᒻᒪᙱᒃᓴᖅᑐᖃᓕᕌᖓᑦ ᐃᓅᓯᕐᒥᑎᒍᑦ 

ᐱᕈᖅᓴᐃᑦᑎᐊᙱᑦᑑᓇᓱᒋᓪᓗᑎᒃ ᐸᓯᔭᕆᐊᖃᙱᒃᑲᓗᐊᖅᐳᑦ. 

ᐃᒻᒥᖕᓂᒃ ᐱᕈᖅᓴᐃᓂᕐᒥᒃ ᐊᖅᓵᖅᑕᐅᓯᒪᓕᓚᐅᙱᒃᑯᑎᒃ 

ᑕᐃᒪᐃᙱᑉᐹᓪᓕᕋᔭᕐᒪᑕ ᐃᓅᓯᓕᕆᔾᔪᓯᑐᖃᖅᑎᒃ ᐊᑐᕐᓗᒍ 

ᐱᕈᖅᓴᐃᖔᖏᓐᓇᓚᐅᖅᐸᑕ ᐃᓄᐃᑦ. 

ᓯᓚᐃᓐᓂᖅ

ᓯᓚᐃᓐᓂᖅ ᐃᓅᓯᕐᒧᑦ ᐋᖅᑭᑦᑎᐊᖅᓯᒪᔪᓐᓇᙱᔾᔪᑕᐅᕙᒃᐳᖅ 

ᐅᖃᐅᔾᔫᓯᐊᕐᓂᖅ ᓯᕗᓕᑦᑎᓐᓂ ᒪᓕᒐᓱᒍᓐᓇᙱᔾᔪᑕᐅᕙᒃᑲᒥ 

ᐅᖃᐅᔾᔭᐅᔾᔪᑎᒐᓗᐊᓂᒃ ᐊᑐᖁᔭᐅᓯᒪᔪᑦ ᐃᓱᒪᒋᕙᓪᓕᐊᔪᓐᓇᕐᓇᒋᑦ 

ᐱᑕᖃᖅᑎᑦᑎᓇᓱᒍᓐᓇᙱᑦᑐᑦ, ᒪᓕᒐᕆᖁᔭᐅᔫᒐᓗᐊᓂᒃ 

ᐃᓱᒪᑐᐃᓐᓇᕐᒥᖕᓂᒃ ᑕᑯᔭᑐᐃᓐᓇᕐᒥᖕᓂᒃ ᒪᓕᒃᓴᖅᐸᓪᓕᐊᑐᐃᓐᓇᕐᓗᓂ 

ᐱᖁᔭᐅᔪᑦ ᐊᑐᕋᓱᒍᓐᓇᙱᓪᓗᒋᑦ ᐃᓱᒪᒋᓇᒋᑦ ᐅᖃᐅᔾᔭᐅᔾᔪᑎᒐᓗᐊᓂᒃ 

ᒪᓕᒃᓴᖅᐸᓪᓕᐊᑐᐃᓐᓇᕐᓗᓂ ᐱᖁᔭᐅᔪᑦ ᐊᑐᕋᓱᒍᓐᓇᙱᓪᓗᒋᑦ 

ᐃᓱᒪᒋᓇᒋᑦ ᐅᖃᐅᔾᔭᐅᔾᔪᑎᒐᓗᐊᓂ ᐊᑑᑎᖃᕆᓇᒋᑦ ᓯᕗᓂᒃᓴᒥᖕᓄᑦ 

ᐃᓱᒪᓕᕈᓐᓇᙱᑦᑐᖅ.

ᐃᓅᔾᔪᑎᒃᓴᖅᓯᐅᕆᐊᖃᕐᓂᕐᒥᒡᓗ ᐃᓅᓯᕐᒥᖕᓂᒃ ᐊᑐᕆᐊᖃᖅᑕᒥᖕᓂᒃ 

ᐊᒃᓱᕉᑎᖃᕈᓐᓇᙱᓪᓗᑎᒃ ᓯᕗᓂᒃᓴᖏᓐᓄᑦ ᐊᑐᖅᑕᒃᓴᒥᖕᓂᒃ 

ᐸᕐᓇᒃᓯᒪᓇᓱᖕᓂᕐᒥᒃ ᐃᓱᒪᓇᓱᒍᓐᓇᙱᓪᓗᑎᒃ. ᐱᖃᓕᕌᖓᒥᒡᓗ 

ᐊᒥᒐᙱᔾᔫᒥᓕᕌᖓᑕ ᐃᒃᓯᓐᓇᐃᕙᓪᓕᐊᑐᐃᓐᓇᖅᐸᒡᓗᑎᒃ, 

ᐊᑐᖅᑐᒃᓴᓕᐅᖅᐸᓪᓕᐊᓂᕐᒥᒃ ᐃᓱᒪᖃᕋᑎᒃ ᓯᐊᖅᑲᔪᓐᓇᑦᑎᐊᙱᓪᓗᑎᒃ.

ᐱᖅᑯᓯᕆᙱᑕᑦᑎᓐᓂᒃ ᐃᓅᓯᖃᑎᒋᙱᑕᑦᑎᓐᓂᒃ ᒪᓕᖁᔭᐅᓕᑐᐊᕋᒥᒃ 

ᐃᓄᐃᑦ ᐊᑐᓕᕐᓂᖏᑦ ᖃᓄᖅ ᐃᓅᓯᕐᒥᖕᓄᑦ ᐃᖢᐊᖅᓯᑎᒋᐊᕐᓂᐊᕐᒪᑕ 

ᖃᐅᔨᒪᙱᑦᑎᐊᕐᓗᑎᒃ ᒪᓕᒍᒪᒋᐊᓕᑲᐅᑎᒋᓪᓗᑎᒃ ᐊᖏᑐᐃᓐᓇᕐᓗᑎᒃ 

ᐊᑲᐅᓂᐊᕐᒪᖔᑕ ᐊᑲᐅᔾᔮᙱᒻᒪᖔᑕᓘᓐᓃᑦ ᐃᓱᒪᒃᓴᖅᓯᐅᕈᑎᒋᓇᒋᑦ.

ᐱᖅᑯᓯᒥᑎᒍᑦ ᖃᐅᔨᒪᔭᒥᑎᒍᑦ ᐋᖅᑭᒃᓯᒪᓇᓱᒍᓐᓇᓚᐅᕋᓗᐊᖅᐳᑦ 

ᒪᓕᑐᐃᓐᓇᕐᓂᕐᒥᖕᓄᑦ ᐃᓅᓯᖃᐅᑎᒥᖕᓂᒃ ᐃᓅᓂᕐᒥᓄᑦ 

ᐃᒃᓯᓐᓇᐃᓕᕐᓂᕐᒥᓄᑦ ᓄᑮᕈᑎᑎᓪᓗᑎᒃ ᐱᔪᓐᓇᕐᓂᖃᖅᑎᑕᐅᓂᕐᒥᖕᓄᑦ 

ᐃᓅᓯᖃᐅᑎᒥᖕᓂᒃ ᑕᕐᓂᖃᙱᑦᑐᑎᑐᑦ ᐃᓱᒪᖃᙱᑦᑐᑎᑐᑦ 

ᐃᓅᓯᖃᑎᒋᙱᑕᖏᑕ ᐃᓅᓯᕐᒥᖕᓂᒃ ᐊᑐᖅᑐᐊᖅᑎᓐᓇᓱᒃᑕᖏᓐᓂᒃ 

ᐊᑐᖅᑐᐊᖃᑦᑕᕋᓱᑐᐃᓐᓇᓕᕐᓗᑎᒃ. 

ᐱᕈᖅᓴᔭᐅᓪᓗᑎᑦ ᐊᑐᕆᐊᖃᖅᐸᓚᐅᖅᑕᑎᑦ ᐊᑐᖁᔭᐅᓯᒪᔪᑦ ᓴᒃᑯᓪᓗᒋᑦ 

ᐱᔪᓐᓇᕐᓂᕆᔭᖏᓐᓂᒃ ᖃᐅᔨᒪᔭᖏᓐᓂᒃ ᓴᒃᑯᐃᑎᑕᐅᓯᒪᓕᕐᓂᕐᒥᖕᓄᑦ 

ᐊᓯᖔᖏᑕ ᒪᓕᒐᖏᓐᓄᑦ ᓄᑖᓄᑦ ᒪᓕᒃᑎᑕᐅᓇᓱᓕᕐᓂᕐᒥᓄᑦ 

ᕿᑐᕐᖓᒥᓂᒃ ᓂᕕᐅᖃᑦᑕᑐᐃᓐᓇᓕᕐᓗᑎᒃ ᐊᐅᓚᑦᑎᔪᓐᓇᐃᓪᓕᕐᓂᕐᒥᓄᑦ 

ᐊᔪᕐᓇᖅᑐᖅᓯᐅᓕᕋᒥᒃ ᐃᓅᓯᖃᐅᓯᖓᑕ ᐊᐅᓚᑕᐅᓇᓱᓕᕐᓂᖏᓐᓄᑦ 

ᖁᔭᓈᖅᓯᓯᒪᔪᖅᑎᑐᑦ ᕿᑐᕐᖓᒥᓂᒃ.

ᐃᓅᓯᕐᒥᒃ ᐅᔾᔨᖅᓱᕆᐊᖃᕐᓂᖅ

ᐃᓕᖅᑯᓯᖃᓕᕐᓗᑎᒃ ᑭᓯᐊᓂᐅᓕᕐᒪᑦ ᐋᖅᑭᒋᐊᕈᑎᒃᓴᒥᒃ 

ᐱᓇᔪᒃᑐᒃᓴᐅᕙᓕᕋᓗᐊᖅᐳᑦ ᐃᓄᐃᑦ ᐃᓕᓯᒪᔭᒥᑎᒍᑦ ᖃᐅᔨᒪᔭᒥᑎᒍᑦ 

ᐅᑭᐅᖅᑕᖅᑑᑉ ᐱᖅᑯᓯᖅᑕᖓᓂᒃ ᐋᖅᑭᒃᓯᒪᒋᐊᒃᑲᓐᓂᕈᑎᒃᓴᖓᓂᒃ 

ᐱᕈᖅᐸᓪᓕᐊᔪᓄᑦ ᐃᓕᓐᓂᐊᖅᑕᐅᕙᓪᓕᐊᑎᑦᑎᒃᑲᓐᓂᕐᓗᑎᒃ ᐃᓄᐃᑦ 

ᐱᖁᔭᖁᑎᖏᑦ ᒪᓕᒐᖏᓪᓗ ᓱᕋᒃᑕᐅᓯᒪᓕᕐᒪᑕ ᐃᓕᓐᓂᐊᖅᑕᐅᓂᒃᑯᑦ 

ᑭᓯᐊᓂ ᐃᓕᓴᕆᔭᐅᔪᓐᓇᓕᕐᒪᑕ. ᐊᑐᕐᓂᖃᓕᖅᑎᑦᑎᒃᑲᓐᓂᕐᓂᖅ 

ᓱᒃᑲᓕᔪᒃᑯᑦ ᐊᔪᕐᓇᕈᑎᖃᓕᕐᒪᑦ ᑕᒫᙵᑦ ᐋᖅᑭᒃᑕᐅᓯᒪᙱᑦᑐᓂᒃ 

ᒪᓕᒐᕐᓂᒃ ᓂᐅᕐᕈᐊᓂᑦ ᐱᒋᔭᐅᔪᓂᒃ ᐱᓯᒪᔭᐅᓕᕐᒪᑕ ᐃᓄᐃᑦ 

ᒪᓕᒐᖏᑦ ᐱᖁᔭᖁᑎᖏᓪᓗ ᓄᓇᒥᖕᓂᑦ ᐊᖏᕐᕋᖅᓯᒪᖃᑎᒋᓪᓗᓂᒋᑦ 

ᐊᑐᖅᐸᒃᑕᑐᖃᖏᑦ ᓯᕗᓪᓕᕐᒥᖕᓂᒃ ᕿᒻᒪᖅᑯᓯᐊᖏᑦ.

ᐃᒡᓗᓕᖕᒥ ᐊᑐᖅᑕᐅᓚᐅᖅᓯᒪᔪᑦ 
ᓇᓗᓇᐃᔭᖅᓯᒪᔪᑦ ᐆᒃᑑᑎᒋᓪᓗᒋᑦ

1960-ᒥ ᐃᓄᐃᑦ ᑲᑎᖅᓱᒻᒪᕆᓕᓚᐅᖅᐳᑦ ᑕᕝᕗᖓ ᐊᑕᐅᓯᕐᒧᑦ 

ᐃᓅᓯᕐᒧᑦ ᐊᑲᐅᓂᖅᓴᒧᐊᖅᑕᐅᓇᓱᓕᖅᖢᑎᒃ, ᑭᓱᑐᐃᓐᓇᕐᓂᒡᓗ 

ᐊᑲᐅᔪᓂᒃ ᓴᖅᑭᑦᑎᕝᕕᐅᕙᓪᓕᐊᓕᖅᖢᑎᒃ ᐊᔪᖅᓴᖅᑐᓕᕆᔨᒃᑯᓪᓗ 

ᐃᑲᔪᖃᑦᑕᓕᖅᖢᑎᒃ. ᓂᕿᑖᖅᑎᑦᑎᖃᑦᑕᓕᖅᖢᑎᒃ ᐃᓚᖏᑦ 

ᐃᒡᓗᕐᔪᐊᖅᑖᖅᐸᓕᖅᖢᑎᒃ ᐱᖅᑯᓯᖏᑦ ᐊᐅᓚᓂᕆᕙᒃᑕᖏᑦ 

ᐊᓯᙳᖅᐸᓪᓕᐊᓕᖅᐳᑦ ᐱᖅᑯᓯᕐᒥᖕᓂᒃ ᓴᒃᑯᑦᑎᕙᓪᓕᐊᓯᒋᐊᖅᐳᑦ. 

1961-ᒥ ᐃᒡᓗᕐᔪᐊᖃᓕᖅᑎᓪᓗᒍ ᐃᓄᐃᑦ ᐅᓄᖅᓯᓂᖅᓴᐅᕗᑦ 

ᐃᓚᖏᑦ ᓱᓕ ᐃᒡᓗᒃᓴᕐᒥᒃ  ᐅᑕᖅᑭᔭᕆᐊᖃᖅᑐᑦ, ᕿᑐᕐᖓᖏᓪᓗ 

ᐃᓕᓐᓂᐊᓕᖅᖢᑎᒃ ᐱᕈᖅᓴᐃᔾᔪᓯᖏᓪᓗ ᓴᒃᑯᑕᐅᕙᓪᓕᐊᓕᖅᖢᑎᒃ 

ᐱᖅᑯᓯᕆᙱᑕᒥᓐᓂᒃ ᐊᓯᖔᖏᓐᓂᒃ ᐃᓕᓐᓂᐊᕐᕕᖕᒥ 

ᐱᕈᖅᓴᖅᑕᐅᖔᓕᖅᖢᑎᒃ, ᒪᓕᒋᐊᖃᖔᓕᖅᖢᑎᒡᓗ ᒐᕙᒪᒃᑯᑦ 

ᐊᑐᖁᔭᖏᓐᓂᒃ. ᕿᒻᒦᓪᓗ ᖁᑭᖅᓴᖅᑕᐅᖃᑦᑕᓕᖅᖢᑎᒃ ᐃᓄᓕᕆᔨᒃᑯᓪᓗ 

ᐃᓄᐃᑦ ᐱᖅᑯᓯᖏᓐᓂᒃ ᐃᒡᓗᓕᖕᒥ ᓴᖅᑭᑦᑎᒋᐊᖅᐹᓪᓕᖅᓯᒪᕗᑦ. 

1963-ᒥ ᐸᓖᓯᒃᑯᓪᓗ ᑕᒻᒪᓕᓚᐅᕆᕗᑦ ᐃᒡᓗᑖᖅᖢᑎᒃ ᕿᒻᒦᓪᓗ 

ᐃᐱᖅᓯᒪᔭᕆᐊᖃᓕᖅᖢᑎᒃ ᐱᖁᔭᓂᒡᓗ ᓴᖅᑭᑦᑎᕙᓪᓕᐊᓕᖅᖢᑎᒃ 

ᐃᓄᐃᑦ ᖃᐅᔨᒪᙱᑕᖏᓐᓂᒃ ᐊᑐᖅᑕᐅᓇᓱᒃᐸᓪᓕᐊᓕᖅᖢᑎᒃ. 

ᐃᖅᑲᖅᑐᐃᓂᕐᓗ ᐃᓄᖕᓄᑦ ᐊᑐᖅᑕᐅᕙᓪᓕᐊᓕᖅᑐᖅ ᐊᖏᕐᕋᖅᓯᒪᔫᒐᓗᐊᑦ 

ᒪᓕᒐᓱᖃᑦᑕᕆᐊᓕᖅᖢᑎᒃ. ᐱᖅᑯᓯᕆᙱᑕᒥᖕᓄᑦ ᐋᓪᓚᔪᐊᕋᓗᐊᖅᐳᑦ 

ᐃᓅᓯᖓᑎᒍᑦ ᐊᑐᖅᐸᙱᒻᒪᔾᔪᒃ ᑭᓯᐊᓂᓕ ᒪᓂᑐᐃᓐᓇᓕᖅᐳᑦ. 

1966-ᒥ ᐃᒡᓗᓕᕆᔨᒃᑯᑦ ᓴᖅᑭᑉᐸᓪᓕᐊᓕᓚᐅᖅᓯᒪᕗᑦ 

ᐃᒡᓗᑖᖅᐸᓪᓕᐊᓕᖅᖢᑎᒡᓗ ᐃᒡᓗ ᑕᖅᑭᕐᒧᑦ 

ᐊᑭᖃᕐᓂᐊᕐᓂᕋᖅᑕᐅᓪᓗᓂ $2.00-ᒥᒃ ᐊᑭᑐᓛᖓᓗ $5.00-ᒧᑦ 

ᑎᑭᖦᖢᒍ ᐅᖓᑖᓄᐊᕐᓂᐊᙱᓐᓂᕋᖅᑕᐅᓚᐅᖅᑐᖅ ᖃᐅᒻᒪᖅᑯᑏᓪᓗ 

ᐊᑭᖃᕆᐊᖃᙱᓪᓗᑎᒃ. 

1969-ᒥ ᐊᔪᖅᓴᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑕᒻᒪᓕᓚᐅᕆᕗᑦ 

ᓴᓇᕝᕕᒃᑖᖅᖢᑎᒃ ᐃᓄᐃᑦ ᐱᖅᑯᓯᕆᙱᑕᖏᓐᓂᒃ 

ᐊᑐᖅᑕᐅᑎᑦᑎᕙᓪᓕᐊᒃᑲᓐᓕᖅᖢᑎᒃ ᐱᖅᑯᓯᕆᔭᐅᙱᓐᓇᒥᒃ 

ᖃᐅᔨᒪᔭᐅᙱᑦᑎᐊᖅᑐᑦ ᒪᓕᒃᑕᐅᓇᓱᒃᐸᓕᖅᖢᑎᒃ.

1972-ᒥ ᓄᓇᓕᖕᓂ ᑲᑎᒪᔩᑦ ᐱᒋᐊᖅᐸᓪᓕᐊᓕᓚᐅᕆᕗᑦ ᐃᓄᐃᑦ 

ᐱᖅᑯᓯᕐᒥᑎᒍᑦ ᐊᐅᓚᑦᑎᔨᖃᕈᓯᖏᑦᑕ ᑭᓇᑐᐃᓐᓇᑦᑎᐊᕐᒥᒃ 

ᒪᒃᑯᑦᑐᑯᓘᒐᓗᐊᑦ ᐃᖕᒥᓂᖅᓱᙱᑦᑐᑦ ᓱᓕ ᓄᓇᓕᖕᓄᑦ 

ᓯᕗᓕᖅᑎᙳᕈᓐᓇᖅᓯᓪᓗᑎᒃ. ᐃᓄᐃᑦ ᐱᖅᑯᓯᕆᙱᑕᒻᒪᕆᐊᓗᐊᒍᑦ 

ᐊᐅᓚᓕᕆᐊᓕᒃᑲᓐᓂᖅᐳᖅ ᐃᓄᑐᐃᓐᓇᐅᒐᓗᐊᓪᓗ ᑲᑎᒪᔨᓂᒃ 

ᑎᓕᔭᐅᓯᒪᑐᐊᕌᖓᒥᒃ ᕿᒻᒥᕐᓂᒃ ᖁᑭᖅᓴᖅᑎᙳᖅᑎᑕᐅᕙᓕᖅᖢᑎᒃ 

ᐃᓅᖃᑎᖏᑦᑕ ᐃᓅᔾᔪᑎᒃᓴᖅᓯᐅᕈᑎᖏᓐᓂᒃ ᐃᓅᓂᕐᒥᖕᓂᒃ 

ᖃᒥᑎᕆᖃᑕᐅᓕᖅᖢᑎᒃ. 

1973-ᒥ ᐋᓐᓂᐊᕐᕖᑦ ᐱᒋᐊᓕᓚᐅᕆᕗᑦ, ᐋᓐᓂᐊᖃᖅᑕᐃᓕᑎᑦᑎᓂᕐᓗ 

ᐱᒋᐊᓕᕆᓪᓗᓂ ᑎᕆᒍᓱᖕᓂᖅ ᐱᒋᐊᖅᑎᑕᐅᒃᑲᓐᓂᓕᕆᓪᓗᓂ. ᓂᖀᑦ 

ᐊᐅᒪᔅᓲᔭᓕᕌᖓᑕ ᓂᕆᔭᐅᔭᕆᐊᖃᕈᓐᓃᕐᓂᕋᖅᑕᐅᕙᓕᖅᖢᑎᒃ 

ᐃᒡᓗᐃᓪᓗ ᓴᓗᒪᔭᕆᐊᖃᕐᓂᕋᖅᑕᐅᕙᓕᖅᖢᑎᒃ ᐋᓐᓂᐊᕐᓇᖅᑐᖃᖁᓇᒍ. 

ᑭᓱᑐᐃᓐᓇᐃᓪᓗ ᓴᓗᒪᙱᑦᑐᑦ ᐋᓐᓂᐊᕐᓇᕐᓂᕋᖅᑕᐅᕙᓕᖅᖢᑎᒃ. ᐃᓄᐃᑦ 

ᖃᓪᓗᓈᑦ ᐱᐅᓯᖏᓐᓂᒃ ᐃᓕᖅᑯᓯᖅᑖᖅᑎᑕᐅᓇᓱᓕᖅᖢᑎᒃ. ᐊᔪᕐᓇᙱᑉᐸᑦ 

ᐃᓄᐃᑦ ᖃᓪᓗᓈᑦ ᓴᓗᒪᔾᔪᓯᖏᑎᒍᑦ ᐋᖅᑭᒃᓯᒪᖁᔭᐅᓕᕋᓗᐊᖅᖢᑎᒃ 

ᐃᓅᒐᒥᒡᓗ ᑕᐃᒪᓐᓇᒻᒪᕆᒃ ᖃᓪᓗᓈᑎᑐᑦ ᐃᓕᖅᑯᓯᖅᑖᕈᓐᓇᙱᖦᖢᑎᒃ. 

ᓯᕗᓂᒃᓴᕆᓂᖅ ᐃᓄᐃᑦ ᐱᖁᔭᑐᖃᖏᑦ 
ᒪᓕᒡᓗᒋᑦ

ᓯᕗᓂᒃᓴᓕᐅᕆᓂᖅ ᐅᖃᐅᓯᒃᑯᑦ ᐊᑲᐅᔪᒧᑦ ᐊᑲᐅᙱᑦᑐᒧᓪᓘᓐᓃᑦ 

ᐋᖅᑭᒃᓱᐃᓂᐅᕗᖅ ᓇᓕᐊᖕᓄᑐᐃᓐᓇᖅ ᐆᒻᒪᑎᒥᓂᒃ ᖃᓂᕐᕋᕐᓂᕐᒥᒃ 

ᐅᖃᐅᓯᐅᒋᐊᖅᓯᒪᓕᑐᐊᕈᓂ ᐅᖃᐅᓯᐅᖃᑦᑕᕐᓂᕐᒧᓪᓗ 

ᐆᒪᑎᑕᐅᖏᓐᓇᑐᐊᕈᓂ ᐊᑲᐅᓂᖅᓴᒧᐊᖃᑦᑕᕈᓐᓇᕐᓂᕐᒧᑦ 

ᐃᓅᓯᖃᕈᑕᐅᔪᓐᓇᖅᐳᖅ ᐊᑲᐅᔪᒧᑦ ᐃᓅᓯᕐᒧᑦ ᓯᕗᓂᒃᓴᓕᐅᕋᓱᖕᓂᕐᒥᒃ 

ᐅᖃᐅᓯᒃᑯᑦ ᐆᒪᑎᑕᐅᑦᑎᐊᕋᓱᑐᐊᕈᓂ.

ᐃᒡᓗᖔᖓᓄᓪᓗ ᐃᑲᔪᕐᓂᕐᓗᒃᑕᐅᓕᕈᓐᓇᕆᕗᑦ ᓯᕗᓂᒃᓴᓕᐅᕐᓂᖅ 

ᐊᑲᐅᙱᑦᑐᖅ ᓇᓕᐊᖕᓂᑐᐃᓐᓇᖅ ᐊᑐᖅᑕᐅᖃᑦᑕᖅᓯᒪᔪᒥᒃ 

ᐅᖃᐅᓯᖃᖃᑦᑕᓗᐊᕐᓂᒃᑯᑦ ᓯᕗᒻᒧᑦ ᐊᑐᖅᑕᐅᖏᓐᓇᐅᔭᖅᑎᑦᑎᓲᖑᕗᑦ. 

ᐆᒪᑎᑕᐅᖏᓐᓇᐅᔭᓗᐊᕐᓂᕐᒥᓄᑦ ᐅᖃᐅᓯᐅᖏᓐᓇᓗᐊᕐᓂᕐᒥᓄᑦ 

ᑭᓱᑐᐃᓐᓇᖅ ᓈᒻᒪᙱᑦᑐᖅ ᐆᒪᑎᑕᐅᒐᒥ ᐅᖃᐅᓯᐅᖃᑦᑕᕐᓂᕐᒥᒍᑦ 

ᐅᓄᖅᑐᓂᒃ ᐆᒪᒐᒥ ᐊᑐᖅᑕᐅᔭᖕᒪᑦ. ᐃᒻᒥᖕᒧᓪᓗ 

ᓴᓐᓇᑎᓕᕈᑕᐅᔪᓐᓇᕐᒥᖕᒪᑦ ᐆᒪᑎᑦᑎᓐᓂ ᐊᑲᐅᙱᑦᑐᒥᒃ 

ᐅᖃᐅᓯᒃᑯᑦ ᓯᕗᓂᒃᓴᒧᑦ. ᐊᑲᐅᙱᑦᑐᑦ ᐊᑐᖅᑕᐅᕙᒃᑐᑦ ᑎᒥᑎᒍᑦ 

ᐊᑐᖅᑕᐅᖃᑦᑕᖁᙱᒃᑯᑦᑎᒍᑦ ᐅᖃᕐᓗᖕᓂᒃᑯᑦ ᑐᖁᖓᑎᓐᓇᓱᒋᐊᖃᖅᐸᕗᑦ 

ᐅᖃᖅ. ᐊᖏᔪᐊᓗᖕᒥᒃ ᓱᕋᐃᔪᓐᓇᕐᓂᖓᓂᒃ ᓇᓗᓇᐃᖅᑕᐅᓯᒪᔪᑐᖃᐅᖕᒪᑦ 

ᓯᕗᓪᓕᑦᑎᓐᓂᑦ ᐊᑐᐃᓐᓇᐅᔭᕐᓂᐊᕐᓗᓂᓗ ᐅᕐᕈᓱᐃᓐᓇᕆᐊᖃᕐᓂᕆᔭᖓᑕ. 

ᐊᑲᐅᙱᓕᐅᖅᑐᖃᖅᑎᓪᓗᒍ

ᐊᑲᐅᙱᓕᐅᖃᑦᑕᐅᑎᔪᖃᖅᑎᓪᓗᒍ ᐃᓅᓯᕐᒥᒍᑦ ᐃᓅᖃᑎᖏᖕᓂᒃ 

ᐅᕝᕙᓘᓐᓃᑦ ᓄᓕᐊᕇᖕᓂᒃ ᐋᖅᑭᒋᐊᖅᑕᐅᓇᓱᒋᐊᖃᐃᓐᓇᖅᐸᖕᒪᑕ 

ᐊᑲᐅᙱᓕᐅᕈᑖ ᐲᖅᑕᐅᓇᓱᒡᓗᓂ. ᐊᓂᒍᖅᑎᑕᐅᓇᓱᒡᓗᑎᒃ 

ᐋᖅᑭᖁᓪᓗᒋᒃ, ᐃᓅᖃᑎᒌᑦᑎᐊᓕᖁᓪᓗᒋᒃ. ᐊᓂᒍᖅᐸᓪᓗ 

ᐃᓱᒪᒋᔪᓐᓃᖃᑎᒌᑦᑎᐊᖅᑕᐅᓇᓱᒡᓗᑎᒃ ᐅᖃᐅᓯᕐᒥᓄᓪᓗ 

ᐅᖃᒃᑲᓐᓂᖁᔭᐅᔪᓐᓃᖅᖢᓂ ᐊᓂᒍᕐᒪᑦ, ᐱᐊᓂᖕᒪᑦ. ᐃᓅᖃᑎᒌᑦᑎᐊᕐᓂᕐᒥᒃ 

ᐃᓅᓯᖃᕋᓱᖁᔭᐅᓕᖅᖢᑎᒃ ᐃᖅᑲᐃᕝᕕᐅᒃᑲᓐᓂᔾᔮᓇᑎᒡᓗ 

ᐱᑦᑎᐊᖃᑦᑕᐅᑏᓐᓇᓕᑐᐊᖅᐸᑎᒃ ᐃᖅᑲᖅᑐᐃᓯᔭᐅᒃᑲᓐᓂᑐᐊᖅᐸᑎᒃ 

ᓂᙵᒃᓴᔭᐅᒃᑲᓐᓂᑐᐃᓐᓇᕋᔭᕐᒪ ᓇᓕᐊᑐᐃᓐᓇᖅ. ᐅᖃᐅᓯᖅᑕᖃᕐᒪᓪᓗ 

ᐊᓂᒍᖅᓯᒪᓕᖅᑐᒥᒃ ᐊᑲᐅᙱᑦᑐᒥᒃ ᐊᑐᖅᓯᒪᔭᕐᒥᓂᒃ 

ᐃᓱᒪᒋᔭᖃᔅᓲᔭᖃᑦᑕᖁᔭᐅᙱᒻᒪᑕ.  

ᐃᓚᐃᓕᕿᓂᖅ

ᐃᓚᐃᓕᕿᓂᖅ ᐃᓄᑲᒻᒪᒃᑎᕈᑕᐅᓲᖑᖕᒥᖕᒪᑦ ᕿᓄᓂᕐᒧᑦ 

ᓈᒻᒪᙱᒃᓴᖅᑐᖃᓲᖑᖕᒥᖕᒪᑦ ᐃᓅᓯᕐᒥᒍᑦ ᖃᐅᔨᒪᔭᐅᑦᑎᐊᓲᖑᕗᖅ. 

ᕿᓄᙱᒃᑯᑎᒃ ᐃᓚᐃᓕᕿᓂᕐᒧᑦ ᐊᑐᕋᔭᙱᑕᒥᓂᒃ ᐊᑐᕐᓂᖏᓐᓂᒃ 

ᐋᖅᑭᒋᐊᖅᑕᐅᔭᕆᐊᖃᓲᖑᒋᕗᑦ ᑕᐱᖅᓱᖅᑕᐅᑦᑎᐊᕋᓱᓲᖑᕗᑦ 

ᐋᖅᑭᒋᐊᖅᑕᐅᓂᕆᔪᓐᓇᖅᑕᖓᓂᒃ ᒪᓕᒡᓗᑎᒃ ᐊᑐᖅᑕᖓᑕ 

ᐋᖅᑭᒃᓲᑎᒃᓴᖓᓄᑦ. 

ᓄᓇᖃᖅᑳᖅᓯᒪᔪᑦ ᐊᑐᕆᐊᖃᙱᑕᖏᑦ 
ᖃᐅᔨᒪᔭᐅᔪᑐᖃᐃᑦ

1.	 ᓂᕐᔪᑏᑦ ᐅᖃᕐᓂᕐᓘᑎᒃᓴᐅᙱᑦᑐᑦ ᐱᑕᖃᕈᓐᓃᖁᓇᒋᑦ.

2.	 ᓂᕐᔪᑏᑦ ᐃᓖᔭᖅᓱᕆᐊᖃᙱᑦᑐᑦ ᐱᙳᐊᕆᓗᒍ ᒥᑕᐅᑎᒋᓗᒍᓘᓐᓃᑦ 

ᐊᒻᒪᓗ ᑎᖕᒥᔾᔭᑦ ᖁᐱᕐᕈᓪᓗ.

3.	 ᐃᓄᖕᒥᒃ, ᐃᑦᑐᕐᒥᒃ, ᓂᖏᐅᕐᒥᒃ ᑭᐅᓗᒃᑐᒃᓴᐅᙱᓚᑎᑦ 

ᑭᐅᓂᕐᓗᒡᓗᒍᓘᓐᓃᑦ ᐅᖃᐅᑎᑲᒻᒪᒡᓗᒍᓘᓐᓃᑦ ᐱᔭᕆᐊᖃᙱᓚᑎᑦ.

4.	 ᐊᓈᓇᖕᓂᒃ ᓇᔭᖕᓂᒡᓗ ᐊᓂᖃᑎᖕᓂᒃ ᓄᓕᐊᖅᑐᒃᓴᐅᙱᓚᑎᑦ.

5.	 ᐃᓅᙱᑦᑐᒥᒃ ᐊᖑᑕᕐᓂᒡᓘᓐᓃᑦ ᓄᓕᐊᖅᑐᒃᓴᐅᙱᓚᑎᑦ.

6.	 ᐃᓅᖃᑎᖕᓂᒃ ᓵᓚᓯᐊᖑᓗᐊᖅᑐᒥᒃ ᓴᐳᔾᔨᖃᑕᐅᔪᒃᓴᐅᙱᓚᑎᑦ 

(ᑲᑐᔾᔨᖃᑕᐅᔪᒃᓴᐅᙱᓚᑎᑦ).

7.	 ᐃᓅᖃᑎᖕᓂᒃ ᐱᒃᑲᖅᑎᑦᑎᖃᑦᑕᕆᐊᖃᕐᓂᙱᓚᑎᑦ.

8.	 ᐃᓅᖃᑎᖕᓂᒃ ᑭᒡᒍᖅᓴᐃᔪᒃᓴᐅᙱᓚᑎᑦ.

9.	 ᓴᒡᓗᖃᑦᑕᕆᐊᖃᙱᓚᑎᑦ.

10.	ᓯᓚᒥ ᕿᐊᖃᑦᑕᕆᐊᖃᙱᓚᑎᑦ ᑕᐅᑐᑦᑎᐊᕈᓐᓃᖁᓇᑎᑦ.

11.	ᐃᓅᖃᑎᖕᓂᒃ ᐊᑭᖅᑲᒃᓴᐃᔪᒃᓴᐅᙱᓚᑎᑦ.

12.	ᖁᓕᐊᖅᑐᒃᓴᐅᙱᓚᑎᑦ.

13.	ᑎᒡᓕᒃᑐᒃᓴᐅᙱᓚᑎᑦ.

14.	ᐃᓅᖃᑎᖕᓂᒃ ᒥᒃᓴᓱᖃᖅᑐᒃᓴᐅᙱᓚᑎᑦ.

15.	ᐃᓅᖃᑎᖕᓂᒃ ᖁᐊᖅᓵᕐᓇᖅᑐᒥᒃ ᐊᑐᖅᑎᑦᑎᔪᒃᓴᐅᙱᓚᑎᑦ.

16.	ᓂᕐᔪᑎᓂᒃ ᐅᓇᖕᒥᒃᖠᕆᐊᖃᙱᓚᑎᑦ ᓴᐱᙱᑕᑯᓗᒋᓕᕐᓗᒋᑦ.

17.	ᓄᓇᓖᑦ ᖃᓂᑉᐸᑕ ᒥᒃᓵᓄᑦ ᖁᑭᕆᐊᖃᙱᓚᑎᑦ.

18.	ᐃᓄᖕᒥᒃ ᑕᑯᒃᓴᐅᔪᖃᖅᐸᑦ ᒥᒃᓵᓄᑦ ᖁᑭᕆᐊᕆᖃᙱᓚᑎᑦ.



58 ᐃ ᓄᐃᑦ  ᒪᓕ ᒐᐃᑦ :  ᐱᖅ ᑯ ᓯ ᑐᖃᕗ ᑦ  ᐃ ᓅ ᑦ ᑎ ᐊ ᕐ ᓂ ᕐᒧ ᑦ  

19.	ᖁᑭᐅᒻᒧᑦ ᓱᓇᒐᖃᙱᒃᑲᓗᐊᖅᐸᑦ ᑐᕌᖅᑎᙳᐊᖃᑦᑕᕆᐊᖃᙱᓚᑎᑦ 

ᐃᓄᖕᒧᑦ ᐸᑭᓂᒐᕐᓗᒍᓘᓐᓃᑦ.

20.	ᖁᑭᐅᑏᑦ ᐊᑐᕐᓂᐊᙱᓪᓗᒍ ᑲᐃᒥᑦᑎᓯᒪᖃᑦᑕᕆᐊᖃᙱᑕᑦ.

21.	ᓯᑯ ᐊᑐᒐᒃᓴᐅᙱᓗᐊᖅᑎᓪᓗᒍ ᓂᕐᔪᒻᒥᒃ ᑕᐅᑐᒃᑲᓗᐊᕐᓗᑎᑦ 

ᐱᓇᔪᒋᐊᖃᙱᓚᑎᑦ ᐱᕐᕈᓗᐊᕿᖁᓇᑎᑦ.

22.	ᓯᑯᓕᐊᒃᑯᑦ ᐊᐅᓚᔪᒦᓪᓗᑎᑦ ᐊᑐᒐᒃᓴᐅᙱᓗᐊᖅᑐᒃᑯᑦ 

ᕿᓚᓈᕆᐊᖃᙱᓚᑎᑦ ᑐᐊᕕᕋᓱᒡᓗᑎᑦ ᐊᑐᒐᒃᓴᐅᙱᓗᐊᖅᑎᓪᓗᒍ.

23.	ᖄᔾᔪᔾᔭᐅᒍᕕᑦ ᐊᐅᓚᔫᑉ ᓯᓈᓂ ᖃᐅᑦᑏᔭᕆᐊᖃᙱᓚᑎᑦ ᓴᒻᒨᒥᓗᑎᑦ 

ᖃᓄᐃᔮᙱᓐᓂᐅᒋᐊᖅᑐᒧᐊᕐᓗᑎᑦ ᖃᐅᑦᑏᔭᕆᐊᖃᖅᐳᑎᑦ. 

24.	ᑭᓱᑐᐃᓐᓇᕐᒥᒃ ᓂᕿᒥᒡᓘᓐᓃᑦ ᑎᒡᓕᑯᒥᒃᑐᒃᓴᐅᙱᓚᑎᑦ 

ᓯᑯᓐᓇᕈᓐᓃᖅᑎᓪᓗᒍ.

25.	ᓯᑯᓐᓇᕈᓐᓃᖅᑎᓪᓗᒍ ᐊᐅᓚᔪᒧᐊᖃᑦᑕᕆᐊᖃᙱᓚᑎᑦ.

ᓄᓇᖃᖅᑳᖅᓯᒪᔪᑦ ᐃᓄᐃᑦ ᐃᓅᓯᓕᕆᔾᔪᓯᖏᑦ 
ᐱᖁᔭᐃᑦ ᒪᓕᒐᖏᑦ

ᑲᒪᓇᖅᑐᒻᒪᕆᐊᓘᕗᖅ ᐅᒃᐱᕐᓇᖅᖢᓂᓗ ᓯᕗᓕᕗᑦ ᐃᓄᐃᑦ 

ᐃᓅᓇᓱᒍᓐᓇᕐᓂᕕᓂᖏᑦ ᐊᒃᓱᕈᕐᓂᕕᓂᖏᑦ ᐊᔾᔨᖃᕋᓗᒃᐳᑦ 

ᓂᕐᔪᑏᑦ ᓂᕿᑐᖅᑐᑦ ᓂᕿᒃᓴᖅᓯᐅᖅᐸᖕᓂᖏᑦᑎᒍᑦ 

ᐃᓅᔾᔪᑎᒃᓴᖅᓯᐅᖅᐸᖕᓂᕕᓂᖏᓐᓄᑦ ᓂᕐᔪᑏᑦ ᐊᑐᖅᐸᒡᓗᒋᑦ ᑭᓯᐊᓂ 

ᐃᓅᔪᓐᓇᖃᑦᑕᖅᑐᕕᓂᐅᖕᒪᑕ ᐃᓄᖃᐃᓐᓇᕈᓐᓇᖅᑎᑦᑎᓐᓂᕐᒪᑕ ᐅᕙᒍᑦ 

ᑭᖑᕚᖑᓪᓗᑕ ᐃᓅᓂᖃᕈᓐᓇᕈᑎᖃᕋᑦᑕ ᐃᓅᕗᒍᑦ ᓄᓇᖃᖅᑳᖅᓯᒪᔫᓪᓗᑕ 

ᐅᑭᐅᖅᑕᖅᑐᒥ. 

ᐱᔪᓐᓇᕐᓂᖃᑦᑎᐊᖅᓯᒪᓂᖏᑦᑕ ᓯᕗᓕᑦᑕ ᑲᒪᓇᕆᐊᖃᕐᓂᕈᑦᑕ 

ᐃᓚᖃᕆᐊᖃᕐᓂᕆᕗᑦ ᒪᑯᓂᖓ ᐃᓄᐃᑦ ᐱᒋᐊᑲᐅᑎᒋᔭᖏᓐᓂᒃ 

ᕿᒻᒥᖃᑲᐅᑎᒋᓯᒪᕗᑦ ᐃᓄᐃᑦ ᐃᓅᓇᓱᖕᓂᕐᒥᓄᑦ 

ᐃᑲᔪᖅᑎᒃᓴᑐᖃᕆᔭᖏᓐᓂᑦ ᐃᓄᖕᓄᑦ ᐅᑭᐅᖅᑕᖅᑐᒥ 

ᑐᕌᖓᔪᓪᓚᕆᐅᔪᓂᒃ ᒫᓐᓇᓗ ᕿᒻᒥᓄᑦ ᐱᑕᖃᖅᐳᑦ ᓄᓇᖃᖅᑳᖅᓯᒪᔪᑦ 

ᐃᓄᐃᑦ ᐱᔪᓐᓇᐅᑎᑐᖃᖏᑦᑕ ᐃᓚᒻᒪᕆᒋᔭᖏᑦ ᓂᕐᔪᑏᑦ ᐅᖁᕈᑎᒋᓪᓗᒋᑦ 

ᐊᓐᓄᕌᕆᓪᓗᒋᑦ ᓄᓇ ᐃᒡᓗᒋᓪᓗᒍ ᐅᑭᐅᒃᑯᑦ ᐊᐳᓪᓗ ᐃᒡᓗᒋᓪᓗᒍ 

ᓂᓚᒡᓗ ᐃᒡᓗᒋᓪᓗᒍ.

ᐃᓄᐃᑦ ᐃᓅᓯᓕᕆᔾᔪᓯᖏᑦ

ᑕᐃᒪᙵᓕᒫᕌᓗᒃ ᐃᓄᒃᑕᖃᓕᕐᓂᖓᓄᑦ ᐱᒋᐊᕐᓗᓂ ᐃᓅᓯᐅᑉ 

ᓈᒻᒪᙱᒃᓴᖅᑐᖃᖅᐸᖕᓂᖓ ᓄᑖᖑᙱᒻᒪᑦ ᐃᓚᒋᔭᐅᔪᑐᖃᐅᖕᒪᑦ 

ᐃᓅᓯᐅᑉ ᐃᖏᕐᕋᓂᖓᓂᒃ.

ᐃᓄᐃᑦ ᐃᓄᓯᕐᒥᒃ ᐋᖅᑭᒃᓯᓯᒪᓇᓱᒃᑐᑐᖃᐅᖕᒪᑕ ᐱᑕᖃᐃᓐᓇᕐᒪᑦ 

ᐋᖅᑭᒃᓯᓯᒪᓇᓱᒃᑐᓂᒃ.

ᑭᓯᐊᓂᓕᑦᑕᐅᖅ ᐊᖓᔪᖅᑳᕆᔭᐅᔪᑦ ᐋᖅᑭᒃᓯᓯᒪᓇᓱᒃᑲᓗᐊᖅᖢᑎᒃ 

ᐊᔪᓕᖅᑕᑐᖃᖅᐸᖕᒥᖕᒪᑕ ᒪᒃᑯᒃᑐᖁᑎᒥᖕᓂᒃ ᐃᓚᖓᓂᒃ 

ᐃᑲᔪᖅᑎᒃᓴᖅᓯᐅᕆᐊᖃᓕᖃᑦᑕᖅᓯᒪᕗᑦ ᐊᔪᖅᓴᓕᕌᖓᒥᒃ; 

ᐋᖅᑭᒃᓱᕋᓱᖃᑦᑕᖅᑕᕋᓗᐊᕐᒥᖕᓂᒃ ᐃᓚᒋᔭᒥᖕᓂᒃ 

ᐃᑲᔪᖅᑎᖃᕆᐊᖃᓕᖅᐸᒃᑭᕗᑦ ᐊᔪᓕᖅᑕᒥᖕᓂᒃ ᐃᓅᓯᖓᓂᒃ 

ᐋᖅᑭᒃᓯᓇᓱᖃᑎᖃᓕᕐᓗᑎᒃ ᐃᑲᔪᖅᑎᒌᒡᓗᑎᒃ. ᐊᒻᒪ ᓱᓕ ᓱᖁᓯᙱᑉᐸᑦ 

ᑭᒃᑯᑐᐃᓐᓇᕐᓂᒃ ᐋᖅᑭᒃᓱᐃᓇᓱᖕᓂᕐᒧᑦ ᐃᑲᔪᕈᓐᓇᖅᑐᓂᒃ 

ᑕᑎᖃᕆᐊᖃᓕᖅᐸᒃᑭᓪᓗᑎᒃ ᐃᓄᒋᐊᓕᖅᖢᑎᒃ ᐃᑲᔪᖅᑎᒌᓕᕐᓗᑎᒃ 

ᐃᑲᔪᖅᑎᒌᓕᕐᒥᓗᑎᒃ ᓈᒻᒪᙱᓴᖃᑦᑕᖅᑐᑦ ᐃᓅᓯᖓᓂᒃ 

ᐋᖅᑭᒃᓱᐃᒋᐊᖃᑎᒌᓕᕐᓗᑎᒃ.

ᐊᒻᒪ ᓱᓕ ᑕᐃᒪᐃᒃᑲᓐᓂᑐᐃᓐᓇᕐᒥᒃᐸᑦ ᐃᓄᒋᐊᒃᑐᓂᒃ ᓱᓕ 

ᐅᖃᐅᔾᔪᖅᑕᐅᒋᐊᒃᑲᓐᓂᕐᓂᐊᕆᕗᖅ ᐋᖅᑭᒋᐊᖅᑕᐅᓇᓱᒡᓗᓂ 

ᑭᓯᐊᓂᓕ ᐅᖃᐅᓯᖅᑕᖃᖅᐳᖅ ᐋᖅᑮᒋᐊᕈᒪᙱᑉᐸᑦ ᐃᓅᓯᕐᒥᓂᒃ 

ᐅᖃᐅᓯᑐᐃᓐᓇᐅᙱᑦᑐᒧᑦ ᐃᒻᒥᓂᒃ ᐅᖃᐅᑎᓛᓕᖅᐳᖅ.

ᐋᖅᑭᒋᐊᖅᑕᐅᓇᓱᒃᖢᑎᒃ ᐅᖃᐅᔾᔪᖅᑕᐅᔪᑦ ᓇᓕᐊᑐᐃᓐᓇᖅ 

ᖃᓄᑐᐃᓐᓇᖅ ᐋᖅᑭᒋᐊᕋᓱᑐᐊᖅᐸᑦ ᐃᓱᒪᒋᔪᓐᓃᕐᕕᐅᑦᑎᐊᕐᓂᐊᖅᑐᖅ 

ᐃᖅᑲᖅᑐᐃᔭᐅᓚᐅᖅᓯᒪᔾᔮᕈᓐᓃᖅᖢᓂ ᖃᖓᑐᐃᓐᓇᖅ 

ᐃᖅᑲᖅᑐᐃᓯᔭᐅᔭᕆᐊᖃᙱᑦᑐᖅ. 

ᐃᓐᓇᐃᑦ ᐃᓄᐃᑦ ᓄᑲᕆᔭᒥᖕᓂᒃ ᐅᖃᓪᓚᐅᔾᔨᑎᓪᓗᒋᑦ ᖃᐅᔨᒪᔭᒥᖕᓂᒃ 

ᐃᓅᑦᑎᐊᖁᔨᓂᕐᒧᑦ ᐅᖃᓪᓚᐅᔾᔭᐅᔪᑦ ᑐᑭᓯᑦᑎᐊᕋᓱᒋᐊᖃᖅᐳᑦ 

ᐅᖃᐅᔾᔭᐅᔾᔪᑎᒋᔭᒥᖕᓂᒃ ᐅᖃᓪᓚᐅᔾᔭᐅᓇᓱᒃᑐᑦ ᑭᐅᓗᒐᓱᑐᐃᓐᓇᖃᑦᑕᕈᓂ 

ᐃᓅᓯᖓ ᖁᐊᖅᓵᕐᓇᖅᑐᒦᖃᑕᐅᖕᒪᑦ ᐃᓄᐃᑦ ᐱᖅᑯᓯᐊᒍᑦ.

ᐃᓄᐃᑦ ᐱᕈᖅᓴᐃᔾᔪᓯᖏᑦ: ᓄᓇᕗᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖅᑐᖅ ᒥᓂᔅᑕᒧᑦ 

ᐋᖅᑭᒋᐊᕆᐊᖃᒃᑲᓐᓂᓕᕐᓂᑎᓐᓂᒃ ᐃᓄᒃᑎᒍᑦ ᐃᒃᐱᒋᔭᖃᓗᐊᓕᕋᑦᑕ 

ᓄᓇᖃᖅᑳᖅᓯᒪᔪᑎᒍᑦ ᒪᒃᑯᒃᑐᖁᑎᕗᑦ ᐱᓗᐊᖅᖢᑎᒃ ᐃᓐᓇᐅᔪᑎᒍᓪᓗ 

ᐱᖃᑕᐅᓪᓗᑕ, ᐃᓅᓯᕐᒥᖕᓂᒃ ᑭᐱᓯᑐᐃᓐᓇᖃᑦᑕᓕᖅᑐᑦ 

ᐊᑯᓚᐃᕙᓪᓕᐊᑐᐃᓐᓇᓕᕐᓂᖏᓐᓄᑦ ᐋᖅᑭᒋᐊᒃᑲᓐᓂᕈᑎᒃᓴᖅᑎᓐᓂᒃ 

ᐃᓱᒪᒃᓴᖅᓯᐅᖃᑎᒌᒋᐊᖃᓕᖅᐳᒍᑦ ᐃᑲᔪᖃᑎᒌᒡᓗᑕ ᓄᓇᓕᐅᔪᓪᓗ 

ᐃᓱᒪᓯᐅᖅᑕᐅᓗᑎᒃ ᑭᓱᒥᒃ ᐱᔾᔪᑎᑕᖃᓗᐊᓕᕐᒪᖔᑦ ᐱᔾᔪᑕᐅᓗᐊᖅᑐᑦ 

ᖃᐅᔨᒪᔭᐅᓐᓂᖅᐸᑦ ᐋᖅᑭᒋᐊᒃᑲᓐᓂᕈᑎᒃᓴᑎᓐᓂᒃ ᕿᓂᕆᐊᖃᖅᑐᒍᑦ.

ᐃᓅᓯᖅ ᐃᓱᓕᑎᓐᓇᒍ ᐊᑐᖅᑕᐅᖃᑦᑕᓕᕐᓂᖓ 

ᐋᓐᓂᓇᕐᓂᖅᐹᖑᒐᓗᐊᕐᒪᑦ ᐱᓪᓚᕆᐊᓘᖕᒪᑦ ᓄᓇᒥᑦ 

ᐊᔪᕈᑎᖃᓕᕋᑦᑕ ᐃᓄᐃᑦ ᐱᖅᑯᓯᖏᑦ ᓵᓚᒋᔭᐅᓯᒪᓕᖅᑎᓪᓗᒋᑦ 

ᐃᓄᐃᓪᓕ ᕿᑐᕐᖓᖃᖅᑐᓕᒫᑦ ᐃᓅᓯᓕᕆᔩᓐᓇᐅᓯᒪᒐᓗᐊᕐᒪᑕ 

ᐃᓅᓯᕐᒥᓂᒃ. ᐸᖅᑭᔪᓐᓇᖅᓯᑎᑦᑎᓇᓱᖕᓂᕐᒥᒃ ᐃᑕᖑᕈᒪᓂᖏᓐᓂᑦ 

ᐸᕐᓇᐸᒌᖅᑎᑦᑎᓯᒪᓇᓱᖕᓂᕐᒥᒃ ᐋᖅᑭᒃᓯᒪᕙᒌᖅᑎᑦᑎᓇᓱᒡᓗᑎᒃ 

ᖃᐅᔨᒪᓇᓕᕐᒪᑦ ᐃᓄᐃᑦ. 

ᓄᓇᖃᖅᑳᖅᓯᒪᔪᑦ ᐃᓅᓯᓕᕆᔾᔪᓯᑐᖃᒥᖕᓂᒃ ᓴᒃᑯᑦᑎᓯᒪᓗᐊᓕᕐᓂᖏᓐᓄᑦ 

ᐱᔾᔪᑕᐅᓗᐊᓕᕐᒪᖔᑦ ᐃᒻᒪᖃ ᐃᓄᐃᑦ ᐃᓅᓯᓕᕆᔾᔪᓯᒥᖕᓂᒃ 

ᑕᓱᖅᓯᒋᐊᖃᕐᓂᖅᐸᑕ.

ᐱᓕᕆᒋᐊᒃᑲᓐᓂᓕᕐᓗᑎᒃ ᐋᖅᑭᒃᑕᐅᔾᔫᒥᔪᓐᓇᕐᒥᔪᖅ 

ᐃᓱᒪᓯᐊᕈᓐᓃᕈᑕᐅᖃᑦᑕᖅᑐᑦ ᓲᓕᔪᕆᔭᐅᓂᖅᓴᐅᓕᕐᓗᑎᒃ 

ᑕᑎᒋᔭᐅᓂᖅᓴᐅᖃᑦᑕᕈᑎᒃ ᖃᐅᔨᒪᔭᒥᑎᒍᑦ ᐃᑲᔪᖅᓱᖅᐹᓪᓕᕈᓐᓇᑦᑎᐊᕐᒪᑕ 

ᑐᙵᓱᒃᑎᑦᑎᕚᓪᓕᕋᓱᖕᓂᕐᒧᑦ ᐃᓅᓯᐅᔪᓂᒃ ᒪᓕᒐᖃᕐᒪᑕᓕ 

ᐋᖅᑭᒃᓯᒪᔪᑐᖃᕐᓂᒃ ᐊᓯᔾᔨᖅᑕᙱᑦᑐᓂᒃ ᓄᑖᖑᙱᑦᑐᓂᒃ 

ᓴᓇᐅᒐᑐᐃᓐᓇᕆᙱᑕᒥᓐᓂᒃ ᓯᕗᓕᖏᑦᑕ ᐊᑐᖅᐸᒃᑕᑐᖃᖏᓐᓂᒃ 

ᐃᓕᓯᒪᔭᕐᒥᓂᒃ ᒪᓕᒡᓗᒋᑦ ᐱᕈᖅᓴᐃᔾᔪᓯᖃᕐᒪᑕ ᕿᑐᕐᖓᕐᒥᓂᒃ ᐆᒻᒪᑎᒥᓂᒃ 

ᑎᑎᕋᖅᓯᒪᔪᓂᒃ ᒪᓕᒐᕐᒥᓂᒃ ᐊᑐᕋᓱᐃᓐᓇᖃᑦᑕᕐᓗᑎᒃ ᑎᑎᕋᕐᕕᒃᓴᒃᑯᑦ 

ᑎᑎᕋᖅᓯᒪᔪᓂᐅᙱᑦᑐᖅ.

ᕿᑐᕐᖓᕗᑦ ᐱᖅᑯᓯᕆᙱᑕᖏᓐᓂᒃ ᐃᓄᐃᑦ 

ᐱᕈᖅᓴᔭᐅᔭᕆᐊᖃᓕᖅᑎᓪᓗᒋᑦ ᐱᒋᐊᓪᓚᒡᕕᐅᕈᔾᔭᐅᓯᒪᓕᕋᑦᑕ 

ᐊᖓᔪᖅᑳᕆᔭᐅᔪᑦ ᓄᑕᕋᖏᑦ ᓈᒻᒪᙱᒃᓴᓕᕋᓗᐊᕌᖓᑕᓗ 

ᓱᖁᑎᒋᔭᐅᔭᕆᐊᖃᕈᓐᓃᑦᑎᐊᒻᒪᕆᖕᒪᑕ ᐊᐅᓚᑦᑎᔭᕆᐊᒃᓴᖅ 

ᐊᖓᔪᖅᑳᖑᔪᑦ ᐱᖅᑯᓯᕐᒥᑎᒍᑦ ᐃᓄᐃᑦ ᐊᔪᕈᑎᖃᓕᕐᒪᑕ ᐱᖁᔭᕐᓄᑦ 

ᓄᑖᓄᑦ ᐋᖅᑭᒃᓱᖅᑕᐅᓯᒪᔪᓂᒃ ᒪᓕᒐᖃᓕᖅᑎᑕᐅᓯᒪᓂᖏᓐᓄᑦ. 

ᐊᑐᖅᑐᐊᒐᕐᓂᒃ ᐋᖅᑭᒃᑕᐅᓯᒪᔾᔪᑎᖃᖔᕋᓱᓕᖅᑎᓪᓗᒋᑦ 

ᐃᓄᐃᑦ ᐱᖅᑯᓯᕆᙱᑕᖏᓐᓄᑦ ᕿᓄᐃᓵᕈᓐᓇᕐᓂᕐᒥᒃ 

ᑐᐱᖅᓲᒪᔭᐅᙱᓗᐊᓕᕐᒪᑕ ᐊᒃᓱᕈᖃᑦᑕᖅᖢᓂᒃ ᐃᓅᔭᕆᐊᖃᕐᓂᕐᒥᒃ 

ᐊᐅᓚᑦᑎᒋᐊᕐᓂᖅᓴᐅᔭᕆᐊᖃᓕᕐᒪᑕ ᐃᓄᐃᑦ ᐱᖅᑯᓯᖏᑦ 

ᐊᑐᖅᑕᐅᓂᖅᓴᐅᓕᕐᓗᑎᒃ ᐸᖅᑭᔭᐅᓂᖅᓴᐅᔪᓐᓇᕐᒪᑕ ᐃᓅᓯᐅᔪᖅ ᐃᓄᐃᑦ 

ᓱᓕ ᐱᖅᑯᓯᕐᒥᓂᒃ ᐊᓯᐅᔨᓯᒪᙱᒻᒪᑕ.

ᐃᓅᓯᓕᕆᔪᓐᓇᕐᓂᕐᒥᒃ ᕿᑐᕐᖓᖃᖅᑐᓕᒫᑦ ᐃᓅᓯᓕᕆᔩᓐᓇᐅᓯᒪᒐᒥᒃ 

ᐋᖅᑭᒃᓱᐃᔾᔪᓯᖏᑦ ᐱᑕᖃᑦᑎᐊᕐᒪᑕ ᐃᓅᑦᑎᐊᕈᒪᓇᓱᒃᑎᑦᑎᔾᔪᑎᖏᑦ 

ᐃᓅᔪᒪᓂᕐᒧᑦ ᐊᒃᓱᕈᕐᓇᖅᑐᑦ ᐋᖅᑭᒃᓯᒪᔭᐅᔾᔪᑎᒋᓇᓱᒃᐸᓚᐅᖅᑕᖏᑦ 

ᓈᓚᖕᓂᕐᒥᒃ ᑐᙵᕕᖃᕐᒪᑕ ᓈᓚᒍᓐᓇᕐᓂᕐᒥᒃ ᐃᓅᓯᖃᕈᑦᑕ 

ᓱᖁᓯᕈᓐᓇᙱᓐᓂᖅᐹᖑᔪᒥᒃ ᐃᓅᓯᖃᕈᓐᓇᕋᑦᑕ ᐃᓅᓯᖃᖅᑎᑕᐅᒐᑦᑕ 

ᐱᐅᔪᒥᒃ ᐱᒋᐊᖅᓵᓕᖁᔨᓪᓗᑕ ᑎᓕᐅᕆᕗᒍᑦ. 

ᐃᓄᐃᑦ ᐋᖅᑭᒃᑕᐅᓯᒪᓂᖏᑦ ᐃᓅᓕᖅᑳᖅᓯᒪᔪᑦ 
ᐱᓪᓚᕆᐊᓘᖕᒪᑕ ᓄᓇᒥᖕᓂ ᐱᕈᖅᓴᐃᓂᕐᒧᑦ

ᐃᓄᐃᑦ ᐱᕈᖅᓴᐃᔾᔪᓯᖃᕐᒪᑕ ᓯᕗᓕᕐᒥᓂᒃ ᐅᖃᐅᔾᔫᓯᐊᑎᒃ ᒪᓕᒃᖢᒋᑦ.

ᕿᑐᕐᖓᒥᓂᒃ ᓇᒡᓕᒍᓱᒃᑐᐃᓐᓇᐅᖕᒪᑕ ᖃᓄᐃᖁᔨᙱᑦᑐᐃᓐᓇᐅᖕᒪᑕ 

ᐃᒃᓯᓐᓇᐃᔾᔮᙱᒻᒪᑕ ᐃᓅᓂᓕᒫᕐᒥᓂᒃ ᐃᓅᓯᖏᓐᓂᒃ ᐊᓐᓂᕈᓱᐃᓐᓇᕐᒪᑕ 

ᐱᕈᐊᓂᙱᓗᐊᖅᑎᓪᓗᒋᑦ ᑎᒥᖏᑦ ᐊᑦᑕᕐᓇᓗᐊᖅᑐᓂᒃ ᑎᒥᒧᑦ 

ᐅᖃᓪᓚᒡᕕᐅᖃᑦᑕᓗᐊᖅᑕᐃᓕᒪᓲᖑᕗᑦ ᐊᑦᑕᕆᔭᐅᓪᓗᑎᒃ. 

ᑐᑭᓯᐅᒪᔪᓐᓇᖅᓯᙱᓗᐊᖅᑎᓪᓗᒋᑦ ᐅᖃᓪᓚᒡᕕᐅᓗᐊᖃᑦᑕᕈᑎᒃ 

ᐊᑦᑕᕐᓇᖅᑐᓂ ᐆᒃᑐᕋᓱᒃᑐᖃᕈᒪᓐᓇᕐᒪᑦ ᑐᓴᖃᑦᑕᖅᑕᒥᖕᓂᒃ ᒪᓕᒡᓗᓂ.

ᑐᓵᔭᕐᓗᒃᑎᑕᐅᑦᑕᐃᓕᒪᕙᒃᐳᖅ ᖃᐅᔨᕐᓘᑎᖁᔭᐅᓇᑎᒃ 

ᑐᓵᔭᕐᓘᑎᖃᖅᑎᑕᐅᑦᑕᐃᓕᒪᕙᒃᐳᑦ ᖁᐊᖅᓵᕐᓇᖅᑐᓂᒃ 

ᖃᐅᔾᔨᓯᕐᓂᒃ ᒪᓕᒃᖢᒋᑦ ᐃᓅᓯᕐᒥᓂᒃ ᐊᑐᕆᐊᓖᑦ ᐃᓗᐊᕐᓂᖏᑦ 

ᐃᓐᓇᕈᖅᐸᓪᓕᐊᓂᕐᒥᓄᑦ ᐃᓅᓯᖃᕋᓱᒍᑎᒋᓂᐊᕋᒥᒋᑦ. 

ᑐᓵᙳᐊᖅᐸᒋᐊᖃᖅᐸᐃᑦ ᐅᖃᐅᔾᔫᓯᐊᓂ ᕿᑐᕐᖓᕐᒥᓄᓪᓗ 

ᐃᓅᓯᖃᖅᑎᑦᑎᓇᓱᒍᓐᓇᖦᖤᕐᒥᖕᒪᑕ ᐅᖃᐅᔾᔫᓯᐊᑎᑦ ᒪᓕᒡᓗᒋᑦ 

ᓄᑕᕋᓄᓪᓘᓐᓃᑦ ᒪᒃᑯᒃᑐᓄᓪᓘᓐᓃᑦ.

ᐅᖃᐅᓯᕐᓂᒃ ᓱᖅᑯᐃᔭᐃᓕᕋᓗᐊᖅᖢᑎᒃ ᐃᓄᐃᑦ 

ᖃᐅᔨᒪᓂᕆᔭᖏᓐᓄᑦ ᐃᓅᓯᕐᒥᒃ ᐊᙳᑎᐊᓂᒃᓯᒪᙱᑦᑐᐊᓘᖕᒪᑦ. 

ᐅᖃᐅᔾᔫᓯᐊᕐᒥᓂᒃ ᑭᒃᑯᑐᐃᓐᓇᐃᑦ ᐅᔾᔨᕈᓱᑦᑎᐊᖃᑦᑕᕆᐊᖃᖅᐳᑦ 

ᐊᑐᕐᓂᐊᙳᐊᙱᒃᑲᓗᐊᖅᐸᑦ ᑭᖑᓂᖓᒍᑦ ᐊᑐᓕᓛᕐᒪᑦ 

ᓇᓪᓕᐅᑎᒍᑎᒃ ᐱᕕᒃᑐᒥᒃ ᐅᖃᐅᓯᐅᑐᐊᕈᓂ. ᐃᓄᐃᑦ ᕿᑐᕐᖓᕐᒥᓂᒃ 

ᓈᓚᒍᓐᓇᖅᓯᑎᑦᑎᓇᓱᒃᐸᓚᐅᕐᒪᑕ ᐃᓚᖏᑦ ᐊᑦᑕᕐᓈᕿᓕᕌᖓᑕ 

ᓱᐊᒃᐸᒃᖢᒋᑦ ᐱᑦᑎᐊᖅᑎᓐᓇᓱᒃᖢᒋᑦ ᐱᔪᒪᔭᖃᖅᑎᓪᓗᒋᑦ 

ᑐᓵᙱᔅᓲᔭᖅᑕᐃᓕᓪᓗᑎᒃ, ᖃᐅᔾᔨᕐᓘᑎᖃᖅᑎᑦᑕᐃᓕᒪᓗᖏᑦ. 

ᐱᓂᕐᓗᖓᓴᖃᑦᑕᖅᑐᑦ ᑕᐃᔭᐅᓲᖑᓚᐅᖅᐳᑦ ᖃᕿᐊᕆᔭᐅᓇᑎᒃ 

ᖃᐅᔾᔨᕐᓘᑎᖃᕐᓂᕐᒥᓄᑦ ᑕᐃᒪᐃᓐᓂᕋᖅᑕᐅᓪᓗᑎᒃ. 

ᐃᓱᒻᒪᒃᓴᐃᓇᓱᖕᓂᕐᒧᓪᓗ ᐊᒃᓱᕈᕐᓇᖅᑑᒐᓗᐊᓂᒃ 

ᐊᑦᑕᕐᓇᖅᑐᓕᐊᕆᙱᖦᖢᓂᔾᔪᒃ ᐱᓕᕆᑎᕈᓘᔭᓚᐅᖅᐸᒃᖢᓂᔾᔪᒃ 

ᕿᓄᐃᓵᕈᓐᓇᖅᓯᑎᓐᓇᓱᒃᖢᓂᐅᒃ. 

ᐃᓚᖏᑦ ᐊᒃᓱᕈᕐᓇᖅᑐᓂᒃ ᐊᑐᖅᑎᑕᐅᕙᓚᐅᕈᓯᕐᒥᓂᒃ ᖁᔭᓕᓲᖑᕗᑦ 

ᐃᓐᓇᐅᓕᕌᖓᒥᒃ. ᑕᐃᒪᐃᑕᐅᕙᓚᐅᙱᒃᑯᓂ ᐊᔪᕋᔭᖅᑕᒥᓂᒃ 

ᐊᔪᕈᓐᓃᕌᖓᒥᒃ ᐃᒃᐱᒋᓕᕌᖓᒥᒃ ᖃᐅᔨᓕᕌᖓᒥᒃ ᑭᖑᒻᒧᑦ 

ᐃᓱᒻᒫᓂᒃᓯᒪᖅᑳᕋᓂ ᐱᑦᑎᐊᖅᑕᐅᙱᓐᓇᓱᒋᓚᐅᖅᑕᕋᓗᐊᓂ 

ᐊᔪᕈᓐᓃᖅᓴᔭᐅᔾᔪᑎᒋᓐᓂᕋᒥᐅᒃ ᐱᑦᑎᐊᖅᑕᐅᙱᔾᔪᑕᐅᓐᓂᙱᒻᒪᑦ 

ᑐᑭᓯᕙᒃᑐᑦ ᐃᓄᐃᑦ ᐱᖅᑯᓯᐊᒍᑦ.

ᐃᓅᓯᖅ ᑭᐊᑐᐃᓐᓇᐅᑉ ᓄᓇᒦᑦᑐᑦ ᐱᒋᙱᒻᒪᒍ 

ᐃᓱᒪᖅᓲᑕᐅᑐᐃᓐᓇᕈᓐᓇᙱᒻᒪᑦ, ᐃᓱᒪᖅᓲᑕᐅᑐᐃᓐᓇᕋᓱᒃᑳᖓᒥ 

ᖁᕕᐊᓇᙱᑦᑐᓂᒃ ᑕᑯᔾᔪᑕᐅᓕᖅᐸᖕᒪᑦ.

ᐊᖓᔪᖅᑳᕐᒥᓂᒃ ᑭᒃᑯᑐᐃᓐᓇᐃᑦ ᓱᓕᔪᓂᒃ ᓈᓚᒋᐊᖃᖅᐸᒍᑎᒋᕚ.

ᓈᓚᖕᓂᖅ ᐊᑑᑎᖃᕐᓂᖅᐹᖑᕗᖅ ᓴᐱᕐᓇᖅᑰᔨᔫᒐᓗᐊᖅ ᖁᕕᐊᓇᙱᑦᑐᑦ 

ᐊᓂᒍᕐᕕᒃᓴᖃᖅᑐᐃᓐᓇᐅᖕᒪᑕ ᐃᓅᓯᕐᒥ.

ᐃᓗᐊᖅᓯᓇᓱᖕᓂᕐᓗ ᐊᑐᖅᑕᐅᖃᑦᑕᕆᐊᖃᕈᑎᖃᖅᐳᖅ ᐃᑲᔪᕐᓂᖃᕐᒪᑦ 

ᓱᓕᔪᒃᑯᑦ.

ᑭᒡᓕᓯᐅᕆᓂᖅ

ᑭᒃᑯᑐᐃᓐᓇᐃᑦ ᐃᓄᐃᑦ ᓈᒻᒪᙱᒃᓴᖅᑐᖃᖅᑎᓪᓗᒍ 

ᐅᓐᓂᕐᓘᑎᖃᖅᑎᓪᓗᒋᓪᓘᓐᓃᑦ ᐅᔾᔨᕆᔭᐅᔪᖃᖅᑎᓪᓗᒍᓘᓐᓃᑦ ᐃᓅᓯᖓᒍᑦ 

ᐊᓯᔨᖅᓯᒪᓕᖅᑐᒥᒃ. ᐃᓄᐃᑦ ᐱᖅᑯᓯᖓᒍᑦ ᐋᖅᑭᒃᓱᐃᒋᐊᓕᕌᖓᒥᒃ 

ᐅᓐᓂᕐᓘᑕᐅᔪᕐᓗ ᐅᓐᓂᕐᓘᑎᖃᖅᑐᕐᓗ ᑭᒡᓕᓯᐅᖅᑕᐅᓪᓗᑎᒃ 

ᐊᑕᐅᑦᑎᒃᑰᖅᑕᐅᓪᓗᑎᒃ ᖃᐅᔨᔭᐅᑦᑎᐊᕋᓱᖃᑦᑕᓲᖑᕗᑦ 

ᓴᒡᓗᑎᒨᕐᒪᖔᑦ ᓇᓕᐊᒃ ᓱᓕᖕᒪᖔᑦ ᓇᓕᐊᒡᓗ ᐱᒋᐊᖅᑎᑦᑎᖕᒪᖔᑦ 

ᐱᑦᑎᐊᖏᖃᑦᑕᐅᑎᓕᕐᓂᕐᒥᒃ.

ᐱᒋᐊᖅᑎᑦᑎᖅᑳᖅᑐᕐᓗ ᓈᒻᒪᙱᓴᐅᑕᐅᓕᖅᑐᒥᒃ 

ᖃᐅᔨᔭᐅᑦᑎᐊᖅᑳᕐᓗᓂ ᑭᓯᐊᓂ ᐋᖅᑭᒋᐊᖅᑕᐅᓇᓱᓕᓲᖑᖕᒪᑦ. 

ᓴᒡᓗᔪᕐᓗ ᐱᒋᐊᖅᑎᑦᑎᖅᑰᖅᑐᕐᓘᓐᓃᑦ ᓵᙵᔭᐅᓂᖅᓴᐅᓕᓲᖑᕗᖅ 

ᐋᖅᑭᒋᐊᖅᑕᐅᓇᓱᒃᖢᓂ ᐅᖃᓪᓚᐅᔾᔭᐅᓪᓗᓂ.

ᐃᓄᐃᑦ ᖃᐅᔨᒪᔾᔪᑎᖃᕈᓐᓇᓲᖑᖕᒪᑕ ᑭᒡᓕᓯᓂᐊᓕᕌᖓᒥᒃ 

ᐊᑲᐅᙱᓕᐅᕈᑎᖃᖅᑐᖅ ᓯᕗᓕᖅᓱᕐᓂᖓ ᐊᑐᖅᖢᒍ 

ᓇᓚᐅᑦᑎᔪᓐᓇᕈᑎᖃᓲᖑᖕᒪᑕ ᖃᐅᔨᔪᓐᓇᕈᑎᖃᖅᐸᖕᒪᑕ. ᓇᓕᐊᒃ 

ᓱᓕᖕᒪᖔᑦ ᓇᓕᐊᒡᓗ ᓱᓕᙱᒻᒪᖔᑦ. ᐋᖅᑭᒋᐊᖅᓯᔾᔪᑎᖃᓲᖑᕗᑦ 

ᓈᒻᒪᙱᒃᓴᓗᐊᖃᑦᑕᕐᓂᖅ ᐊᖏᒡᓕᓗᐊᖁᓇᒍ ᓈᒻᒪᙱᓕᐅᕈᑎᐅᓕᖅᑐᖅ. 

ᐱᔭᕆᐊᖃᕈᑎᖃᓗᐊᖅᐳᕐᓗ ᐱᔭᕆᐊᑐᓗᐊᙱᓐᓂᖓᓂ 

ᐋᖅᑭᖁᓪᓗᒍ. ᐱᔭᕆᐊᖃᕈᑎᖃᖅᐳᖅ ᐅᖃᖅ ᐅᓄᖅᑐᐊᓗᖕᓂᒃ 

ᓱᕋᐃᔪᓐᓇᕐᒪᑦ ᓈᒻᒪᙱᑦᑐᒧᑦ ᐊᑐᖅᑕᐅᓕᕌᖓᒥ. 

ᐃᓕᖅᑯᓯᖃᕆᓪᓗᑎᒡᓗ ᐋᖅᑭᒃᓱᐃᓇᓱᒃᖢᑎᒃ ᐱᓕᕆᐊᓂᒃᑳᖓᒥᒃ 

ᐃᓱᒪᒋᔪᓐᓃᕐᕕᖃᑲᐅᑎᒋᓲᖑᓪᓗᑎᒃ/ ᐱᔭᕆᐊᖃᓪᓚᑦᑖᖅᖢᓂᓗ 

ᐃᓱᒪᒋᔪᓐᓃᖃᑎᒌᒋᐊᖃᕐᓂᒃ ᐅᖃᐅᓯᐅᔪᓂᒃ. ᐃᓄᒃ ᐱᔪᒪᔭᖃᕋᓗᐊᖅᐳᖅ 

ᐊᖏᔪᒥᒃ ᐱᔪᓐᓇᕐᓂᕆᔭᖓᓕ ᒥᑭᑉᐳᖅ. 

ᓯᕗᓕᖅᓱᕐᓂᖅ

ᓯᕗᓕᒃᓱᕐᓂᖅ ᐲᖅᑕᐅᔪᓐᓇᙱᑦᑐᖅ ᑭᖑᕚᖑᔪᑦ ᐃᓅᓯᖏᓐᓂ 

ᐊᑕᐃᓐᓇᐅᔭᓲᖑᖕᒪᑦ ᐅᑎᒧᑦ ᐅᖓᓯᒃᑐᐊᓘᓕᕋᓗᐊᖅᑎᓪᓗᒍ. 

ᓯᕗᓕᕆᓚᐅᖅᑕᖓᑕ ᐃᓅᓯᕐᒥᓂᒃ ᑭᖑᕚᕆᔭᖏᓐᓂᒃ 

ᒪᓕᒃᑕᐅᓲᖑᕗᑦ ᐊᑲᐅᙱᑦᑐᒃᑯᑦ ᐅᕝᕙᓘᓐᓃᑦ ᐊᑲᐅᔪᒃᑯᑦ. ᐃᓅᓯᖏᑦ 

ᐊᔾᔨᒋᔭᖓᓂᒃ ᓯᕗᓕᑐᖃᖏᑦᑕ ᐃᔾᔪᐊᖅᓯᓂᖃᖃᑦᑕᓲᖑᕗᑦ 

ᐱᔮᕆᓂᕐᒨᙱᑦᑐᖅ ᐃᖕᒥᓂᒃ ᐅᔾᔨᕆᙱᑕᒥᒍᑦ ᐊᓯᐊᑕᓕ 

ᑕᐅᑐᖕᓂᕐᒥᒍᑦ ᑐᓵᓂᕐᒥᒍᓪᓗ ᐃᓕᓴᕆᐅᒪᔪᓐᓇᖅᑕᖓ. ᓯᕗᓪᓕᕐᒥ 

ᐱᖅᑯᓯᕐᓂᒃ ᐊᑐᕐᓂᖓ ᐃᓕᓴᕆᐅᒪᔪᓐᓇᖅᑕᐅᔪᖅ ᐃᓅᓯᕐᒥᒍᑦ. 

ᐲᖅᑕᐅᓇᓱᒃᐸᓪᓗ ᓯᕗᓕᖅᓱᖅᑐᖅ ᐲᖅᓯᖃᑕᐅᓇᓱᒡᓗᓂ ᕿᓚᒥᒃᑯᓪᓗ 

ᐅᒡᒍᕆᓂᕐᒥᓂᒃ ᐲᖅᓯᒪᓚᐅᑲᒍᓐᓇᖅᑕᖓ. ᐅᒡᒍᕆᔪᓐᓃᑐᐊᕈᓂᐅᒡᓗ 

ᐊᑎᔭᕇᕐᓂᐊᕆᓪᓗᓂᐅᒃ ᐱᒋᒐᒥᐅᒃ ᐃᓅᓯᕐᒥᓂ ᐆᒻᒪᑎᒋᒐᒥᐅᒃ 

ᓯᕗᓕᕐᒥᓂᑦ ᐱᒋᒐᒥᐅᒃ ᐃᓅᓯᖓᓂ ᐊᑕᒻᒪᕆᖕᒪᑦ. 

ᖃᐅᔨᔪᓐᓇᕈᑕᐅᔪᑦ

ᐃᓅᑉ ᑐᑭᓯᔪᓐᓇᕐᓂᕆᔭᖓ ᐃᓗᐊᙱᓕᐅᖅᑐᖃᖅᐸᑦ 

ᐃᑲᔪᕆᐊᓕᖕᒥᒃ ᐱᑕᖃᓕᕌᖓᑦ ᐱᔾᔪᓯᖓᓂ ᑐᓴᐅᒪᓲᖑᖕᒪᑕ. 

ᐅᖃᐅᑦᑎᕆᐊᕐᓂᖓᓂᒃ ᐅᕝᕙᓘᓐᓃᑦ ᐅᖃᐅᑦᑎᕆᐊᙱᓐᓂᖓᓂᒃ 

ᑐᑭᓯᔭᐅᔾᔪᑎᖃᕐᓇᕐᒪᑦ ᓯᕗᓕᖅᓱᕐᓂᕐᒥᒃ ᐃᓕᖅᑯᓯᖃᕈᓯᕆᔭᖏᓐᓂᒃ. 

ᐃᓅᒃᐸᑦ ᐱᖃᑖ ᐃᑲᔪᕆᐊᖃᕐᒥᔪᖅ ᐅᖃᓪᓚᒡᕕᐅᓇᓱᒡᓗᓂ 

ᑭᐅᓂᕐᓗᐊᓗᓂᕐᓘᓐᓃᑦ ᓱᔪᒃᑎᖃᑦᑕᕐᓗᓂᓘᓐᓃᑦ ᓂᙵᒃᑎᔭᓪᓗᓂᓗ 

ᓯᕗᓕᖅᓱᕐᓂᖓᓂᒃ ᐃᓱᒪᒋᔭᐅᕙᒃᑭᕗᖅ ᖃᐅᔨᒪᔭᐅᔾᔪᑎᖃᕐᓗᓂ 

ᐃᓅᓯᕐᒥᓄᑦ ᒪᓕᒐᕆᔭᖏᓐᓂᒃ. ᐃᑲᔪᕋᓱᒃᑐᑦ ᐃᓅᑉ ᐃᓅᓂᖓᓂ 

ᖃᐅᔨᔪᓐᓇᕈᑎᖃᓲᖑᕗᑦ ᐃᑲᔪᖅᑕᐅᓇᓱᒃᑑᑉ ᐱᑦᑎᐊᕆᐊᕈᑖᓂᒃ 

ᐱᑦᑎᐊᕆᐊᙱᔾᔪᑖᓂᒡᓗ ᐃᓅᓯᕐᒥᓄᑦ ᐋᖅᑭᒋᐊᖅᑕᐅᓇᓱᖕᓂᕐᒧᑦ. 

ᓯᕗᓕᕐᒥᓂᒃ ᐅᖃᐅᔾᔫᓯᐊᑦ ᐃᖅᑲᐅᒪᐃᓐᓈᓗᒐᒃᓴᐅᙱᒻᒪᑕ 

ᐃᓅᓯᕐᒥᑦ ᑲᒪᒋᔭᐅᑦᑎᐊᕆᐊᖃᕐᓂᖏᑦ ᒪᑯᐊ ᐊᔾᔨᒋᕙᐃᑦ, ᐃᓄᐃᑦ 

ᐱᕕᓕᖅᑐᑦ ᖃᓂᒪᔪᑦ ᐃᓚᙵᕐᓂᒃᑯᑦ ᐱᕕᒃᑐᑦ ᐃᓕᖅᑯᓯᖅᓱᙱᑦᑐᑦ 

ᐃᓅᓯᕐᒥᒍᑦ. ᐃᓄᐃᑦ ᑕᒪᒃᑯᓂᖓ ᓇᒡᓕᒋᔨᖃᑦᑎᐊᖅᑰᔨᙱᑦᑐᓪᓕ 

ᐸᖅᑭᔨᖃᑦᑎᐊᖅᑰᔨᔪᓐᓃᖅᑐᓂᒃ ᐸᖅᑭᔭᐃᓕᖅᐸᒃᑐᑦ ᐱᓯᒪᔭᖃᓕᖅᐸᒃᑐᑦ 

ᐅᓐᓂᖅᓯᐅᑕᐅᖃᑦᑕᓲᖑᕗᖅ ᒪᓕᒋᐊᓕᖕᒥᓂᒃ ᐃᓐᓇᕐᓂᒃ 

ᐅᖃᐅᔾᔫᓯᐊᒥᖕᓂᒃ ᐊᑐᑦᑎᐊᖅᑐᑦ ᑕᐃᒪᐃᓲᖑᖕᒪᑕ. 

ᐅᓗᕆᐊᓇᕐᓂᖏᑦ ᐃᓄᐃᑦ

ᐱᕕᓕᖅᑎᓪᓗᒋᓪᓗ ᐃᓐᓇᐃᑦ ᐃᓚᒋᔭᖏᑦᑕ ᓇᓕᐊᓐᓂᑐᐃᓐᓇᖅ 

ᐅᐸᒃᑕᐅᙱᔅᓲᔭᓗᐊᖃᑦᑕᕈᓂ ᖁᕕᐊᓱᒍᓐᓃᕋᔭᖅᐳᖅ. ᐅᖃᕋᔭᖅᐳᕐᓘᓐᓃᑦ 

ᖃᐃᓇᓵᓗᐊᖃᑦᑕᖅᑐᖅ ᐱᓪᓗᒍ ᐃᓗᐊᖅᑐᐃᓐᓇᕐᓂᒃ ᐊᑐᖦᖤᖔᕐᓂᖅᐳᖅ 

ᐃᓅᓯᕐᒥᓂ. ᑕᐃᒪ ᖃᐃᔪᓐᓇᙱᓗᐊᕆᔭᐅᔪᖅ ᐃᓅᓯᖓ 

ᐅᓗᕆᐊᓇᖅᑐᒧᐊᖅᐳᖅ ᓇᐅᒃᑯᑐᐃᓐᓇᖅ ᑖᓐᓇᐅᙱᒃᑲᓗᐊᖅᐸᑦ 

ᐅᕝᕙᓘᓐᓃᑦ ᐱᒋᔭᖏᑎᒍᑦ ᖃᓄᐃᑦᑐᖃᖅᓵᓕᑐᐃᓐᓇᕆᐊᖃᖅᐳᖅ 

ᐃᓐᓇᐃᑦ ᐃᓱᒪᑐᐃᓐᓇᕐᒥᖕᓂᒃ ᐃᒻᒥᓃᓐᓇᖅ ᐃᓅᓯᖃᕐᓂᑰᙱᓐᓇᒥᒃ 

ᐊᖓᔪᖅᑳᒥᖕᓂᒃ ᐅᖃᐅᔾᔫᓯᐊᕐᒥᓂᒃ ᐃᓕᑦᑎᔾᔪᑎᖃᖅᓯᒪᒐᒥᒃ 

ᑐᔾᔭᖅᓯᓪᓗᑎᒃ ᒪᓕᒃᖢᒋᑦ ᐃᓅᓯᖃᖅᓯᒪᒐᒥᒃ ᖃᐅᔨᒪᔭᖃᕐᓂᖅᓵᓘᖕᒪᑕ 

ᖃᓄᑐᐃᓐᓇᖅ ᓄᑲᕆᔭᒥᓂᑦ. ᓄᖃᖅᖡᑦ ᐃᓱᒪᒃᑭᐅᓇᓱᒋᐊᖃᙱᓚᑦ 

ᐃᓐᓇᕐᒥᒃ ᐊᖓᔪᒋᔭᕐᒥᓂᒃ ᐅᖃᐅᔾᔭᐅᑦᑎᐊᕋᓱᒡᓗᑎᒃ ᑭᓇᑐᐃᓐᓇᖅ ᐃᓄᒃ. 

ᓄᓇᖃᖅᑳᖅᓯᒪᔪᑦ ᐃᓄᐃᑦ ᐃᒡᔭᖅᓯᓂᖏᑦ 
ᓯᕗᓕᕐᒥᖕᓂᑦ

ᐃᓅᓂᐅᑉ ᐆᒪᐃᓐᓇᕈᑎᖏᑦ ᒪᓕᒐᖏᑦ ᐱᖁᔭᖁᑎᖏᓪᓗ 

ᐱᖅᑯᓯᑐᖃᖏᑎᒍᑦ ᐊᑐᖅᑕᐅᕙᖕᓂᖏᑦ ᑕᑯᒃᓴᐅᙱᒻᒪᑕ 

ᓴᒃᑯᓯᒪᓗᐊᓕᕋᑦᑎᒍᑦ.

ᐊᓯᐅᔨᕙᓪᓕᐊᑐᐃᓐᓇᕆᐊᖃᓕᕋᑦᑕ ᓴᖅᑭᔮᕈᓐᓇᖅᓯᑎᓐᓇᓱᓕᖅᐸᕗᑦ 

ᑕᑯᒃᓴᐅᔪᓐᓇᖅᓯᖁᓪᓗᒋᑦ ᑕᑯᒃᓴᐅᙱᒻᒪᑕ.

ᐆᒪᑎᖏᓐᓂᓕ ᐃᓄᐃᑦ ᑎᑎᕋᖅᓯᒪᖕᒪᑕ ᐊᑐᕐᕕᒃᓴᖏᑦ 

ᑭᓯᐊᓂ ᓇᓪᓕᕌᖓᑕ ᐅᖃᐅᔾᔫᓯᐊᕐᒥᒍᑦ ᐊᑐᕆᐊᖃᓕᕌᖓᑕ 

ᐊᑐᕈᓐᓇᖅᓯᕙᖕᒪᒋᓪᓗ ᐊᑐᓕᖅᐸᒃᖢᓂᒋᑦ ᐃᓄᐃᑦ ᐅᑭᐅᖅᑕᖅᑐᒥᐅᑦ 

ᐱᙳᖅᑎᑦᑎᔨᒥᖕᓂᒃ ᐱᔪᓐᓇᕐᓂᖃᖅᑎᑕᐅᓯᒪᖕᒥᖕᒪᑕ 

ᐊᔪᙱᑕᖏᑎᒍᑦ ᐃᓅᓯᕐᒥᒃ ᐋᖅᑭᒃᓱᖃᑦᑕᐅᑎᔪᓐᓇᕐᓂᕐᒥᒃ 

ᐃᓅᓯᓕᕆᔪᓐᓇᕐᓂᕐᒥᒃ ᐱᔪᓐᓇᕐᓂᖃᐃᓐᓇᕐᒪᑕ ᑭᓯᐊᓂ 

ᒫᓐᓇᒧᑦ ᑎᑭᖦᖢᒍ ᐃᓅᒐᑦᑕ ᐆᒻᒪᑎᒥᓂᙶᖅᑐᓂᒃ 

ᐋᖅᑭᒃᓱᐃᓇᓱᒍᓐᓇᕐᓂᖃᕐᒪᑕ ᐱᔪᓐᓇᕐᓂᖅᑖᖅᑎᑕᐅᓯᒪᔪᓂᒃ 

ᐊᑐᕐᓗᑎᒃ ᐃᓄᐃᑦ ᐃᓅᓯᓕᕆᔾᔪᓯᑐᖃᖏᑦ ᐃᓚᒋᔭᐅᙱᑎᓪᓗᒋᑦ 

ᓄᓇᖃᖅᑳᖅᓯᒪᔪᑎᒍᑦ ᐃᓄᒃᑎᒍᑦ ᓯᖁᒥᑉᐸᓪᓕᐊᓂᖅᐳᑦ 

ᓱᒃᑲᓕᓗᐊᓕᕐᒪᑕ ᐃᓱᒪᓐᓇᓕᕐᒪᑦ ᐊᑐᖅᑕᐅᓂᖅᓴᐅᓕᖅᐸᑕ ᐱᖅᑯᓯᕗᑦ 

ᐃᓅᓯᓕᕆᓂᕐᒧᑦ ᐊᑐᕆᔭᐅᓂᖅᓴᐅᓕᖅᐸᑕ ᐋᖅᑭᒃᓯᓯᒪᓇᓱᖕᓂᕐᒧᑦ 

ᐊᒃᓱᕈᑦᑎᐊᕐᓂᖅᓴᐅᔪᓐᓇᕋᔭᕐᒪᑕ ᐃᓄᐃᑦ ᐋᖅᑭᒃᓯᒪᕚᓪᓕᕆᐊᖃᕐᓂᖅᐳᑦ 

ᐃᒃᐱᖕᓇᖅᑐᒻᒪᕆᐊᓘᒐᓗᐊᕐᒪᑦ ᑭᖑᕚᒃᓴᕗᑦ ᐱᓪᓗᒋᑦ 

ᖃᐅᔨᒪᔪᓐᓇᖅᓯᖁᓪᓗᒋᑦ ᐃᓄᐃᑦ ᓯᕗᓕᖏᑦᑕ ᐃᓅᓯᓕᕆᔾᔪᓯᑐᖃᖏᓐᓂᒃ 

ᐃᓄᖕᓄᑦ ᐃᓅᔪᓐᓇᕈᑕᐅᖕᒪᑕ ᑐᙵᓇᕋᓱᒃᐸᖕᒪᑕ ᐃᓅᓯᕐᒧᑦ 

ᐊᑐᖅᑕᐅᑎᓪᓗᒍ ᐃᓅᓚᐅᕐᒪᑕ. ᐋᖅᑭᒋᐊᖅᓯᖃᑦᑕᐅᑎᓂᖏᓪᓗ 

ᐊᑐᖅᐸᓚᐅᖅᑕᖏᑦ ᐋᖅᑭᐊᓂᒃᓯᒪᔪᓂᒃ ᐃᓱᒪᒥᒍᓪᓗ 

ᐆᒻᒪᑎᖏᓐᓂᙶᖅᓯᒪᔪᓂᒃ ᑕᑯᒃᓴᐅᙱᑦᑐᓂᒃ ᐊᑐᖅᐸᓚᐅᕐᒪᑕ. 

ᐋᖅᑭᐅᒪᑎᑦᑎᓇᓱᖕᓂᕐᒧᑦ ᐃᓅᓯᐅᔪᓂᒃ ᑎᑎᕋᖅᓯᒪᔪᓂᒃ 

ᐊᑐᖃᑦᑕᓚᐅᙱᒻᒪᑕ ᑕᐃᒪᐃᓐᓂᖓᓄᑦ ᑎᑎᕋᖅᐸᓪᓕᐊᓯᒪᓕᕋᑦᑕ 

ᒪᓕᒐᖁᑎᖏᓐᓂᒃ ᐱᖁᔭᖁᑎᖏᓐᓂᒡᓗ ᐃᓕᑉᐹᓪᓕᕈᑎᒋᒐᒥᒋᑦ 

ᐊᓯᐅᔨᓕᖅᑕᕋᓗᐊᑦᑎᓐᓂᒃ ᑕᓱᖅᓯᕙᓕᕋᑦᑕ ᐃᒃᐱᒋᓕᕋᑦᑎᒍᑦ 

ᐅᔾᔨᕆᓕᖅᑕᐅᔭᕆᐊᖃᓂᖏᑦ ᐃᓅᓯᓕᕆᕙᒃᑐᓄᑦ ᑎᑎᕋᖅᓯᒪᓕᖅᑎᓪᓗᒋᑦ 

ᑕᑯᒃᓴᐅᔪᓐᓇᖅᓯᑎᓯᒪᓕᕋᑦᑎᒍᑦ. ᐃᓚᒋᔭᐅᔭᕆᐊᖃᒻᒪᕆᒃᑲᓗᐊᕐᒪᑕ 

ᐃᓅᓯᓕᕆᓂᐅᕙᒃᑐᓄᑦ ᐊᔾᔨᒌᙱᑦᑐᓄᑦ ᐱᕕᒃᓴᖅᓯᐅᓕᖅᐳᑦ 

ᓇᐅᒃᑯᑐᐃᓐᓇᖅ ᐃᓅᓂᐅᑉ ᐃᓂᓪᓚᑦᑖᖓ ᑐᑭᓯᔭᐅᕚᓪᓕᖁᓪᓗᒋᑦ 

ᐃᓂᒃᓴᒃᑲᓐᓂᕐᒥᒃ ᐃᖏᕐᕋᖃᑕᐅᔪᓐᓇᖅᓯᖁᓪᓗᒋᑦ ᐃᓅᓯᓕᕆᓂᐅᔪᓄᑦ 

ᑎᑎᕋᖅᑕᐅᓂᖏᑦ ᐋᖅᑭᒃᑎᖅᑕᐅᓇᓱᖕᓂᖏᓐᓂᒃ ᐃᓚᒋᔭᐅᔪᒪᕗᖓ 

ᑎᑎᕋᖅᑐᑎᒍᑦ ᐊᐱᖅᑯᑎᒃᓴᖃᖃᑦᑕᕐᓂᐊᕐᒪᑕ ᑎᑎᕋᖅᑕᐅᑦᑎᐊᓕᕈᑎᒃ 

ᓇᓗᓇᙱᑦᑐᖅ ᐅᖃᐅᓯᖅᑕᖃᕆᐊᖃᖃᑦᑕᕐᓂᐊᖅᑐᖅ 

ᐃᓱᒪᓐᓇᕋᓗᐊᖅᐳᖅ ᖃᓂᑦᑐᒃᑯᑦ ᑲᑎᒪᔪᖃᕐᓂᐊᖅᐸᑦ ᐃᓗᓕᖏᓐᓂᒃ 

ᐅᓂᒃᑳᕆᐊᖅᑐᕐᕕᖃᖅᑎᑕᐅᒍᑦᑕ ᑲᔪᓯᒋᐊᕐᓂᒃᓴᖏᓐᓂᒡᓗ 

ᐃᓱᒪᒃᓴᖅᓯᐅᖃᑎᖃᕐᓗᑕ ᐅᖃᐅᑕᐅᖃᑕᐅᔪᓐᓇᖅᓯᖁᒐᑦᑎᒍᑦ ᐃᓄᒃᑎᒍᑦ 

ᐱᖅᑯᓯᕗᑦ. 

ᐃᑲᔪᖅᑎᒌᖕᓂᖅ ᐃᓄᐃᑦ ᐱᖅᑯᓯᐊᒍᑦ

1.	 ᐃᑲᔪᖅᑎᒌᒋᐊᖃᕐᓂᖅ ᖃᑕᙳᑎᒌᓄᑦ ᐊᖑᑎᓄᑦ ᐊᕐᓇᓄᓪᓗ

2.	 ᐃᑲᔪᖅᑎᒌᒋᐊᖃᕐᓂᖅ ᐃᒡᓗᒥᐅᖃᑎᒌᓄᑦ

3.	 ᐃᑲᔪᖅᑎᒌᒋᐊᖃᕐᓂᖅ ᓄᓇᖅᑲᑎᒌᓄᑦ

4.	 ᐃᑲᔪᖅᑎᒌᓐᓂᕐᒧᑦ ᐃᓗᐊᙱᔾᔪᑏᑦ

5.	 ᑲᑎᓕᓵᖅᑐᑦ ᓄᓕᐊᕇᑦ ᐊᖓᔪᖅᑳᒥᖕᓂᒃ ᓇᔫᑎᔭᕆᐊᖃᖅᐳᑦ 

ᐃᑲᔪᖅᑕᐅᔭᕆᐊᖃᕐᒪᑎᒃ 

6.	 ᓯᕗᓂᒃᓴᖓᓄᑦ ᐋᖅᑭᒃᓱᐃᓂᖅ ᐱᕈᖅᐸᓪᓕᐊᔪᓄᑦ

7.	 ᓄᓕᐊᕇᑦ ᐋᖅᑭᒃᓱᖅᑕᐅᔾᔪᑎᖏᑦ

8.	 ᓂᕐᔪᑏᑦ ᐊᖑᑕᐅᔪᑦ ᑐᙵᓱᒃᑎᑕᐅᔭᕆᐊᖃᕐᓂᖏᑦ

9.	 ᐱᕕᖕᓇᖅᑐᖃᖅᑎᓪᓗᒍ ᐃᑲᔪᖃᑦᑕᕆᐊᖃᒻᒪᕆᒃᐳᖅ 

ᑎᑭᖅᑲᔭᒥᓃᑐᐊᖅᐸᑦ

10.	ᐊᐱᖅᓱᒐᖃᕐᓂᖅ ᐃᓐᓇᕐᒥᒃ ᖃᐅᔨᒪᔨᑕᕆᔭᒥᓂᒃ ᒪᓕᒐᕆᓗᒍ

11.	ᐱᖏᖕᓇᐃᔭᕐᓂᖅ ᐃᓅᓯᕐᒧᑦ

12.	ᖃᐃᕿᔭᕐᓂᖅ (ᓇᓗᓇᐃᖅᑲᕐᓗᖕᓂᖅ) ᐊᑲᐅᙱᑦᑐᒧᐊᕈᑕᐅᓲᖑᕗᖅ

13.	ᓈᓚᙱᑦᑐᑦ (ᓇᓗᓇᐃᖅᑲᕆᒃᑐᖅ) ᐊᑲᐅᔪᒃᑰᕐᓂᖅᓴᐅᕗᖅ

14.	ᐊᓐᓇᐅᒪᓇᓱᒋᐊᖃᕐᓂᖅ ᐃᓅᓯᕐᒥ

15.	ᐃᓅᖃᑎᖃᑦᑎᐊᕋᓱᒋᐊᖃᕐᓂᖅ

16.	ᐊᔾᔪᒥᓇᖅᑐᒥᒃ ᐃᓅᓯᖃᕐᓂᒃᑯᑦ ᐃᓐᓇᕈᖅᑐᖅ

17.	ᒪᓕᒐᖅᑎᒍᑦ ᐃᓅᑦᑎᐊᕆᐊᖃᕐᓂᕐᒧᑦ ᐃᑲᔪᖅᑎᒌᖕᓂᖅ

18.	ᐃᓅᑦᑎᐊᕋᓱᖕᓂᕐᒥᒃ ᖃᐅᔨᒪᔭᒥᓂᒃ ᐅᒃᐱᕆᔭᒥᓂᒃ 

ᖃᐅᔨᒪᑎᑦᑎᔭᕆᐊᖃᖅᐳᑦ ᑭᒃᑯᑐᐃᓐᓇᐃᑦ

19.	ᐅᔾᔨᕆᖃᑦᑕᐅᑎᑦᑎᐊᕆᐊᖃᖅᐳᑦ ᑭᒃᑯᑐᐃᓐᓇᐃᑦ ᐱᓂᐊᕐᓂᕐᒥᑎᒍᑦ

20.	ᐊᔪᕐᓇᖅᑐᒧᐊᖅᓯᒪᑎᓪᓗᒍ ᐃᓅᓯᖅ ᐊᒃᓱᕈᕐᓇᖅᑐᒧᑦ ᑭᓇᑐᐃᓐᓇᖅ 

ᓱᒃᑯᑦᑎᕋᓱᒋᐊᖃᙱᓚᖅ

21.	ᓄᓇᖃᑦᑎᐊᕋᓱᒋᐊᖃᕐᓂᖅ ᐃᓅᓯᐅᑉ ᑲᔾᔮᕆᔭᖓᓂ ᖁᕕᐊᒋᔭᖓᓂᒡᓗ 

ᑕᐅᑐᙳᐊᕋᓱᖕᓂᖅ ᑕᒪᐃᓐᓂᒃ ᐃᓅᓯᕐᒨᖓᔪᓂᒃ

22.	ᓯᕗᓂᒃᓴᕗᑦ ᑲᔪᓰᓐᓇᕋᓱᒋᐊᖃᕐᓂᖅ ᓯᕗᓂᒃᓴᓕᐊᖑᓯᒪᔪᒧᑦ 

ᓯᕗᓪᓕᖕᓂᑦ ᖃᐅᔨᒪᔭᐅᔪᓂᒃ ᓯᓚᕐᔪᐊᖃᑦᑎᐊᕋᓱᖕᓂᖅ

23.	ᐃᒻᒥᓂᒃ ᐃᓅᓯᓂ ᓇᒡᓕᒋᑦᑎᐊᕐᓗᒍ ᓱᕋᒐᓱᒋᐊᖃᙱᓚᖅ

24.	ᐃᓅᖃᑎᓂᒃ ᐃᑲᔪᑦᑎᐊᕋᓱᒋᐊᖃᕐᓂᖅ

ᐅᖃᐅᑉ ᓱᕋᐃᔪᓐᓇᕐᓂᖓ ᐃᒪᐃᑉᐳᖅ

1.	 ᐅᖃᕈᓘᔭᓗᐊᕐᓂᕐᒧᑦ ᑭᓇᑐᐃᓐᓇᖅ ᐃᓅᖃᑎᖏᓐᓂᒃ ᓱᕋᐃᔪᓐᓇᖅᐳᖅ

2.	 ᑐᓴᑐᐃᓐᓇᖅᖢᓂ ᑐᑭᓯᑦᑎᐊᖏᓪᓗᓂ ᑭᓱᑐᐃᓐᓇᕐᒥᒃ 

ᐅᖃᖃᑦᑕᕈᓘᔭᓗᐊᕆᐊᖃᙱᓚᖅ ᐊᔪᑎᕆᔭᕆᐊᖃᙱᓚᖅ 

(ᐅᖓᑖᓄᓗᐊᖅ ᐅᖃᐅᓯᖃᕆᐊᖃᙱᓚᖅ)

3.	 ᑭᓇᑐᐃᓐᓇᖅ ᐅᖃᐅᔾᔭᐅᑦᑎᐊᕐᓗᓂ ᐅᖃᐅᔾᔭᐅᓂᕐᒥᓄᑦ 

ᓱᔪᒐᓱᒋᐊᖃᙱᓚᖅ ᐱᐅᔭᖅᑎᑦᑎᔭᕆᐊᖃᙱᓚᖅ 

4.	 ᑭᓇᑐᐃᓐᓇᖅ ᐊᑲᐅᙱᑦᑐᓂᒃ ᐅᖃᐅᓯᖃᖅᑐᓂᒃ ᖃᐅᔨᒐᓗᐊᖅᖢᓂ 

ᐊᐱᕆᔭᐅᙱᓪᓗᓂ ᐅᖃᐅᓯᖃᕆᐊᖃᙱᓚᖅ 

5.	 ᐅᓐᓂᕐᓗᖃᑦᑕᕐᓂᖅ ᐃᓅᖃᑎᒌᖕᓄᑦ ᓱᕋᒃᓴᐅᑕᐅᕗᖅ ᐅᓐᓂᕐᓗᒐᖕᓂᖅ 

ᓱᕋᐅᑕᐅᕙᖕᒪᑦ

6.	 ᐅᖃᓪᓚᖃᑎᖃᕐᓂᖅ ᖃᓄᑐᐃᓐᓇᖅ ᐅᔾᔨᖅᓱᑦᑎᐊᕆᐊᖃᖅᐳᖅ 

7.	 ᑭᓇᑐᐃᓐᓇᖅ ᒪᓂᑦᑎᓇᓱᒡᓗᓂ ᓱᓕᙱᑦᑐᒧᑦ 

ᐅᖃᐅᓯᖃᖃᑦᑕᕆᐊᖃᙱᓚᖅ

8.	 ᓱᓕᙱᑦᑐᓂᒃ ᐅᖃᐅᓯᖃᓗᐊᖃᑦᑕᕐᓂᖅ ᐃᓚᒌᓄᑦ ᐊᕕᔾᔪᑕᐅᓲᖑᕗᖅ 

ᐊᑦᑎᕋᔭᒍᑕᐅᓲᖑᕗᖅ ᓱᓕᙱᓐᓂᖅ 

9.	 ᕿᒻᒦᑦ ᐅᖃᐅᓯᕆᕈᓘᔭᕆᐊᖃᙱᓚᑦ ᐊᑭᕋᖅᑑᑎᒋᓗᒋᑦ 

ᐋᖅᑭᒋᐊᕈᑕᐅᓂᐊᙱᑎᓪᓗᒋᑦ

10.	ᓂᖅᓱᐃᓂᖅ ᓂᖅᓱᐃᖁᑎᑦᑎᔪᓐᓇᖅᐳᖅ ᐃᓄᖕᒥᒃ ᕿᒻᒥᓂᒡᓘᓐᓃᑦ 

ᐱᖁᑎᒥᓂᒡᓘᓐᓃᑦ

11.	ᑐᒃᑯᐃᓐᓂᖅ ᓂᖅᖠᕐᖑᑐᓂᖅ ᒥᖕᓂᑐᓂᖅ ᑕᐃᒍᓴᕐᓂᖅ 

ᐊᑐᖅᑕᐅᔭᕆᐊᖃᙱᑦᑐᖅ

12.	ᐅᖃᐅᓯᒃᓴᕐᓂᖅ ᑭᒡᒍᖅᓴᐃᓂᖅ ᐃᓅᖃᓐᓂᐊᕐᓂᖅ, ᐅᖃᕐᒥᒃ 

ᐅᕿᒃᓴᕐᓂᖅ ᐅᖃᐅᑎᒃᓴᐃᔾᔪᑕᐅᕗᖅ ᐃᓅᖃᑎᒌᓄᑦ ᐃᓚᒌᓄᓪᓗ 

13.	ᐃᓐᓇᐃᑦ ᐅᖃᒪᔭᒃᑎᓪᓗᒋᑦ ᓄᑕᖅᑲᑎᒍᑦ ᑐᓵᖁᔭᐅᕙᓚᐅᙱᓚᒍᑦ 

ᐃᓐᓇᖅᓯᐅᑎᓗᐊᓂᒃ ᑐᓵᖁᔭᐅᓇᑕ

14.	ᓯᓚᕐᔪᐊᖅ ᓯᓚᓗᖃᑦᑕᕋᓗᐊᖅᑎᓪᓗᒍ ᐃᕿᐊᙳᕆᔭᕆᐊᖃᙱᓚᖅ

15.	ᑭᓇᑐᐃᓐᓇᖅ ᐃᓱᒻᒫᓪᓚᖕᓇᖅᑐᒥᒃ ᐅᖃᐅᔾᔨᔪᒃᓴᐅᙱᓚᖅ 

ᐱᓗᐊᖅᑐᒥᒃ ᐃᑦᑐᕐᒥᒃ ᓂᖏᐅᕐᒥᒡᓗ

ᑕᑯᒃᓴᐅᙱᑦᑐᖅ ᐃᓄᐃᑦ ᒪᓕᒐᖏᑦ

ᓱᓪᓕᓴᐅᓐᓂᙱᒃᑯᓂᒃ ᑕᐃᒪ ᓇᓗᓇᕈᓐᓃᖦᖤᓛᖅᐳᖅ 

ᓴᖅᑭᒋᐊᑕᐃᓐᓇᕈᓐᓇᙱᒻᒪᑦ ᓱᓕᙱᑦᑐᖅ ᓇᐅᒃᑯᑐᐃᓐᓇᖅ. 

ᓇᓛᒎᖅᑐᖅ ᐅᒃᐱᕆᔭᐅᙱᓚᐅᕋᓗᐊᖅᖢᓂ ᓱᓕᔪᓂᒃ 

ᑭᖑᓂᖓᒍᑦ ᖃᐅᔨᔭᐅᓕᓲᖑᓪᓗᓂ ᓱᓕᓂᖓᓂᒃ. 

ᓴᒡᓗᔪᕕᓂᐅᔭᕌᖓᑕᓗ ᐅᒃᐱᕆᔭᐅᓚᐅᕋᓗᐊᖅᖢᑎᒃ ᑭᖑᓂᖓᒍᑦ 

ᓱᓕᙱᑦᑐᕕᓂᐅᓂᖓᓂ ᖃᐅᔨᔭᐅᓕᓲᖑᓪᓗᑎᒃ. ᓴᒡᓗᓂᕐᓗ 

ᓱᓕᓂᕐᓗ ᖃᐅᔨᔭᐅᙱᑕᐃᓐᓇᕈᓐᓇᙱᑦᑐᑦ ᓇᓕᐊᑐᐃᓐᓇᖅ 

ᓴᖅᑭᔮᖅᑎᑦᑎᔭᕆᐊᖃᖅᐳᑦ. ᖃᓄᐃᙱᑦᑐᐊᓘᔮᕋᓱᙱᓪᓗᑎᒃ ᕿᒃᓵᒃᑐᑦ 

ᐅᓇᖕᒥᓇᙱᑦᑐᒥᒃ ᓴᖅᑭᔮᕐᕕᐅᔭᕆᐊᖃᙱᓚᑦ ᐊᒃᓱᕈᕐᒪᑕ ᐱᕕᒃᖢᑎᒃ 

ᓇᒡᓕᒍᓱᖕᓂᕐᒥᖔᖅ ᓴᖅᑭᔮᕐᕕᐅᔭᕆᐊᖃᖅᐳᖅ. ᐅᐸᒍᑎᓯᒪᔪᓂᑦ 

ᐅᓇᖕᒥᓇᙱᕝᕕᐅᒍᑎᒃ ᐳᐃᒍᔾᔮᙱᒻᒥᖕᒪᑕ ᖃᓂᒪᔪᖅᑎᑐᑦᑕᐅᖅ 

ᑭᓇᑐᐃᓐᓇᖅ. ᐃᓐᓇᖅᑕᕆᔭᐅᔪᓂᒃ ᓇᓕᐊᓂᑐᐃᓐᓇᖅ ᑐᙵᕕᒋᔭᐅᔪᒥᒃ 

ᐃᓚᙵᖅᑐᓂᒃ ᐅᐸᒍᑎᓯᒪᔪᖅ ᓇᓕᐊᑐᐃᓐᓇᖅ ᐅᖃᐅᔾᔨᔪᓐᓇᖅᐳᖅ 

ᐊᖓᔪᒃᖠᐅᔪᖅ ᐅᖃᐅᓯᕆᔪᒪᔭᒥᖕᓂᒃ ᑐᓵᙳᐊᖅᑕᒥᖕᓂᒃ 

ᐅᖃᐅᔾᔫᓯᐊᕐᓂᕐᒥᒃ ᐅᕝᕙᓘᓐᓃᑦ ᐃᓱᒪᒋᔭᒥᖕᓂᒃ ᐅᖃᐅᔾᔪᓯᐊᕐᓂᕐᒥᒃ 

ᐱᕈᖅᐸᓪᓕᐊᔪᑦ ᓴᒃᑯᐃᔭᕆᐊᖃᙱᓚᑦ ᐃᑲᔪᖅᑎᒋᔪᓐᓇᕐᒪᒋᑦ ᐃᓱᒪᒥᖕᓄᑦ 

ᐃᓅᓯᕐᒥᖕᓄᓪᓗ. ᑐᖁᑎᑦᑎᔭᕆᐊᖃᙱᓚᖅ ᐃᓄᒃ ᐅᖃᐅᔾᔫᓯᐊᕐᒥᓂᒃ 

ᐃᑲᔪᖅᑕᐅᔾᔪᑎᒋᓇᓱᒃᑕᒥᖕᓂᒃ ᐃᓅᓯᕐᒥᖕᓂᒃ ᑐᙵᕕᒌᓐᓇᕆᐊᖃᕐᒪᒋᑦ 

ᐅᖃᐅᔾᔫᓯᐊᓂ ᐃᓕᐊᕐᔨᓗᐊᖁᓇᒍ.

ᐋᓐᓂᐊᖅᑑᑉ ᐊᕗᓱᐊᖓᓂᒃ ᐱᑎᑦᑎᓂᖅ

ᖃᓂᒪᔪᖅ ᑭᓱᑐᐃᓐᓇᕐᒥᒃ ᐱᔪᒪᔭᖃᖅᑎᓪᓗᒍ ᐱᑎᑕᐅᔭᕆᐊᖃᖅᐳᖅ 

ᐃᓐᓇᐅᒃᐸᑦ, ᒪᒃᑯᒃᑑᒃᐸᑦ, ᓄᑕᕋᐅᒃᐸᓪᓘᓐᓃᑦ ᒪᓕᒃᑕᐅᔭᕆᐊᖃᒻᒪᕆᒃᐳᖅ 

ᓂᕆᔪᒪᔭᖃᖅᐸᑦ ᐊᔪᕐᓇᙱᑉᐸᑦ ᐊᓐᓇᒋᐊᕈᑎᒋᔪᓐᓇᕐᒪᒍ ᐱᔪᒪᔭᓂ 

ᐱᒍᓂᐅᒃ.

ᐊᒻᒪᓗ ᐊᓐᓂᐊᖅᑐᖅ ᐊᑲᐅᙱᑦᑐᓂᒃ ᐊᑐᖅᓯᒪᔭᒥᓂᒃ 

ᐅᖃᐅᓯᖃᑦᑎᐊᕋᓱᒃᑎᓪᓗᒍ ᓄᖅᑲᖅᑎᑕᐅᓇᓱᒋᐊᖃᙱᓚᖅ 

ᐅᖃᐅᓯᕆᔪᒪᔭᖏᓐᓂᒃ ᐅᖃᓪᓚᒃᑎᑕᐅᑐᐃᓐᓇᕐᓗᓂ 

ᐸᓚᖅᓯᒋᐊᕈᑎᒋᔪᓐᓇᕐᒪᒋᑦ ᐱᔪᓐᓃᕈᑎᒋᔪᓐᓇᕐᒪᒋᑦ ᐊᑲᐅᙱᑦᑐᑦ 

ᐋᓐᓂᐊᕈᑎᓂ ᐊᓂᑎᒃᑯᓂᒋᑦ ᐅᖃᓪᓚᖕᓂᕐᒥᒍᑦ ᐃᓱᒫᓗᖃᑦᑕᕐᓂᖅ 

ᐃᓕᖅᑯᓯᖅᓱᕈᓐᓃᕈᑕᐅᓲᖑᕗᖅ ᐃᓅᓯᕐᓗᓕᕐᓗᓂᓘᓐᓃᑦ 

ᐃᓱᒪᐃᒍᑎᓗᓂᓘᓐᓃᑦ ᐱᔪᓐᓇᕐᒪᑦ.

ᐃᓄᒃ ᑭᓇᑐᐃᓐᓇᖅ ᑐᙵᓱᒃᑎᑕᐅᑦᑎᐊᕆᐊᖃᖅᐳᖅ 

ᐃᓅᓯᖓ ᐊᔾᔩᓐᓇᖅᑎᒍᓪᓗ ᐅᖃᓪᓚᖃᑎᒋᔭᐅᓇᓱᒃᐸᒡᓗᓂᓗ 

ᑐᙵᓱᒃᑎᑕᐅᑦᑎᐊᕆᐊᓕᒃ ᐃᓚᓕᐅᖅᑕᐅᑦᑎᐊᕐᓗᓂᓗ 

ᐅᖃᖅᐸᓪᓕᐊᑎᑕᐅᓇᓱᒋᐊᖃᖅᐳᖅ.



82 ᐃ ᓄᐃᑦ  ᒪᓕ ᒐᐃᑦ :  ᐱᖅ ᑯ ᓯ ᑐᖃᕗ ᑦ  ᐃ ᓅ ᑦ ᑎ ᐊ ᕐ ᓂ ᕐᒧ ᑦ  

ᐱᖏᒐᓗᐊᕋᓱᒋᐊᖃᙱᓐᓂᖅ

ᑭᓇᑐᐃᓐᓇᖅ ᓅᓯᒪᔪᓂᒃ ᐱᖏᒐᓗᐊᕌᓗᒐᓱᒋᐊᖃᙱᓚᖅ ᐱᖏᒐᖕᓂᖅ 

ᐃᓗᐊᖅᑐᒧᑦ ᐃᑲᔪᕐᓂᖃᙱᒻᒪᑦ ᐱᖏᒐᖕᓂᕐᒧᑦ ᖃᓄᐃᖁᔨᙱᓗᐊᒧᑦ 

ᐃᓱᒪᕈᓘᔭᕐᓂᕐᒧᑦ ᐊᑲᐅᙱᑦᑐᒧᑦ ᓴᓇᕈᓘᔭᓕᔭᓐᓇᕐᒪᑦ ᑕᐃᒪᐃᓐᓂᖓᓄᑦ 

ᐱᖏᒐᒃᑕᐃᓕᒪᓂᖔᓄᑦ ᐃᓱᒪᓇᓱᖃᑦᑕᕆᐊᖃᖅᐳᖅ ᐃᓱᒪᑦᑎᐊᕋᓱᖔᕐᓂᖅ 

ᐃᑲᔪᕐᓂᖃᕐᓂᖅᓴᐅᕗᖅ ᑎᑭᓐᓇᓵᖅᑐᖃᕋᓗᐊᖅᑎᓪᓗᒍ 

ᐱᖏᒐᓗᐊᕋᓱᖕᓂᖅ ᐃᑲᔪᕐᓂᓗᔭᒻᒪᑦ ᐱᖏᒋᔭᒧᑦ.

ᐱᖏᒋᔭᐅᓗᐊᖅᑐᒧᑦ

ᑭᓯᐊᓂᓕ ᐱᖏᖕᓇᓪᓚᑦᑖᕈᓐᓇᖅᐳᖅ ᐃᒪᐃᑦᑐᑦ ᐱᖏᓐᓇᐃᔭᖅᓯᒪᙱᑦᑐᖅ 

ᐅᖁᕐᓗᓗᐊᖅᐸᑦ ᐊᓐᓄᕌᕐᓗᓗᐊᖅᐸᑦ ᓯᓂᒃᑕᐅᑎᒃᓴᖃᙱᑉᐸᑦ ᓯᓚᒥ 

ᐃᓅᓇᓱᐊᕐᓂᕐᒥᒃ ᐱᓕᒪᙱᓗᐊᖅᐸᑦ.

ᐱᖏᒋᔭᐅᙱᓐᓂᖅ ᐃᑲᔪᕐᓂᖃᓲᖑᖕᒪᑦ ᐃᓄᑑᔪᓄᑦ 

ᖃᓄᐃᓕᓯᒪᓪᓗᐊᖅᑑᒐᓗᐊᑦ ᐃᓄᑑᒑᖓᒥᒃ ᖃᓄᐃᙱᖦᖢᑎᒃ 

ᐊᖏᕐᕋᖅᐸᖕᒥᖕᒪᑕ ᐱᖏᒋᔭᐅᙱᓐᓂᖓᑕ ᐃᑲᔪᕐᓂᖓᓄᑦ.

ᐱᖏᒋᔭᐅᖅᑭᙱᑦᑐᑦ ᑐᖁᓂᐊᖅᑐᒧᑦ

ᐃᓄᐃᑦ ᐋᓐᓂᐊᖅᑐᒧᑦ ᐃᓅᔪᓐᓃᕐᓂᐊᓕᖅᑐᒥᒃ 

ᐱᖏᒋᔭᐅᖅᑭᙱᔾᔪᑎᖃᖅᐳᑦ ᐱᖏᒋᔭᐅᔪᑦ ᐃᓅᓯᑭᓈᓲᖑᖕᒪᑕ 

ᑭᓱᑐᐃᓐᓇᕐᒥᒃ ᐱᔾᔪᑎᖃᖅᖢᑎᒃ ᐱᖏᒋᔭᐅᔭᕌᖓᒥᒃ 

ᐃᓅᓯᑭᓈᓲᖑᖕᒪᑕ ᐊᔾᔨᒌᙱᑦᑐᑎᒍᑦ ᐊᑐᖅᑕᐅᔪᓐᓇᕐᒪᑦ ᐱᔾᔪᑏᑦ 

ᖃᐅᔨᒪᔪᓂᑦ ᐅᖃᐅᓯᐅᔪᓐᓇᖅᑐᑦ ᐊᑐᖅᑕᐅᓕᖅᐸᑦ ᐱᖏᒋᔭᐅᔪᖅ 

ᖃᓄᑐᐃᓐᓇᖅ ᐱᕐᕈᐊᕿᖃᑦᑕᓕᓲᖑᕗᖅ ᖃᓄᑐᐃᓐᓇᖅ ᐃᓅᓯᖓᓄᑦ 

ᐊᑲᐅᙱᑦᑐᒧᐊᑲᓴᖃᑦᑕᓕᖅᖢᓂ ᐊᓂᒎᑎᔪᓐᓇᖅᑐᑦ ᐃᓚᖏᑦ.

ᐊᒻᒪᓗ ᐃᓅᔪᓐᓃᓕᖅᑐᒥᑦ ᓱᔪᒋᔭᐅᔪᑦ ᐃᓅᓯᑭᓈᓲᖑᓪᓗᑎᒃ ᑭᓇᑐᐃᓐᓇᖅ 

ᐋᓐᓂᐊᖅᑐᒥᒃ ᖁᕕᐊᒋᓇᔭᖅᑰᔨᙱᑕᖓᓂᒃ ᐅᖃᐅᔾᔨᔭᕆᐊᖃᙱᓚᖅ 

ᐱᔪᒪᔭᖃᖅᐸᓪᓗ ᐱᔪᒪᔭᖓᓂᒃ ᐱᑎᑕᐅᔭᕆᐊᖃᒻᒪᕆᒃᐳᖅ ᐊᔪᕐᓇᙱᑉᐸᑦ 

ᑐᓴᑐᐃᓐᓇᙱᓪᓗᒍ ᐱᔭᕆᐊᖃᓪᓚᑦᑖᕐᒪᑦ.

ᐊᒻᒪᓗ ᐃᓄᐃᑦ ᐋᓐᓂᐊᖏᒃᑲᓗᐊᖅᑎᓪᓗᒋᑦ ᐋᓐᓂᐊᖅᑐᑎᑐᑦ 

ᑲᒪᒋᔭᐅᑦᑎᐊᕆᐊᖃᕈᓯᖏᑦ ᐊᔾᔨᒋᕚ ᐱᔭᕆᐊᖃᓪᓚᑦᑖᕆᕗᖅ ᑕᐃᒪᓐᓇᑎᒋ 

ᐋᓐᓂᐊᖅᑑᑉ ᐱᔭᐅᔭᕆᐊᖃᕐᓂᖓᑐᑦ ᐱᔪᒪᔭᖃᖅᑎᓪᓗᒍ ᑭᓱᑐᐃᓐᓇᕐᒥᒃ 

ᐃᓐᓇᖅ ᓈᓚᒃᑕᐅᔭᕆᐊᖃᖅᐳᖅ ᐊᓴᔭᐅᓗᓂᓗ ᑐᙵᓱᒃᑎᑕᐅᙱᒃᑯᓂ 

ᐃᓕᕋᓱᒃᓴᕋᐃᓕᓲᖑᖕᒪᑕ ᐃᓱᒻᒫᓪᓚᔭᖦᖢᑎᒡᓗ. 

ᐃᓐᓇᕐᓄᑦ ᐅᐸᒍᑎᖃᑦᑕᕐᓂᖅ

ᐃᓐᓇᐃᑦ ᐅᐸᒃᑕᐅᖃᑦᑕᕆᐊᖃᖅᐳᑦ ᐅᐸᒃᑕᐅᓚᐅᖃᑦᑕᑐᐃᓐᓇᕐᓗᑎᒡᓘᓐᓃᑦ 

ᑐᓂᔭᐅᙱᒃᑲᓗᐊᕐᓗᑎᒃ ᐅᐸᒃᑕᐅᖃᑦᑕᕐᓂᖓ ᐊᑐᕐᓂᖃᕐᒪᑦ 

ᑕᑯᔭᖅᑐᖅᑕᐅᑐᐃᓐᓇᕋᓗᐊᕐᓗᑎᒃ ᖁᔭᓕᓂᖓ ᐃᑲᔪᕐᓂᖃᖅᐳᖅ 

ᐅᐸᒃᓯᖃᑦᑕᖅᑐᑦ ᐃᓅᓯᒃᓴᖓᓄᑦ ᐆᒪᔪᒥᒡᓗ ᓂᕐᔪᒻᒥᒃ 

ᐱᔭᐅᖃᑦᑕᐃᓐᓇᙱᑦᑐᒥᒃ ᐱᔪᖃᖅᑎᓪᓗᒍ ᐱᑎᑕᐅᖃᑦᑕᕆᐊᖃᖅᐳᖅ 

ᒥᑭᑦᑑᒐᓗᐊᕐᒥᒃ ᖁᔭᓕᓂᖓ ᐃᑲᔪᕐᓂᖃᕐᒥᖕᒪᑦ ᐃᓅᓯᕐᒧᓪᓗ 

ᐆᒪᔪᕋᓱᖕᓂᕐᒧᓪᓗ ᐊᔪᖅᓴᙱᑉᐹᓪᓕᕈᑕᐅᔪᓐᓇᕆᓪᓗᓂ. 

ᐃᒡᓗᓕᒃ ᐆᒃᑑᑎᒋᓪᓗᒍ

1936	ᐃᒡᓗᓕᖕᒥ ᐃᓄᐃᑦ ᓴᒃᑯᑦᑎᑎᑦᑕᐅᒋᐊᓕᕐᓂᖏᑦᑕ ᐱᖅᑯᓯᕐᒥᖕᓂᒃ 		

	 ᐱᖁᔭᖁᑎᒥᖕᓂᒃ ᒪᓕᒐᕐᒥᖕᓂᒡᓗ ᐱᕙᓪᓕᐊᒋᐊᕈᑎᖏᑦ;

1959	ᒐᕙᒪᒃᑯᑦ ᐃᒡᓗᖁᑎᖏᑦ ᐃᓕᓐᓂᐊᕐᕖᓪᓗ ᓴᓇᔭᐅᒋᐊᓕᓚᐅᖅᐳᑦ 

	 ᐃᓄᐃᑦ ᐃᑯᒻᒪᖅᑯᓯᖅᑕᐅᒋᐊᕐᓂᐊᓕᖅᑎᓪᓗᒋᑦ ᕿᒻᒥᖏᓪᓗ 			

	 ᖁᑭᖅᓴᖅᑕᐅᖃᑦᑕᓕᖅᖢᑎᒃ;

1962	ᓄᑕᖅᑲᑦ ᐃᓕᓐᓂᐊᓕᕐᒪᑕ ᐊᖓᔪᖅᑳᖏᓐᓂᑦ 

	 ᓴᒃᑯᑕᐅᒋᐊᓕᓚᐅᖅᐳᑦ ᐊᓯᖏᑦ ᐃᓅᓯᖏᑦ 

	 ᐃᓱᒪᖅᓲᑕᐅᒋᐊᓕᖅᖢᑎᒃ;

1960	ᐃᓄᐃᑦ ᑲᑎᖅᓱᖅᑕᐅᕙᓪᓕᐊᓕᓚᐅᖅᐳᑦ ᐊᑕᐅᓯᕐᒧᑦ 

	 ᓄᓇᒧᑦ ᐊᑲᐅᓂᖅᓴᒥᒃ ᐃᓗᐊᕐᓂᖅᓴᒥᒃ 

	 ᐃᓅᓯᖃᕐᕕᒋᔪᓐᓇᖅᑕᖓᓄᑦ ᒐᕙᒪᒃᑯᓪᓗ 

	 ᐃᒡᓗᒃᓴᖏᑦ ᓴᓇᔭᐅᓪᓗᑎᒃ ᐃᓕᓐᓂᐊᕐᕖᒡᓗ 

	 ᓴᓇᔭᐅᓪᓗᑎᒃ ᑭᓱᑐᐃᓐᓇᕐᓂᒃ ᐊᑲᐅᔪᓂᒃ 

	 ᓴᖅᑭᑎᕝᕕᐅᕙᓪᓕᐊᓕᖅᖢᑎᒃ;

1961	ᐃᓄᐃᑦ ᐃᓚᖏᑦ ᐃᒡᓗᕐᔪᐊᖃᓕᖅᖢᑎᒃ	ᐃᓚᖏᓪᓕ ᓱᓕ 

	 ᐃᒡᓗᕐᔪᐊᒃᓴᒥᖕᓂᒃ ᐅᑕᖅᑭᑐᐃᓐᓇᖅᖢᑎᒃ;

1963	ᐸᓖᓯᒃᑯᑦ ᐃᒡᓗᑖᓕᓚᐅᕆᕗᑦ ᕿᒻᒦᓪᓗ ᐃᐱᖅᓯᒪᔭᕆᐊᖃᓕᖅᖢᑎᒃ 

	 ᐃᓄᐃᑦ ᑭᓱᑐᐃᓐᓇᕐᓂᒃ ᓴᖅᑭᑦᑎᕝᕕᐅᕙᓪᓕᐊᓕᖅᖢᑎᒃ 

	 ᖃᐅᔨᒪᙱᑕᖏᓐᓂᒃ;

1966	ᐃᒡᓗᓕᕆᔨᒃᑯᑦ ᓴᖅᑭᓕᓚᐅᕆᕗᑦ ᐃᒡᓗᐃᓪᓗ ᐊᑭᖃᓕᖅᖢᑎᒃ 

	 $2.00-ᒥᒃ ᐊᑭᑐᓛᖅ $5.00 ᐊᑭᖃᐃᓐᓇᕐᓂᐊᓚᐅᖅᑐᕉᖅ ᑕᐃᒪᓐᓇ;

1969	ᐊᔪᖅᓴᖅᑐᓕᕆᔨᒃᑯᑦ ᐃᒡᓗᓕᕆᔨᒃᑯᑦ ᓄᓇᑖᓕᓚᐅᕐᒥᔪᑦ 

	 ᐱᓕᕆᕙᓪᓕᐊᓕᕆᐊᖃᕐᓂᕆᓪᓗᑎᒡᓗ ᐃᓄᐃᑦ ᐱᖅᑯᓯᕆᔭᖏᓐᓂᒃ 

	 ᐊᑐᓕᖅᑎᑕᐅᕙᓪᓕᐊᓗᐊᒃᑲᓐᓂᓕᖅᖢᑎᒃ 

	 ᒪᓕᒃᑕᐅᓇᓱᐃᓐᓇᖃᑦᑕᕐᓗᑎᒡᓗ ᐃᓄᖕᓂᒃ;

1972	ᓄᓇᓕᖕᓄᑦ ᑲᑎᒪᔩᑦ ᐱᒋᐊᖅᐸᓪᓕᐊᓕᓚᐅᕆᕗᑦ 

	 ᐃᓄᐃᑦ ᐱᖅᑯᓯᕐᒥᑎᒍᑦ ᐊᐅᓚᑦᑎᔨᖃᕈᓯᖏᑦ ᐊᓯᐅᓕᕆᐊᓕᖅᖢᓂ 

	 ᑭᓇᑯᓗᑐᐃᓐᓇᕐᒥᒃ ᐊᐅᓚᑦᑎᔨᑖᖅᑎᑕᐅᔪᓐᓇᖅᓯᓪᓗᓂ 

	 ᐃᓄᐃᑦ ᐃᓐᓇᐃᑦ ᖃᐅᔨᒪᔭᖏᓐᓂᒃ ᓇᓗᔪᑯᓘᒐᓗᐊᓂᒃ;

1973	ᐋᓐᓂᐊᕐᕕᖃᓕᓚᐅᕆᕗᑦ ᐋᓐᓂᐊᖃᖅᑕᐃᓕᒪᓂᕐᓗ 

ᐱᒋᐊᓕᕆᓪᓗᓂ 

	 ᑎᕆᒍᓱᖕᓂᖅ ᐆᒻᒪᕆᐊᖃᕐᓂᕐᓘᓐᓃᑦ ᐊᒃᓱᑦ.

ᐅᖃᐅᑉ ᐱᔪᓐᓇᕐᓂᖓ

ᐃᓅᓕᖅᑳᖅᓯᒪᔪᑦ ᐅᖃᐅᓯᑐᖃᖏᑎᒍᑦ ᐅᖃᐅᑉ ᐅᖃᐅᓯᑐᖃᖓᒍᑦ ᐅᖃᖅ 

ᐊᖏᔪᐊᓗᖕᒥᒃ ᐊᐅᓚᔾᔭᐃᔪᓐᓇᕐᓂᖓᓂᒃ ᐅᖃᐅᓯᖅᑕᓕᑐᖃᐅᕗᖅ 

ᐃᓄᖕᓂᒡᒎᖅ ᐅᓄᖅᑐᐊᓗᖕᓂᒃ ᐱᕋᓪᓚᒃᑎᑦᑎᔪᓐᓇᕐᒪᑦ ᐅᖃᖅ ᐊᑕᐅᓯᖅ 

ᓈᓚᑦᑎᐊᙱᑦᑐᒃᑯᑦ ᐊᑐᖅᑕᐅᓕᑐᐊᕋᒥ ᑕᐃᒃᑲᙶᕐᓂᐊᖅᑐᓗᒎᖅ 

ᑕᐃᒪᐃᑦᑐᑐᖄᓘᖕᒪᑦ ᐅᖃᓗᐊᕐᓂᐊᓗᖕᒥᒃ ᓱᓕᙱᑦᑐᓂᒃ 

ᐊᑐᖅᑕᐃᓕᓇᓱᖁᔭᐅᕙᒃᐳᒍᑦ ᓯᕗᓕᑦᑎᓐᓂᑦ ᐃᓄᐃᑦ ᐱᕕᒃᖢᑎᒃ 

ᐅᖃᐅᓯᒃᑯᑦ ᓄᓇᖅᑲᑎᒌᙱᑦᑐᐊᓗᖕᓄᑦ ᑐᓴᖅᑕᐅᓕᖅᐸᑕ 

ᐅᔾᔨᖅᓱᖅᐸᖁᔭᐅᕙᒃᐳᒍᑦ ᐅᕙᑦᑎᓐᓂᒃ ᐃᒪᐃᒻᒪᒡᒎᖅ ᐅᖃᖅ ᑭᓇᑐᐃᓐᓇᖅ 

ᒪᒃᑯᒃᑐᖅ ᓵᓚᒃᓴᕈᒪᓗᐊᕐᓂᕐᒥᓄᑦ ᐊᖓᔪᒋᔭᕋᓗᐊᒥᓂᒃ ᐃᓄᑐᖄᓗᒃᑎᑐᑦ 

ᑕᐅᑦᑐᖃᓕᕈᓐᓇᕐᒪᑦ ᐊᒻᒪᓗ ᐃᓅᓯᑭᓕᖅᓴᓕᖅᑎᑦᑐᓐᓇᕐᒪᑦ 

ᐋᓐᓂᐊᕈᔪᖃᑦᑕᓕᕐᓗᓂ ᐱᒡᒐᕈᑎᖃᓕᖅᓴᓕᕐᓗᓂ ᐃᓅᓯᖓ 

ᐃᓐᓇᕈᖅᑳᕋᓂ ᓱᓕ ᐃᒻᒥᓂᒎᖅ ᐅᒋᐊᖅᑐᖅ ᑎᒥᒥᓂᒃ ᐅᖃᓂ 

ᐅᕿᒋᓗᐊᖅᑕᑯᓗᒋᒐᒥᐅᒃ ᐅᖃᓂ ᐊᔾᔨᒋᕚ ᐊᖓᒃᑯᐃᑦ ᐃᓚᖏᑦ 

ᐃᓄᐊᕋᓱᒃᐸᖕᓂᖏᑎᑐᑦ ᐃᓄᐊᕋᓱᒃᑲᓗᐊᕐᓗᑎᒃ ᐱᓇᔪᒃᑕᒥᖕᓂᒃ 

ᐊᔪᖅᓴᕌᖓᒥᒃ ᐃᑎᒐᕌᖓᒥᒃ ᐃᖕᒥᓂᖔᖅ ᐱᓇᔪᒃᑎᒋᔭᒥᖕᓄᑦ 

ᐊᔾᔨᒋᕚ ᐊᑭᓂᐊᖅᑕᐅᙱᑦᑐᑦ ᐊᑭᕋᖅᑐᖅᑎᒥᖕᓂᒃ ᐃᒻᒥᓂᒃ 

ᖃᓴᒋᖔᓕᖅᐸᒃᐳᑦ ᑕᐃᒪᐃᒃᑲᒥᒃ ᑕᐃᒪᐃᑦᑐᑐᖃᐅᒐᒥᒎᖅ 

ᑕᐃᑲᙵᓂᐊᓗᒃ ᑕᐃᒪᐃᖏᓐᓇᕐᓂᐊᖅᖢᓂᓗ ᓄᓇᖃᕐᓂᖓᓂ 

ᐱᑦᑎᐊᕋᓱᖕᓂᖅ ᐊᑭᓂᐊᕐᓂᖅ ᐱᑦᑎᐊᖅᑐᒃᑰᕋᓱᑐᐊᕋᒥᒃ 

ᓵᓚᒋᔭᐅᔪᓐᓇᙱᓚᖅ ᐊᑭᕋᖅᑐᖅᑎᒥᒃ ᐅᔾᔨᖅᓱᖅᑐᒃᓴᐅᕗᒍᑦ 

ᐃᓅᓯᑦᑎᓐᓂ ᐅᕙᑦᑎᓐᓂᒃ ᐅᖃᕉᖅ ᐊᑲᐅᓈᙱᑐᒃᑯᑦ 

ᐊᑐᖅᑕᐅᒍᓂ ᓂᕐᔪᑏᑦ ᓇᓪᓕᐊᓐᓂᑐᐃᓐᓇᖅ ᓄᖑᑦᑎᔪᓐᓇᖅᐳᖅ 

ᐊᑭᕋᖅᑐᕐᓂᕐᒧᑦ ᑐᕌᖓᔪᒥᒃ ᐅᖃᓗᐊᖅᑐᖃᖃᑦᑕᓕᖅᐸᑦ. ᓂᕐᔪᑏᑦ 

ᓇᓪᓕᐊᑐᐃᓐᓇᖅ ᑐᓄᑦᑐᓐᓇᖅᐳᖅ ᐱᑕᖃᕈᓐᓃᖅᑎᑦᑎᔪᓐᓇᖅᐳᖅ. 

ᓂᕐᔪᑏᒡᒎᖅ ᐱᔭᐅᖃᑦᑖᓗᒃᑲᓗᐊᕈᑎᒃ ᖁᕕᐊᓲᑕᐅᑐᐊᕈᑎᒃ 

ᐱᑕᖃᕈᓐᓃᕐᔫᒥᕙᒃᑲᓗᐊᕐᓗᑎᒃ ᓄᖑᑕᐅᓚᐅᖅᓯᒪᒐᔭᙱᒻᒪᑕ. 

ᐅᖃᕉᖅ ᑭᓯᒥ ᓄᖒᑦᑎᔪᓐᓇᖅᐳᖅ ᐃᓚᒌᑦᑎᐊᖅᑑᒐᓗᐊᓂᒡᓗ 

ᐃᓚᒌᒍᓐᓃᖅᑎᑦᑎᔪᓐᓇᖅᖢᓂ ᓱᓕᔪᐃᓐᓇᐅᙱᑦᑐᒃᑯᑦ 

ᐊᑐᖅᑕᐅᖃᑦᑕᑐᐊᕌᖓᒥ ᐅᖃᕉᖅ ᐃᓚᖃᑕᐅᕗᖅ ᐃᓚᐃᓕᓴᐅᑕᐅᓪᓗᓂ 

ᐊᑲᐅᙱᑦᑐᒃᑯᑦ ᐊᑐᖅᑕᐅᖃᑦᑕᑐᐊᕈᓂ ᓱᓕᙱᑦᑐᑎᒍᓪᓗ 

ᐊᑭᕋᖅᑑᑕᐅᖃᑦᑕᕈᓂ ᐃᓚᖏᓐᓄᑦ ᓱᕋᒃᓴᐅᑕᐅᓂᕋᖅᑕᐅᕗᖅ. ᐊᑲᐅᔪᒧᑦ 

ᐊᑐᖅᑕᐅᖃᑦᑕᕈᓂ ᐃᓚᖃᐅᑕᐅᓂᕋᖅᑕᐅᓪᓗᓂ ᐊᕐᓇᐃᑦ ᐊᔾᔨᒋᕙᐃᑦ, 

ᐊᕐᓇᕉᖅ ᐅᖃᐅᓐᓂᕐᓗᒃᓴᐃᕙᙱᒃᑯᓂ ᐅᐃᒥᓂᒃ ᐃᓚᒌᑦᑎᐊᖅᑎᑦᑎᖕᒪᑦ 

ᐃᓚᖃᐅᑕᐅᓂᕋᖅᑕᐅᕗᖅ. ᐅᖃᐅᓯᖃᕈᓘᔭᖃᑦᑕᕋᑦᑕ 

ᐃᓚᒋᔭᐅᑦᑎᐊᕈᓐᓃᖅᑎᑦᑎᕙᖕᒪᑕ ᐃᒪᐃᓕᓴᖅᑕᐅᓂᕋᖅᑕᐅᕗᑦ 

ᐅᖃᐅᓯᓪᓚᕆᒃᑯᑦ ᐅᖃᐅᓯᐅᕙᒃᐳᖅ ᓄᓕᐊᕉᖅ ᐃᓚᖃᐅᑕᐅᕗᖅ 

ᐃᓚᐃᓕᓴᐅᓪᓗᓂᓗ. ᐅᖃᐅᓯᖅᑕᖃᖅᐳᖅ ᓯᕗᓕᑦᑎᓐᓂᑦ ᐱᔪᒥᒃ 

ᐅᖃᕉᖅ ᑕᐃᑲᙵᓂᐊᓗᒃ ᐱᕋᓚᐃᓐᓇᖅᐸᒃᑐᑐᖄᓘᖕᒪᑦ ᐃᓄᖕᓂᒃ 

ᓱᓕᔪᐃᓐᓇᐅᙱᑦᑐᑎᒍᑦ ᑕᒪᓐᓇᒎᖅ ᐃᓕᖅᑯᓯᖅᑕᑐᖄᓗᒋᖕᒪᒍ 

ᑕᐃᑲᙵᓂᐊᓗᒃ ᑕᐃᒪᐃᑦᑐᑐᖃᐅᒐᒥ ᒫᓐᓇᓗ ᓱᓕ 

ᑕᐃᒪᐃᑉᐳᖅ ᑕᐃᒪᐃᖏᓐᓇᕐᓂᐊᕐᓗᓂ ᐅᖃᐅᑉ ᐊᐅᓚᑕᖏᑎᒍᑦ ᐃᓅᒐᑦᑕ 

ᐅᖃᐅᓯᐅᒐᔪᒃᑐᓂᒃ ᐊᖅᑯᓵᖅᓯᔪᓐᓇᖅᑐᐃᓐᓇᐅᕗᒍᑦ ᐅᔾᔨᖅᓱᙱᓪᓗᑕ 

ᐅᕙᑦᑎᓐᓂᒃ ᐃᓅᒍᑦᑕ ᐃᓅᓯᑦᑎᓐᓂᒃ ᐅᔾᔨᕆᓇᓱᒃᐸᒋᐊᖃᖅᐳᒍᑦ 

ᐅᕙᑦᑎᓐᓂᒃ ᐃᓅᓯᑦᑎᓐᓂᒃ.

ᓂᕆᔭᕆᐊᖃᖅᖢᑎᒡᓗ ᐊᖑᑎᐅᑉ ᐊᑕᐅᓯᐅᑉ ᐊᖑᑕᖏᓐᓂᒃ 

(ᐆᒪᔪᖅᑕᖏᓐᓂᒃ) ᑭᓯᐊᓂ ᓂᕆᑎᓪᓗᒍ ᐃᒥᖅᑎᓪᓗᒍᓗ 

ᑕᐅᑐᒃᑕᐅᖏᓐᓇᕆᐊᖃᖅᖢᓂ ᑕᐅᑐᒃᑕᐅᙱᒃᑯᓂ ᖃᓄᖓᓴᕐᓂᐅᔭᒻᒪᑦ. 

ᐅᐃᓂᓗ ᑲᑎᒪᔭᕆᐊᖃᙱᖦᖢᓂᐅᒃ ᓈᒻᒪᒃᓯᙱᓐᓂᓕᒫᕐᒥᓂᒃ 

ᐃᓄᑑᔭᕆᐊᖃᕐᓂᖓᓄᑦ. ᐊᑐᕆᐊᖃᙱᑕᒥᓂᒡᓗ ᒪᓕᒋᐊᖃᓪᓚᑦᑖᖅᖢᓂ 

ᒪᓕᙱᑐᐊᕈᓂ ᐱᑦᑎᐊᙱᓐᓂᐅᔭᒻᒪᑦ ᒪᓕᙱᖃᑦᑕᕈᓂᓗ 

ᐊᑲᐅᙱᑐᖅᓯᐅᕈᑎᙳᕈᓐᓇᖅᖢᓂᓗ ᑖᒃᑯᓄᖓ ᓄᓇᖅᑲᑎᒥᓄᑦ 

ᓂᕐᔪᑎᓂᒡᓘᓐᓃᑦ ᐊᔪᖅᓴᓕᕈᑕᐅᔪᓐᓇᖅᖢᓂ ᓯᓚᓘᓐᓃᑦ 

ᐊᖑᓇᓱᒡᕕᒋᔭᕆᐊᒃᓵᓂ ᓈᒻᒪᙱᖃᑦᑕᓕᕈᓐᓇᖅᖢᓂ. ᑎᕆᒍᓱᖕᓂᖅ 

ᒪᓕᒃᑕᐅᑦᑎᐊᙱᑦᑐᕕᓂᐅᒃᐸᑦ ᐱᔮᕆᔪᒥᒃ ᖃᐅᔨᔭᐅᔪᓐᓇᕆᓪᓗᓂ 

ᖃᓄᑐᐃᓐᓇᖅ ᓂᕐᔪᑎᑎᒍᓪᓘᓐᓃᑦ ᖃᐅᔨᔾᔪᑎᑕᖃᕈᓐᓇᕆᓪᓗᓂ ᐃᓅᓯᕐᒧᑦ 

ᐋᖅᑭᑦᑎᐊᖅᓯᒪᕚᓪᓕᕈᑕᐅᔪᓐᓇᕐᒥᔪᖅ. 

ᒥᑭᒐᖅᑐᖅᑕᐃᓕᕙᒃᑐᕕᓃᑦ ᐊᐅᓪᓚᖅᓯᒪᓪᓗᑎᒃ ᓂᕆᔭᕆᐊᖃᕈᑎᒃ 

ᑭᓯᐊᓂ ᐃᓯᒐᖕᒥᒃ ᖄᖓᓃᑎᓚᐅᖅᖢᓂᐅᒃ ᓂᕆᓂᐊᖅᑕᓂ 

ᓂᕆᔪᓐᓇᖅᓯᕙᖕᓂᕆᕗᑦ.

ᓄᓇᓖᑦ ᐊᑲᐅᙱᑦᑐᖅᓯᐅᓕᕌᖓᒥᒃ ᐃᓅᓇᓱᒍᑎᒋᔭᒥᖕᓄᑦ ᖃᓄᑐᐃᓐᓇᖅ 

ᐊᑐᕈᓐᓇᖅᑕᒥᑎᒍᑦ ᖃᐅᔨᓇᓱᓕᕌᖓᒥᒃ ᖃᐅᔨᔪᓐᓇᖅᑐᕕᓂᐅᕗᑦ 

ᐊᔪᖅᓴᐅᑎᒋᔭᕐᒥᖕᓂᒃ.

ᐊᖓᒃᑯᐃᓪᓗ ᐱᑦᑕᐃᓕᔭᖃᖅᐸᒃᑐᕕᓃᑦ ᐱᑦᑕᐃᓕᔭᒥᖕᓂᒡᓗ 

ᒪᓕᙱᑦᑐᕕᓂᐅᒍᑎᒃ ᑕᐃᒪᓐᓇᑦᑕᐅᖅ ᓱᓕ ᐊᑲᐅᙱᑦᑐᒧᑦ 

ᐊᔪᖅᓴᓕᕐᓂᕐᒧᑦ ᓄᓇᓕᖕᓂ ᓴᖅᑭᑎᑦᑎᕙᖕᓂᕆᓪᓗᑎᒃ.

ᓈᑦᑎᔭᕆᐊᖃᖕᓂᕐᒥᓂᒃ ᓈᓚᑦᑎᐊᕌᖓᒥᒃ ᒪᓕᑦᑎᐊᖅᖢᑎᒃ 

ᐃᓱᒪᒋᔭᐅᒃᑲᓐᓂᕆᐊᖃᖅᐸᓚᐅᙱᑦᑐᑦ ᑭᓯᐊᓂᓕ 

ᒪᓕᑦᑎᐊᙱᑦᑕᕌᖓᑕ ᒪᓕᑦᑎᐊᙱᓐᓂᖓ ᓈᓚᙱᓐᓂᐅᕙᒃᑭᓪᓗᓂ 

ᐊᑲᐅᙱᑦᑐᖅᓯᐅᓕᖅᑎᑦᑎᔾᔪᑕᐅᕙᒃᖢᓂ. ᓄᓇᓕᖕᓄᑦ ᒪᓕᑦᑎᐊᙱᓐᓂᖅ 

ᑭᓱᑐᐃᓐᓇᕐᒥᒃ ᐱᑦᑕᐃᓕᔭᕆᐊᖃᖅᑕᓂ ᐊᑐᖅᑕᐃᓕᔭᕆᐊᖃᖅᑕᒥᖕᓂᒃ 

ᐱᑦᑕᐃᓕᔭᕆᐊᖃᓪᓚᑦᑖᖅᐸᒃᖢᑎᒃ. ᐃᓚᒋᔭᖓᓂᒃ ᑐᖁᔪᖃᖅᐸᒃᑐᕐᓘᓐᓃᑦ 

ᐱᖓᓱᓂᒃ ᓈᑦᑏᕙᒃᑐᕕᓃᑦ ᐊᖑᓇᓱᒋᐊᖃᙱᓚᖅ 

ᖃᓄᐃᓕᐅᕆᐊᖃᙱᓚᖅ.

ᖁᓪᓕᕐᒥᒡᓘᓐᓃᑦ ᐅᖅᓱᒃᓴᖓᓂᒃ ᑲᐅᒐᖅᓯᔭᕆᐊᖃᙱᓚᖅ 

ᐊᒃᓴᖅᐸᓪᓚᒋᐊᖃᙱᓐᓇᒥ. ᐱᔮᕆᓗᓂ ᐃᓕᔭᖓᓘᓐᓃᑦ ᐊᒃᓴᖅᐸᓪᓚᒃᐸᑦ 

ᖄᖄᖅᖢᒍ ᑭᓯᐊᓂ ᐊᒃᓴᖅᐸᓪᓚᒋᐊᖃᙱᓐᓇᒥ.

ᓄᓇᖃᖅᑳᖅᓯᒪᔪᑦ ᐃᓄᐃᑦ ᐱᑐᖃᖏᑦ 
ᐱᔪᓐᓇᐅᑎᖏᑦ

1.	 ᕿᒻᒦᑦ ᐊᑐᖅᑕᐅᓯᒪᓂᖏᑦ

2.	 ᐊᐃᕖᑦ ᖃᐅᖏᑦ ᖃᒧᑎᒋᔭᐅᔪᓐᓇᕐᓂᖏᑦ 

3.	 ᓄᓇᕋᐃᑦ ᖃᒧᑎᒋᔭᐅᔪᓐᓇᕐᓂᖏᑦ

4.	 ᓂᓚᐃᓪᓗ ᖃᒧᑎᒋᔭᐅᔪᓐᓇᕐᓂᖏᑦ

5.	 ᑲᖑᐃᑦ ᐃᓴᕈᖏᑕ (ᓱᓗᖏᑕ) ᓄᑭᖏᑦ ᐃᕙᓗᒋᔭᐅᔪᓐᓇᕐᓂᖏᑦ

6.	 ᓂᕐᔪᑏᑦ ᐃᒡᒋᐊᖏᑦ ᐃᕙᓘᔪᓐᓇᕐᓂᖏᑦ

7.	 ᑐᒃᑐᐃᑦ ᓇᒡᔪᖏᑦ ᐊᖑᓇᓲᑎᒋᔭᐅᔪᓐᓇᕐᒥᔪᑦ

8.	 ᐊᕐᕕᐅᑉ ᓴᐅᓂᖏᑦ ᐊᑐᖅᑕᐅᕙᓚᐅᕐᒥᔪᑦ ᖃᓇᒋᔭᐅᕙᒃᖢᑎᒡᓗ 

ᖃᒧᑏᖕᓄᓪᓗ ᐱᕐᕌᕆᔭᐅᕙᒃᖢᑎᒡᓗ

9.	 ᓄᓇᐅᑉ ᐊᑐᖅᑕᐅᔪᓐᓇᕐᓂᖓ ᖃᕐᒪᕆᔭᐅᔪᓐᓇᖅᑐᖅ 

ᐃᒐᔾᔪᑕᐅᔪᓐᓇᖅᖢᓂᓗ ᓂᕿᒋᔭᐅᔪᓐᓇᖅᖢᓂᓗ



93ᐃ ᓄᐃᑦ  ᒪᓕ ᒐᐃᑦ :  ᐱᖅ ᑯ ᓯ ᑐᖃᕗ ᑦ  ᐃ ᓅ ᑦ ᑎ ᐊ ᕐ ᓂ ᕐᒧ ᑦ  

10.	ᓂᕐᔪᑏᑦ ᐅᖅᓱᖏᑦ ᐊᑐᖅᑕᐅᒻᒪᕆᓚᐅᖅᑐᑦ ᐅᖅᑰᔾᔪᑎᒋᔭᐅᓪᓗᑎᒃ 

ᐃᒡᓗᒧᑦ

11.	ᓂᕐᔪᑏᑦ ᐳᐃᔩᑦ ᕿᓯᖏᑦ ᖃᓄᑐᐃᓐᓇᖅ ᐊᑐᖅᑐᐅᓲᑦ 

ᐊᓐᓄᕌᕆᔭᐅᓪᓗᑎᒃ ᑲᒥᒋᔭᐅᓪᓗᑎᒃ ᐊᒃᖢᓈᕆᔭᐅᓪᓗᑎᒡᓗ 

ᑐᐱᕆᔭᐅᕙᓚᐅᖅᖢᑎᒡᓗ ᖃᔭᕐᒧᓪᓗ ᐊᒥᕆᔭᐅᕙᓚᐅᖅᖢᑎᒃ

12.	ᑕᓯᐅᓪᓗ ᓯᑯᐊ ᓵᑎᓪᓗᒍ ᐅᓪᓕᐊᖅᑕᐅᓪᓗᓂ ᖃᕐᒪᕆᔭᐅᕙᓚᐅᕐᒥᔪᖅ 

ᐊᐳᓪᓗ ᐃᒡᓗᒋᔭᐅᕙᓚᐅᕐᒥᔪᖅ ᐅᑮᕝᕕᐅᓪᓗᓂ ᐃᒡᓗᒥ ᓱᓕ ᐊᑐᖅᑐᖅ 

ᓅᓯᒪᔪᓂᑦ ᓯᓂᒃᑕᕐᕕᒋᔭᐅᖃᑦᑕᖅᑐᖅ ᐃᒡᓗ ᐊᐳᑦ

13.	ᓯᓚᐅᓪᓗ ᐊᐅᓚᓂᖓ ᖃᐅᔨᒪᔭᐅᕙᓚᐅᖅᑐᖅ 

ᐅᔾᔨᖅᓱᖅᑕᐅᑦᑎᐊᕌᖓᒥ ᐃᓄᖕᓂᑦ

14.	ᕿᓰᓪᓗ ᐃᒪᐅᑎᒋᔭᐅᕙᓚᐅᖅᖢᑎᒃ, ᐊᕙᑕᕆᔭᐅᕙᒃᖢᑎᒡᓗ, 

ᐅᖅᓲᑎᒋᔭᐅᕙᒃᖢᑎᒡᓗ, ᐃᖑᕆᒋᔭᐅᕙᒃᖢᑎᒡᓗ ᖃᒧᑏᖕᓄᑦ

15.	ᐅᔭᖅᑲᓂᒡᓗ ᐊᖑᓇᓲᑎᖃᖅᐸᒃᖢᑎᒃ ᑎᕆᒐᓂᐊᕋᓲᑏᑦ ᐅᓪᓕᓴᐅᑏᑦ 

ᐳᓪᓚᑏᑦ ᑲᐅᒋᐊᑦ

16.	ᓱᖏᖅᓱᐃᓂᖅ

17.	ᐊᐅᖕᒥᒡᓗ ᐊᓗᕿᓴᓕᐅᖅᐸᒃᖢᑎᒃ ᐆᒪᔪᕋᓱᒃᖢᑎᒃ

18.	ᐊᓗᕈᓯᐅᖅᐸᒃᖢᑎᒃ ᐊᐅᒃ ᐃᒥᕐᒥᒃ ᖃᔪᓕᖅᖢᒍ ᐅᓇᖅᓯᑦᑎᐊᕆᓗᒋᑦ 

ᐃᔾᔪᒥᒡᓘᓐᓃᑦ ᐃᓚᓪᓗᒍ

19.	ᐊᕐᓇᐃᑦ ᐃᒡᓗᒥ ᑲᒪᔨᐅᖃᑦᑕᖅᓯᒪᕗᑦ ᐅᖅᑰᑎᓐᓇᓱᒃᖢᒍ ᐅᐃᓂ 

ᐅᖅᑰᔪᒧᑦ ᐊᖏᕐᕋᖁᓪᓗᓂᐅᒃ ᐊᖑᓇᓱᒃᑎᓂ

20.	ᐅᒡᔪᐃᑦ ᕿᓯᖏᑦ ᐅᒡᔪᒐᕕᓃᑦ ᐊᓕᕆᔭᐅᓲᑦ 

ᐃᐱᐅᑕᖁᑎᒋᔭᐅᕙᒃᖢᑎᒡᓗ ᐊᓄᖁᑎᒋᔭᐅᕙᒃᖢᑎᒡᓗ

21.	ᑐᒃᑐᐃᑦ ᐊᒥᖏᑦ ᐊᓐᓄᕌᕆᔭᐅᕙᒃᑐᑦ ᖃᓄᑐᐃᓐᓇᖅ 

ᕿᐱᒋᔭᐅᕙᒃᖢᑎᒡᓗ ᐊᓪᓕᓂᕆᔭᐅᕙᒃᖢᑎᒡᓗ ᑐᒃᑐᓕᖕᒥᐅᓄᓪᓗ 

ᑐᐱᕆᔭᐅᕙᒃᖢᑎᒃ

22.	ᖁᓪᓖᑦ ᐅᖅᑰᔾᔪᑕᐅᓲᑦ ᓂᕿᓕᐅᕈᑕᐅᕙᒃᖢᑎᒡᓗ ᐅᑭᐅᒃᑯᓪᓗ 

ᖃᐅᓯᖅᑐᓄᑦ ᐸᓂᖅᓰᔾᔪᑎᑐᐊᖑᓚᐅᖅᖢᑎᒃ

23.	ᐊᐅᔭᒃᑯᓪᓗ ᐅᑭᐅᖅᐸᑦ ᐊᑐᖅᑕᒃᓴᒥᖕᓂᒃ ᕿᖕᓂᓐᓇᓱᒃᐸᒃᖢᑎᒃ 

ᐸᓂᖅᑎᑦᑎᕙᓪᓕᐊᓇᓱᒃᖢᑎᒡᓗ ᓂᕿᓂᒃ

24.	ᖃᓂᒪᓐᓇᕐᓗ ᕿᒻᒥᑎᒎᕌᖓᑦ ᐃᓄᐃᑦ ᖃᓄᐃᙱᓐᓂᖅᓴᐅᕙᓚᐅᕐᒥᔪᑦ 

ᓯᓚᑦᑎᐊᕙᐅᖃᑦᑕᙱᑎᓪᓗᒍᓗᒎᖅ

25.	ᐃᓄᐃᑦ ᑎᒍᐊᖅᐸᒃᑐᑐᖃᐃᑦ ᐃᒻᒧᒃᑕᖃᙱᒃᑲᓗᐊᖅᑎᓪᓗᒍ ᖃᓂᕐᒥᓄᑦ 

ᓂᕆᑎᑉᐸᒃᖢᓂᐅᒃ ᐅᖁᒻᒥᐅᖅᖢᒍ

26.	ᐊᑐᑲᐅᑎᒋᔾᔮᙱᑦᑑᒐᓗᐊᓪᓗ ᐊᑐᒐᒃᓴᒥᖕᓂᒃ ᐸᕐᓇᒃᐸᒌᖅᓯᒪᓇᓱᒃᖢᑎᒃ

27.	ᐅᐃᒌᒃ ᐊᑐᖅᑕᒃᓴᒥᖕᓂᒃ ᑲᑐᔾᔨᓪᓗᑎᒃ ᐸᕐᓇᑦᑎᐊᕋᓱᒃᐸᓚᐅᖅᑑᒃ 

ᓯᓚᐅᑉ ᖃᓄᐃᑉᐸᓪᓕᐊᓂᖓ ᒪᓕᒃᖢᒍ

28.	ᐃᑦᑐᐃᑦ ᓂᖏᐅᓪᓗ ᐅᖃᐅᓯᖏᓐᓂᒃ ᒪᓕᑦᑎᐊᕐᓂᖅ ᐃᓅᓯᕐᒧᑦ 

ᐱᔪᓐᓇᕈᑎᒋᔭᐅᕗᖅ

29.	ᐃᓐᓇᐅᑉ ᐊᖑᑎᐅᓪᓗ ᐃᑲᔪᖅᑎᒌᑦᑎᐊᕐᓂᖓ ᐃᓅᓯᖃᑦᑎᐊᕈᑕᐅᕗᖅ 

ᐱᕈᖅᓴᐃᓂᕐᒧᓪᓗ ᓄᑕᖅᑲᓂᒃ ᑲᒪᑦᑎᐊᕐᓂᕐᒧᓪᓗ ᐃᓅᓇᓱᖕᓂᕐᒧᓪᓗ

30.	ᐃᓄᐃᑦ ᐃᓚᒌᑦ ᐃᑲᔪᖅᑎᒌᑦᑎᐊᖅᐸᒃᑐᑐᖃᐃᑦ 

ᓄᓇᖅᑲᑎᒌᙲᑦᑕᕌᖓᒥᒡᓗ ᐱᖏᒃᑐᖃᑦᑕᐅᑎᑦᑎᐊᖅᐸᒃᖢᑎᒃ

31.	ᐃᓅᓇᓱᒍᓐᓇᕐᓂᖅ ᓂᒡᓕᓇᖅᑐᒥ ᐱᖁᑎᖃᙱᒃᑲᓗᐊᖅᖢᓂ

32.	ᒪᓴᒃᓯᒪᔪᒥᒃ ᐊᒥᕐᒥᒃ ᖁᐊᖑᑎᓪᓗᒍ ᓴᓗᐊᖅᑎᑦᑎᔪᓐᓇᕐᓂᖅ ᑎᓗᒡᓗᒍ 

ᐊᓇᐅᑕᕐᒧᑦ

33.	ᓯᓚᓗᖕᓂᖅ ᐃᕿᐊᙳᑕᐅᔭᕆᐊᖃᙱᓚᖅ ᓯᓚᓗᖃᑦᑕᖅᑎᓪᓗᒍ ᐃᓄᐃᑦ 

ᐋᓐᓂᐊᖃᑦᑕᙱᓐᓂᖅᓴᐅᓲᖑᖕᒪᑕ ᓯᓚ ᐃᒻᒥᓂᒃ ᐊᐅᓚᖕᒪᑦ

34.	ᓯᓚᓗᖃᑦᑕᕐᓂᖅ ᐅᖃᐅᑉ ᐃᓅᑦᑎᐊᙱᓴᖕᓂᐅᓪᓗ 

ᓯᓚᑦᑎᐊᕙᐅᙱᖃᑦᑕᖅᑏᓐᓇᕐᒪᒍ

35.	ᐊᓐᓈᕐᓯᕇᓴᒃᑐᒥᒃ ᑭᒡᓕᓯᓂᐊᕈᓐᓇᕐᓂᖅ 

36.	ᐱᐅᖅᓱᐊᕈᓐᓇᖅᑐᓄᑦ ᑭᓱᑐᐃᓐᓇᕐᒥᒃ ᐊᑲᐅᓂᖅᓴᐅᓚᐅᖅᐳᖅ, 

ᐱᐅᖅᓱᐊᕈᓐᓇᙱᑦᑐᑦ ᑭᓱᑐᐃᓐᓇᕐᒥᒃ ᐱᖏᖕᓇᕐᓂᖅᓴᐅᓪᓗᑎᒃ

37.	 ᑐᕚᖃᕋᓱᖕᓂᖅ ᐃᓅᖃᑎᒥᒃ ᐱᕐᕈᖓᔾᔪᒃᓴᐅᒋᕗᖅ ᐃᒃᑯᐊ ᐱᖃᕐᒪᑕ 

ᐱᐅᖅᓱᐊᙱᔾᔪᑎᒋᓪᓗᒋᑦ

38.	ᖁᒥᕐᕈᑎᖃᕐᓂᖅ ᑭᓱᑐᐃᓐᓇᕐᒥᒃ

39.	ᐊᑲᐅᓂᖅᐹᖅ ᐊᖓᔪᖅᑳᒧᑦ ᓇᓗᓇᐃᑦᑕᕆᖕᓂᖅ

40.	ᐃᓄᐃᑦ ᐱᖅᑯᓯᑐᖃᕐᒥᑎᒍᑦ ᐊᑕᐅᓰᓐᓇᕐᒥ 

ᓄᓇᖃᐃᓐᓇᓗᐊᕆᐊᖃᙱᒻᒥᔪᑦ ᐋᓐᓂᐊᓐᓇᕐᒧᑦ ᐅᕝᕙᓘᓐᓃᑦ 

ᓂᕐᔪᑎᓂᒃ ᐊᔪᖅᓴᓕᕐᕕᐅᓯᒪᓐᓂᖅᐸᑦ ᓇᔪᕆᐊᖃᙱᓚᖅ

ᐊᔪᖅᑎᕆᓂᖅ ᐅᖃᐅᓯᕐᒥᒃ ᓱᕋᐃᔪᓐᓇᖅᐳᖅ

ᐅᖃᐅᑉ ᓱᕋᐃᐸᓈᖕᓂᖓ ᐃᓅᖃᓐᓄᑦ ᐃᒻᒥᒧᓪᓗ ᓱᒡᒐᒃᓴᓗᐊᕐᓂᕐᓘᓐᓃᑦ 

ᐃᓅᖃᑎᖕᓄᑦ ᓱᕐᔪᖃᑦᑕᕐᓗᓂ ᑲᑉᐱᐊᓇᕋᓱᖕᓂᕐᓗ ᐃᓕᕋᓇᕋᓱᖕᓂᕐᓗ 

ᐃᓱᒻᒫᓪᓚᒃᑎᑦᑎᖃᑦᑕᕐᓂᖅ ᐃᓅᖃᑎᒥᓂᒃ ᐃᒻᒥᒧᑦ ᓱᕋᒃᓴᐅᑕᐅᕗᖅ 

ᓴᓐᓇᑎᓂᕐᓗᒍᑕᐅᒐᒥ ᐃᒻᒥᒧᑦ ᓇᖓᐃᔾᔪᑕᐅᓲᖑᕗᖅ ᐅᖃᕐᒥᓂᒃ 

ᐅᖃᒃᓴᓗᐊᖅᑐᑦ ᑎᒥᖓᑕ ᑕᐅᑦᑐᐊᓂ ᓂᙵᒋᐊᕌᖓᒥᒃ 

ᐊᖓᔪᒋᔭᖃᙱᑦᑐᑦ ᐊᖓᔪᒋᔭᕋᓗᐊᒥᖕᓂᒃ ᓵᓚᒃᓴᕋᓱᒃᐸᒃᑐᑦ ᐃᔪᕆᔭᐅᕗᑦ 

ᐃᓄᐃᑦ ᐱᖅᑯᓯᐊᒍᑦ ᐊᑦᑕᕐᓇᖅᑐᒦᓐᓂᕋᖅᑕᐅᕗᑦ ᐃᓅᓯᖏᑦ.

ᑭᓇᑐᐃᓐᓇᖅ ᐃᓅᖃᑎᒥᓂᒃ ᖃᐅᔨᙱᑦᑐᓂᒃ ᖃᐅᔨᔪᓂᒡᓘᓐᓃᑦ 

ᐃᓅᓯᖓᓂᒃ ᐅᓇᖕᒥᓕᕐᓗᑎᒃ ᖃᕿᐊᖅᓯᓕᕐᓗᑎᒃ ᐃᔪᕐᓗᑎᒡᓘᓐᓃᑦ 

ᒥᑕᐅᑎᖃᕐᓗᑎᒃ ᐱᕕᒃᑐᓂᒃ ᐅᖃᕐᓂᕐᓘᑎᖃᖃᑦᑕᕆᐊᖃᙱᓚᑦ ᐃᒻᒥᒧᑦ 

ᐃᓅᓯᕐᒧᑦ ᓴᓐᓇᑎᓂᕐᓗᒍᑕᐅᖕᒪᑦ ᐃᓅᖃᑎᓂᒃ ᐅᖃᐅᓯᖃᓗᐊᖃᑦᑕᕐᓂᖅ 

ᐅᖃᕐᒥᒃ ᐅᕿᒃᓴᓗᐊᕐᓂᖅ ᐅᕐᕈᖅᓱᒋᔾᔪᑕᐅᔭᓕᖅᐸᖕᒪᑦ ᐊᓯᖏᑦᑕ 

ᐃᓱᒻᒫᓪᓚᑐᐃᓐᓇᕆᐊᖃᕐᓂᖏᓐᓂᒃ.

ᑭᒃᑯᑐᐃᓐᓇᐃᑦ ᐃᓅᓯᖅᑎᒃ ᓇᖕᒥᓂᕆᙱᒻᒪᒍ ᓄᓇᒥ 

ᐃᓱᒪᔪᓐᓇᕐᓂᖃᖅᑎᑕᐅᖕᒪᑕ ᑕᒪᐃᓐᓂᒃ ᐋᖅᑭᑦᑎᐊᖅᓯᒪᔪᒃᑰᖅᑎᓐᓇᓱᒡᓗᒍ 

ᐃᓅᓯᖅᐳᑦ ᐊᑐᕋᓱᒋᐊᖃᕋᑦᑎᒍᑦ ᓯᕗᓕᑦᑎᓐᓂᑦ ᐅᖃᐅᔾᔫᓯᐊᕗᑦ 

ᒪᓕᒪᓇᓱᒡᓗᒋᑦ ᐊᑲᐅᔪᑦ ᐊᑐᖁᔭᐅᓯᒪᔪᑦ ᐊᑐᕋᓱᖃᑦᑕᕐᓗᒋᑦ ᐃᓅᓯᑦᑎᓐᓂ 

ᐃᓄᐃᑦ ᐅᖃᐅᔾᔨᒋᐊᖅᐸᒃᐳᑦ ᓯᕗᓕᕐᒥᖕᓂᑦ ᐅᖃᐅᔾᔫᓯᐊᕕᓂᕐᒥᖕᓂᒃ 

ᓴᓇᙱᑕᒥᖕᓂᒃ ᐊᑐᖅᖢᑎᒃ ᓄᑕᐅᓯᓯᖅᖢᑎᒃ ᐅᖃᐅᔾᔭᐅᓗᑕ ᐃᓐᓇᕐᓂᒃ 

ᐅᒃᐱᕆᔭᕆᐊᖃᖅᐸᕗᑦ ᖃᐅᔨᒪᔭᒥᖕᓂᒃ ᐅᖃᐅᔾᔨᕙᖕᒪᑕ.

ᑕᐃᒪᙵᓕᒫᖅ ᐊᑲᐅᙱᑦᑐᑎᒎᖃᑦᑕᕐᓂᖅ ᐊᔾᔨᒌᙱᑦᑐᑎᒍᑦ 

ᐊᔪᖅᑐᑎᒍᑦ ᖁᕕᐊᓇᙱᑦᑐᑎᒎᖃᑦᑕᕐᓂᖅ ᐃᓅᓯᐅᑉ ᐃᖏᕐᕋᓂᖓᓂ 

ᐃᓚᒋᔭᐅᔪᑐᖃᐅᖕᒥᖕᒪᑦ ᐊᑐᕈᓐᓃᕐᓂᐊᙱᒃᑭᓪᓗᓂᓗ 

ᓄᓇᖃᕐᓂᖓᓂ ᑕᐃᒪᐃᒃᑲᓗᐊᖅᑎᓪᓗᒍ ᐊᓂᒍᕋᓱᐃᓐᓇᕆᐊᖃᖅᐸᕗᑦ 

ᐊᓂᒍᕐᕕᓖᓐᓇᐅᖕᒪᑕ ᑭᓱᑐᐃᓐᓇᐃᑦ.

ᓄᓇᕐᔪᐊᕐᒥᐅᑦ ᐃᓄᖏᑕ ᐋᖅᑭᑦᑕᐅᓯᒪᓂᖏᑦ

ᓄᓇᕐᔪᐊᕐᒥᐅᑦ ᐊᔾᔨᒌᙱᑦᑐᓄᑦ ᓄᓇᓄᑦ ᓄᓇᑖᖅᑐᖅᑎᑕᐅᓂᕐᒥᓂᒃ 

ᐅᖃᐅᓯᖃᓕᖅᑎᑕᐅᓂᖏᑦ ᐱᖅᑯᓯᖃᓕᖅᑎᑕᐅᓯᒪᓂᖏᓐᓄᑦ 

ᐊᔾᔨᒌᙱᑦᑐᓂᒃ ᓄᓇᐅᑉ ᓯᓚᐅᓪᓗ ᓇᔪᕐᓂᐊᖅᑕᖏᑕ ᐊᔾᔨᒌᓐᓂᖏᓐᓄᑦ 

ᐋᖅᑭᑦᑕᐅᕙᒌᖅᓯᒪᒻᒪᑕ. ᐱᓂᐊᕐᓂᕆᔭᕆᐊᖃᖅᑕᖏᑦ ᖃᓄᑐᐃᓐᓇᖅ 

ᓄᓇᒥᖕᓂᒃ ᐊᔪᙱᑕᖏᓐᓂᒃ ᐃᓄᒋᓂᐊᖅᑕᖏᑕ ᓄᓇᖃᕐᓂᐊᖅᑐᑦ 

ᐃᒻᒥᓂᒃ ᐋᖅᑭᔅᓱᙱᑕᒥᖕᓂᒃ ᐱᔪᓐᓇᕐᓂᖃᖅᑎᑕᐅᓯᒪᒐᒥᒃ 

ᐱᔪᓐᓇᕐᓂᙳᖅᑎᓯᒪᔭᖏᓪᓗ ᐊᔾᔨᒌᙱᑦᑐᓄᑦ ᓄᓇᓄᑦ 

ᐊᑐᐃᓐᓇᕈᓐᓇᖅᑐᓕᐊᕆᓯᒪᕙᐃᑦ ᓄᓇᕐᔪᐊᑉ ᓯᓚᕐᔪᐊᓪᓗ ᓄᓇᖓᓄᑦ 

ᑎᑭᓪᓗᒍ.

ᓄᓇᖃᖅᑳᖅᓯᒪᔪᑦ ᐃᓄᐃᑦ ᐅᑭᐅᖅᑕᖅᑐᒥ 

ᐱᔪᓐᓇᕐᓂᖃᖅᑎᑕᐅᓯᒪᒋᕗᑦ ᐊᔾᔨᒋᔭᐅᙱᑦᑐᒥᒃ ᑮᓇᐅᔭᑎᒎᙱᑦᑐᓂᒃ 

ᐃᓅᓇᓱᒍᓐᓇᕈᑎᖃᖅᑎᑕᐅᓯᒪᓪᓗᑎᒃ ᓂᕐᔪᑎᓂᒃ ᐅᑭᐅᕌᓗᖕᒥᓪᓗ 

ᐃᓅᓇᓱᒋᐊᖃᕐᓂᕐᒥᒃ ᓯᓚᒥ. ᐊᒃᓱᕈᕐᓇᖅᑐᖅᓯᐅᕆᐊᖃᖅᖢᑎᒃ 

ᑕᒪᐃᓐᓂᒃ ᐅᑭᐅᖑᑎᓪᓗᒍ ᑎᒥᑎᒃ ᑲᒪᒋᑦᑎᐊᕈᓐᓇᐃᓪᓕᑐᐊᕈᓂᔾᔪᒃ 

ᖁᐊᖅᐸᓪᓕᐊᔭᒻᒪᑦ ᐆᒪᒐᓗᐊᕐᓗᓂ ᕿᓄᐃᓵᕈᓐᓇᕐᓂᖃᖅᖢᑎᒃ ᑭᓯᐊᓂ 

ᐃᓅᔪᓐᓇᖃᑦᑕᖅᓯᒪᖕᒪᑕ ᐃᓅᓇᓱᒋᐊᒃᓴᖅ ᓴᐱᕐᓇᖅᓯᖃᑦᑕᕋᓗᐊᖅᑎᓪᓗᒍ 

ᐊᓂᒍᕋᓱᐃᓐᓇᕆᐊᖃᖅᐸᒃᖢᑎᒃ ᐊᒃᓱᕈᕆᐊᖃᐃᓐᓇᖅᐸᒃᖢᑎᒃ ᐃᓅᓯᕐᒥᓂᒃ 

ᐃᓅᔪᓐᓇᕋᓱᖕᓂᕐᒧᑦ ᐃᓄᒃᑕᖃᐃᓐᓇᕈᓐᓇᖅᑎᑦᑎᒻᒪᑕ ᐅᑭᐅᖅᑕᖅᑐᒥ 

ᐅᕙᒍᑦ ᑭᖑᕚᖑᓪᓗᑕ ᒫᓐᓇᒧᑦ ᑎᑭᖦᖢᒍ ᐃᓅᕗᒍᑦ.

ᐃᓅᒐᑦᑕ ᓇᒧᑐᐃᓐᓇᕐᓗ ᓄᓇᓄᑦ ᐅᖓᓯᒃᑐᓄᑦ ᐊᐃᖃᑦᑕᖅᓯᒪᓪᓗᑎᒃ 

ᓯᕗᓕᕗᑦ ᖃᐅᔨᒪᖃᑦᑕᐅᑎᔪᑐᖃᐅᕗᑦ ᓄᓇᖅᑲᑎᒌᙱᑦᑐᐊᓐᓄᐃᑦ 

ᐅᖓᓯᒌᑦᑐᑦ ᕿᒧᑦᓰᓐᓇᒃᑯᑦ ᐃᓄᐃᑦ ᕿᒻᒥᓂᑦ ᐃᑲᔪᖅᑎᒃᓴᖃᖅᑎᑕᐅᓪᓗᑎᒃ 

ᐱᖃᖅᑎᑕᐅᑲᐅᑎᒋᓯᒪᓂᖏᑦ ᓇᓗᓇᙱᓚᖅ ᐃᓄᐃᓪᓗ 

ᓄᓇᖅᑲᑎᒌᙱᑦᑐᑦ ᐅᖓᓯᒌᑦᑐᓂᒃ ᓄᓇᓖᑦ ᐃᓚᒌᒍᑎᒋᖃᑦᑕᖅᐸᐃᑦ 

ᕿᒻᒦᑦ ᕿᒧᒃᓯᒃᑯᑦ ᐃᓄᐃᑦ ᐃᓚᖏᑦ ᐅᖓᓯᒌᓕᖅᑎᑕᐅᓯᒪᒻᒪᑕ.

ᐱᖅᑯᓯᖅᓱᖅᖢᑎᒃ ᐃᓄᐃᑦ ᐊᐅᓚᓂᖃᖅᑎᓪᓗᒋᑦ 

ᖃᓪᓗᓈᑦ ᐃᓄᐃᑦ ᓄᓇᖓᓐᓄᐊᖃᑦᑕᓕᖅᓯᒪᔪᑦ 

ᐅᑭᐅᖅᑕᖅᑐᒧᑦ ᐊᒃᓱᕈᕐᓇᖅᑐᖅᓯᐅᖃᑦᑕᖅᑐᒻᒪᕆᐊᓘᓇᖅᑐᖅ 

ᐆᒋᐊᖅᑐᕐᓗᑎᒃ ᐃᓅᓇᓱᖕᓂᕐᒥᓄᑦ ᓂᕿᑐᖃᕆᙱᑕᒥᓂᒡᓗ 

ᓂᕆᖃᑦᑕᕆᐊᖃᓕᖅᐸᒃᖢᑎᒃ ᖃᓂᒪᔪᑎᑐᑦ ᓂᕆᔪᓐᓇᙱᑕᖏᓐᓂᒃ 

ᕿᓂᕈᔾᔭᐅᓪᓗᑎᒃ ᐃᓂᖃᖅᑎᑕᐅᔭᕆᐊᖃᖅᐸᒃᖢᑎᒃ ᐃᓄᖕᓂᑦ 

ᐃᑲᔪᖅᑕᐅᓇᓱᐃᓐᓇᖅᐸᓚᐅᖅᑐᑦ. 

ᐃᓅᔪᓐᓇᖅᑎᑕᐅᓇᓱᒃᖢᑎᒃ ᐱᖅᑯᓯᕆᙱᓐᓇᒥᔾᔪᒃ 

ᖃᐅᔨᒪᔭᑐᖃᕆᙱᓐᓇᒥᔾᔪᒃ ᐊᔪᑦᑎᐊᒻᒪᕆᒃᐸᓚᐅᕐᒪᑕ 

ᐃᓅᓇᓱᖕᓂᕐᒥᒃ ᐅᑭᐅᒃᑯᑦ ᐃᑲᔪᖅᑕᐅᖏᒃᑯᑎᒃ ᐃᓄᖕᓂᑦ ᐃᓄᐃᑦ 

ᓄᓇᖓᑦ ᐃᓕᓯᒪᙱᓪᓗᒍ ᐊᔪᕐᓇᖅᑐᖅᑕᖃᐅᕐᒪᑦ ᐃᓅᓇᓱᖕᓂᕐᒧᑦ 

ᐊᔾᔨᒋᔪᓐᓃᖅᑕᕐᓂᖓ ᓯᓚᐅᑉ ᐃᓱᒪᖅᓱᑐᐃᓐᓇᕐᕕᒃᓴᐅᙱᒻᒪᑦ.

ᐃᓅᓂᐅᑉ ᐆᒪᐃᓐᓇᕈᑎᖏᑦ ᒪᓕᒐᐃᑦ

ᓄᓇᖃᖅᑳᖅᓯᒪᔪᑦ ᐃᓄᐃᑦ ᓯᕗᓕᕗᑦ ᒪᓕᒐᖁᑎᖏᑦ ᒪᓕᒃᖢᒋᑦ 

ᐃᓄᒃᑕᖃᐃᓐᓇᕈᓐᓇᖅᑎᑦᑎᖕᒪᑕ ᓯᕗᓕᑦᑎᓐᓂᒃ ᐅᕙᒍᑦ ᒫᓐᓇ 

ᑭᖑᕚᖑᓪᓗᑕ. 

ᓯᕗᓕᕗᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ ᐱᖁᔭᖁᑎᒥᖕᓂᒃ ᒪᓕᒃᖢᑎᒃ 

ᐃᓄᒃᑕᖃᐃᓐᓇᕈᓐᓇᖅᑎᑦᑎᖕᒪᑕ. ᐅᕙᒍᑦ ᒫᓐᓇ ᐃᓅᕗᒍᑦ ᑭᖑᕚᖑᓪᓗᑕ 

ᐃᓅᑎᑕᐅᔾᔪᑎᒋᒐᑦᑎᒍᑦ ᐃᓅᓯᕆᒐᑦᑎᒍᑦ ᐊᑐᖅᑏᓐᓇᖅᖢᑎᒍᓪᓗ 

ᐋᖅᑭᒃᓯᒪᔾᔪᑎᒌᓐᓇᕋᓱᒋᐊᖃᕋᑦᑎᒍᑦ ᐃᓅᓯᑦᑎᓐᓄᑦ.

1.	 ᐃᓚᐃᓕᕿᓂᖅ ᐃᓄᑲᒻᒪᒃᑎᕈᑕᐅᑳᓪᓚᓲᖑᕗᖅ ᕿᓄᓂᕐᒧᑦ 

ᓈᒻᒪᙱᓴᖅᑐᖃᑳᓪᓚᓲᖑᕗᖅ ᐃᓅᓯᒥᒍᑦ ᖃᐅᔨᒪᔭᐅᑦᑎᐊᕆᐊᖃᖅᐳᖅ 

ᕿᓄᙱᒃᑯᑎᒃ ᐃᓚᐃᓕᕿᓂᕐᒧᑦ ᓈᒻᒪᙱᓴᕐᓂᕐᒥᒃ ᐊᑐᕋᔭᙱᑕᒥᓂᒃ 

ᐊᑐᖅᑐᖃᑳᓪᓚᓲᖑᖕᒪᑦ.

2.	 ᑎᒍᓯᖃᑦᑕᕐᓂᖅ ᓇᓗᓇᐃᙱᓪᓗᑎᒃ ᐃᓄᐊᓄᑦ ᑭᓱᑐᐃᓐᓇᕐᓂᒃ 

ᐃᓕᔭᐅᓯᒪᔪᓂᒃ ᑎᒡᓕᑯᒥᖕᓂᐅᖕᒪᑦ. ᐊᑐᖁᔭᐅᙱᒻᒪᕆᒃᐳᖅ.

3.	 ᐆᒻᒪᑎᑦᑎᓐᓂ ᐊᑲᐅᙱᑦᑐᒥᒃ ᖃᓄᑐᐃᓐᓇᖅ 

ᐊᑐᖅᑕᐅᖏᓐᓇᐅᔮᕈᑎᖃᓕᖅᐸᒃᐳᖅ ᐅᖃᐅᓯᐅᖃᑦᑕᓗᐊᖅᖢᑎᒃ 

ᐆᒪᑎᑕᐅᓗᐊᓕᕌᖓᑕ ᐆᒪᑎᑦᑎᓐᓂᖅ ᐊᑲᐅᙱᑦᑐᒥᒃ 

ᐊᑐᖅᑕᐅᓗᐊᕆᐊᖃᙱᓚᖅ.

4.	 ᕿᒃᓯᒪᓗᖃᕐᓂᖅ ᐃᓅᖃᑎᒥᒃ ᐱᓂᖅᓴᐅᔪᒪᓗᐊᕐᓂᖅ ᑭᓱᑐᐃᓐᓇᕐᓂᒃ 

ᖃᓄᑐᐃᓐᓇᖅ ᐱᓗᐊᕋᓱᓗᐊᕐᓂᖅ ᐊᑐᖁᔭᐅᙱᒻᒪᕆᒃᐳᖅ 

ᐊᑲᐅᙱᑦᑐᒧᑦ ᖃᓂᕐᕋᕐᒪᑦ.

5.	 ᑭᒡᒍᖅᓴᐃᓂᖅ ᐃᓅᖃᑎᖕᓄᑦ ᓱᕋᒃᓴᐅᑕᐅᕗᖅ 

ᑭᓱᑐᐃᓐᓇᕐᓂᒃ ᑭᓇᑐᐃᓐᓇᖅ ᐃᓅᖃᑎᒥᓂᒃ ᑭᓇᑐᐃᓐᓇᕐᒥᒃ 

ᑭᒡᒍᖅᓴᐃᖃᑦᑕᕆᐊᖃᙱᓚᑎᑦ ᓱᕋᒃᓴᐅᑕᐅᖕᒪᑦ.

6.	 ᐃᒻᒥᓂᒃ ᓇᒡᓕᒋᓗᐊᕐᓂᕐᒧᑦ ᓯᓚᖅᑲᑎᒋᔭᒥᓄᑦ 

ᐅᖃᖃᑦᑕᕈᓘᔭᕆᐊᖃᙱᓚᒍᑦ ᐅᓐᓂᕐᓗᒃᓴᖃᑦᑕᕐᓗᑎᒃ ᐃᓅᖃᑎᒥᓄᑦ 

ᐱᑦᑎᐊᕈᓐᓃᖅᓴᐅᑕᐅᖕᒪᑦ ᑕᐃᒪᐃᑦᑕᕆᐊᖃᙱᓚᖅ.

7.	 ᐱᑕᖃᙱᙳᐊᕐᓂᖅ ᐃᓅᖃᑎᖏᓐᓄᑦ ᐊᑭᕋᒃᓴᐅᑕᐅᕗᖅ 

ᐱᑕᖃᙱᙳᐊᖅᑐᖃᖃᑦᑕᕆᐊᖃᙱᓚᖅ ᑭᓇᑐᐃᓐᓇᕐᒧᑦ.

8.	 ᕿᕕᖁᓴᕐᓂᖅ ᐃᓅᖃᑎᒌᑦᑎᐊᕐᓂᕐᒥᒃ ᓱᕋᐃᕙᓪᓕᐊᓲᖑᕗᖅ 

ᐃᖃᓇᕈᓐᓃᕈᑕᐅᓲᖑᓪᓗᓂ ᖁᕕᐊᓱᖃᑦᑕᖅᑐᓄᑦ ᑭᓇᑐᐃᓐᓇᖅ 

ᕿᕕᖁᓴᖃᑦᑕᕆᐊᖃᙱᓚᖅ.

9.	 ᓯᕐᓈᖃᑦᑕᕐᓂᖅ ᐃᓅᓯᕐᒧᑦ ᓱᕋᒃᓴᐅᑕᐅᓲᖑᕗᖅ 

ᖃᓄᑐᐃᓐᓇᖅ ᓯᕐᓂᒋᔭᐅᖃᑦᑕᖅᑐᑦ ᐃᓅᓯᖓᓄᑦ 

ᐊᖓᔪᖅᑳᒥᓂᒃ ᓵᓚᒃᓴᕋᓱᒋᓕᖅᐸᓪᓕᐊᕙᖕᒪᑕ ᐃᓚᒋᔭᒥᓂᓪᓗ 

ᐃᓚᓈᕆᔭᐅᔪᓐᓃᓲᖑᓪᓗᑎᒃ ᓯᕐᓂᓇᖅᑐᑦ.

10.	ᓄᓕᐊᕇᒃ ᐃᓅᓯᕐᒥᓂᒃ ᐃᒻᒥᓄᑦ ᐋᖅᑭᒃᓯᒪᓇᓱᙱᒃᑯᑎᒃ 

ᑲᑐᔾᔨᖃᑎᒌᒐᓱᙱᒃᑯᑎᒃ ᐊᑲᐅᔪᒧᑦ ᐊᖏᔪᒻᒪᕆᐊᓗᖕᒥᒃ 

ᓱᕋᒃᓴᐅᑕᐅᕗᖅ ᑭᖑᕚᒃᓴᖏᓐᓄᑦ ᕿᑐᕐᖓᖏᓐᓄᑦ 

ᐋᖅᑭᑦᑎᐊᖅᓯᒪᙱᔾᔪᑕᐅᖕᒥᖕᒪᑦ ᓄᓕᐊᕇᖑᔪᑦ 

ᐃᑲᔪᖅᑎᒌᑦᑎᐊᕆᐊᖃᖅᐳᑦ.

11.	ᑭᒃᑯᑐᐃᓐᓇᐃᑦ ᐃᓅᖃᑎᒥᓂᒃ ᖃᖓᖅᓱᕆᐊᔭᕆᐊᖃᙱᓚᖅ 

ᖃᓄᑐᐃᓐᓇᖅ ᐃᓅᓯᕐᒧᑦ ᐊᑲᐅᙱᓕᐅᕈᑕᐅᓕᕈᓐᓇᕐᒪᑦ ᖃᖓᓂᖅ 

ᖁᕕᐊᓱᙱᓐᓂᖅ.

12.	ᐆᒪᔪᓂᒃ ᓄᓇᒥᐅᑕᕐᓂᒃ ᐃᒪᕐᒥᐅᑕᕐᓂᒡᓘᓐᓃᑦ 

ᓂᕐᔪᑎᓂᒃ ᒥᑕᐅᑎᖃᕆᐊᖃᙱᓚᑦ ᑐᖁᓴᙱᓪᓗᒍ 

ᐋᓐᓂᐊᑎᑦᑎᔪᖃᕆᐊᖃᙱᓚᖅ ᐱᔮᕆᔭᐅᓗᓂ ᐱᔾᔮᙱᓪᓗᒍ.

13.	ᑭᓇᑐᐃᓐᓇᖅ ᐃᓅᙱᑦᑐᓂᒃ ᑭᓱᑐᐃᓐᓇᕐᓂᒃ ᓂᕐᔪᑎᓂᒡᓘᓐᓃᑦ 

ᓄᓕᐊᕋᓱᒋᐊᖃᙱᓚᖅ ᐃᓅᓯᑭᓐᓇᕈᑕᐅᔭᒻᒪᑦ 

ᐃᓅᓰᓐᓂᕈᑕᐅᓲᖑᓪᓗᑎᒡᓗ.

14.	ᑭᓇᑐᐃᓐᓇᖅ ᐆᒪᔪᓂᒃ ᐅᓇᖕᒥᐊᖃᕆᐊᖃᙱᓚᖅ 

ᐅᓇᖕᒥᐊᖃᖅᑐᑦ ᑲᑉᐱᐊᓱᒃᑎᑕᐅᑐᐃᓐᓇᕆᐊᖃᕐᒪᑕ ᐅᕝᕙᓘᓐᓃᑦ 

ᐊᔪᖅᓴᓕᕈᑕᐅᔪᓐᓇᕐᒪᑕ ᓈᒻᒪᙱᓗᐊᕐᓗᓂ ᖃᓄᑐᐃᓐᓇᕐᓘᓐᓃᑦ 

ᓈᒻᒪᙱᑦᑐᒃᑯᑦ ᐊᑐᕈᑕᐅᔪᓐᓇᕐᒪᑕ ᐃᓅᓯᖓᓄᑦ ᐅᓇᖕᒥᐊᖃᖅᑐᑦ.                                       

15.	ᑭᓇᑐᐃᓐᓇᖅ ᐃᓄᑑᖃᑎᖃᕐᓗᓂ ᓵᓚᓯᐊᖃᕆᐊᖃᙱᓚᖅ 

ᖃᓄᑐᐃᓐᓇᖅ ᖁᕕᐊᓱᙱᑎᑦᑎᓇᓱᒡᓗᓂ.

16.	ᑭᓇᑐᐃᓐᓇᖅ ᐃᓄᑑᖃᑎᖃᕐᓗᓂ ᓇᔪᒐᕆᓕᖅᑕᒥᓂᒃ ᐃᓅᖃᑎᒥᓄᑦ 

ᑕᖅᑲᐅᖓᑐᐃᓐᓇᖅ ᐅᖃᐅᓯᖃᕈᓘᔭᖃᑦᑕᕆᐊᖃᙱᓚᖅ ᓱᓕᙱᓪᓗᓂ.

17.	ᑭᒃᑯᑐᐃᓐᓇᐃᑦ ᓴᓇᔭᒃᓴᖅᑖᖅᑎᑕᐅᓇᓱᒡᓗᑎᒃ ᑭᓱᑐᐃᓐᓇᕐᒥᒃ 

ᐅᕝᕙᓘᓐᓃᑦ ᓂᕿᒥᒃ ᐱᑎᑕᐅᓗᓂ ᐱᐅᙱᓐᓂᑯᒧᑦ 

ᐱᑎᑕᐅᓂᕋᖃᑦᑕᕆᐊᖃᙱᓚᑦ ᓇᕐᕈᓂᑰᖅᑕᐅᓂᕋᖃᑦᑕᖅᑐᑦ 

ᐃᖅᑲᒋᔭᐅᔪᓐᓃᓲᖑᖕᒪᑕ ᑕᐃᒪᐃᓕᐅᖃᑦᑕᖅᑐᑦ.

18.	ᑭᓄᐃᓵᕐᓂᖅ ᐃᓱᒫᓗᒍᑎᖃᕋᓗᐊᕐᓗᓂ ᐃᖅᑯᓪᓗᖃᙱᓐᓂᖅ 

ᓴᖅᑭᔮᙱᓐᓇᓱᒡᓗᓂ ᐊᑲᐅᙱᑦᑐᒻᒪᕆᐊᓘᕗᖅ ᑭᒃᑯᑐᐃᓐᓇᑦ 

ᖃᓄᑐᐃᓐᓇᖅ ᐃᓱᒫᓘᑎᖃᓕᕌᖓᒥᒃ ᐅᖃᕐᕕᒋᔪᓐᓇᖅᑕᒥᖕᓄᑦ 

ᐃᒻᒥᓂᒃ ᓴᖅᑭᑦᑎᖃᑦᑕᕆᐊᖃᖅᐳᑦ ᐃᓱᒫᓗᒍᑎᒋᔭᒥᓂᒃ 

ᐲᖅᓯᓇᓵᖃᑦᑕᕐᓗᑎᒃ ᐃᓅᓯᕐᒥᓂᒃ ᐋᖅᑭᒃᓱᖃᑦᑕᕐᓗᑎᒃ 

ᕿᓄᐃᓵᕋᓱᐊᓗᑐᐃᓐᓇᙱᓪᓗᑎᒃ.

19.	ᓴᒡᓗᖃᑦᑕᕐᓂᖅ ᐱᑦᑎᐊᖃᑦᑕᙱᓕᕈᑕᐅᓲᖑᕗᖅ ᐃᓅᖃᑎᒌᓄᑦ 

ᐃᓚᒌᓄᓪᓗ ᓴᒡᓗᑐᔪᑦ ᖃᐅᔨᔭᐅᙱᔅᓴᐃᓐᓇᕈᓐᓇᙱᒻᒪᑕ 

ᐅᒃᐱᕆᔭᐅᔪᓐᓇᐃᓕᓲᖑᓪᓗᑎᒃ ᓱᓪᓕᓴᐅᙱᑦᑐᑦ 

ᓴᖅᑭᙱᓴᐃᓐᓇᓚᐅᖅᓯᒪᙱᒻᒪᑕ ᓱᓪᓕᓴᐅᓐᓂᙱᑦᑐᑦ 

ᓴᖅᑮᓐᓇᐅᔭᖅᐸᖕᒪᑕ ᖃᓄᑐᐃᓐᓇᖅ.

20.	ᑭᓇᑐᐃᓐᓇᖅ ᐃᓅᖃᑎᒥᓂᒃ ᓇᖑᓗᒃᓴᐃᖃᑦᑕᕆᐊᖃᙱᓚᖅ 

ᐱᑦᑎᐊᙱᑎᑦᑎᓇᓱᒡᓗᓂ ᐊᓯᒥᓂᒃ ᖃᓄᑐᐃᓐᓇᖅ.

21.	ᕿᓇᖓᓴᖕᓂᖅ ᐊᑐᖅᑕᐅᓕᓲᖑᒋᕗᖅ ᐱᔾᔪᑎᖃᕌᖓᒥᒃ 

ᑭᓱᑐᐃᓐᓇᕐᒥᒃ ᐱᔮᕆᓂᕐᒧᑐᐃᓐᓇᐅᙱᑦᑐᖅ ᕿᓇᖓᓴᒃᑐᑦ 

ᐅᔾᔨᕆᔭᐅᓯᒪᓕᕈᓂ ᑭᒡᓕᓯᐅᖅᑕᐅᔭᕆᐊᖃᖅᐳᖅ ᐱᔾᔪᑎᖓᓂ 

ᐅᐸᓗᐃᔭᐅᙱᓪᓗᓂ ᐱᓐᓇᔭᖕᓇᖅᑐᒃᑯᑦ ᐅᖃᕐᕕᖃᖅᑎᑕᐅᖅᑳᕐᓗᓂ 

ᐅᖃᓪᓚᐅᔾᔭᐅᔭᕆᐊᖃᖅᐳᖅ.

22.	ᓄᑕᕋᑯᓗᐃᑦ ᐋᖅᑭᒋᐊᖅᑕᐅᒋᐊᖃᖅᐳᑦ ᓈᒻᒪᙱᓴᒃᑎᓪᓗᒋᑦ 

ᒥᑭᑎᓪᓗᒋᑦ ᓯᕗᓂᒃᓴᖓ ᐋᖅᑭᓱᖅᑕᐅᓇᓱᒃᑕᐅᕙᒌᕋᓱᒃᐸᖕᒪᑕ ᐊᒻᒪᓗ 

ᓄᑕᕋᑯᓗᐃᑦ ᐃᕐᖓᓗᖏᑦ ᐊᓇᖏᑦ ᐃᔾᔪᕆᔭᐅᔭᕆᐊᖃᙱᓚᑦ 

ᐃᔾᔪᕆᔭᐅᖃᑦᑕᕈᑎᒃ ᓱᔪᐃᔭᐅᑐᐃᓐᓇᕆᐊᖃᕐᒪᑕ ᐃᓅᓯᑭᓈᓕᕐᓗᓂ 

ᑕᒪᓐᓇ ᐊᑐᖁᔭᐅᙱᒻᒪᕆᒃᐳᖅ.

ᐋᖅᑭᒋᐊᕈᑏᑦ ᐊᑐᓕᕆᐊᓖᑦ

ᐃᓄᐃᑦ ᐃᓅᓯᓕᕆᔾᔪᓯᖏᓐᓂᒃ ᐱᖁᔭᖁᑎᖏᓐᓂᒡᓗ 

ᑕᓱᖅᓯᒋᐊᒃᑲᓐᓂᕈᒪᒍᑦᑕ ᐋᖅᑭᒋᐊᕆᐊᓖᑦ ᐅᑯᐊ 

ᐃᒃᐱᒋᓕᒃᑲᓐᓂᕆᐊᖃᖅᐸᕗᑦ ᐃᓅᓂᕗᑦ ᓄᓇᑦᑎᓐᓂᓗᒃᑖᖅ 

ᐃᓅᓕᖅᑳᖅᓯᒪᔪᑦ ᓄᓇᑐᖃᖓ ᐅᑭᐅᖅᑕᖅᑐᒥ.

1.	 ᓄᓇᓕᖕᓂ ᒐᕙᒪᐅᔪᑦ ᑲᑎᒪᔨᖏᑦ ᐃᓄᐃᑦ ᐱᖅᑯᓯᖏᓐᓂᒃ 

ᒪᓕᒐᖁᑎᖏᓐᓂᒃ ᐱᖁᔭᖁᑎᖏᓐᓂᒡᓗ ᐃᓚᒋᔭᐅᑎᑦᑎᓇᓱᒃᖢᑎᒃ 

ᐊᒃᓱᕉᑎᖃᕆᐊᖃᖅᐳᑦ ᐱᕙᓪᓕᐊᓂᐅᔪᓄᑦ ᐃᓅᓯᓕᕆᔾᔪᓯᖏᓐᓂᒡᓗ 

ᐃᓚᒋᔭᐅᑎᑦᑎᓇᓱᒋᐊᖃᖅᐳᑦ ᓄᓇᓕᖁᑎᒋᔭᒥᓂᒃ 

ᐊᒃᓱᕉᑎᖃᓯᐅᔾᔨᓗᑎᒃ ᐊᑐᖅᑕᐅᑎᓐᓇᓱᒡᓗᒋᓪᓗ 

ᐋᖅᑭᒃᓯᒪᕚᓪᓕᕈᑎᒃᓴᐅᓂᕆᔭᖏᑦ ᐃᓅᓯᕐᒧᑦ.

2.	 ᐃᓅᓯᓕᕆᓂᕐᒥᒃ ᐃᓕᓐᓂᐊᖅᑎᑦᑎᕙᒃᑐᑦ ᓄᓇᓕᓕᖕᓄᑦ 

ᐃᓅᓯᓕᕆᔨᐅᕙᒃᑐᑦ ᐃᓄᐃᑦ ᐃᓅᓯᓕᕆᔾᔪᓯᖏᓐᓂᒃ 

ᐱᖁᔭᖁᑎᖏᓐᓂᒃ ᒪᓕᒐᖁᑎᖏᓐᓂᒡᓗ ᐃᓅᓯᕐᒧᑦ 

ᐋᖅᑭᒃᓯᒪᑎᑦᑎᓇᓱᒍᑎᖏᓐᓂᒃ ᐃᓕᓐᓂᐊᖅᓯᒪᔭᕆᐊᖃᖅᐳᑦ 

ᐃᓅᓯᓕᕆᔨᐅᒍᑎᒡᓗ ᐃᓄᐃᑦ ᓄᓇᖓᓐᓂ ᐃᓄᖕᓄᑦ ᓄᓇᖃᖅᑳᖅᓯᒪᔪᑦ 

ᐃᓅᓯᓕᕆᔾᔪᓯᖏᓐᓂᒃ ᐃᓚᒋᔭᐅᑎᑦᑎᖃᑦᑕᕆᐊᖃᖅᐳᑦ 

ᐃᓕᓐᓂᐊᖅᓯᒪᓗᑎᒃ ᐃᓄᐃᑦ ᓄᓇᒥᖕᓂᒃ ᐃᓅᓯᓕᕆᔾᔪᓯᖏᓐᓂᒃ 

ᐃᓕᓴᕆᔭᐅᒪᔭᐅᔪᓂᒃ ᓄᓇᓖᑦ ᐃᓄᖏᓐᓂᑦ.

3.	 ᐃᓕᓴᐃᔨᐅᓂᐊᖅᑐᑦ ᐃᓄᐃᑦ ᓄᓇᖏᓐᓂᑦ ᑭᒃᑯᑐᐃᓐᓇᐃᑦ 

ᐃᓄᐃᑦ ᐃᓅᓯᓕᕆᔾᔪᓯᖏᓐᓂᒃ ᐱᖁᔭᖁᑎᖏᓐᓂᒡᓗ 

ᐱᕈᖅᓴᐃᔾᔪᓯᖏᓐᓂᒡᓗ ᓄᑕᖅᑲᓂᒃ ᐃᓕᓐᓂᐊᖅᓯᒪᔭᕆᐊᖃᖅᐳᑦ 

ᐃᓕᓐᓂᐊᖅᑎᑦᑎᔪᓐᓇᕐᓗᑎᒡᓗ ᐃᓅᓯᓕᕆᔾᔪᓯᑐᖃᕐᒥᒃ ᐃᓄᖕᓂᒃ 

ᖃᓪᓗᓈᑉ ᐱᖅᑯᓰᓐᓇᖓᓂᐅᙱᑦᑐᖅ ᐃᓄᐃᑦ ᐃᓕᓴᕆᔭᐅᒪᓗᑎᒃ 

ᐃᓅᓯᖃᕐᓂᖏᓐᓂᒃ ᐃᖕᒥᑎᒎᖅᑐᒥᒃ ᓄᓇᒥᖕᓂ.

4.	 ᓄᓇᕗᒻᒥ ᑎᒥᐅᔪᑦ ᐊᖏᔫᑏᑦ ᓄᓇᖃᖅᑳᖅᓯᒪᔪᓄᑦ 

ᑐᕌᖓᔪᑦ ᐃᓄᐃᑦ ᐱᖁᔭᖁᑎᖏᑦ ᐃᓅᓯᓕᕆᔾᔪᓯᖏᓪᓗ 

ᑎᑎᖅᑲᑎᒍᑦ ᓴᖅᑭᓚᐅᙱᓐᓂᖏᓐᓂ ᐃᓄᖕᓂᑦ ᖃᐅᔨᒪᔪᓂᒃ 

ᐃᓄᓪᓚᑦᑖᑎᑐᑦ ᐃᓚᒋᔭᐅᑎᑦᑎᔭᕆᐊᖃᖅᐳᑦ ᓇᓛᒎᖅᑐᒥᒃ 

ᐃᓅᓯᓕᕆᖃᑦᑎᐊᖁᓪᓗᒍ ᓄᓇᕗᑦ ᐃᓄᒋᓐᓄᑦ ᐃᓅᓯᓕᕆᓂᕐᒧᑦ 

ᓯᕗᓕᖅᑎᐅᔪᑦ ᓄᓇᖃᖅᑳᖅᓯᒪᔪᑦ ᐃᓅᓯᓕᕆᔾᔪᓯᖏᓐᓂᒃ 

ᐃᓚᒋᔭᐅᑎᑦᑎᓇᓱᒡᓗᑎᒃ ᐊᒃᓱᕉᑎᖃᕆᐊᖃᖅᐳᑦ ᐃᓅᓯᓕᕆᓂᕐᒧᑦ 

ᓯᕗᓕᐅᖅᑎᐅᔪᑦ ᐃᓄᓕᕆᕙᒃᑐᓪᓗ ᐊᖓᔪᒋᔭᒥᖕᓂᒃ ᐃᓐᓇᕐᓂᒃ 

ᐃᓱᒪᓯᐅᕆᔭᕆᐊᖃᖅᐳᑦ ᐃᓅᓯᓕᕆᓂᑐᖃᕐᒥᒃ ᐱᖁᔭᓕᕆᓂᑐᖃᕐᒥᒡᓗ 

ᑐᑭᓯᐅᒪᑦᑎᐊᕋᓱᒡᓗᑎᒃ.

5.	 ᓄᓇᓖᑦ ᓄᓇᕗᑦ ᐃᓚᖏᑦ ᐃᓅᓯᓕᕆᔾᔪᓯᑐᖃᖏᑦ ᖃᐅᔨᒪᔭᖏᑦ 

ᐃᓚᒋᔭᐅᑎᑕᐅᒃᐸᑕ ᑭᓯᐊᓂ ᐃᑲᔪᖅᑐᐃᓯᒪᑦᑎᐊᕈᓐᓇᕐᒪᑕ 

ᕿᑐᕐᖓᒥᖕᓂᒃ ᐱᕈᖅᓴᐃᔾᔪᓯᖏᑦ ᐊᑐᖅᑕᐅᖃᓯᐅᑎᒃᐸᑕ 

ᐋᖅᑭᐅᒪᑎᑦᑎᓇᓱᖕᓂᕐᒧᑦ ᐃᓅᓯᐅᔪᓂᒃ ᐱᕈᖅᐸᓪᓕᐊᔪᖁᑎᒥᖕᓄᑦ 

ᒪᒃᑯᒃᑐᖁᑎᒥᖕᓄᓪᓗ ᐊᑖᑕᒥᑦ ᐊᓈᓇᒥᓪᓗ ᐊᖓᔪᒋᔭᓂᓪᓗ 

ᓈᓚᑦᑎᐊᕆᐊᖃᕐᓂᖅ ᐆᒪᑎᓂᖅᓴᐅᔪᓐᓇᕐᒪᑦ ᐃᓄᐃᑦ 

ᒪᓕᒐᖁᑎᑐᖃᖏᑦ ᑐᙵᒋᔭᐅᔪᑦ ᐱᕈᖅᐸᓪᓕᐊᔪᓂᒃ ᐃᓄᓐᓂᒃ 

ᐋᖅᑭᐅᒪᑎᑦᑎᓇᓱᒍᑎᑐᖃᖏᑦ ᐊᑐᓕᒃᑲᓐᓂᕆᐊᖃᓕᖅᑐᖅ 

ᐃᒃᐱᒋᔭᐅᑦᑎᐊᕐᓗᓂ ᑕᒪᐃᓐᓂᒃ ᐃᓅᓯᕐᓂᒃ ᐱᓕᕆᕙᒃᑐᓂᑦ ᓄᓇᕗᒻᒥ.

ᐱᓪᓕᐅᔾᔨᓂᖅ ᐃᓅᓯᕐᒥᒃ

ᐋᓐᓂᐊᕐᓇᐅᓕᕌᖓᑦ ᐃᓄᐃᑦ ᐋᓐᓂᐊᕐᓇᖅᑐᖅᓯᐅᕌᖓᒥᒃ ᐅᑭᐅᑦ 

ᓇᓕᐊᓐᓂᑐᐃᓐᓇᖅ ᑐᖁᕋᕐᔫᒥᕙᓚᐅᖅᐳᑦ ᑭᓯᐊᓂᓕ ᕿᒻᒦᔭᕌᖓᒥᒃ 

ᐃᓄᐃᑦ ᑐᖁᕋᙱᖔᖅᖢᑎᒃ ᕿᒻᒥᑎᒎᖔᕐᓂᖓᓄᑦ ᐋᓐᓂᐊᕐᓇᖅ 

ᐃᓄᒃᑎᒎᙱᙶᖅᖢᓂ ᖁᕕᐊᒋᔭᐅᓂᖅᓴᐅᓚᐅᖅᑐᖅ ᕿᒻᒥᖏᑦ 

ᑐᖁᕋᖔᕌᖓᑕ ᐃᓄᐃᑦ ᐋᓐᓂᐊᙱᙶᖅᖢᑎᒃ ᐃᓅᓯᖏᓐᓄᑦ 

ᐊᑕᓪᓚᑦᑖᕐᓂᖏᓐᓄᑦ ᓱᖅᑯᐃᕐᓇᕈᑎᒻᒪᕆᒋᕚ. 

ᑕᐃᔅᓱᒪᓂ ᐊᖑᑏᑦ ᕿᒻᒥᖃᖅᑐᐃᓐᓇᐅᕙᓱᖓᖅᑎᓪᓗᒋᑦ 

ᕿᒻᒦᔭᕐᓇᕐᒧᑦ ᕿᒻᒦᑦ ᑐᖁᕋᕌᖓᑕ ᐃᓄᐃᑦ ᐋᓐᓂᐊᖅᐸᓚᐅᙱᑦᑐᑦ 

ᐅᑭᐅᑦ ᓇᓕᐊᓐᓂ ᕿᒻᒦᓪᓗ ᖃᓄᐃᙱᑦᑕᕌᖓᑕ ᐃᓄᖔᑦ 

ᑐᖁᕋᖅᐸᒃᖢᑎᒃ ᐊᒥᖅᑳᖃᑎᒌᓚᐅᖅᑐᑦ ᐃᓅᓯᕐᒥᒃ ᕿᒻᒦᓪᓗ ᐃᓄᐃᓪᓗ 

ᑐᓂᕐᕈᑕᐅᓯᒪᒐᒥᒃ ᐃᓄᖕᓄᑦ ᕿᒻᒦᑦ ᐊᑑᑎᒃᓴᖏᓐᓄᓪᓗ ᑐᕌᖓᓪᓗᑎᒃ 

ᑕᒪᐃᓐᓄᑦ ᐱᕐᕈᐊᕿᓂᒃᑯᑦ ᐋᓐᓂᐊᕐᓂᒃᑯᓪᓘᓐᓃᑦ ᐃᓄᐃᑦ ᐃᓚᖏᑦ 

ᖃᓂᒻᒪᒃᖢᑎᓪᓘᓐᓃᑦ ᖁᓚᕐᓇᖅᓯᓪᓗᑎᒃ ᐃᓅᓂᐊᖅᑰᔨᔪᓐᓃᖅᖢᑎᒃ 

ᕿᒻᒥᖓᓂᒃ ᕿᒻᒥᓪᓗᐊᑕᕆᔭᖓᓂᒃ ᐃᓱᕋᖅᑐᔪᐊᓂᒡᓘᓐᓃᑦ ᐅᕝᕙᓘᓐᓃᑦ 

ᐊᖓᔪᖅᑳᖅᑕᖁᑖᓂᒃ ᑐᖁᔪᖃᑳᓪᓚᒃᑳᖓᑦ ᐃᓄᒋᔭᖏᑦ ᐊᓐᓇᖔᓕᖅᖢᑎᒃ 

ᖃᓄᐃᑦᑐᓐᓃᖔᓯᑳᓪᓚᒃᖢᑎᒃ ᐃᓅᒃᑲᓐᓂᕈᓐᓇᖅᓯᖃᑦᑕᖅᓯᒪᔪᑦ 

ᐅᓄᖅᑐᑦ ᐃᓄᐃᑦ ᐊᑐᖅᓯᒪᔭᖓᑦ ᑕᒪᓐᓇ ᕿᒻᒦᑦ ᐃᓄᐃᑦ ᐃᓅᓯᕐᒥᓂᒃ 

ᐱᓕᐅᔾᔨᖔᖃᑦᑕᖅᓯᒪᓂᖏᓐᓄᑦ ᐃᓄᖕᒥᑦ ᐃᓅᓯᖏᓐᓄᑦ ᖁᔭᓇᖅᐳᖅ 

ᕿᒻᒥᕈᓗᑐᐃᓐᓇᐅᙱᓐᓂᖏᑦ ᑐᑭᓯᓐᓇᕆᐊᒃᑲᓐᓂᕈᑎᖃᖅᐳᖅ 

ᐃᑲᔪᖅᑎᒃᓴᓕᐊᖑᓯᒪᓪᓚᑦᑖᖅᑐᑦ ᐃᓄᖕᓄᑦ.

ᐱᓪᓚᕆᐊᓗᒋᔭᐅᙱᓐᓂᕐᓗ ᐃᓄᖕᓂᑦ ᐃᓅᓯᓕᒫᖏᓐᓄᑦ 

ᓇᓗᓇᙱᔾᔪᑕᐅᓗᐊᒃᑲᓐᓂᖅᐳᖅ ᐃᓅᓯᖃᖃᑎᓪᓚᑦᑖᕆᔭᐅᓯᒪᖕᒪᑕ 

ᑐᖁᕋᖅᑕᐅᔭᕆᐊᖃᓚᐅᙱᑦᑐᑦ ᖃᓄᐃᙱᑎᓪᓗᒋᑦ 

ᐊᑐᕈᓐᓇᕐᓂᓕᒪᖏᓐᓄᑦ ᐊᑐᖅᑕᐅᖏᓐᓇᖅᐸᓚᐅᕋᒥᒃ ᖃᓄᑐᐃᓐᓇᑦᑎᐊᖅ 

ᐃᑦᑑᓗᐊᕐᓂᕐᒧᑦ ᓂᖏᐅᖑᓗᐊᕐᓂᕐᒧᓪᓘᓐᓃᑦ ᐊᑐᕈᓐᓇᐃᓪᓕᔭᕌᖓᑕ 

ᓄᓇᓕᖕᓂ ᕿᒻᒥᕆᔭᐅᕙᓚᐅᕐᒥᔪᑦ ᖃᐅᔨᒻᒪᑎᒋᔭᐅᓪᓗᑎᒃ 

ᐃᖅᓯᓇᖅᑐᒧᑦ ᑎᑭᑕᐅᓕᕐᓂᕈᑎᒃ ᖃᐅᔨᔾᔪᑎᒃᓴᐅᔭᐅᓪᓗᑎᒃ 

ᑕᑎᒋᔭᐅᑐᐃᓐᓇᓕᖅᖢᑎᒃ ᓱᓕ ᐊᑐᖅᑕᐅᔪᑦ ᕿᒧᖃᑦᑕᙱᓕᕋᓗᐊᕌᖓᑕ 

ᐃᓄᖏᓐᓂᒃ ᓄᓇᓕᓐᓃᑦᑐᓂᑦ ᑲᑉᐱᐊᑦᑕᐃᒃᑯᑕᕆᔭᐅᓪᓗᑎᒃ 

ᖃᐅᔨᖃᑦᑕᐅᑎᒋᔭᐅᓪᓗᑎᒡᓗ ᑭᓱᑐᐃᓐᓇᕐᓄᑦ ᐊᑐᖅᑕᐅᑦᑎᐊᖅᓯᒪᔪᑦ 

ᐃᓄᐃᑦ ᐃᓅᓯᖏᓐᓄᑦ ᐱᓪᓚᕆᐊᓗᒋᔭᐅᓯᒪᔪᑦ ᓱᓕ 

ᖁᑭᖅᓴᖅᑕᐅᖃᑦᑕᓕᕋᓗᐊᕐᒪᑕ ᐃᓄᐃᑦ ᐃᓅᓯᖏᑦ ᐃᓚᙵᖅᑕᐅᕐᔪᐊᕐᒪᑕ 

ᒪᓂᑐᐃᓐᓇᖅᓯᒪᕗᑦ ᐃᓱᒪᒥᑎᒍᑦ ᓴᐱᓕᖅᑎᑕᐅᑦᑎᐊᖅᖢᑎᒃ ᖃᓄᖅ 

ᐃᓅᓇᓱᖕᓂᐊᓕᕆᐊᖓ ᐊᔪᕐᓇᕐᒫᖅᓯᒪᑐᐃᓐᓇᕋᓱᒃᓯᒪᓪᓗᑎᒃ 

ᐊᓂᕐᓂᖃᕋᒥᒃ ᕿᒻᒦᑦ ᖁᑭᖅᑕᐅᓯᒪᓕᖅᖢᑎᒃ ᐅᑎᖅᑎᑕᒃᓴᐅᔪᓐᓃᕐᒪᑕ.

ᓄᓇᖃᖅᑳᖅᓯᒪᔪᑦ ᐱᑐᖃᖏᑦ

ᐃᓅᓕᒃᑎᔪᓐᓇᕐᓂᒃᑯᑦ ᐃᑲᔪᕈᓐᓇᐅᑎᑐᖃᖏᑦ ᐃᓅᓕᒃᑎᔪᓐᓇᕐᓂᕐᒧᑦ 

ᐱᔪᓐᓇᐅᑎᓖᑦ. ᖃᐅᔨᒪᔭᐅᔪᑦ ᐊᒃᓱᕈᕐᓇᖅᑐᖃᓕᕌᖓᑦ 

ᐋᓐᓂᐊᖅᑐᖃᓕᕌᖓᓪᓘᓐᓃᑦ ᑕᑎᒋᔭᐅᓕᕌᖓᒥᒃ ᐃᑲᔪᖁᔭᐅᓪᓗᑎᒃ 

ᐱᖁᑎᒥᒃ ᑭᓱᑐᐃᓐᓇᕐᒥᒃ ᑐᓂᔭᐅᓪᓗᑎᒃ ᐱᔪᓐᓇᕐᓂᕆᔭᒥᖕᓄᒃ ᐊᑐᖅᖢᑎᒃ. 

ᐱᔪᓐᓃᑎᑦᑎᖁᔭᐅᔭᕌᖓᒥᒃ ᐋᓐᓂᐊᖅᑐᒥᒃ ᐃᑲᔪᕋᓱᖃᑦᑕᖅᖢᑎᒃ 

ᐊᓂᐊᑎᑦᑎᓪᓗᑎᒃ ᐊᑲᐅᙱᑦᑐᓂᒃ ᐊᑐᖅᓯᒪᔭᖏᓐᓂᒃ ᐅᖃᓪᓚᑎᑦᑎᓗᑎᒃ 

ᐋᓐᓂᐊᖅᑐᒥᒃ, ᐃᓚᒋᔭᖏᓪᓗ ᓇᖕᒥᓂᕆᔭᖏᑦ ᐋᓐᓂᐊᖃᑕᐅᒋᓪᓗᑎᒃ 

ᐊᑲᐅᙱᑦᑐᓂᒃ ᐊᑐᖅᓯᒪᔭᖏᓐᓂᒃ ᐅᖃᐅᓯᖃᖃᑕᐅᔭᕆᐊᖃᕆᓪᓗᑎᒃ. 

ᑭᖑᕙᓗᐊᙱᑐᐊᕌᖓᒥᒃ ᐋᓐᓂᐊᖅᑐᓂᒃ 

ᐱᔪᓐᓃᖅᑎᑦᑎᔪᓐᓇᖃᑦᑕᓚᐅᖅᑐᑦ ᐋᓐᓂᐊᖅᑐᒥᒃ. ᑭᓯᐊᓂᓕᑦᑕᐅᖅ 

ᑭᖑᕙᓗᐊᖅᖢᑎᒃ ᐅᖃᑦᑎᐊᕋᓗᐊᖅᖢᑎᒃ ᑲᔪᓯᑐᐃᓐᓇᖃᑦᑕᓚᐅᕐᒥᔪᑦ, 

ᐱᔪᓐᓃᖅᑎᑕᐅᓇᓱᒃᑲᓗᐊᖅᖢᑎᒃ ᐃᑲᔪᕋᓱᖃᑦᑕᕐᓂᕐᒧᑦ ᐱᔪᓐᓇᐅᑎᓖᑦ 

ᓴᙱᔪᒻᒪᕆᐊᓘᖃᑦᑕᓚᐅᖅᑐᑦ ᐃᓅᓕᒃᑎᓇᓱᖕᓂᕐᒧᑦ ᐃᑲᔪᕋᓱᖕᓂᕆᔭᖏᑦ. 

ᑭᓯᐊᓂᑦᑕᐅᖅ ᐊᑲᐅᙱᑦᑐᒧᑦ ᐱᔪᓐᓇᐅᑎᖏᓐᓂᒃ ᐊᑐᕐᓂᕐᓗᒐᓱᖃᑦᑕᖅᑐᑦ 

ᐃᓅᖃᑎᒥᖕᓄᑦ ᐋᓐᓂᐊᖅᑐᒥᒃ ᐱᔪᓐᓃᖅᑎᑦᑎᓇᓱᒃᑲᓗᐊᖅᖢᑎᒃ 

ᓴᙲᓐᓂᖅᓴᒻᒪᕆᑯᓘᓚᐅᖅᑐᑦ, ᐱᔪᓐᓇᕐᓂᖃᙱᓂᖅᓴᐅᓚᐅᖅᑐᑦ 

ᐱᔪᓐᓇᕐᓂᖃᓗᐊᖅᖢᑎᒃ ᐱᐅᔪᒧᑦ ᐊᔪᕐᓂᖅᓴᐅᓚᐅᖅᑐᑦ 

ᐱᔪᓐᓇᐅᑎᒋᔭᒥᓂᒃ ᐊᑲᐅᙱᑦᑐᓄᑦ ᐊᑐᕋᓱᖃᑦᑕᓲᑦ ᐃᓅᖃᑎᒥᖕᓄᑦ 

ᐊᑲᐅᔪᒧᑦ. ᐊᔪᖅᓴᕐᓂᖅᓴᐅᖃᑦᑕᖅᖢᑎᒃ ᐱᑦᑎᐊᙱᔾᔪᑎᒋᕙᒃᑲᒥᐅᒃ 

ᐱᔪᓐᓇᐅᑎᓂ ᐱᐅᔪᒧᑦ ᐊᑐᕋᓱᒡᓗᓂᐅᒃ ᓴᙲᑉᐳᑦ. ᐱᐅᔪᒧᑦ 

ᐱᔪᓐᓇᐅᑎᒋᔭᒥᓂᒃ ᐊᑑᑎᖃᖅᑎᑦᑎᓐᓇᓱᒃᐸᒃᑐᑦ ᓴᙱᓂᖃᑦᑎᐊᖅᖢᑎᒃ, 

ᐃᑲᔪᕋᓱᖕᓂᖃᖃᑦᑕᖅᖢᑎᒃ ᐃᑲᔪᕐᓂᖃᑦᑎᐊᕈᓐᓇᖅᖢᑎᒡᓗ 

ᐱᔪᓐᓇᐅᑎᖃᖅᑐᑦ ᐃᑲᔪᕆᐊᖃᖅᐸᖕᓂᖅᐳᑦ ᓂᕐᔪᑏᑦ 

ᐊᔪᕐᓇᖅᓯᓯᒪᓕᕌᖓᑕ. ᐋᖅᑭᒋᐊᕆᐊᓕᖕᒥᒃ ᐃᓄᖕᒥᒃ 

ᖃᐅᔨᓇᓱᒋᐊᖃᓕᖅᐸᒃᑐᕕᓂᐅᕗᑦ ᓂᕐᔪᑏᑦ ᐊᔪᕐᓇᖅᓯᔾᔪᑕᐅᓯᒪᓕᖅᑐᒥᒃ, 

ᐅᕝᕙᓘᓐᓃᑦ ᐊᓯᖏᓐᓂᒃ ᐃᓗᐊᙱᓕᕈᑕᐅᓯᒪᓕᖅᑐᒥᒃ ᓄᓇᓕᖕᒥ 

ᑭᓇᑐᐃᓐᓇᕐᒥᒃ ᒪᓕᒋᐊᖃᖅᑕᒥᓂᒃ ᐊᑐᕆᐊᖃᖅᑕᒥᓂᒃ 

ᐊᑐᖅᑐᖃᓕᕌᖓᑦ. ᐃᓄᐃᑦ ᐊᑕᐅᓯᐅᒐᓗᐊᒥᒃ ᓄᓇᖅᑲᑎᒌᓕᒫᓄᑦ 

ᐊᔪᖅᓴᓕᕈᑕᐅᕙᖕᓂᕐᒪᑦ ᐊᒡᒋᐊᖅᑲᓂᖅ ᐊᔪᖅᓴᓕᕈᑕᐅᓗᐊᖅᐸᖕᓂᖅᐳᖅ 

ᓂᕐᔪᑎᓂᒃ ᐱᔪᓐᓇᕐᓂᖃᖅᑐᖁᑕᐅᔪᑦ. ᖃᐅᔨᓇᓱᒋᐊᖃᓕᖅᐸᖕᓂᖅᐳᑦ 

ᓂᕐᔪᑎᓂᒃ ᓂᕿᒃᓴᓂᒃ ᐊᔪᕐᓇᖅᓯᔾᔪᑕᐅᔪᑦ ᑭᓱᑦ ᐱᔾᔪᑕᓕᕐᒪᖔᖅ 

ᖃᐅᔨᓇᓱᓕᕌᖓᒥᓪᓗ ᖃᐅᔨᔭᕌᖓᒥᒃ ᐊᔪᖅᓴᓕᕈᑕᐅᔪᒥᒃ ᐃᓄᖕᒥᒃ 

ᐊᑐᕆᐊᖃᙱᑕᒥᓂᒃ ᐊᑐᕐᓂᓗᒃᓯᒪᔭᖓᓂᒃ ᐅᖃᖅᑎᑕᐅᓇᓱᓕᖅᐸᒃᖢᑎᒃ 

ᐅᖃᕈᒪᙱᒃᑲᓗᐊᕌᖓᑕᓗ ᐱᔪᓐᓇᐅᑎᓕᖓᑦ ᐊᖓᒃᑯᕐᒥᒃ 

ᐊᑐᕆᐊᖃᙱᑕᖏᓐᓂᒃ ᐊᑐᕐᓂᓗᒃᓯᒪᔭᖏᑦ.

ᐅᓂᒃᑳᕐᕕᐅᓗᓂ ᓇᓚᐅᑦᑖᖅᑕᐅᑦᑎᐊᕐᓗᓂ ᐅᖃᖅᑎᑕᐅᓇᓱᒃᐸᒃᖢᑎᒃ 

ᐅᖃᕈᒪᙱᒃᑲᓗᐊᕋᒥᒃ ᐅᖃᖅᑎᑕᐅᓇᓱᒻᒪᕆᒃᖢᑎᒃ. ᒥᓯᐊᕋᓗᐊᕌᖓᑕ 

ᓇᓚᐅᑦᑖᖅᑕᐅᔪᑦ ᐊᑐᖅᓯᒪᔭᖏᓐᓂᒃ ᐅᓂᒃᑳᕐᕕᐅᑦᑎᐊᒻᒪᕆᒃᐸᒃᖢᑎᒃ, 

ᐃᒻᒥᓂᒡᓗ ᐅᖃᐅᓯᕆᔪᒪᙱᑦᑐᖅ ᖃᐅᔨᔭᐅᑦᑎᐊᕋᓗᐊᖅᖢᓂ. 

ᓂᕐᔪᑎᓂᒃ ᓂᕿᒃᓴᓂᒃ ᐊᔪᖅᓴᕐᓂᖅ ᓱᖁᑦᑎᔾᔮᙱᓚᖅ ᑭᓯᐊᓂ ᐃᒻᒥᓂᒃ 

ᐊᑐᕐᓂᓗᒃᓯᒪᔭᒥᓂᒃ ᐅᖃᐅᓯᕆᑦᑎᐊᖅᐸᖕᓂᐊᖅᐸᑦ ᓴᖅᑭᑎᑦᑎᐊᖅᐸᑦ, 

ᑕᒪᐃᓐᓂᒃ ᐊᑐᕐᓂᓗᒃᓯᒪᔭᒥᓂᒃ. ᓄᓇᖅᑲᑎᒌᑦ ᓄᓇᓖᑦ ᓂᕐᔪᑎᓂᒃ 

ᓂᕿᒃᓴᒥᖕᓂᒃ ᐊᔪᖅᓴᕈᓐᓃᖃᑦᑕᕐᓂᖅᐳᑦ ᑳᖕᓇᖅᑐᖅᓯᐅᕈᓐᓃᖅᖢᑎᒃ. 

ᐊᑐᕆᐊᖃᙱᑕᒥᖕᓂᒃ ᐊᑐᕐᓂᓗᒃᓯᒪᔪᑦ ᖃᓄᖓᓴᖅᓯᒪᔪᑦ 

ᐅᓄᖅᑐᐊᓗᖕᓄᑦ ᐃᓄᖕᓄᑦ ᐊᔪᖅᓴᓕᕈᑕᐅᓲᖑᓐᓂᖅᐳᖅ ᐅᖃᕈᒪᙱᒃᑯᑎᒃ.

ᐋᖅᑭᒋᐊᕈᑎᑕᖃᕈᓐᓇᙱᓪᓗᓂ ᐱᐅᔪᒧᑦ ᐅᖃᐅᓯᕆᑦᑎᐊᖅᐸᑦ, ᑭᓯᐊᓂ 

ᓈᒻᒪᙱᑦᑐᓕᔪᖅ ᐊᔪᖅᓴᐅᑦ ᐋᖅᑭᒍᓐᓇᖅᐳᖅ. ᐊᑐᕐᓂᕐᓗᒃᓯᒪᔪᖅ 

ᐋᖅᑭᒃᓯᒋᐊᖅᓯᔪᓐᓇᖅᑐᑑᕗᖅ ᓄᓇᓕᐅᔪᑦ ᐃᓄᒋᐊᒃᑐᑦ. 

ᐊᔪᖅᓴᐅᑎᖓᓂᒃ ᐅᖃᓪᓚᖕᓂᕐᒥᒍᑦ ᐋᖅᑭᒃᑎᑦᑎᔪᓐᓇᖅᑐᑑᕗᖅ, 

ᐃᒻᒥᓂᒃ ᐅᖃᐅᑎᒋᑦᑎᐊᕐᓂᕐᒥᒍᑦ, ᐊᓯᐊᓂᒃ ᐱᔪᓐᓇᐅᑎᒥᖕᓂᒃ 

ᖃᐅᔨᔭᐅᑦᑎᐊᕋᓗᐊᕐᓗᓂ ᐅᖃᐅᓯᕆᔪᒪᙱᑉᐸᑦ ᐃᒻᒥᓂᒃ 

ᐋᖅᑭᒃᓯᔪᓐᓇᖅᑐᖃᙱᑦᑐᖅ. ᐲᖅᓯᔪᓐᓇᖅᑐᖃᙱᑦᑐᖅ ᐊᓯᐊᓂᒃ 

ᐊᔪᖅᓴᐅᒻᒥᒃ ᑖᓐᓇᑐᐊᖅ ᑭᓯᒥ ᐲᖅᑎᑦᑎᔪᓐᓇᖅᑐᑑᕗᖅ ᐊᔪᖅᓴᐅᒻᒥᒃ.



115ᐃ ᓄᐃᑦ  ᒪᓕ ᒐᐃᑦ :  ᐱᖅ ᑯ ᓯ ᑐᖃᕗ ᑦ  ᐃ ᓅ ᑦ ᑎ ᐊ ᕐ ᓂ ᕐᒧ ᑦ  

ᐃᓅᖃᑎᒌᑦᑎᐊᒃᑲᓐᓂᕈᑎᒃᓴᑦ

ᐃᓄᐃᑦ ᐃᓅᓯᖃᖅᓯᒪᔪᑦ ᐃᖢᐃᓪᓕᐅᖅᑐᖃᖅᑎᓪᓗᒍ ᓄᓕᐊᕇᓐᓂᒡᓘᓐᓃᑦ 

ᐅᕝᕙᓘᓐᓃᑦ ᖃᓄᑐᐃᓐᓇᖅ ᐃᓅᖃᑎᒌᖕᓂᒃ ᐃᖢᐃᓪᓕᐅᕈᑎᔪᖃᖅᑎᓪᓗᒍ 

ᑭᒡᓕᓯᐅᕆᐊᔭᒋᐊᖃᓲᖑᕗᑦ ᐃᓄᐃᑦ ᐱᖅᑯᓯᖅᓱᖅᖢᑎᒃ ᐱᖅᑯᓯᑎᒍᑦ 

ᐃᖢᐃᓪᓕᐅᕈᑎᔪᑦ ᒪᒃᑯᒃᑑᒃᐸᑎᒃ ᐊᖓᔪᖅᑳᖏᒃ ᑕᒪᒃᑭᐅᓪᓗᑎᒃ ᐊᑕᐅᑦᑎᒃᑯᑦ 

ᑲᑎᖃᑎᒌᒋᐊᖃᖅᐴᒃ ᑖᒃᑯᐊᓗ ᐋᖅᑭᒋᐊᖅᑕᐅᓇᓱᖕᓂᐊᖅᑑᒃ.

ᓯᕗᓪᓕᖅᐹᒥ ᐃᖢᐃᓪᓕᐅᕈᑎᔫᒃ ᐅᖃᓪᓚᒃᑎᑕᐅᔭᕆᐊᖃᓲᖑᕘᒃ 

ᖃᐅᔨᓴᖅᑕᐅᓕᖅᖢᑎᒃ ᓇᓕᐊᒃ ᐃᖢᐃᓪᓕᐅᕈᑎᓕᐅᕆᐊᖅᑳᖅᓯᒪᖕᒪᖔᖅ 

ᐅᖃᓪᓚᒃᑎᑕᐅᓂᕐᒥᑎᒍᓪᓗ ᖃᐅᔨᔭᐅᑦᑎᐊᕈᑎᖃᓕᖅᐸᑦ 

ᐃᖢᐃᓪᓕᐅᕈᑎᓕᐅᖅᑳᖅᑐᕐᓗ ᖃᐅᔨᔭᐅᑦᑎᐊᕌᖓᒥ ᑐᑭᓯᔭᐅᑦᑎᐊᕌᖓᒥ 

ᐅᖃᓪᓚᐅᔾᔭᐅᒋᐊᓕᖅᐸᑦ ᐱᒋᐊᖅᑎᑦᑎᖅᑳᖅᓯᒪᔪᖅ ᓵᙵᔭᐅᓂᖅᓴᐅᓲᖑᕗᖅ 

ᑕᒪᕐᒥᒃ ᐋᖅᑭᒋᐊᖅᑕᐅᔪᐃᓐᓇᐅᓇᓱᒃᖢᑎᒃ ᐃᓅᖃᑎᒌᑦᑎᐊᖁᔭᐅᒧᑦ 

ᐋᖅᑭᒋᐊᖅᑕᐅᓂᕆᔭᒥᓂᒡᓗ ᐃᓱᒪᒋᔪᓐᓃᖅᓯᔭᕆᐊᖃᖅᑎᑕᐅᓪᓗᑎᒃ 

ᐃᓅᖃᑎᒌᑦᑎᐊᕐᓗᑎᒃ ᓈᒻᒪᙱᑦᑐᓕᕆᓯᒪᔭᑎᒃ ᐳᐃᒍᕐᓗᒋᑦ 

ᐃᓱᒪᒋᔪᓐᓃᕐᓗᒍ ᐊᑐᒃᑲᓐᓂᕈᓐᓃᕐᓗᒍ ᐋᖅᑭᒋᐊᖅᑎᒋᔭᖏᓪᓗᑦᑕᐅᖅ 

ᐃᖅᑲᖅᑐᐃᔭᕆᐊᖃᙱᑦᑐᑦ ᐃᓱᒪᒋᔪᓐᓃᖃᑎᒌᑦᑎᐊᖅᑐᑦ 

ᑕᒪᕐᒥᒃ ᐋᖅᑭᖁᔨᒐᒥᒃ ᑭᓯᐊᓂᓕᑦᑕᐅᖅ ᑖᒃᑯᐊᑦᑕᐃᓐᓈᒃ ᓱᓕ 

ᑕᐃᒪᐃᒋᐊᒃᑲᓐᓂᑐᐃᓐᓇᕐᒥᒃᐸᑎᒃ ᐃᓄᒋᐊᖕᓂᖅᓴᐅᓕᖅᑐᓂ ᑕᐃᒪᓐᓇ 

ᓱᓕ ᑭᒡᓕᓯᐅᖅᑕᐅᑲᓐᓂᕆᐊᖃᖅᑑᒃ ᑭᒡᓕᓯᐅᖅᑕᐅᖅᑳᕐᒥᓗᑎᒃ 

ᐋᖅᑭᒋᐊᖅᑕᐅᓇᓱᒡᓗᑎᒃ ᓱᓕ ᐅᖃᓪᓚᐅᔾᔭᐅᓇᔭᕐᒥᔫᒃ 

ᐱᒋᐊᖅᑎᑦᑎᖅᑳᖅᓯᒪᔪᕐᓗ ᓵᙵᔭᐅᓂᖅᓴᐅᖕᒥᓗᓂ 

ᐃᓴᒋᔭᐅᙱᓂᖅᓴᐅᓕᕐᓗᓂ ᑕᒪᕐᒥᒃ ᐋᖅᑭᒋᐊᖅᑕᐅᔪᐃᓐᓇᐅᖕᒥᓗᑎᒃ.

ᐃᓄᐃᑦ ᐋᖅᑭᒋᐊᖅᓯᕙᒍᓯᖓᑦ ᐃᓅᖃᑎᒌᑦᑎᐊᖁᔨᓂᒻᒪᕆᐅᖕᒪᑦ 

ᐊᒻᒪᓗ ᑕᐃᒪᐃᒃᑲᓐᓂᑐᐃᓐᓇᓯᒃᐸᑎᒃ ᑖᒃᑯᐊᒃ ᓱᓕ ᐃᓄᒋᐊᒃᑐᓂ 

ᑲᑐᔾᔭᐅᒋᐊᒃᑲᓐᓂᕋᔭᕐᒥᔫᒃ ᐋᖅᑭᒋᐊᖅᑕᐅᓇᓱᖕᒥᓗᑎᒃ ᑭᓯᐊᓂᓕ 

ᐅᖃᐅᓯᖅᑕᖃᓕᕋᔭᖅᐳᖅ ᐋᖅᑭᒋᐊᖅᑕᐅᕙᒃᑲᓗᐊᖅᖢᑎᒃ 

ᐋᖅᑭᒃᓯᒪᓕᕈᓐᓇᙱᑉᐸᑎᒃ ᐅᖃᐅᓯᑐᐃᓐᓇᐅᙱᑦᑐᒧᑦ 

ᐃᒻᒥᓂᒃ ᐊᕗᑎᔪᒪᓕᖅᐴᒃ ᐃᒻᒥᓂᒃ ᑐᑭᓯᑎᖦᖤᓕᖅᐸᑦ 

ᐋᖅᑭᒋᐊᖅᑕᐅᔾᔪᑎᒋᕙᒃᑕᕋᓗᐊᕐᒥᖕᓂᒃ ᑐᓵᙳᐊᓕᕈᓐᓇᙱᒻᒪᑎᒃ 

ᐊᔪᕐᓇᕐᒪᑦ ᓴᐱᓕᖅᑕᐅᓲᖑᖕᒥᔪᖅ ᐅᖃᐅᑎᒋᐊᖅᓴᖅ ᑭᓯᐊᓂ 

ᑕᒪᐅᖔᓗᒃ ᑎᑭᐅᑎᓲᖑᕗᖅ ᐅᖃᐅᔾᔨᒋᐊᖅᑐᓪᓕ ᑕᒪᐅᖔᓗᒃ 

ᑎᑭᐅᑎᓲᖑᙱᒻᒪᑕ ᐅᖃᐅᔾᔫᓯᐊᕐᒥᓂᒃ ᓈᓚᒍᓐᓇᑦᑎᐊᖅᑐᑦ 

ᖃᓄᐃᓕᐅᖅᑕᐅᔭᕆᐊᖃᓲᖑᙱᒻᒪᑕ ᓈᒻᒪᖕᒪᑕ ᐃᓅᓯᖏᑦ ᐃᔾᔪᕆᔭᐅᔪᒥᒃ 

ᐃᓅᓯᖃᕋᓱᙱᑦᑐᑦ.

ᐅᖃᐅᔾᔪᖅᑕᐅᖏᓐᓈᓗᒋᐊᖃᖅᐸᙱᒻᒪᑕ ᐃᒻᒥᓂᒃ ᐃᓅᓯᕐᒥᓂᒃ 

ᐋᖅᑭᒃᓯᒪᓇᓱᒃᑐᖅ ᖁᕕᐊᒋᔭᐅᕗᑦ ᐃᓄᖕᓂᑦ ᐱᖏᒋᔭᐅᙱᓪᓗᑎᒡᓗ 

ᐃᒻᒥᓃᓐᓈᕐᓗᑎᒃ ᐃᓅᓯᕐᒥᓂᒃ ᑲᒪᒋᓕᕋᓗᐊᕈᑎᒃ 

ᐋᖅᑭᒃᓯᒪᓇᓱᒍᓐᓇᕐᓂᖏᓐᓂᒃ ᓱᖅᑯᐃᖅᑕᐅᓯᒪᒑᖓᒥᒃ 

ᐱᖏᖕᓇᙱᓐᓂᕋᖅᑕᐅᕗᖅ ᐊᔾᔪᒥᓇᕐᓂᕋᖅᑕᐅᕗᖅ 

ᓈᓚᒍᓐᓇᖅᖢᑎᒃ ᐃᓅᓯᖃᕋᓱᒍᓐᓇᖅᑐᑦ ᐊᐱᕆᓴᕋᐃᖦᖢᑎᒡᓗ 

ᐋᖅᑭᒃᓯᒪᓇᓱᒍᑎᒃᓴᒥᒃ ᒪᓕᒐᓱᒍᓐᓇᖅᑐᑦ ᐃᔪᕐᓈᕿᑦᑕᙱᓐᓂᖅᓴᐅᔪᒥᒃ 

ᐃᓅᓯᖃᕋᓱᒍᓐᓇᕐᓂᕋᖅᑕᐅᕗᖅ ᐊᑦᑕᓇᖅᑐᒦᙱᑦᑐᑦ ᐅᖃᐅᔾᔫᓯᐊᒥᖕᓂᒃ 

ᒪᓕᒐᓱᒍᓐᓇᖅᑐᑦ. 

ᑐᓐᓇᖅᑐᖅ

ᑲᒪᓇᖅᑐᓕᔪᖅ ᐋᖅᑭᒃᑐᖅ ᐋᓐᓂᐊᕐᒧᐊᕋᓗᐊᕋᒥ ᐅᕝᕙᓘᓐᓃᑦ 

ᐃᓕᙵᒃᑲᓗᐊᕋᒥ ᐃᓄᑑᓂᕐᒥᓄᑦ ᖃᓄᐃᙱᓚᕿᔪᖅ ᑲᒪᓇᖅᑐᒃᑯᑦ 

ᐋᖅᑭᒃᑐᖅ ᐃᒻᒥᓂᒃ ᐃᓄᑑᒐᒥ ᓄᓇᓕᖕᓃᒃᑯᓂᓘᓐᓃᑦ ᐅᕝᕙᓘᓐᓃᑦ 

ᓇᓂᑐᐃᓐᓇᖅ ᖃᓂᑦᑐᒥ ᐊᑐᖅᑕᐅᓲᖑᔪᖅ ᑕᒪᓐᓇ.

ᐅᓱᕐᓇᕿᔪᖅ

ᐃᓄᑑᓗᓂᑦᑕᐅᖅ ᐱᕐᕈᓗᐊᕿᔪᖅ ᑐᖁᓪᓗᐊᕐᓗᓂ ᐅᕝᕙᓘᓐᓃᑦ 

ᑐᖁᖓᓚᐅᕐᓗᓂ ᐆᒻᒪᕐᓗᓂ ᐊᖏᕐᕋᕈᓐᓇᓕᕐᓗᓂ ᑐᖁᓇᔭᒻᒪᕆᒡᓗᓂ 

ᑕᐅᑐᒃᑕᐅᒍᓂ ᐃᓄᑑᓂᕐᒥᓄᑦ ᐃᓅᔪᓐᓇᓕᑳᓪᓚᒃᑐᖅ ᑲᒪᓇᖅᑐᕐᔪᐊᒃᑯᑦ 

ᐃᓅᒃᑲᓐᓂᓕᖅᑐᖅ ᓄᓇᓕᐅᙱᑦᑐᓂ ᐊᐅᓪᓚᖅᓯᒪᔪᓂᑦ 

ᐊᑐᖅᑕᐅᒐᔪᖕᓂᖅᓴᖅ ᑲᒪᓇᖅᑐᓕᓂᖅ. 

ᑭᐊ ᐱᔪᓐᓇᕐᓂᖓᒍᑦ ᑕᐃᒪᐃᓲᖑᖕᒪᖔᑕ ᖃᐅᔨᑎᖔᕐᓗᒍ ᐊᔪᕐᓇᖅᐳᖅ 

ᐃᓅᓪᓘᓐᓃᑦ ᐱᕐᕈᐊᕿᔫᑉ ᐃᓱᒪᖓᑕ ᓴᙱᓂᖓᓅᕐᒪᖔᖅ ᐅᕝᕙᓘᓐᓃᑦ 

ᐃᑲᔪᖅᑕᐅᓂᕐᒧᑦ ᑕᐃᒪᐃᑦᑐᓐᓇᖅᑎᑕᐅᖕᒪᖔᖅ ᐅᖃᐅᓯᕆᑦᑎᐊᕐᓂᖅ 

ᐊᔪᕐᓇᕋᓗᐊᖅᐳᖅ ᑭᐊᓂᓕ ᐊᑐᖅᑕᐅᕙᒃᑐᑐᖃᐅᕗᖅ ᐃᑦᑕᕐᓂᑦ 

ᒫᓐᓇᒧᑦ ᑎᑭᖦᖢᒍ ᐊᑐᐃᓐᓇᖅᐳᖅ ᐊᑐᐃᓐᓇᕐᓂᐊᓕᖅᖢᓂ 

ᓄᖑᑎᑕᐅᓚᐅᖅᓯᒪᔾᔮᙱᑦᑐᖅ. 

ᐊᑐᖁᔭᐅᔪᑦ ᐊᑐᖁᔭᐅᙱᑐᓪᓗ

1.	 ᐃᖅᑲᖅᑐᐃᖃᑦᑕᕆᐊᖃᙱᓐᓂᖅ ᐊᓯᒥᒃ ᐊᑐᕐᓂᓗᒃᓯᒪᔭᖓᓂᒃ 

ᐃᓅᓯᕐᒥ ᐃᓚᖓᓂ ᐊᓂᒍᖅᓯᒪᓕᖅᑐᓂᒃ ᐃᖅᑲᖅᑐᐃᖃᑦᑕᕐᓂᖅ 

ᓱᕋᒃᓴᐃᔾᔪᑎᑐᐃᓐᓇᐅᖕᒪᑦ ᐃᓅᓯᕐᒧᑦ ᐃᓄᐃᑦ ᐊᑐᖁᔭᖓ ᒪᓕᒡᓗᒍ. 

2.	 ᐊᑭᒪᓇᓱᓗᐊᖃᑦᑕᕆᐊᖃᙱᓐᓂᕐᓗ ᐊᖓᔪᒋᔭᓂᒃ ᐃᓅᖃᑎᓂᒃ 

ᓇᓚᐅᑕᐅᓗᓂ ᐅᖃᐅᔾᔭᐅᑦᑎᐊᕋᓱᒡᓗᓂ ᐊᑭᒪᓇᓱᓗᐊᖃᑦᑕᕐᓂᖅ 

ᐃᓅᓯᑭᒡᓕᓴᐅᑕᐅᓂᕋᖅᑕᐅᖕᒪᑦ ᐊᖓᔪᒋᔭᕐᓂᒃ 

ᓵᓚᒃᓴᕋᓱᖃᑦᑕᕆᐊᖃᙱᓚᑎᑦ ᐅᕝᕙᓘᓐᓃᑦ ᐃᓅᖃᑎᖕᓂᒃ 

ᑭᒃᑯᑐᐃᓐᓇᕐᓂᒃ  ᓵᓚᒃᓴᕋᓱᒋᐊᖃᙱᓚᑎᑦ. 

3.	 ᐅᖃᐅᓯᖃᖃᑦᑕᕆᐊᖃᙱᓐᓂᖅ ᐃᓅᖃᑎᒥᓂᒃ 

ᐱᑦᑎᐊᖅᑕᐅᔪᓐᓃᕐᓇᖅᑐᒥᒃ ᐅᖃᐅᓯᖃᕐᓗᓂ 

ᐱᕋᓪᓚᒃᓴᐃᔨᐅᓂᕋᖅᑕᐅᕙᖕᒪᑦ ᐃᓅᖃᑎᒥᖕᓂᒃ 

ᐅᖃᐅᓯᖃᕈᓘᔭᖅᐸᒃᑐᑦ ᐃᓚᖓᓂᒡᓗ ᓱᓕᔪᐃᓐᓇᐅᕙᙱᒻᒪᑕ 

ᐊᑐᖅᑕᐃᓕᒍᒃ.

4.	 ᐃᓐᓇᕐᓂᑦ ᐊᖓᔪᖅᑳᓂᓪᓘᓐᓃᑦ ᐊᖓᔪᒋᔭᐅᔪᓂᓪᓘᓐᓃᑦ 

ᐅᖃᐅᔾᔭᐅᑦᑎᐊᕋᓱᒡᓗᑎᒃ ᐋᖅᑭᒋᐊᖅᑕᐅᓇᓱᒡᓗᑎᒃ 

ᑭᐅᓗᐊᖃᑦᑕᕆᐊᖃᙱᒪᑕ. ᓄᑲᖅᖠᐅᔪᑦ ᐋᖅᑭᑦᑎᐊᖅᓯᒪᔪᒥᒃ 

ᐃᓅᓯᖃᖁᔭᐅᓪᓗᑎᒃ ᐅᖃᐅᔾᔭᐅᓇᓱᒃᐸᖕᒪᑕ ᓄᑲᖅᖡᑦ.

5.	 ᐃᓱᒫᓗᒃᓴᐅᔭᕆᐊᖃᙱᓐᓂᖅ ᐃᓅᖃᑎᖕᓂᒃ ᑭᒃᑯᑐᐃᓐᓇᕐᓂᒃ 

ᐊᑐᕋᓱᒋᐊᖃᖅᐳᑦ ᐃᓱᒻᒫᓪᓚᒃᑎᑦᑎᖃᑦᑕᕐᓂᖅ ᐃᓅᖃᑎᖕᓄᑦ 

ᖁᕕᐊᓱᒍᓐᓃᖅᑎᑦᑎᔾᔪᑕᐅᕙᖕᒪᑦ ᐃᓱᒪᑦᑎᐊᕙᐅᙱᑦᑐᒥᒃ 

ᐃᓱᒪᓕᖅᑐᖃᕈᓐᓇᕐᒪᑦ ᐃᓱᒫᓚᖕᓂᕐᒧᑦ ᐱᒋᐊᕈᑎᖃᕐᓗᓂ. 

6.	 ᓯᕐᓈᖃᑦᑕᕆᐊᖃᙱᓐᓂᖅ ᓯᕐᓈᖃᑦᑕᖁᔭᐅᓲᖑᙱᓚᑦ ᐃᓄᐃᑦ 

ᓄᑕᖅᑲᓂᒃ ᓯᕐᓈᖅᑐᒡᒎᖅ ᐅᓐᓂᕐᓗᖃᑦᑕᐃᓐᓇᕋᓱᓕᓲᖑᖕᒪᑕ 

ᐅᓐᓂᕐᓗᒍᑎᒃᓴᖅᓯᐅᓗᐊᒧᑦ ᓴᒡᓗᑑᔫᒍᑎᖃᓲᖑᓐᓂᕐᒪᑕ 

ᐃᓅᓯᕐᒥᑦ ᓴᒡᓗᑐᔫᒍᑎᒋᓂᐊᓕᖅᖢᓂᐅᒃ ᓴᒡᓗᑐᐃᓐᓇᓕᕐᓗᑎᒃ 

ᑕᐃᒪᐃᓲᖑᓂᖏᓐᓂᒃ ᐃᓄᖕᓂᒃ ᖃᐅᔨᒪᔭᐅᔪᑐᖃᐅᒐᒥᒃ 

ᐅᓐᓂᕐᓗᒃᓴᖅᑐᓂᒃ ᑐᙵᓱᒃᑎᑦᑎᓗᐊᖅᐸᖁᔭᐅᙱᓚᑦ 

ᐊᖓᔪᖅᑳᕆᔭᐅᔪᑦ ᓴᒡᓗᑐᑎᑦᑎᖁᔭᐅᙱᒧᑦ 

ᐋᖅᑭᒃᓯᓯᒪᓇᓱᒍᑎᒋᔭᐅᔪᑐᖃᖅ.

7.	 ᑭᓇᑐᐃᓐᓇᖅ ᐃᓕᖅᑯᓯᖅᓱᙱᑦᑐᓂᒃ ᐊᔪᕈᑎᖃᕈᔪᒃᑐᓂᒃ 

ᑎᒥᒥᒍᑦ ᐅᕝᕙᓘᓐᓃᑦ ᐃᓱᒪᒥᒍᑦ ᐃᔾᔪᕆᔭᖃᕐᓗᓂ 

ᒥᑕᐅᑎᖃᖃᑦᑕᕆᐊᖃᙱᓚᖅ ᒥᑕᐅᑎᖃᖃᑦᑕᕈᓂ ᐃᒻᒥᓂᒃ 

ᐃᓕᖅᑯᓯᕐᓘᑎᑖᕈᑎᒃᓴᒥᓂᒃ ᓴᓐᓇᑎᔪᓐᓇᕐᒪᑦ ᐅᕝᕙᓘᓐᓃᑦ 

ᐱᒋᔭᖓᓂᒃ ᑭᖑᕚᖓᓂ ᐃᔾᔪᐊᖅᑕᐅᓕᑐᐃᓐᓇᕆᐊᖃᕐᒪᑦ 

ᐃᓕᖅᑯᓯᕐᓘᑎᑖᖅᑐᖃᑐᐃᓐᓇᕆᐊᖃᕐᒪᑦ 

ᒥᑕᐅᑎᖃᖅᑐᖃᖃᑦᑕᕆᐊᖃᙱᓚᖅ ᐃᓕᖅᑯᓯᕐᓘᑎᖃᖅᑐᒥᒃ 

ᑭᓇᑐᐃᓐᓇᖅ. 

8.	 ᑲᖔᖅᓵᕆᔭᕆᐊᖃᙱᓐᓂᖅ ᖃᓄᑐᐃᓐᓇᑦᑎᐊᖅ ᐃᓄᒃ ᐃᓐᓇᖅ 

ᐱᔪᒪᔭᖃᖅᑎᓪᓗᒍ ᑭᓱᑐᐃᓐᓇᕐᒥᒃ ᑕᑯᔪᒪᔭᖃᖅᑎᓪᓗᒍᓘᓐᓃᑦ 

ᐃᓚᒥᓂᒃ ᐊᑐᐃᓐᓇᐅᙱᑦᑐᒥᒃ ᐱᔪᒪᔭᖓᓂᒃ 

ᒪᓕᒃᑕᐅᓇᓱᖃᑦᑕᕆᐊᖃᖅᐳᖅ ᐱᔪᒪᔭᒥᓂᒃ ᐱᓂᐊᖁᔨᓕᓚᐅᕐᓗᓂ 

ᑕᐃᒪᓐᓇᐅᑎᑦᑐᓐᓃᑳᓪᓚᒡᓗᒍ ᑲᖔᕈᓂ ᐃᓅᓯᖓᓄᑦ 

ᐊᑦᑕᕐᓇᕈᑕᐅᖕᒪᑦ ᑲᖔᖅᑎᑦᑎᑦᑕᐃᓕᔭᕆᐊᖃᖅᐳᒍᑦ ᐃᓅᖃᑎᑦᑎᓐᓂᒃ 

ᐃᑲᔪᕐᓂᕐᓗᖕᓂᖃᖁᓇᑕ ᐃᓅᖃᑎᑦᑎᓐᓄᑦ ᐃᓅᓯᖏᓐᓄᑦ 

ᐊᑲᕐᕆᔮᖅᑎᑦᑎᓇᓱᒡᓗᑕ ᐃᑲᔪᖅᑎᒌᒐᓱᒋᐊᖃᖅᐳᒍᑦ ᐃᓅᓯᑦᑎᓐᓂ 

ᒪᓕᒐᓱᒡᓗᑕ ᑕᒪᒃᑯᓂᖓ ᐊᑐᖁᔭᐅᔪᑦ ᓯᕗᓕᑦᑎᓐᓂᑦ ᒪᓕᒐᓱᒡᓗᒋᑦ 

ᐊᑐᖁᔭᐅᙱᑦᑐᓪᓗ ᐊᑐᙱᓐᓇᓱᒡᓗᒋᑦ ᓴᓂᖅᑯᒃᑳᖓᑦᑎᒍ 

ᐅᑎᕐᕕᒋᓇᓱᒃᐸᒡᓗᒋᑦ ᐊᑐᖁᔭᐅᓯᒪᔪᑦ ᐊᖓᔪᖅᑳᑦᑎᓐᓂᑦ 

ᐊᖓᔪᒋᔭᑦᑎᓂᓪᓗ ᐃᓐᓇᕐᓂᓪᓗ ᐅᖃᐅᔾᔭᐅᔾᔪᑎᒋᔭᕗᑦ 

ᐱᕕᐅᑕᐅᔭᕌᖓᑕ ᐱᑦᑎᐊᖁᔨᓂᕐᒨᖓᔪᑦ ᐊᑐᕋᓱᒃᐸᒡᓗᒋᑦ 

ᐃᔪᕆᔭᐅᙱᑦᑐᒥᒃ ᐃᓅᓯᖃᕐᓂᖅᓴᐅᓇᓱᒡᓗᑕ ᑕᒪᑦᑕ ᐊᒃᓱᕈᕐᓗᑕ 

ᐅᕙᑦᑎᓐᓂᒃ ᑭᓯᐊᓂ ᐋᖅᑭᒃᓯᒪᓇᓱᒍᓐᓇᖅᐳᑦ ᐋᖅᑭᑦᑎᐊᖅᓯᒪᔪᒥᒃ 

ᐃᓅᓯᖃᖁᔭᐅᓂᖅᐳᑦ ᐊᒃᓱᕈᕈᑕᐅᖕᒪᑦ ᐊᖓᔪᖅᑳᑦᑎᓐᓂᑦ 

ᐃᓅᑎᑦᑎᔨᑦᑎᓐᓂᓪᓗ ᓴᓇᔭᐅᔪᖅ ᓴᓇᔨᒋᔭᒥᓄᑦ ᐃᒪᓐᓇ 

ᐅᖃᕈᓐᓇᙱᒻᒪᑦ ᓲᖅ ᑕᐃᒪᓐᓇ ᓴᓇᕕᙵ. 

ᐋᔩᖃᑎᒌᖕᓂᖅ

ᐋᔩᖃᑎᒌᒪᑦᑎᐊᕐᓂᖅ ᐱᐅᓂᖅᐹᖑᕗᖅ 

ᐋᖅᑭᑦᑎᐊᖅᓯᒪᔾᔪᑕᐅᔪᓐᓇᕐᓂᖅᐹᖑᕗᖅ ᖃᓄᑐᐃᓐᓇᑦᑎᐊᖅ 

ᐃᓅᓯᕐᒧᓪᓗ ᐃᓚᒌᖑᔪᑦ ᐋᔩᖃᑎᒌᑦᑎᐊᖃᑦᑕᖅᑐᑦ ᐃᓚᒌᑦᑎᐊᕈᓐᓇᓲᖑᕗᑦ 

ᑭᓱᑐᐃᓐᓇᕐᓂᒃ ᐊᑐᕆᐊᖃᖅᑕᒥᖕᓄᑦ ᐃᓅᓯᕐᒥᖕᓄᑦ 

ᐊᔪᖅᓴᙱᓐᓂᖅᓴᐅᓲᖑᓪᓗᑎᒃ ᐃᑲᔪᖃᑦᑕᐅᑎᔪᓐᓇᑦᑎᐊᓲᖑᒐᒥᒃ.

ᐃᓚᒌᓪᓚᕆᙱᑦᑑᒐᓗᐊᓪᓗ ᐃᓅᖃᑎᒌᑦ ᓄᓇᖅᑲᑎᒌᑦ 

ᐋᔩᖃᑦᑕᐅᑎᑦᑎᐊᕈᓐᓇᕌᖓᒥᒃ ᖁᕕᐊᓱᑦᑎᐊᓲᖑᕗᑦ 

ᐋᔩᖃᑎᒌᑦᑎᐊᖃᑦᑕᕐᓂᖅ ᐃᓅᓯᖃᑦᑎᐊᕐᓂᕐᒥᒃ 

ᐋᖅᑭᑦᑎᐊᖅᓯᒪᔾᔪᑕᐅᓯᒪᓂᖅᐹᖑᕗᖅ ᐃᓚᒌᑦᑎᐊᕐᓂᕐᒥᒃ 

ᑕᒪᐃᓐᓂᒃ ᓄᓕᐊᕇᑦᑎᐊᕐᓂᕐᒥᒃ ᕿᑐᕐᖓᕇᑦᑎᐊᕐᓂᕐᒥᒡᓗ 

ᖃᑕᙳᑎᒌᑦᑎᐊᕐᓂᕐᒥᒡᓗ ᐱᓕᕆᐊᒃᓴᒥᖕᓄᑦ 

ᖃᐅᔨᒪᖃᑦᑕᐅᑎᑦᑎᐊᕐᓂᕐᒥᖕᓄᑦ ᖁᕕᐊᓱᑦᑎᐊᕈᓐᓇᓲᖑᓪᓗᑎᒃ 

ᐱᔭᒃᓴᕆᔭᒥᖕᓂᒡᓗ ᐋᖅᑭᑦᑎᐊᖅᓯᓯᒪᓂᕐᒧᑦ ᐊᑑᑎᖃᑦᑎᐊᓲᖑᓪᓗᓂ 

ᐱᓕᕆᐊᒃᓴᕆᔭᒥᖕᓄᓪᓗ ᑲᑐᔾᔨᖃᑎᒌᑦᑎᐊᕈᑕᐅᓲᖑᓪᓗᓂ 

ᐊᒃᖢᐃᒃᑯᑎᒃᓴᓄᓪᓗ ᑭᓱᑐᐃᓐᓇᕐᓄᑦ ᐃᑲᔪᖃᑦᑕᐅᑏᓐᓇᕈᓐᓇᕐᓗᑎᒃ 

ᖃᐅᔨᒪᐅᑎᑦᑎᐊᕐᓂᕐᒥᖕᓄᑦ ᐋᔩᖃᑎᒌᒃᓯᒪᑦᑎᐊᖃᑦᑕᕐᓂᖅ ᐱᐅᔪᒃᑯᑦ 

ᐃᖏᕐᕋᑦᑎᐊᕈᑕᐅᓲᖑᕗᖅ ᐃᓅᓯᕐᒧᑦ ᐊᑐᖅᑕᐅᑦᑎᐊᕆᐊᖃᖅᐳᖅ 

ᐃᓅᔾᔪᑎᖃᕋᓱᖕᓂᕐᒧᑦ ᐃᓅᓯᖃᑦᑎᐊᕐᓂᕐᒧᓪᓗ ᐊᑐᖅᑕᐅᑦᑎᐊᕈᓂ 

ᐋᖅᑭᐅᒪᔾᔪᑕᐅᔪᓐᓇᕐᓂᖅᐹᖑᕗᖅ ᖃᓄᑐᐃᓐᓇᑦᑎᐊᖅ.

ᐃᓱᒪᒃᓴᖅᓯᐅᖃᑎᒌᒍᑎᓪᓚᕆᒃ ᐃᖅᑲᓇᐃᔭᖃᑎᒌᓄᓪᓗ 

ᐃᖅᑲᓇᐃᔭᕐᕕᖕᓂ ᐋᖅᑭᑦᑎᐊᖅᓯᒪᔾᔪᑕᐅᖕᒥᔪᖅ 

ᐋᔩᖃᑎᒌᑦᑎᐊᖃᑦᑕᕐᓂᒃᑯᑦ ᖃᐅᔨᒪᐅᑎᑦᑎᐊᕙᐅᑎᑦ 

ᓴᙱᔫᑦᑎᐊᕈᑕᐅᔪᓐᓇᖅᐳᑦ ᐃᑲᔪᖅᑐᕈᑕᐅᓂᓪᓚᕆᐅᒐᒥᒃ ᐱᓕᕆᐊᓄᓪᓗ 

ᖃᕝᕙᖅᑎᑦᑎᐊᕈᑕᐅᔪᓐᓇᖅᐳᖅ ᓇᓗᓕᐅᖅᑲᙱᔾᔪᑕᐅᔪᓐᓇᕋᒥ 

ᐊᑐᖅᑕᐅᓇᓱᐃᓐᓇᕆᐊᖃᖅᐳᖅ.

ᐋᔩᒃᑲᓗᒃᑐᑦ ᐱᐅᒋᔭᐅᙱᓚᖅ ᐃᑲᔪᖅᑐᖅᑕᐅᔭᕆᐊᒃᓴᖅ 

ᐊᔪᕐᓇᕆᔭᐅᒐᒥ ᖃᓄᐃᓕᐅᕈᒪᒐᓗᐊᕐᒪᖔᖅ ᖃᐅᔨᒪᔭᐅᔪᓐᓇᙱᓐᓇᒥ 

ᑭᓱᓂᒃ ᐱᓕᕆᐊᖃᕈᒪᒐᓗᐊᕐᒪᖔᑕ ᐃᓅᖃᑎᒋᔭᐅᑦᑎᐊᕐᓂᖅ 

ᐊᔪᕐᓇᕆᔭᐅᔪᑐᖃᐅᔪᖅ ᐃᒻᒥᓃᓐᓈᕐᓂᕋᖅᑕᐅᓪᓗᑎᒃ 

ᐃᖅᑲᖅᑕᐅᕙᒃᑐᑐᖃᐅᕗᑦ ᓈᒻᒪᒋᔭᐅᙱᑦᑐᑦ ᓇᓗᓇᕆᔭᐅᒐᒥᒃ 

ᐃᑲᔪᖅᑐᖅᑕᐅᕕᖃᙱᓐᓇᒥᒃ ᐃᑲᔪᖅᑎᒋᔭᐅᔪᓐᓇᕋᑎᒡᓗ ᐊᑐᖅᑕᖓᑦ 

ᐋᔩᒃᑲᓗᒃᑐᑦ. 

ᕿᒻᒦᑦ ᐃᓄᐃᑦ ᕿᒻᒥᖏᑦ

ᐃᓅᓕᖅᑳᖅᓯᒪᔪᑦ ᕿᒻᒥᑐᖃᖏᑦ ᖃᖓ ᓇᑭᓪᓗ 

ᐱᒋᐊᕐᕕᖃᖅᓯᒪᒻᒪᖔᑕ ᖃᐅᔨᒪᓐᓇᕈᑎᖃᙱᓚᖅ ᐅᓂᒃᑳᖅᑐᐊᑦ 

ᕿᒻᒥᖃᖅᐸᒃᑐᑐᖃᕕᓂᐅᖕᒪᑕ ᕿᒻᒥᖃᓕᕆᐊᕐᕕᕕᓂᖏᑦ 

ᐅᓂᒃᑲᐅᓯᐅᒪᔪᖃᙱᒻᒪᑦ. ᐃᑲᔪᖅᑎᒃᓴᐅᑎᑕᐅᓯᒪᓂᖏᑦ ᐃᓄᐃᑦ 

ᓇᓗᓇᙱᑦᑐᖅ ᓇᖕᒥᓂᕆᔭᐅᑲᐅᑎᒋᓯᒪᔪᕕᓃᑦ ᐃᓄᖕᓂᒃ 

ᓂᕐᔪᑎᕕᓂᐅᒋᓪᓗᑎᒃ ᓇᒡᕚᖅᑖᕕᓂᐅᖕᒪᖔᑕᓗ ᐅᖃᐅᓯᖅᑕᖃᙱᓚᖅ 

ᐱᒃᓴᖅᓯᐊᖅᓯᒪᓪᓚᑦᑖᖅᑐᕕᓃᑦ ᐃᓄᖕᓄᑦ ᐃᑲᔪᖅᑎᒃᓴᐅᑎᑕᐅᓪᓗᑎᒃ 

ᐃᓅᓇᓱᖕᓂᕐᒧᑦ ᐊᑑᑎᖃᖅᓯᒪᕗᑦ ᐃᓅᔾᔪᑎᒃᓴᖅᓯᐅᕐᓂᓕᒫᓂᒃ 

ᐃᓅᓇᓱᖕᓂᓕᒫᒧᑦ ᐊᑑᑎᖃᖅᓯᒪᕗᑦ ᕿᒻᒥᕗᑦ ᐃᓄᒃᑎᒍᑦ ᒪᑯᓂᖓ 

ᐊᖑᓇᓱᖕᓂᕐᒧᑦ ᐃᓅᔾᔪᑎᒃᓴᖅᓯᐅᕈᑕᐅᓪᓗᑎᒃ ᓂᕿᒃᓴᖅᓯᐅᕐᓂᕐᒧᑦ 

ᐅᑭᐅᒃᑯᑦ ᐊᐅᓚᔪᒧᑦ ᓯᑯᒧᑦ ᐊᑐᖅᑕᐅᕙᒃᖢᑎᒃ ᓇᖏᐊᕐᓇᖅᑑᒐᓗᐊᒃᑯᑦ 

ᐊᔪᙱᖦᖢᑎᒃ ᐅᖓᓯᒃᑐᐊᓘᒐᓗᐊᕐᓄᓪᓗ ᓄᓇᓄᑦ ᐊᐅᓪᓚᕈᑕᐅᕙᒃᑐᑦ 

ᑕᖅᑭᓕᒫᒥ ᖃᐅᑕᒫᑦ ᐱᓱᒃᑎᑕᐅᖃᑦᑕᕋᓗᐊᖅᖢᑎᒃ ᐊᐅᔪᕈᓐᓇᙱᒃᖢᑎᒃ 

ᐱᖅᓯᖅᑐᐊᓘᒐᓗᐊᖅᑎᓪᓗᒍ ᑕᑯᒃᓴᐅᓐᓇᙱᒃᑲᓗᐊᖅᑎᓪᓗᒍ 

ᐃᖕᒥᓂᒃ ᐊᖏᕐᕋᐅᔾᔨᔪᓐᓇᖅᖢᑎᒃ ᐃᓅᓕᐊᖃᖃᑦᑕᖅᓯᒪᓪᓗᑎᒡᓗ 

ᐊᔪᓕᖅᓯᒪᓕᖅᑑᒐᓗᐊᓂᒃ ᐊᖏᕐᕋᐅᔾᔨᔪᓐᓇᕐᓂᕐᒥᖕᓄᑦ ᐃᖅᓯᓇᖅᑐᓄᓪᓗ 

ᓂᕐᔪᑎᓄᑦ ᓴᐳᓐᓂᐊᖅᑎᒋᔭᐅᓪᓗᑎᒃ ᖃᐅᔨᔾᔪᑎᒋᔭᐅᓪᓗᑎᒡᓗ 

ᖃᓄᑐᐃᓐᓇᖅ ᓂᕐᔪᑎᑕᖃᖅᐸᓪᓗ ᑕᑯᒃᓴᐅᙱᑦᑐᒥᒃ ᐃᓄᖕᒥᓂᒃ 

ᖃᐅᔨᑎᑦᑎᔪᓐᓇᖅᖢᑎᒃ ᐃᑲᔪᖅᑎᒻᒪᕆᐅᓪᓗᑎᒃ ᖃᓄᑐᐃᓐᓇᖅ 

ᐃᓅᔪᓐᓇᕈᑕᐅᓯᒪᓪᓗᑎᒃ ᐊᓯᒥᖕᓄᓪᓗ ᐃᓅᖃᑎᒥᖕᓄᑦ 

ᐃᑲᔪᖃᑦᑕᐅᑏᓐᓇᕈᑎᒋᓪᓗᓂᔾᔪᒃ ᓄᓇᖅᑲᑎᒋᙱᑕᕋᓗᐊᒥᓄᓪᓗ 

ᐃᑲᔪᕈᓐᓇᕈᑎᒋᓪᓗᓂᔾᔪᒃ ᓂᕿᒃᓴᒧᑦ ᐊᔪᖅᓴᓕᖅᓯᒪᔪᖃᓕᕌᖓᑦ ᓄᓇᓖᑦ 

ᐃᓚᖏᑦ ᐃᓄᖏᓐᓂᒃ ᐊᐃᒃᖠᕈᑕᐅᕙᒃᖢᑎᒃ ᕿᒻᒥᖃᕈᓐᓃᖅᑐᖃᕌᖓᓪᓗ 

ᕿᒻᒥᓕᖕᓄᐊᖅᑎᑕᐅᕙᒃᖢᑎᒃ ᕿᒻᒥᖏᓐᓄᑦ ᐊᐃᔭᐅᕙᒃᖢᑎᒃ 

ᕿᒻᒥᖃᖅᑐᓃᒃᑯᑎᒃ ᑭᓯᐊᓂ ᓂᕿᒃᓴᖃᖃᑕᐅᔪᓐᓇᕐᒪᑕ 

ᓂᕿᒃᓴᖅᓯᐅᕈᑎᑐᐊᒻᒪᕆᐅᓚᐅᕐᒪᑕ ᐅᖓᓯᒃᑐᒧᑦ ᕿᒻᒦᑦ 

ᐊᖑᓇᓱᒃᑎᓪᓚᕆᐊᓘᓚᐅᕐᒪᑕ ᐃᓅᔪᓐᓇᕈᑎᑐᐊᕆᔭᐅᓯᒪᓪᓗᑎᒃ 

ᐃᓄᖕᓄᑦ ᐱᔪᓐᓇᐅᑎᑐᐊᖑᓯᒪᕗᑦ ᐅᑭᐅᓕᒫᕐᓗ ᓯᓚ ᐊᔪᕐᓇᙱᑐᐊᕌᖓᑦ 

ᐊᑑᑎᒋᓯᒪᔭᖏᑦ ᕿᒻᒦᑦ ᐊᖏᕗᑦ ᑭᓇᑐᐃᓐᓇᕐᓗ ᐊᖑᑦ ᕿᒻᒥᖃᕈᓐᓃᕌᖓᑦ 

ᖃᓄᑐᐃᓐᓇᖅ ᐱᕐᕈᐊᕿᓂᕐᒧᓪᓘᓐᓃᑦ ᐅᕝᕙᓘᓐᓃᑦ ᐱᖅᓯᕐᓂᕐᒧᑦ 

ᐃᓅᖃᑎᖏᓐᓄᑦ ᕿᒻᒥᖅᑖᖅᑎᑕᐅᕙᒃᖢᓂ ᐃᑲᔫᑕᐅᓪᓗᓂ 

ᐊᖑᓇᓲᑎᒃᓴᖃᖅᑎᑕᐅᓇᓱᒃᖢᑎᒃ ᐃᓅᔾᔪᑎᒃᓴᖃᖅᑎᑕᐅᓇᓱᒃᖢᑎᒃ 

ᐊᔪᙱᔾᔪᑎᒃᓴᖃᖁᔭᐅᒧᑦ ᐃᓅᓇᓱᖕᓂᕐᒧᑦ ᐃᑲᔫᑎᒌᒍᑕᐅᓪᓚᕆᒃᓯᒪᕗᑦ 

ᐃᓅᔪᓐᓇᕈᑕᐅᓂᒃᑯᑦ ᓂᕐᔪᑎᖃᕈᓐᓃᖅᓯᒪᑎᓪᓗᒍᓗ ᓂᕐᔪᑏᑦ 

ᐊᔪᕐᓇᖅᓯᓯᒪᑎᓪᓗᒋᑦ ᐊᖑᓇᓱᒡᕕᒃᓴᕐᓗ ᓈᒻᒪᒍᓐᓃᖅᓯᒪᑎᓪᓗᒍ 

ᑳᖕᓇᖅᑐᖅᓯᐅᓕᖅᐸᓚᐅᕐᒪᑕ  ᐃᓚᖏᑦ ᕿᒻᒦᑦ ᐊᓐᓇᒍᑕᐅᕙᓚᐅᕐᒥᔪᑦ 

ᐃᓄᐃᑦ ᕿᒻᒥᖏᑦ ᐊᑑᑎᖃᖅᓯᒪᔪᑦ ᕿᒻᒥᖃᓚᐅᙱᒃᑯᑎᒃ 

ᐃᓅᔪᓐᓃᕋᔭᓚᐅᖅᑐᑦ  ᐃᓅᔅᓲᔪᑲᓐᓂᖅᐸᓚᐅᕐᒥᔪᑦ ᐃᓄᐃᑦ 

ᕿᒻᒥᖏᑦ ᐊᑑᑎᖃᖅᓯᒪᕗᑦ ᐃᓄᖃᐃᓐᓇᕈᓐᓇᖅᑎᑦᑎᓂᕐᒧᑦ ᐃᓄᐃᑦ 

ᓄᓇᖓᓐᓂ ᐃᓅᓕᖅᑳᖅᓯᒪᔪᓂᒃ ᐱᒋᔭᐅᔪᑐᖃᐅᓯᒪᓕᕐᓂᕐᒥᓄᑦ 

ᐱᒋᐊᕐᕕᖃᖃᑕᐅᓯᒪᖕᒪᖔᑕ ᓇᓗᓇᕈᓐᓃᕈᑎᖃᖅᓯᒪᕗᖅ 

ᐅᓂᒃᑳᖅᑐᐊᑦ ᐊᑐᖅᖢᒋᑦ ᕿᒻᒥᖃᖅᐸᑲᐅᑎᒋᓯᒪᕗᑦ 

ᑕᐃᒪᙵᓪᓘᓐᓃᑦ ᐃᓚᖏᑦ ᐱᓪᓚᕆᑐᖃᐃᑦ ᓂᕐᔪᑎᕕᓂᐅᙱᖦᖢᑎᒃ 

ᐱᒃᓴᖅᓯᐊᖑᓯᒪᓪᓚᑦᑖᖅᑐᑦ ᐃᑲᔪᖅᑎᒃᓴᖅᓯᐊᖑᓯᒪᓪᓗᑎᒃ ᐃᓄᖕᓄᑦ 

ᕿᒻᒥᕆᔭᐅᔪᑦ ᐃᓄᖕᒥᖕᓂᒃ ᓈᓚᒍᓐᓇᑦᑎᐊᖅᐸᓚᐅᖅᑐᖅ ᐃᓄᖕᒥᓄᑦ 

ᖃᓄᐃᖁᔭᐅᓂᕐᒥᓂᒃ ᐃᓛᓐᓂᓪᓗ ᓇᖏᐊᕋᓗᐊᖅᖢᑎᒃ ᐃᓄᖏᑦᑕ 

ᐊᑐᖁᔭᖓᒎᖅᐸᒃᖢᑎᒃ. ᓇᖏᐊᕐᓇᖅᑑᒐᓗᐊᒃᑯᑦ ᐃᓄᖕᒥᖕᓂᒃ 

ᓈᓚᒋᐊᖃᕋᒥᒃ ᐊᑐᖁᔭᐅᔪᒃᑰᖃᑦᑕᕆᐊᖃᕋᒥᒃ ᐊᒃᓱᕈᖅᐸᒃᖢᑎᒃ 

ᐅᖁᒪᐃᑦᑐᐊᓘᒐᓗᐊᕐᓂᒡᓗ ᐅᓂᐊᖅᐸᒃᖢᑎᒃ ᐅᖓᓯᒃᑐᐊᓗᖕᒧᓪᓗ 

ᑖᖅᑐᐊᓘᒐᓗᐊᖅᑎᓪᓗᒍ ᐊᖏᕐᕋᐅᔾᔨᔪᓐᓇᖅᐸᒃᖢᑎᒃ ᐃᓄᖕᒥᓂᒃ 

ᐱᖅᓯᖅᑐᐊᓘᑎᓪᓗᒍᓘᓐᓃᑦ ᐅᐸᒋᐊᖃᖅᑕᒥᖕᓄᙵᐅᔪᓐᓇᖅᖢᑎᒃ 

ᓯᕗᓪᓕᖅᐹᕐᒥᖕᓂᒃ ᐃᓱᕋᖅᑐᔪᕐᒥᖕᓂᒃ ᒪᓕᑦᑎᐊᖏᓐᓇᕆᐊᖃᖅᖢᑎᒡᓗ 

ᐊᖓᔪᖅᑳᖅᑕᖃᖅᐸᒃᖢᓂ ᐱᑦᑎᐊᖅᑎᑦᑎᓇᓱᒃᑎᒋᔭᕐᒥᓂᒃ 

ᐃᖕᒥᓄᑦ ᐅᒋᐊᖃᑦᑕᐅᑎᑎᑦᑕᐃᓕᔨᒥᒃ ᓈᓚᒃᑕᐅᑦᑎᐊᖅᐸᒃᖢᓂ 

ᓈᓚᒃᑕᐅᙱᑦᑕᕆᐊᒃᓴᖅ ᑲᑉᐱᐊᒋᔭᐅᒐᒥ ᓈᓚᒃᑕᐅᙱᑦᑕᕌᖓᒥ 

ᐅᒋᐊᖅᓯᔭᖕᒪᑦ ᐊᖓᔪᖅᑳᖓ ᕿᒻᒥᐅᖃᑎᒥᖕᓄᑦ ᐃᓱᒪᑕᖅ 

ᐱᑦᑎᐊᙱᓗᐊᖅᐸᑦᑕᐅᖅ ᐃᓄᐊᑕ ᐋᓐᓂᕐᓂᐊᕐᒥᖕᒪᒍ ᐃᓄᖕᒥᓂᒃ 

ᓈᓚᖕᓂᕐᒥᒃ ᕿᒻᒥᐅᖃᑎᒥᖕᓂᒃ ᐋᖅᑭᒃᓯᓯᒪᓇᓱᖃᑦᑕᓚᐅᖅᑐᑦ 

ᕿᒻᒥᐅᖃᑎᒌᑦᑎᐊᕋᓱᒃᖢᑎᒃ ᐅᒋᐊᖃᑦᑕᐅᑎᖁᖃᑦᑕᙱᖦᖢᒋᑦ 

ᕿᒻᒥᐅᖃᑎᒥᖕᓂᒃ ᐊᖓᔪᖅᑳᖅᑕᐅᔪᖅ ᐋᖅᑭᒃᓯᓯᒪᓇᓱᖃᑦᑕᓚᐅᖅᑐᖅ 

ᐃᐱᖅᓯᒪᖃᑦᑕᙱᓱᖓᖅᖢᑎᒃ ᐃᓄᖕᒥᓂᒃ ᓈᓚᒍᓐᓇᑦᑎᐊᖃᑦᑕᓚᐅᖅᑐᑦ.

ᕿᒻᒥᖃᕐᓂᕐᒧᑦ ᒪᓕᖁᔭᐅᓯᒪᔪᑦ

ᐃᓄᐃᑦ ᕿᒻᒥᖃᐅᓯᖏᑦ ᐊᔾᔨᒌᒍᓐᓇᙱᖕᒥᖕᒪᑦ ᐃᓚᖏᑦ ᕿᒻᒥᒥᓂᒃ 

ᐋᖅᑭᑦᑎᐊᖅᓯᓯᒪᔪᓐᓇᖅᑐᑦ ᑲᑉᐱᐊᓱᒃᑎᑦᑎᓗᐊᕋᓱᖃᑦᑕᙱᑦᑐᑦ 

ᐋᓐᓂᖅᓯᓗᐊᖅᐸᒐᑎᒡᓗ ᕿᒻᒥᒥᓂᒃ ᓂᕆᑎᑦᑎᖃᑦᑕᕐᓂᖏᓐᓄᑦ 

ᓈᒻᒪᓈᖅᓯᒪᐃᓐᓇᕋᓱᒃᐸᒃᖢᑎᓪᓗ ᐊᕿᐊᑦᑐᖅᑎᑦᑎᓗᐊᖅᐸᙱᑦᑐᑦ 

ᐃᓕᕋᓱᒃᑎᑦᑎᓗᐊᖅᐸᙱᖦᖢᑎᒡᓗ ᓈᒻᒪᙱᒃᓴᕌᖓᑕ 

ᐃᓕᕋᓱᒃᑎᓚᐅᖅᐸᒃᑲᓗᐊᖅᖢᓂᒋᑦ ᐋᓐᓂᓚᐅᖅᐸᒃᑲᓗᐊᖅᖢᓂᒋᑦ 

ᐊᒃᓱᓗᐊᖅ ᐋᓐᓂᖅᓯᖅᑕᐃᓕᓪᓗᒋᑦ ᐃᓕᕋᓱᒃᑏᓐᓇᖅᑕᐃᓕᓪᓗᒋᓪᓗ 

ᑎᓯᔪᒧᓪᓗ ᐋᓐᓂᖅᑕᐃᓕᓪᓗᒋᑦ ᓂᕆᙱᔅᓲᔭᖅᑎᑦᑕᐃᓕᓪᓗᒋᓪᓗ ᕿᒻᒥᒧᑦ 

ᐃᓅᖃᑎᒥᑐᑦᑕᐅᖅ ᐃᑲᔪᖅᑎᒋᓪᓗᒋᓪᓗ ᕿᒻᒥᖃᐅᓯᑦᑎᐊᕆᖕᓂᕋᖅᑕᐅᔪᖅ 

ᕿᒻᒥᖏᓐᓂᒡᓗ ᑐᓵᒻᒪᕆᒃᑕᐅᑦᑎᐊᖅᖢᓂ ᕿᒻᒥᖏᓪᓗ 

ᖁᕕᐊᓱᑦᑎᐊᖃᑦᑕᖅᖢᑎᒃ ᑭᓱᑐᐃᓐᓇᕐᓂᒡᓗ ᐃᓄᖏᑦᑕ ᐱᖁᙱᑕᖏᓐᓂᒃ 

ᓱᕋᒃᑎᕆᕈᓘᔭᖅᐸᙱᖦᖢᑎᒃ ᓂᕆᔪᒪᓗᐊᕌᓗᒃᐸᙱᖦᖢᑎᒃ 

ᐃᓄᖏᑦᑕ ᐱᖁᙱᑕᖏᓐᓂᒃ ᕿᒻᒥᑦᑎᐊᕙᐅᖏᓐᓇᖃᑦᑕᖅᓯᒪᕗᑦ 

ᐊᓐᓂᕆᔭᐅᑦᑎᐊᖅᖢᑎᒃ ᕿᒻᒥᕆᔭᐅᑦᑎᐊᖃᑦᑕᓚᐅᖅᐳᑦ 

ᕿᒻᒥᓐᓇᕆᔭᐅᓪᓗᑎᒃ ᐃᑲᔪᖅᑎᒋᔭᐅᑦᑎᐊᕋᒥᒃ 

ᐅᖓᓯᒃᑐᕐᔪᐊᕌᓗᖕᓄᓪᓗ ᓇᒧᑐᐃᓐᓇᖅ ᐊᐅᓪᓚᖅᓯᒪᖃᑦᑕᕈᑕᐅᓪᓗᑎᒃ 

ᐊᑐᖅᑕᐅᕐᔪᐊᖃᑦᑕᖅᓯᒪᔪᐊᓘᕗᑦ ᐃᓄᐃᑦ ᐃᓅᓯᖏᓐᓄᑦ ᑭᓯᐊᓂᑦᑕᐅᖅ 

ᕿᒻᒥᖃᖅᑐᑦ ᐊᔾᔨᒌᑐᐃᓐᓇᕐᒥᒃ ᕿᒻᒥᖃᐅᓯᖃᕈᓐᓇᓚᐅᙱᓐᓂᕗᑦ ᐃᓚᖏᑦ 

ᓂᙵᐅᔾᔨᓯᒪᐃᓐᓇᐅᔭᖅᖢᑎᒃ ᕿᒻᒥᕐᒥᓂᒃ ᐋᓐᓂᖅᓯᖃᑦᑕᐃᓐᓇᖅᖢᑎᒃ 

ᑭᓱᑐᐃᓐᓇᕐᓄᓪᓗ ᑎᓯᔪᓄᓪᓘᓐᓃᑦ ᐋᓐᓂᖅᓯᕆᔾᔪᑎᖃᖅᐸᒃᖢᑎᒃ 

ᐊᔪᙱᔾᔪᑎᑐᐊᕋᓗᐊᕐᒥᓂᒃ ᓂᕿᒃᓴᖅᓯᐅᕈᑎᑐᐊᕐᒥᓂᒃ 

ᐱᑦᑎᐊᙱᓗᐊᖅᐸᒃᑐᑦ ᐃᔪᕆᔭᐅᕙᓚᐅᖅᑐᑦ ᐃᓅᖃᑎᖏᓐᓂᑦ 

ᐊᖑᑕᐅᖃᑎᖏᓐᓂᑦ ᕿᒧᒃᓯᖃᑎᖏᓐᓂᓪᓗ ᕿᒪᒃᑕᐅᓯᒪᓪᓗᑎᒃ 

ᕿᒻᒦᒡᒎᖅ ᓇᓗᓇᐃᒌᕐᕈᕐᒥᑦ ᐅᖃᐅᓯᖃᖅᑐᖃᖅᓯᒪᕗᖅ ᐃᓄᖕᓄᑦ 

ᕿᒻᒥᐅᓪᓘᓐᓃᒡᒎᖅ ᐋᓐᓂᖅᑕᐅᖃᑦᑕᖅᖢᓂ ᐊᓇᐅᔭᐅᓪᓗᓂ ᐊᑕᐅᑕᕐᒧᑦ 

ᐅᕝᕙᓘᓐᓃᑦ ᑏᒐᕈᒻᒧᑦ ᑏᒐᖅᑕᐅᓪᓗᓂ ᐋᓐᓂᖅᑐᐊᓘᓪᓗᓂ ᐃᓱᒪᒐᒥᓗ 

ᑕᐃᒪᓗᒎᖅ ᐳᐃᒍᖅᖢᒍ ᑭᓯᐊᓂᒎᖅ ᑕᕝᕙ ᓴᕕᖕᒧᑦ ᐅᕝᕙᓘᓐᓃᑦ 

ᓴᕕᕋᔭᖕᒧᑦ ᑮᓇᓕᖕᒧᑦ ᐋᓐᓂᕆᐊᖅᑕᐅᔪᖅ ᐃᓱᒪᕙᒃᑲᓗᐊᖅᖢᓂ 

ᑕᐃᒫᒡᓗᒎᖅ ᐳᐃᒍᕈᓐᓇᐃᓕᓪᓗᓂᒎᖅ ᐅᓗᕆᐊᖅᓵᖅᑕᐅᓂᑐᐃᓐᓈᓗᓂ 

ᑮᓇᓂ ᐃᓱᒪᕙᒃᑲᓗᐊᖅᖢᓂᒎᖅ ᐳᐃᒍᒐᒃᓴᐅᙱᒻᒪᑕ 

ᕿᒻᒥᐅᓪᓗᓂ ᐃᓗᐊᕆᙱᒃᑲᓗᐊᖅᖢᒋᑦ ᓈᒻᒪᒋᙱᒃᑲᓗᐊᖅᖢᒋᑦ 

ᐱᔭᐅᓗᐊᖅᐸᖁᔭᐅᙱᓚᑦ ᑕᐃᒪᐃᓕᐅᕈᑕᐅᓗᐊᖃᑦᑕᕈᑎᒎᖅ 

ᐊᑭᕋᖅᑐᖅᑕᐅᓗᐊᖅᖢᑎᒃ ᓱᒐᓗᒋᔭᐅᓗᐊᖃᑦᑕᕈᑎᒃ 

ᖀᒥᒋᔭᐅᓗᐊᖃᑦᑕᕈᑎᒃ ᐱᔮᕆᓕᖅᖢᑎᒃ ᓈᒻᒪᙱᓴᒋᐊᒻᒪᕆᓕᖅᖢᑎᒃ 

ᐱᔮᕆᓲᖑᖕᒪᑕ ᐋᓐᓂᖅᓯᖅᑕᐅᖏᓐᓇᓗᐊᕆᐊᖃᙱᓚᑦ 

ᐱᔾᔪᑕᐅᓗᐊᕆᕗᖅ ᐋᓐᓂᖅᑕᐅᖏᓐᓇᕆᐊᖃᙱᓐᓂᖏᓐᓄᑦ 

ᐃᒃᐱᖕᓂᐊᖕᒥᖕᒪᑕ ᐅᓗᕆᔾᔨᓂᐅᖕᒪᑕ ᐋᓐᓂᖅᑕᐅᖏᓐᓇᓗᐊᖃᑦᑕᖅᖢᑎᒃ 

ᐋᓐᓂᖅᑕᐅᖏᓐᓇᕆᐊᖃᙱᑦᑐᑦ ᐱᑦᑎᐊᖅᑎᓪᓗᒋᑦ ᓂᕐᔪᑎᑐᑦᑕᐅᖅ 

ᐆᒪᔫᖕᒥᖕᒪᑕ ᐊᓂᕐᓂᖃᕐᒥᒐᒥᒃ ᐃᒃᐱᖕᓂᐊᖕᒥᖕᒪᑕ 

ᐃᓅᓇᓱᒍᑕᐅᓂᕐᒧᑦ ᐱᓪᓚᕆᐊᓘᖕᒪᑕ ᐱᐅᒋᔭᐅᒋᐊᓖᑦ 

ᐅᖃᐅᓯᐅᖃᑦᑕᓗᐊᕆᐊᖃᙱᑦᑐᑦ ᐊᑭᕋᖅᑐᖅᑕᐅᖃᑦᑕᕌᖓᒥᒃ 

ᐱᔮᕆᓕᓲᖑᖕᒪᑕ ᓈᒻᒪᙱᒃᓴᓗᐊᕆᐊᓪᓚᑲᓐᓂᖅᖢᓂ 

ᐅᖃᕈᓐᓇᙱᑦᑑᒐᓗᐊᑦ ᐱᑦᑎᐊᖅᑕᐅᙱᓗᐊᕐᓂᕐᒥᓂᒃ 

ᑐᑭᓯᐊᖕᒪᑕ ᐃᓱᒪᖃᖁᔨᙱᒃᑲᓗᐊᖅᖢᑎᒡᓗ ᖃᐅᔨᒪᑦᑎᐊᕐᒪᑕ 

ᓈᒻᒪᒋᔭᐅᙲᓐᓇᓗᐊᓕᕈᑎᒃ ᐱᔮᕆᒋᐊᒃᑲᓐᓂᓕᓲᖑᖕᒪᑕ 

ᐱᓪᓚᕆᒐᓱᒃᑐᓄᓪᓗ ᐱᙳᐊᕈᑎᑐᐃᓐᓇᒃᓴᐅᙱᒻᒪᑕ 

ᐊᑐᖅᑕᐅᔭᕆᐊᖃᖅᖢᑎᒃ ᐱᕕᒡᔪᐊᖑᓪᓗᑎᒃ ᐱᓪᓚᕆᐊᓘᖕᒪᑕ 

ᐱᙳᐊᕈᑎᑐᐃᓐᓇᐅᙱᒻᒪᑕ ᐱᙳᐊᕈᑎᒃᓴᕆᔭᐅᑐᐃᓐᓇᖅᖢᑎᒃ 

ᕿᒻᒥᕆᔭᐅᖃᑦᑕᕐᓂᕋᒥᒃ ᓱᒐᓗᐊᕆᔭᐅᓪᓗᑎᒡᓗ ᐅᖃᕈᓘᔭᐅᑕᐅᓪᓗᑎᒃ 

ᕿᒻᒥᖅᑖᕆᔭᐅᓇᓱᒃᑑᒐᓗᐊᑦ ᕿᒻᒥᒃᓴᖅᑖᖑᓇᓱᒃᑑᒐᓗᐊᓪᓗ 

ᑐᖁᕋᐃᓐᓇᐅᔭᓕᖅᑐᑦ ᐊᑑᑎᒃᓴᕆᙱᑕᖏᑦ ᑐᕌᖓᖃᑦᑕᖅᑎᑕᐅᓪᓗᑎᒃ 

ᕿᒻᒥᖅᑖᕆᔭᐅᓇᓱᖃᑦᑕᓕᕋᒥᒃ ᓱᕈᖅᑐᑦ ᐊᑑᑎᒃᓴᖃᕋᓗᐊᕋᒥᒡᓕ 

ᐃᓅᓇᓱᖕᓂᕐᒧᑦ ᐃᓅᑎᑦᑎᓇᓱᖕᓂᕐᒧᑦ ᐊᑐᖅᑐᒃᓴᐅᓪᓗᑎᒃ 

ᐋᖅᑭᒃᑕᐅᓯᒪᒐᓗᐊᕋᒥᒃ ᐊᑑᑎᒃᓴᕆᙱᑕᖏᓐᓄᑦ ᑐᕌᖓᑎᑕᐅᖃᑦᑕᓕᕋᒥᒃ 

ᓈᒻᒪᒍᓐᓃᖅᐳᖅ ᕿᒻᒥᕗᑦ ᐃᓄᖕᓄᑦ ᐊᑕᓪᓚᑦᑖᕐᒪᑕ ᐃᓄᐃᑦ ᕿᒻᒥᖏᑦ 

ᐋᓐᓂᐊᕐᓇᕐᒧᓪᓗ ᖃᐅᔨᒪᔭᐅᓚᐅᕐᒥᔪᑦ ᕿᒻᒦᓪᓗ ᓂᓪᓕᖅᑎᓪᓗᒋᑦ 

ᐃᒡᓚᐅᑎᒋᔭᐅᔭᕆᐊᖃᙱᑦᑐᑦ ᐃᔪᕆᔭᐅᓗᑎᒃ ᓂᓪᓕᖅᑐᒥᒡᒎᖅ ᕿᒻᒥᒥᒃ 

ᐃᒡᓚᐅᑎᖃᖅᖢᓂ ᖃᖓᑦᑎᐊᑯᓗᒃ ᐊᓂᒍᕋᓗᐊᖅᑎᓪᓗᒍ ᑮᓇᖓᑕ 

ᐃᒡᓗᐊ ᓄᑭᖃᕈᓐᓃᕌᕐᔪᖕᒪᑦ ᐃᒡᓚᐅᑎᖃᓚᐅᖅᑐᖅ ᕿᒻᒥᕐᒥᒃ ᓂᓪᓕᖅᑐᒥᒃ 

ᒥᒻᒧᓇᔪᖕᒪᑦ.

ᐃᓄᐃᑦ ᕿᒻᒥᖏᑦ ᐊᓯᙳᕆᐊᕐᕕᖏᑦ

ᐃᓄᐃᑦ ᕿᒻᒥᖏᑦ ᐊᓯᙳᕆᐊᖃᓕᓚᐅᖅᐳᑦ ᐃᐱᖅᓯᒪᖁᔭᐅᓕᕋᒥᒃ 

ᐃᐱᖅᓯᒪᓕᕋᒥᒃ ᐱᖅᑯᓯᕆᙱᑦᑎᐊᒻᒪᕆᒃᑕᒥᓂᒃ 

ᐱᖅᑯᓯᖅᑖᖅᐸᓪᓕᐊᓕᖅᓯᒪᕗᑦ ᐃᐲᙶᓕᑐᐊᕋᒥᒃ ᐃᖕᒥᓄᑦ 

ᕿᒻᒥᐅᖃᑎᒌᖑᒐᓗᐊᓪᓗ ᐅᒋᐊᖃᑦᑕᐅᑎᕈᓘᔭᑐᐃᓐᓇᓕᖅᖢᑎᒃ 

ᐊᖓᔪᖅᑳᖅᑕᖃᕈᓐᓃᖅᖢᑎᒃ ᐱᑦᑎᐊᖅᑎᑦᑎᔨᒋᕙᒃᑕᕋᓗᐊᖅᑎᒃ 

ᐃᓱᒪᒋᔪᓐᓃᖅᖢᓂᒋᑦ ᓇᓗᓕᕋᒥᒃ ᑭᓇᒥᒃ ᐊᖓᔪᖅᑳᖃᕋᓗᐊᕐᒪᖔᕐᒥᓂᒃ 

ᐃᖕᒥᖕᓄᑦ ᐅᒋᐊᖃᑦᑕᐅᑎᕈᓘᔭᑐᐃᓐᓇᖅᐸᓕᖅᖢᑎᒃ ᐃᓄᖕᒥᓂᒃ 

ᓈᓚᒍᓐᓇᐃᓕᓪᓗᑎᒃ ᐊᓄᔭᐅᒑᖓᒥᒡᓗ ᐱᓱᑲᑕᕈᓘᔭᓲᖑᓕᖅᖢᑎᒃ 

ᐊᐅᓪᓚᖁᔭᐅᓂᕐᒥᓂᒃ ᐊᑐᑦᑎᐊᕈᓐᓇᕈᓐᓃᖅᖢᑎᒃ 

ᐊᐅᓪᓚᓚᐅᖅᑳᕋᑎᒃ ᐃᐱᐅᑕᕐᒥᓂᒃ ᓂᒐᕕᑎᑦᑎᕈᓘᔭᖃᑦᑕᓕᖅᖢᑎᒃ 

ᓈᓚᒍᓐᓇᐃᓕᓂᕐᒧᑦ ᐃᐲᙶᓕᕌᖓᒥᒡᓗ ᐃᓄᖏᑦᑕ ᐱᖃᑎᖏᓐᓂᒃ 

ᐱᓕᕆᕈᓘᔭᖃᑦᑕᓕᖅᖢᑎᒃ ᐱᔭᕆᐊᖃᙱᑕᕋᓗᐊᕐᒥᓂᒃ 

ᐅᔾᔨᒪᔪᓐᓃᕋᒥᒃ ᓱᕋᑦᑎᑲᑕᕈᓘᔭᑐᐃᓐᓇᓕᖅᐸᒃᖢᑎᒃ ᐃᓄᖕᓂᒡᓗ 

ᐅᒋᐊᖅᓯᒋᐊᔭᑐᐃᓐᓇᓕᖅᖢᑎᒃ ᑮᓯᒋᐊᔭᓕᖅᖢᑎᒡᓗ ᐃᓄᖕᓂᒃ 

ᓄᑕᖅᑲᓂᒡᓘᓐᓃᑦ ᐃᐱᖅᓯᒪᓂᕐᒥᓄᑦ ᕿᓇᖓᒐᒥᒃ ᐃᖅᓯᓇᖅᓯᓪᓗᑎᒃ 

ᖃᓄᕐᓗ ᐋᖅᑭᒃᓯᒪᔭᕆᐊᖃᕐᒪᖔᕐᒥᒃ ᓇᓗᓕᕋᒥᒃ ᐃᓄᖏᑦᑕ 

ᐱᖅᑯᓯᕆᙱᑕᖓᒍᑦ ᐋᖅᑭᒃᑕᐅᓯᒪᓕᕋᒥᒃ ᑕᖃᓴᕋᐃᑦᑐᑯᓘᓕᖅᖢᑎᒃ 

ᐃᐱᖅᓯᒪᖅᑳᙱᓱᖓᖅᖢᑎᒃ ᑕᖃᕝᕕᓪᓗᐊᕆᙱᑕᒥᓂᒃ 

ᑕᖃᖃᑦᑕᓕᖅᖢᑎᒃ ᑭᓯᐊᓂ ᓱᓕ ᐊᑐᕋᓴᖃᑕᓚᐅᖅᑐᑦ ᑭᓯᐊᓂᓕᑦᑕᐅᖅ 

ᖁᑭᖅᓴᖅᑕᐅᖃᑦᑕᕐᓂᕕᓂᖏᑦ ᐱᐅᙱᓗᐊᒃᑲᓐᓂᓯᒋᕗᑦ ᐃᓄᐃᑦ 

ᐃᓅᔪᓐᓇᐅᑎᑐᖃᖏᑦ ᖁᑭᖅᓴᖅᑕᐅᖃᑦᑕᓕᖅᑎᓪᓗᒋᑦ ᐃᓄᐃᑦ ᐃᓚᖏᑦ 

ᐃᓅᓇᓱᒍᑎᒃᓴᖃᕈᓐᓃᖅᑎᑕᐅᑦᑎᐊᓚᐅᖅᑐᑦ ᓂᕿᒃᓴᖅᓯᐅᕐᓂᕐᒧᑦ

ᐃᓅᓇᓱᖕᓂᕐᒧᑦ ᐱᓇᓱᒍᓐᓇᐅᑎᑐᐊᖏᑦ ᖁᑭᖅᓴᖅᑕᐅᑐᐃᓐᓇᖅᐸᒃᖢᑎᒃ 

ᐃᓅᓇᓱᒍᑎᒃᓴᖃᕈᓐᓃᖅᑎᑕᐅᓪᓗᑎᒃ ᕿᒻᒥᖃᓚᐅᖅᓯᒪᔪᑦ ᐃᓚᖏᑦ 

ᒫᓐᓇᒧᑦ ᓱᓕ ᑎᑭᖦᖢᒍ ᐅᒡᒍᐊᕐᓇᖅᐳᖅ ᕿᒻᒦᔭᖅᑕᐅᓂᑰᓯᒪᔪᓄᑦ 

ᐅᑎᖅᑎᑕᒃᓴᐅᔪᓐᓃᖅᖢᑎᒡᓗ ᐃᓚᖃᕐᓂᕋᓗᐊᖅᐳᑦ ᓱᓕ ᐅᖃᐅᓯᖅᑕᖏᑦ 

ᑭᐊᑐᐃᓐᓇᐅᑉ ᐅᖃᐅᓯᕆᒋᐊᒃᑲᓐᓂᕈᓐᓇᕐᒪᒋᑦ ᐃᒃᐱᒋᓯᒪᓗᐊᖅᑕᒥᒍᑦ 

ᐃᓄᐃᑦ ᐊᑐᖅᓯᒪᔭᒥᒍᑦ ᐱᖅᑯᓯᖅᓱᕈᓐᓃᕆᐊᓕᕐᓂᕕᓂᖓᑕ ᓯᕗᓪᓕᖅᐹᒥᒃ 

ᐊᐅᓚᑦᑎᔾᔪᓯᒥᓂᒃ ᐱᔪᓐᓇᐅᑎᒥᓂᒃ ᐃᓄᐃᑦ ᐊᒃᑐᖅᑕᐅᕕᒡᔪᐊᖅᓯᒪᒐᒥᒃ 

ᕿᒻᒦᑦ ᖃᐅᔨᒪᔾᔪᑎᐅᑦᑎᐊᖅᖢᑎᒃ ᐃᓄᖕᓂᒃ ᐃᓕᖅᑯᓯᖏᑦ 

ᐃᓅᓯᖃᐅᑎᓪᓚᕆᐅᓯᒪᒐᒥᒃ ᐃᓅᓯᖏᓐᓄᑦ ᐃᓚᒋᔭᐅᓪᓚᑦᑖᖅᓯᒪᓐᓂᕐᒪᑕ 

ᐃᓅᔪᓐᓇᕈᑕᐅᓯᒪᓂᖏᓐᓄᑦ ᑭᓯᐊᓂ ᒫᓐᓇᒧᑦ ᑎᑭᖦᖢᒍ 

ᐃᓄᒃᑕᖃᐃᓐᓇᕈᓐᓇᖅᑎᑦᑎᓂᕐᒧᑦ ᐃᓚᒋᔭᐅᓯᒪᓪᓚᑦᑖᕐᒪᑕ ᐃᓄᐃᑦ 

ᕿᒻᒥᖏᑦ ᐅᕙᒍᑦ ᒫᓐᓇ ᐃᓅᔪᓐᓇᖅᑎᑕᐅᒐᑦᑕ ᐊᖓᔪᒃᖠᖅᑎᒍᑦ 

ᐅᐱᒋᕙᕗᑦ ᐃᓄᐃᑦ ᕿᒻᒥᖏᑦ ᐃᓄᒃᑕᖃᐃᓐᓇᕈᓐᓇᖅᑎᑦᑎᓂᕐᒧᑦ 

ᐅᑭᐅᖅᑕᖅᑐᒥ ᐃᓚᒋᔭᐅᓯᒪᓪᓚᑦᑖᕐᒪᑕ ᐃᓅᓯᖃᐅᑎᒋᓯᒪᓪᓚᑦᑖᕐᓂᑦᑎᓐᓂᒃ 

ᐃᓄᒃᑎᒍᑦ ᐃᒃᐱᒋᑦᑎᐊᕆᐊᖃᖅᐸᕗᑦ ᐱᙳᐊᕈᑎᑐᐃᓐᓇᐅᓯᒪᙱᒻᒪᑕ 

ᐱᓪᓚᕆᐊᓘᓪᓗᑎᒃ ᐱᔪᓐᓇᐅᑎᒋᕐᔪᐊᖅᓯᒪᖕᒪᑕ ᐃᓄᓐᓄᑦ 

ᐱᕐᔪᐊᒻᒪᕆᐊᓘᑎᑕᐅᓪᓗᑎᒃ ᓯᕗᓕᑦᑕ ᐃᓅᓯᖓᓄᑦ ᐅᕙᒍᓪᓗ 

ᐃᓅᑎᑕᐅᔪᓐᓇᕐᓂᑦᑎᓐᓄᑦ ᒫᓐᓇᒧᑦ ᐃᓅᔪᓐᓇᕈᑎᒋᕙᕗᑦ ᕿᒻᒦᑦ ᐃᓄᐃᑦ 

ᕿᒻᒥᖏᑕ ᐊᑑᑎᖏᑦ. 

ᐃᓄᖕᒥᒃ ᓇᓂᓯᓂᖅ

ᐃᓄᐃᑦ ᑕᐃᒪᙵᓕᒫᖅ ᐊᑲᐅᔪᐃᓐᓇᒃᑰᖅᐸᙱᒻᒪᑕ ᐃᓅᓯᕐᒥᓂᒃ 

ᐊᖑᓇᓱᖕᓂᕐᒥᒃ ᐃᓅᔾᔪᑎᑐᐊᖃᖅᓯᒪᒐᒥᒃ ᓂᕐᔪᑎᓂᒃ ᖃᐅᑕᒫᑦ 

ᓯᓚ ᐊᔪᕐᓇᙱᑐᐊᕌᖓᑦ ᐊᐅᓪᓚᖅᓯᒪᖃᑦᑕᐃᓐᓇᖅᖢᑎᒃ ᐊᖑᑏᑦ 

ᐃᓅᔾᔪᑎᒃᓴᖅᓯᐅᕐᓂᕐᒥᓄᑦ ᓯᓚᒥᐅᑕᐅᖃᑦᑕᖅᖢᑎᒃ ᐃᓛᒃ 

ᐃᒡᓗᒃᓴᖃᙱᑦᑐᒦᑉᐸᒃᖢᑎᒃ ᐊᐳᑎᑕᖃᙱᑎᓪᓗᒍ ᐅᓐᓄᐊᒥᒃ 

ᐊᓂᒍᐃᖃᑦᑕᖅᐸᒃᖢᑎᒃ ᕿᐅᔪᐊᓘᖃᑦᑕᖅᖢᑎᒃ ᐃᒻᒥᓂᒃ 

ᐊᓂᒍᐃᓇᓱᒃᐸᒃᖢᑎᒃ ᐃᓅᑎᓐᓇᓱᒃᐸᒃᖢᑎᒃ ᐊᒃᓱᕈᖅᖢᑎᒃ ᑭᓯᐊᓂ 

ᐃᓚᖓᒍᑦ ᕿᓂᖅᑕᐅᔪᖃᓕᖅᖢᓂ ᓇᓚᑎᓪᓗᒍ ᕿᓂᖅᑕᐅᔪᖅ 

ᓇᓂᔭᐅᓕᕈᓂ ᐊᐳᖅᑕᐅᑲᐅᑎᒋᔭᕆᐊᖃᙱᓚᖅ ᑭᓯᐊᓂ ᐅᖓᓯᒋᓗᒍ 

ᑐᓴᓪᓗᐊᓕᖅᐸᑦ ᑐᓴᖅᑎᓐᓇᓱᒡᓗᒍ ᑭᐅᑎᓐᓇᓱᒋᐊᖃᖅᐳᖅ ᑭᐅᒃᐸᑦ 

ᐅᕝᕙᓘᓐᓃᑦ ᐃᖏᑉᐸᑦ ᐊᐳᓕᑕᐃᓐᓇᕐᓂᐊᕐᓗᒍ ᐅᕝᕙᓘᓐᓃᑦ 

ᓱᖁᓯᙱᑉᐸᑦ ᐊᐳᖅᑕᐅᑲᐅᑎᒋᔭᕆᐊᖃᙱᑦᑐᖅ ᖃᐅᔨᓴᖅᑕᐅᖅᑳᕆᐊᓕᒃ 

ᐊᐳᖅᑳᕐᓇᒋᑦ ᐃᓅᓚᕿᔪᓐᓇᖁᓪᓗᒋᑦ ᐊᒻᒪᓗ ᐃᒡᓘᑉ ᑐᐱᐅᓪᓘᓐᓃᑦ 

ᐃᓗᐊᓃᑦᑐᓂᒃ ᑳᒃᑐᕕᓂᕐᓂᒡᓘᓐᓃᑦ ᐱᖏᒋᔭᐅᓕᖅᓯᒪᔪᓂᒃ 

ᑎᑭᑕᐅᓕᖅᓵᖅᖢᑎᒃ ᖃᓄᐃᒃᑲᓗᐊᕐᒪᖔᑕ ᓇᓗᓇᖅᖢᑎᒃ ᓱᓕ 

ᑎᑭᑕᐅᒐᓗᐊᕈᑎᒃ ᐊᓂᔪᖃᙱᑉᐸᑦ ᑕᑯᔭᐅᑲᐅᑎᒋᔭᕆᐊᖃᙱᑦᑐᑦ 

ᑭᐅᑎᑕᐅᒋᐊᖅᑳᕆᐊᓖᑦ ᑐᖅᖢᓚᔭᐅᓗᑎᒃ ᐃᓗᐊᓃᑦᑐᑦ 

ᑕᑯᔭᐅᒋᐊᖅᑳᕋᑎᒃ ᑭᐅᔪᖃᖅᐸᑦ ᑭᓯᐊᓂ ᑕᑯᔭᐅᒋᐊᓕᑕᐃᓐᓇᕆᐊᓖᑦ 

ᖃᓄᐃᒃᑲᓗᐊᕐᓂᕈᑎᒃ ᖃᓄᐃᙱᑦᑐᖃᓕᑳᓪᓚᒍᓐᓇᕐᒪᑦ ᑭᐅᔪᖃᕈᓂ 

ᐅᕝᕙᓘᓐᓃᑦ ᑭᐅᔪᖃᙱᑦᑎᐊᒻᒪᕆᒃᐸᑦ ᑕᑯᔭᐅᒋᐊᓕᕈᓐᓇᖅᑐᑦ 

ᓂᓪᓕᐅᑎᖅᑳᕐᓗᒋᑦ ᑭᓯᐊᓂ ᑕᑯᑲᐅᑎᒋᒋᐊᖅᑐᒃᓴᐅᙱᓚᑎᑦ 

ᖃᓄᐃᑦᑐᖃᙱᑳᓪᓚᒍᓐᓇᕐᓂᖅᓴᐅᖁᓪᓗᒍ ᑐᓐᓇᖅᑐᖃᕈᓐᓇᖁᓪᓗᒍ 

ᑖᓐᓇ ᐅᖃᐅᓯᖅ ᑐᑭᖃᕐᒪᑦ ᑐᓐᓇᖅᑐᖅ ᑲᒪᓇᖅᑐᒃᑯᑦ ᐋᖅᑭᒃᑐᖅ 



135ᐃ ᓄᐃᑦ  ᒪᓕ ᒐᐃᑦ :  ᐱᖅ ᑯ ᓯ ᑐᖃᕗ ᑦ  ᐃ ᓅ ᑦ ᑎ ᐊ ᕐ ᓂ ᕐᒧ ᑦ  

ᐃᒪᓐᓇ ᕿᓂᖅᑕᐅᔪᖅ ᐃᓄᒃ ᓇᓂᔭᐅᓕᕈᓂ ᑕᑯᔭᐅᒍᓂ ᓇᓚᒃᐸᑦ 

ᐊᐅᓚᙱᓪᓗᓂ ᐊᐳᖅᑕᐅᙱᓪᓗᓂ ᑐᓵᓪᓗᐊᓕᖅᐸᑦ ᑐᓴᖅᑎᑕᐅᒋᐊᕐᓗᓂ 

ᑐᖅᖢᓚᔭᐅᒋᐊᖃᖅᐳᖅ ᐃᓅᔪᓐᓃᖅᓯᒪᒐᓗᐊᕐᓂᕈᓂ ᑭᐅᒍᓂ ᐅᕝᕙᓘᓐᓃᑦ 

ᒪᑭᒃᑯᓂ ᐃᓅᓚᕿᔪᓐᓇᕐᒪᑦ ᑐᓐᓇᕈᓂ ᑐᖅᖢᓚᔭᐅᓚᐅᙱᓪᓗᓂ 

ᐊᐳᖅᑕᐅᑲᐅᑎᒋᔭᕆᐊᖃᙱᑦᑐᖅ ᐊᒻᒪᓗ ᐃᓗᐊᓃᑐᓂᒃ 

ᐱᖏᖕᓇᖅᓯᓯᒪᔪᖃᕐᓂᖅᐸᑦ ᐃᒡᓗᒧᑦ ᑐᖅᖢᖅᑕᐅᔭᕆᐊᖃᖅᐳᑦ 

ᑭᐅᑎᑕᐅᒋᐊᕐᓗᑎᒃ ᑕᑯᔭᐅᑲᐅᑎᒋᔭᕆᐊᖃᙱᑦᑐᑦ 

ᖃᓄᐃᑦᑐᕕᓂᐅᒐᓗᐊᕈᑎᒃ ᑐᖅᖢᓚᔭᐅᒍᑎᒃ ᑭᐅᔪᖃᕈᓐᓇᕐᒪᑦ 

ᑐᓐᓇᖅᑐᖃᕈᓐᓇᕐᒪᑦ ᑲᒪᓇᖅᑐᒧᑦ ᐃᓅᓚᕿᔪᑦ ᑐᓐᓇᖅᑐᑦ ᓇᓗᓇᖅᑐᒃᑯᑦ 

ᐋᖅᑭᒃᑐᑦ ᐊᒻᒪᓗ ᓱᓕ ᐱᕐᕈᐊᕿᓂᕐᒧᑦ ᑭᓕᕐᔪᐊᕐᓂᖅᐸᑦ ᐅᕝᕙᓘᓐᓃᑦ 

ᐃᑭᓕᖅᑐᑦ ᐱᖃᑎᖃᕋᓗᐊᖅᖢᑎᒃ ᑕᑯᔭᐅᑲᐅᑎᒋᙱᒃᑯᑎᒃ 

ᑭᓕᕐᓂᕆᔭᖏᑦ ᐅᕝᕙᓘᓐᓃᑦ ᐃᑭᓕᕐᓂᕆᔭᖏᑦ ᒥᒃᖠᔪᓐᓇᖅᑐᑦ 

ᐅᕝᕙᓘᓐᓃᑦ ᒪᒥᑦᑐᓐᓇᖅᑐᑦ ᐱᕐᕈᐊᕿᓂᕐᒥᑦ ᑭᓯᐊᓂ ᐃᓄᑑᓗᐊᕐᓂᕐᒥᖕᓄᑦ 

ᐃᓅᔾᔪᑎᖃᖅᐸᖕᓂᕋᖅᑕᐅᕗᑦ ᐱᖃᑎᖃᕈᑎᒃ ᑕᐅᑐᒃᑎᖃᕈᑎᒃ 

ᐃᓅᔪᓐᓃᕋᔭᖅᖢᑎᒃ ᑲᒪᓇᖅᑐᒃᑯᑦ ᐃᓅᕙᒃᐳᑦ ᑕᐃᒪᐃᓐᓂᕐᓗ ᑕᒪᒃᑯᐊ 

ᐃᓄᖕᓄᑦ ᓯᕗᓕᕕᓂᑦᑎᓐᓄᑦ ᐱᖅᑯᓯᑐᖄᓗᐃᑦ ᐊᑐᖅᑕᐅᕙᒃᑐᑐᖃᐅᕗᑦ 

ᒫᓐᓇᓗ ᓱᓕ ᐊᑐᖅᑕᐅᓲᖑᕗᑦ ᐃᓄᑑᓂᕐᒥᓄᑦ ᐊᓐᓇᒃᑐᖃᖅᐸᒃᐳᑦ.

ᐃᓅᔪᓐᓃᓪᓗᐊᖅᑐᓂᒃ ᐃᓅᔪᖃᖅᐸᒃᐳᖅ ᐃᓄᐃᑦ ᐃᓕᖅᑯᓯᑐᖃᕆᖕᒪᒍ 

ᐊᑐᖅᑕᐅᕙᐃᓐᓇᕐᓂᐊᖅᖢᓂᓗ ᑕᒪᒃᑯᐊ ᐱᖅᑯᓯᑐᖃᐅᒐᒥᒃ 

ᐊᑐᕈᓐᓃᕈᓐᓇᙱᑦᑐᑦ ᐊᑐᖅᑕᐅᓚᐅᖅᐸᐃᓐᓇᕐᓂᐊᖅᑐᑦ ᓄᓇᖃᕐᓂᖓᓂ 

ᐃᓄᐃᑦ ᐱᖅᑯᓯᑐᖃᖏᑦᑎᒍᑦ ᐃᑲᔪᖅᑕᐅᓂᐅᕙᒃᑐᑐᖃᐃᑦ ᐃᓅᓯᕐᒧᑦ 

ᐅᓄᖅᑐᒻᒪᕆᐊᓘᒻᒪᑕ ᐅᖃᐅᓯᕆᑦᑎᐊᕆᐊᒃᓴᕐᓗ ᑕᒪᒃᑭᕐᓗᒋᑦ ᐊᔪᕐᓇᕐᒪᑦ 

ᑲᒪᓇᕐᓂᖃᐅᖅᑐᑎᒍᑦ ᐃᓄᐃᑦ ᐃᓅᖕᒪᑕ ᐃᖕᒥᖕᓂᒃ ᐋᖅᑭᒃᓯᒪᙱᑕᖓᒍᑦ 

ᐋᖅᑭᒃᑕᐅᓯᒪᓂᖅᑎᒍᑦ ᐊᑐᐊᒐᕐᒥᒃᑎᒎᕈᑎᖏᑦ ᐃᓱᒪᒋᑦᑎᐊᖅᖢᒋᑦ 

ᐃᓚᖏᑦ ᑲᒪᓇᖅᑐᑦ ᐅᓄᖅᑐᒻᒪᕆᐊᓗᐃᑦ ᐊᑐᖅᑕᐅᕙᒃᑐᑦ ᐃᓄᖕᓄᑦ 

ᓇᓪᓕᐅᑎᔭᕌᖓᒥᒃ ᑭᓯᐊᓂ ᐊᑐᕆᐊᖃᓕᕌᖓᒥᒃ ᓴᖅᑭᑉᐸᒃᑐᑦ 

ᓇᓕᐊᑐᐃᓐᓇᖅ ᐊᑐᕆᐊᖃᓕᖅᑐᖅ ᐃᓄᐃᑦ ᐱᖅᑯᓯᑐᖃᖏᑦ ᐊᑕᔪᑦ 

ᐊᔾᔨᒌᙱᑦᑐᑦ ᐱᔪᓐᓇᐅᑏᑦ ᐃᓅᕐᓯᒧᑦ.  

ᐃᓄᐃᑦ ᐊᒃᓱᕈᖅᖢᑎᒃ ᐃᓅᓇᓱᒃᓯᒪᕗᑦ

ᐊᒃᓱᕈᖅᖢᑎᒃ ᐃᓅᓇᓱᒋᐊᖃᓕᖅᑎᑕᐅᓯᒪᒐᒥᒃ ᐅᖃᐅᓯᖅ 

ᐊᑐᖅᖢᒍ ᐃᓄᐃᑦ ᐊᒃᓱᕈᖅᖢᑎᒃ ᐃᓅᓇᓱᖃᑦᑕᖅᓯᒪᕗᑦ 

ᐊᒃᓱᕈᖅᖢᑎᒃ ᓂᕿᒃᓴᖅᓯᐅᖅᖢᑎᒡᓗ ᐊᓐᓄᕌᒃᓴᖅᓯᐅᖅᓯᒪᕗᑦ 

ᐊᑐᕆᐊᖃᓕᖅᑎᑕᐅᓯᒪᔪᒥᒃ ᒪᓕᒻᒪᕆᒃᖢᑎᒃ ᑭᓯᐊᓂ 

ᐃᓄᒃᑕᖃᐃᓐᓇᖅᑎᑦᑎᓚᐅᕐᓂᖏᓐᓄᑦ ᐅᕙᒍᑦ ᐃᓅᔪᓐᓇᖅᑎᑕᐅᓯᒪᒐᑦᑕ 

ᐃᓅᒐᑦᑕ ᐱᖅᑯᓯᑐᖃᕆᓯᒪᔭᖏᑦ ᓯᕗᓕᑦᑕ ᑕᒪᐅᖓᑐᐃᓐᓇᖅ 

ᓱᑕᖃᙱᑦᑐᒥᒃ ᓴᖅᑭᑐᐃᓐᓇᕐᓂᑰᙱᒻᒪᑕ ᐃᒃᓯᓇᕆᐊᖃᙱᒻᒪᕆᒃᑲᑦᑎᒍ.

ᐊᕐᓇᕐᓗ ᖁᕕᐊᓇᖅᑐᐃᓐᓇᕐᒦᓪᓗᑎᒃ ᕿᑐᕐᖓᖅᑖᖅᓯᒪᙱᒻᒪᑕ 

ᓂᒡᓚᓱᒃᑐᒥᓗ ᐅᑭᐅᒃᑯᑦ ᐃᒻᒧᒃᓴᖃᙱᓪᓗᑎᒡᓘᓐᓃᑦ ᕿᑐᕐᖓᖅᑖᖏᑦ 

ᓴᓗᒻᒪᖅᓴᐅᑎᒃᓴᖃᕋᑎᒡᓘᓐᓃᑦ ᐃᓚᖓᓂᓘᓐᓃᑦ ᖃᒥᙶᖅᑐᒥ 

ᕿᑐᕐᖓᖅᑖᖃᑦᑕᖅᓯᒪᕗᑦ ᐊᓂᖅᓵᖅᑎᑦᑎᖃᑦᑕᖅᓯᒪᕗᓪᓗ 

ᕿᑐᕐᖓᖅᑖᒥᖕᓂᒃ. 

ᕿᑐᕐᖓᖃᐅᕋᒥᒡᓗ ᐃᓚᓕᒫᕐᒥᖕᓂᒃ ᐊᓐᓄᕌᖃᖅᑎᑦᑎᓇᓱᒃᖢᑎᒃ 

ᕿᑐᕐᖓᓛᒥᒡᓗ ᑲᒪᓪᓗᓂ ᓴᓗᒻᒪᖅᓴᐃᖃᑦᑕᕆᐊᖃᖅᖢᑎᒃ ᐃᒡᓗᒥᒡᓗ 

ᐅᖅᑰᑎᑦᑎᓇᓱᒋᐊᖃᖅᖢᑎᒃ ᖁᓪᓕᕐᒥᒡᓗ ᐅᖅᑰᓯᓴᐃᓐᓇᕆᐊᖃᖃᑦᑕᖅᖢᑎᒃ 

ᐊᒃᓱᕉᑎᖃᕆᐊᖃᖅᓯᒪᕗᑦ ᐅᖅᑰᔪᒦᑎᑦᑎᓇᓱᒋᐊᖃᖅᓯᒪᕗᑦ 

ᕿᑐᕐᖓᒥᓂᒃ ᐊᓐᓄᕌᖃᖅᑎᑦᑎᓇᓱᖕᓂᕐᒥᓄᓪᓗ ᐅᑭᐅᒃᑯᑦ ᓂᒡᓚᓱᒃᑐᒥ 

ᐊᓃᕈᑕᐅᔪᓐᓇᖅᑐᓂᒃ ᐊᑯᓂ ᐊᐅᔭᒃᑯᓪᓗ ᐊᔾᔨᒋᙱᑕᖏᓐᓂᒃ 

ᓱᓕ ᐃᒻᒪᒃᑕᙱᑦᑐᓂᒃ ᑲᒥᖃᖅᑎᑦᑎᔭᕆᐊᖃᖅᖢᑎᒃ 

ᐊᓐᓄᕌᖃᖅᑎᑦᑎᔭᕆᐊᖃᖅᖢᑎᒡᓗ ᐊᒃᓱᕈᒻᒪᕆᒃᖢᑎᒃ ᐃᓅᑎᑦᑎᓇᓱᒃᓯᒪᕗᑦ 

ᐊᑐᖁᔭᐅᓯᒪᔪᑦ ᒪᓕᒃᖢᒋᑦ.

ᓴᓇᔭᐅᔪᑦ ᓴᓇᔨᒥᖕᓄᑦ ᐅᖃᕈᓐᓇᙱᒻᒪᑕ “ᓲᖅ ᑕᐃᒪᓐᓇ ᓴᓇᕕᙵ?”

ᐅᓐᓂᕐᓗᖃᑦᑕᕐᓂᖅ ᓱᕋᒃᓴᐅᑕᐅᓂᖓ

ᖃᐅᔨᒪᔭᕆᔭᐅᕗᖅ ᐃᓄᐃᑦ ᐅᖃᐅᓯᖏᑦᑎᒍᑦ ᓄᑕᕋᐃᑦ ᐊᖓᔪᖅᑳᒥᖕᓂᒃ 

ᕿᒪᕉᑎᓯᒪᖔᖃᑦᑕᕈᓐᓇᓕᕐᒪᑕ ᐱᑦᑎᐊᖅᑕᐅᙱᑦᑕᕌᖓᒥᒃ ᐃᒡᓗᒥᖕᓄᑦ 

ᐊᖓᔪᖅᑳᒥᖕᓄᑦ ᐊᐃᔭᕌᖓᒥᒃ ᐅᓐᓂᕐᓗᒃᑎᓪᓗᒋᑦ ᐊᖓᔪᖅᑳᖏᒃ 

ᑐᙵᓱᒃᑎᑕᐅᖃᑦᑕᕌᖓᒥᒃ ᐊᐱᖅᓱᖅᑕᐅᖃᑦᑕᖅᖢᑎᒡᓗ ᐅᓐᓂᕐᓗᖕᓂᕐᒥᒃ 

ᐅᐃᕆᔪᓐᓃᕈᑕᐅᕗᑦ.

ᐱᑦᑎᐊᖅᑕᐅᙱᕐᔪᐊᙱᒃᑲᓗᐊᖅᖢᑎᒡᓘᓐᓃᑦ ᐅᓐᓂᕐᓗᖃᑦᑕᓕᔭᑉᐳᑦ 

ᓴᒡᓗᓗᑎᒡᓘᓐᓃᑦ ᐅᓐᓂᕐᓘᑎᖃᖃᑦᑕᓕᔭᑉᐳᑦ ᐃᓐᓇᐅᓕᕋᓗᐊᕈᑎᒡᓗ 

ᑕᐃᒪᐃᖏᓐᓇᔭᓕᖅᐸᒃᖢᑎᒃ ᐃᓚᖏᑦ ᑕᐃᒪᐃᑦᑐᓐᓃᕈᓐᓇᕐᒥᔪᑦ 

ᐋᖅᑭᒡᕕᖃᕈᑎᒃ.

ᑭᓯᐊᓂᓕᑦᑕᐅᖅ ᐅᓐᓂᕐᓗᖕᓂᖅ ᐊᑐᖅᑕᐅᕋᔪᖕᒥᔪᖅ ᐊᑦᑕᕐᓇᖅᑐᒧᑦ 

ᑲᑉᐱᐊᓇᖅᑐᒧᑦ ᐱᑦᑎᐊᙱᑕᐅᓗᐊᖅᑐᑦ ᑭᒃᑯᑐᐃᓐᓇᐃᑦ 

ᐃᓐᓇᕐᒧᑦ ᐅᓐᓂᕐᓗᒡᕕᒋᔪᓐᓇᖅᑕᒥᖕᓄᑦ ᐅᖃᕆᐊᖃᒻᒪᕆᒃᐳᑦ 

ᐅᓐᓂᕐᓗᒍᑕᐅᔪᖅ ᑕᐃᒪᐃᓕᐅᕆᐊᖃᙱᓐᓂᖓᓂᒃ ᐊᑦᑕᕐᓇᖅᑐᒧᑦ 

ᐋᖅᑭᒋᐊᖅᑕᐅᑲᐅᑎᒋᓂᐊᕐᒪᑦ.

ᐅᓐᓂᕐᓗᒃᑐᕐᓗ ᐅᓐᓂᕐᓘᑕᐅᔪᕐᓗ ᐊᑕᐅᑦᑎᒃᑰᖅᑕᐅᓪᓗᑎᒡᓘᓐᓃᑦ 

ᑭᒡᓕᓯᐅᖅᑕᐅᑦᑎᐊᖄᕐᓗᑎᒃ ᐱᒋᐊᖅᑎᑦᑎᖅᑳᖅᑐᖅ ᓇᓕᐊᑐᐃᓐᓇᖅ 

ᐋᖅᑭᒋᐊᖅᑕᐅᕐᔪᐊᕐᓂᖅᓴᐅᓂᐊᕐᒪᑦ ᑕᒪᕐᒥᒃ ᐋᖅᑭᒋᐊᖅᑕᐅᔪᐃᓐᓇᐅᕙᒃᑑᒃ 

ᐃᓱᒪᐃᓕᐅᕐᓂᖅ ᐃᒃᑯᓇᙶᖅᑐᓂᒃ ᐲᖅᑕᐅᒋᐊᒻᒪᕆᒃᖢᓂ 

ᐃᖢᕆᓕᕈᑎᐅᔪᒥᒃ ᐃᓅᓯᖃᓕᖅᑎᑕᐅᒋᐊᖅᖢᑎᒃ ᑕᒪᕐᒥᒃ.

ᐃᓄᐃᑦ ᑐᙵᕕᖏᑦ

ᐃᓄᐃᑦ ᐃᓅᓕᖅᑳᖅᓯᒪᔪᑦ ᐱᖅᑯᓯᖏᑦ ᐱᑐᖃᖏᑦ 

ᐃᓅᓯᓕᕆᓂᕐᒧᑦ ᐱᖁᔭᖁᑎᖏᑦ ᒪᓕᒐᖏᑦ ᐃᓅᔪᓐᓇᕋᓱᖕᓂᕐᒧᑦ 

ᐃᓅᓯᖃᑦᑎᐊᖅᑎᑦᑎᓇᓱᖕᓂᕐᒧᓪᓗ ᐊᑐᖅᐸᒃᑕᑐᖃᖏᑦ ᑕᐃᒪᙵᓂᐊᓗᒃ 

ᐃᑦᑕᕐᓂᑦ ᐊᓯᓪᓕᖅᑕᙱᑦᑐᑦ ᐃᒻᒥᓂᒃ ᓴᓇᓯᒪᙱᑕᖏᑦ ᐋᖅᑭᒃᓯᒪᔪᑐᖃᐃᑦ 

ᐱᔪᓐᓇᓂᕐᑐᖃᖏᑦ ᐃᓄᒃᑕᖃᐃᓐᓇᖅᑎᑦᑎᔾᔪᑎᖏᑦ. ᓄᓇᒥᖕᓂᒃ 

ᓄᓇᑐᖃᒥᖕᓂᒃ ᑕᒪᑐᒪᓂ ᓯᓚᒥᓗ ᐊᓯᓪᓕᖅᓯᒪᙱᑦᑐᑦ ᓇᔪᒐᖃᕋᒥᒃ 

ᐊᓯᓪᓕᖅᓯᒪᙱᒻᒪᑕ ᐱᔪᓐᓇᕐᓂᑐᖃᖏᑦ ᐊᒃᓱᕈᕐᓇᖅᑐᑎᒍᑦ 

ᐃᓅᓇᓱᖕᓂᕐᒥᒃ ᐊᓂᒍᐃᔾᔪᑎᒋᓯᒪᔭᖏᑦ ᑭᖑᕚᕆᔭᐅᔪᓄᑦ ᐅᓄᖅᑐᑦ.

ᐅᖃᐅᓯᖏᑦ ᒪᓕᒃᑕᐅᖁᔭᖏᑦ ᐆᒪᑎᑕᐅᙱᑉᐸᑕ 

ᐊᑐᖅᑕᐅᓇᓱᐃᓐᓇᕐᓗᑎᒃ ᐊᔪᕐᓇᖅᑐᓄᑦ ᐊᒻᒪ ᐊᑲᐅᙱᑦᑐᓄᑦ 

ᑎᑭᐅᑎᑦᑕᐃᓕᒪᑎᑕᐅᔪᓐᓇᕐᓂᖅᓴᐅᖕᒪᑕ ᑭᖑᕚᖑᕙᓪᓕᐊᔪᑦ. 

ᑕᒪᒃᑯᐊ ᐃᓄᐃᑦ ᒪᓕᒐᑐᖃᖏᑦ ᐋᖅᑭᒃᑕᐅᓵᖅᓯᒪᙱᒻᒪᑕ ᑭᓯᐊᓂᓕ 

ᐋᖅᑭᒃᑕᐅᒌᖅᓯᒪᔪᑐᖃᐅᖕᒪᑕ ᐊᑐᕈᓐᓃᖅᑕᐅᔭᕆᐊᖃᙱᑦᑐᑦ 

ᓄᓇᖃᕐᓂᖓᓂ ᓯᓚᖃᕐᓂᖓᓂᓗ ᓴᓇᔭᐅᔪᖅ ᓴᓇᔨᒋᔭᒥᖕᓄᑦ 

ᐅᖃᕈᓐᓇᙱᒻᒪᑕ “ᓲᖅ ᑕᐃᒪᓐᓇ ᓴᓇᕕᙵ?” ᐃᓄᐃᑦ ᐱᖅᑯᓯᖏᑦ 

ᓄᓇᓖᑦ ᖃᐅᔨᒪᔭᒥᒃᑎᒍᑦ ᐋᖅᑭᒃᓯᓯᒪᓇᓱᒍᓯᕐᒥᑎᒍᑦ ᐱᓪᓗᕆᒃᓴᑦᑎᐊᕐᓗᑎᒃ 

ᐃᓅᓯᐅᔪᒥᒃ ᐋᖅᑭᒃᓯᓯᒪᓇᓱᒍᓐᓇᕐᒪᑕ. ᑐᙵᓱᒃᑎᑦᑎᓇᓱᖕᓂᕐᒥᒃ 

ᐃᓅᓯᓕᕆᔾᔪᓯᖏᑦ ᑐᙵᕕᖃᕐᒪᑕ ᐋᖅᑭᒋᐊᖅᓯᓯᒪᓇᓱᐃᓐᓇᖅᖢᑎᒃ 

ᐃᓄᒃᑕᖃᐃᓐᓇᕈᓐᓇᖅᑎᑦᑎᖕᒪᑕ ᑭᓯᐊᓂᓕ ᓯᕗᓕᕗᑦ ᑭᖑᕚᖑᓪᓗᑕ 

ᐃᓅᔪᓐᓇᕈᑎᒋᒐᑦᑎᒍᑦ ᐃᓄᖕᓂᑦ ᐃᓅᓕᖅᑳᖅᓯᒪᔪᓂᑦ ᑐᙵᕕᖃᕐᒪᑦ 

ᐊᑕᑏᓐᓇᕆᐊᖃᕋᑦᑎᒍᑦ ᐅᕙᑦᑎᓐᓄᑦ ᐃᓅᓂᕗᑦ ᐃᓕᓴᕐᓇᕈᑎᒋᒐᑦᑎᒍᑦ 

ᑭᖑᕚᕆᕙᓪᓕᐊᔭᑎᓐᓄᓪᓗ ᓴᖅᑭᑉᐸᓪᓕᐊᖏᓐᓇᕆᐊᖃᕋᑦᑎᒍᑦ. 

ᐃᖅᑲᖅᑐᐃᔭᕆᐊᖃᙱᓐᓂᖅ

ᐃᖅᑲᖅᑐᐃᔭᕆᐊᖃᙱᓐᓂᖅ ᐃᓄᐃᑦ ᐱᖅᑯᓯᖏᑎᒍᑦ 

ᑭᐊᑐᐃᓐᓇᐅᑉ ᐃᓅᓯᖓᓂᒃ ᐊᑦᑕᕐᓇᖅᑐᒧᐊᖅᑎᑦᑎᑦᑕᐃᓕᕐᓂᕐᒧᑦ 

ᐅᔾᔨᕈᓱᒋᐊᖃᖅᑎᑦᑎᓂᖏᑦ ᐱᑦᑕᐃᓕᔭᕆᐊᖃᖅᑎᑦᑎᕗᑦ ᐃᓄᐃᑦ. 

ᓈᒻᒪᙱᒃᓴᖅᑐᖃᖅᑎᓪᓗᒍ ᐃᓅᓯᕐᒥᒍᑦ ᐋᖅᑭᒋᐊᖅᓯᔭᕆᐊᖃᖅᐸᖕᒪᑕ 

ᐋᖅᑭᒋᐊᖅᓯᔾᔪᓯᕐᒥᓂᒃ ᒪᓕᒋᐊᖃᖅᑕᒥᓂᒃ ᐊᑐᖅᖢᑎᒃ 

ᑕᐃᒪᐃᑲᓐᓂᙱᑐᐊᖅᐸᑦ.

ᐋᖅᑭᒋᐊᖅᓯᓚᐅᖅᖢᑎᒃ ᐱᑦᑎᐊᙱᓐᓂᕆᓯᒪᔭᖓᓂᒃ 

ᐃᖅᑲᖅᑐᐃᔭᐅᔭᕆᐊᖃᙱᖦᖢᓂ ᐱᑦᑎᐊᖁᔭᐅᓪᓗᓂ ᐅᖃᐅᔾᔪᖅᑕᐅᓪᓗᓂ 

ᑲᒪᑦᑎᐊᓕᖁᔨᒧᑦ ᐃᓅᓯᖓᓂᒃ.

ᐱᔾᔪᑎᖃᖅᖢᑎᒃ ᐃᖅᑲᖅᑐᐃᓯᔭᐅᖃᑦᑕᕈᓂ ᐃᓱᒪᑦᑎᐊᕈᓐᓃᑐᐃᓐᓇᕆᐊᖃᕐᒪᑦ 

ᑐᓵᙳᐃᔭᐅᓗᓂᓗ ᐃᒻᒥᓂᒃ ᐱᐅᒋᔪᓐᓃᕈᓐᓇᕐᒪᑦ.

ᐃᖅᑲᖅᑐᖅᑕᐅᖃᑦᑕᕈᓂ ᑕᐃᒪᐃᒃᑲᓐᓂᖁᔭᐅᓇᓱᒋᓕᕈᓐᓇᕐᒪᑦ 

ᐱᔮᕆᒋᐊᖅᑐᖃᑐᐃᓐᓇᕆᐊᖃᕐᒪᑦ.

ᐃᓄᐃᑦ ᐃᖅᑲᖅᑐᐃᖃᑦᑕᕆᐊᖃᙱᓐᓂᕐᒥᒃ 

ᐃᓱᒪᒋᔪᓐᓃᕐᕕᖃᕆᐊᖃᕐᓂᕐᒥᒃ ᐱᖁᔭᖃᕈᑎᒋᕚ.

ᓈᒻᒪᙱᒃᓴᕐᓂᕆᔭᐅᓯᒪᔪᒥᒡᓗ ᐆᒪᑎᑦᑎᔭᕆᐊᖃᙱᔾᔪᑎᖃᖅᐳᑦ 

ᐊᑐᖅᑕᐅᒃᑲᓐᓂᖅᑕᐃᓕᖁᔨᒧᑦ ᐊᑲᐅᙱᑦᑐᒥᒃ. ᐃᓄᐃᑦ ᑕᐃᒪᐃᓪᓗᒋᑦ 

ᐱᓂᕐᓗᖕᓂᖏᑦ ᓴᖅᑭᔮᖅᑎᑕᐅᙱᓐᓂᖅᓴᐅᓚᐅᖅᑐᕕᓃᑦ 

ᑕᑯᒃᓴᐅᑎᑕᐅᙱᓂᖅᓴᐅᓪᓗᑎᒃ ᐃᓄᐃᑦ ᐱᖅᑯᓯᖏᑦ ᐊᓯᓪᓕᖅᓯᒪᑎᓐᓇᒋᑦ.

ᓄᓇᖃᖅᑳᖅᓯᒪᔪᑦ ᐃᓄᐃᑦ ᐃᓅᓯᕐᒥᒃ 
ᐋᖅᑭᒃᓱᐃᔾᔪᓯᖏᑦ ᐃᓚᖏᑦ

1.	 ᐅᖃᓪᓚᐅᔾᔨᓂᒃᑯᑦ ᐃᓄᑭᑦᑐᓂ ᐊᔪᕐᓇᖅᐸᑦ.

2.	 ᓱᖁᓯᙱᑉᐸᑦ ᑭᖑᓪᓕᕐᒥ ᐃᓄᒋᐊᓂ.

3.	 ᓱᑰᕐᓂᖅ ᓇᓛᒎᑦᑎᐊᖅᑐᒃᑯᑦ ᐋᖅᑭᒋᐊᖅᓯᒪᓇᓱᒡᓗᓂ ᐱᔭᕆᐊᖃᖅᐳᖅ.

4.	 ᐅᖃᓪᓚᖃᑎᖃᑦᑎᐊᕐᓂᒃᑯᑦ.

5.	 ᑭᒡᓕᓯᐅᕆᓂᖅ ᐋᖅᑭᒋᐊᖃᖅᑐᖃᖅᑎᓪᓗᒍ ᐃᓅᓯᕐᒥᒃ 

ᐋᖅᑭᒃᐸᓪᓕᐊᑎᑦᑎᓇᓱᖕᓂᕐᒧᑦ.

6.	 ᐊᓯᕙᐅᔾᔨᖃᑦᑕᕐᓂᖅ ᐃᓅᓯᕐᒥᒃ ᐋᖅᑭᒃᐸᓪᓕᐊᑎᑦᑎᓇᓱᖕᓂᕐᒧᑦ.

7.	 ᐊᖓᔪᒋᔭᒥᒃ ᐅᖃᐅᓯᖏᓐᓂᒃ ᓈᓚᑦᑎᐊᕐᓂᖅ.

8.	 ᐃᓅᖃᓐᓂᕆᐊᖃᙱᓐᓂᖅ ᐃᓅᖃᑎᑉ ᑎᕐᓕᖓᓂ.

9.	 ᑭᓱᑐᐃᓐᓇᕐᓂᒃ ᐱᖁᔭᐅᙱᑦᑐᓂᒃ ᖃᐅᔨᒪᑦᑎᐊᖅᑎᑦᑎᓇᓱᖏᓐᓂᖅ.

10.	ᑲᑎᔾᔪᑎᖃᖃᑦᑕᕐᓂᖅ ᓂᕆᖃᑎᒌᒃᓯᓐᓈᖅᖢᑎᒃ.

11.	ᐃᓅᖃᑎᒥᒃ ᓱᓚᐃᓯᐊᖃᕆᐊᖃᙱᑎᑦᑎᓂᕐᒥᒃ 

ᐅᖃᐅᔾᔪᐃᑦᑎᐊᖃᑦᑕᕐᓂᖅ. 

12.	ᓄᓇᓕᖕᓂ ᐊᐅᓚᑦᑎᔨᖃᕐᓂᒃᑯᑦ ᓄᓇᓕᓕᒫᓄᑦ ᐊᖓᔪᖅᑳᕆᔭᐅᔪᒥᒃ.

13.	ᐃᓅᖃᑎᒥᓂᒃ ᓴᒡᓗᑎᖃᕆᐊᖃᙱᓐᓂᖅ.

14.	ᐃᓱᒪᒋᔪᓐᓃᕐᕕᖃᕆᐊᖃᕐᓂᖅ ᐱᑦᑎᐊᙱᓴᒃᑐᕕᓂᕐᓂᒃ.

15.	ᐊᓂᒍᖅᑐᓂᒃ ᓈᒻᒪᙱᑦᑐᓕᕆᓂᑦ ᐃᖅᑲᖅᑐᐃᓯᒪᔭᕆᐊᖃᙱᓐᓂᖅ 

ᓱᔪᒃᓵᕆᓗᓂ.

16.	ᐃᓄᒃ ᖃᓄᑐᐃᓐᓇᖅ ᐊᑲᐅᙱᑦᑐᓂᒃ ᐆᒪᑎᑦᑎᓇᓱᒋᐊᖃᙱᓚᖅ.

17.	ᐃᓄᐃᑦ ᓯᕗᓪᓕᐅᔾᔭᐅᔭᕆᐊᖃᖅᐳᑦ.

ᑭᓱᑐᐃᓐᓇᒥᒡᓗ ᐱᔪᕕᓂᕐᒥᒃ ᐱᑖᖅᑐᕕᓂᕐᒥᒃ ᐅᓐᓂᖅᓯᐅᕐᕕᐅᒍᓂ 

ᐃᓅᓯᖓᓄᑦ ᒪᑭᑉᐹᓪᓕᕈᑎᒋᔪᓐᓇᕐᒪᑦ ᐃᒻᒥᓂᒃ ᐱᑖᙱᒃᑲᓗᐊᖅᖢᓂ. 

ᐃᓐᓇᖅ ᐅᐸᒃᑕᐅᖃᑦᑕᕈᓂ ᖁᔭᓕᔪᓐᓇᕐᒪᑦ ᐅᐸᒃᑎᒋᖃᑦᑕᖅᑕᒥᖕᓄᑦ 

ᐃᓅᓯᒃᓴᒧᓪᓗ ᐃᑲᔪᕐᓂᖃᕈᓐᓇᖅᖢᓂ ᐃᓄᐃᑦ ᐊᑐᕐᓂᖏᑦᑕ 

ᐱᕕᒡᔪᐊᖑᓂᖓᓄᑦ ᐃᓕᑉᐸᓪᓕᐊᔾᔪᑎᐅᔪᓐᓇᕐᒪᑕ ᐅᖃᐅᓯᖏᓪᓗ 

ᐃᓕᑦᑎᕚᓪᓕᕐᕕᐅᔪᓐᓇᖅᖢᑎᒃ ᐊᑐᕆᐊᖃᖅᑕᖏᓐᓂᒃ 

ᐱᔨᑦᑎᕋᖅᑕᐅᖃᑦᑕᕆᐊᖃᖅᖢᑎᒃ ᖁᔭᓕᓂᖓ ᐃᑲᔪᕐᓂᖃᕈᓐᓇᕐᒪᑦ 

ᐊᖏᔪᐊᓗᖕᒥᒃ.

ᐃᓄᒃ ᐱᔪᒪᔭᖃᖅᑎᓪᓗᒍ ᑭᓱᑐᐃᓐᓇᕐᒥᒃ ᐱᑎᑕᐅᖃᑦᑕᕆᐊᖃᖅᐳᖅ 

ᓂᕆᔪᒪᔭᖃᖅᐸᑦ ᐃᒥᕈᒪᒃᐸᓪᓘᓐᓃᑦ ᐊᓯᐊᓂᒡᓘᓐᓃᑦ 

ᑭᓱᑐᐃᓐᓇᕐᒥᒃ ᐱᔪᒪᔭᖃᖅᐸᑦ ᐱᔪᒪᔭᖓᓂᒃ ᑭᓱᑐᐃᓐᓇᕐᒥᒃ 

ᐱᑎᑕᐅᑦᑕᐃᓕᔭᕆᐊᖃᙱᓚᖅ ᐱᑎᑕᐅᑦᑕᐃᓕᒪᖃᑦᑕᕈᓂ ᐅᓗᕆᐊᓇᕐᒪᑦ 

ᐃᓱᒪᖓᓄᑦ (ᐃᓱᒫᓗᐊ).

ᑭᓇᑐᐃᓐᓇᖅ ᕿᒃᓵᒃᑐᖃᖅᑎᓪᓗᒍ 
ᐊᒃᓲᔮᕋᓱᒋᐊᖃᙱᓚᖅ

ᐃᓄᐃᑦ ᐊᒥᖅᑳᕐᓗᒃᑐᐊᓗᖕᒪᑕ ᕿᒃᓵᒃᑐᖃᖅᑎᓪᓗᒍ 

ᐊᒃᓲᔮᕋᓱᓗᐊᖅᓯᒪᓂᐊᙱᓚᑎᑦ.

ᑭᒃᑯᑐᐃᓐᓇᐃᑦ ᓂᑭᑦᑖᑐᐃᓐᓇᖅᖢᑎᒃ ᐃᓚᙶᕙᓪᓕᐊᑐᐃᓐᓇᕐᒪᑕ 

ᐃᓚᙵᖅᑐᖃᖅᑎᓪᓗᒍ ᓇᓕᐊᖕᓂᑐᐃᓐᓇᖅ ᓄᓇᓖᑦ 

ᐃᓚᒋᔭᐅᙱᑦᑑᒐᓗᐊᑦ ᓇᒡᓕᒍᓱᖕᓂᕐᒥᓂᒃ.

ᑲᒪᓇᖅᑐᒃᑯᑦ ᑐᓐᓇᖅᑐᒃᑯᑦ ᒪᒥᓐᓂᖅ

ᖃᓄᐃᓕᕐᔪᐊᖅᑐᑦ ᐱᕐᕈᓗᐊᕿᔪᑦ ᑲᒪᓇᖅᑐᒃᑯᑦ ᐋᖅᑭᒍᓐᓇᖅᐳᑦ 

ᖃᓄᐃᓕᕐᔪᐊᖅᑐᐊᓘᒐᓗᐊᖅ ᐅᕝᕙᓘᓐᓃᑦ ᑭᓕᕐᔪᐊᖅᑐᐊᓘᒐᓗᐊᖅ 

ᐋᖅᑭᒍᓐᓇᖅᐳᖅ ᑕᑯᔭᐅᑲᐅᑎᒋᙱᒃᑯᓂ ᑕᑯᔭᐅᓇᓵᕐᓗᓂᓘᓐᓃᑦ 

ᐅᕝᕙᓘᓐᓃᑦ ᐃᓄᑑᓗᓂ ᐱᕐᕈᓗᐊᕿᕐᔪᐊᖅᑐᖅ ᖃᓄᐃᓗᐊᕌᓗᒃᑲᓗᐊᕈᓂ 

ᐃᓅᓯᖓ ᐱᖃᑎᖃᕈᓂ ᑕᐅᑐᒃᑕᐅᒍᓂ ᖃᓄᐃᙱᔾᔪᑎᖃᕈᓐᓇᖅᐳᖅ 

ᐃᓄᑑᓂᕐᒥᓄᑦ ᓴᐳᔾᔭᐅᓂᖃᕈᓐᓇᖅᐳᖅ ᐅᒃᐱᕈᓱᖕᓂᕐᒥᓄᑦ ᐃᑲᔪᖅᑎᒥᓂᒃ 

ᑭᓕᕐᔪᐊᖅᑐᕐᓘᓐᓃᑦ ᑕᑯᔭᐅᑲᐅᑎᒋᙱᒃᑯᓂ ᒪᒥᑦᑐᓐᓇᕆᓪᓗᓂ 

ᐅᕝᕙᓘᓐᓃᑦ ᒥᑭᑦᑐᙳᕈᓐᓇᕆᓪᓗᓂ ᕿᓕᕉᒐᓗᐊᕈᓂ ᐋᖅᑭᒃᑲᓗᐊᕐᓗᓂ 

ᐱᕐᕈᓗᐊᕿᔪᖅ ᐅᕕᖓᒐᓗᐊᕐᓗᓂ ᓯᓇᐅᓯᒪᕐᓯᑳᓪᓚᒃᑐᖅ ᐃᑭᖓ ᓇᕿᑦᑐᖅ. 

ᑐᓐᓇᖅᑐᑦ ᑲᒪᓇᖅᑐᒃᑯᑦ ᒪᒥᓐᓂᖅ

ᐊᓄᓯᐅᖅᓯᒪᔪᑦ ᐅᖃᕐᒥᓂᒃ ᐱᔪᓐᓇᕐᓂᖃᖅᐳᑦ ᑭᓕᕐᔪᐊᖅᑐᒥᒃ 

ᐃᑭᓕᖅᓯᒪᓪᓗᓂ ᐊᖏᔪᒥᒃ ᐊᐅᓈᕐᔪᐊᖅᑐᒥᒃ ᐊᓗᒃᓯᓪᓗᑎᒃ 

ᐊᐅᓈᕈᓐᓃᖅᑎᑦᑎᔪᓐᓇᖅᐳᑦ ᐊᐅᖏᖅᓯᓐᓇᔮᖅᑑᒐᓗᐊᒥᒃ 

ᐃᓅᓕᖅᑎᑦᑎᔪᓐᓇᕆᕗᖅ ᐊᓄᓯᐅᖅᓯᒪᔪᑦ ᑭᓪᓕᕐᒥᒃ ᐊᖏᔪᒥᒃ 

ᒥᖅᓱᕈᓐᓇᓪᓚᕆᒃᐳᖅ ᓄᔭᕐᒥᒃ ᐅᕕᖓᒐᓗᐊᖅᑐᓂ ᐃᑭᕐᒥᒡᓗ 

ᒥᖅᓱᕈᓐᓇᕆᕗᖅ ᑕᐃᒪᓐᓇᑕᐃᓐᓇᖅ. 

ᐃᓅᓂᕐᒥᒃ ᓇᓗᓇᐃᖅᓯᔾᔪᑎᑦ

ᐃᓄᐃᑦ ᐃᓅᓕᖅᑳᖅᓯᒪᔪᑦ ᐊᔪᖅᓴᙱᑦᑐᑯᓘᓪᓗᑎᒃ ᐃᓅᓇᓱᒃᓯᒪᙱᓚᑦ. 

ᐊᒃᓱᕈᖅᖢᑎᒃ ᑭᓯᐊᓂ ᐊᒃᓱᕈᒻᒪᕆᒃᖢᑎᒃ ᐃᓅᔾᔪᑎᒃᓴᖅᓯᐅᕋᓱᖅᖢᑎᒃ 

ᐃᓅᔪᓐᓇᖃᑦᑕᕐᓂᕐᒪᑕ. ᐃᓄᒃᑕᖃᐃᓐᓇᕈᓐᓇᖅᑎᑦᑎᖕᒪᑕ ᑭᓯᐊᓂ 

ᐃᓅᓇᓱᒍᓐᓇᕐᓂᕐᒥᓄᑦ ᐅᕙᒍᑦ ᒫᓐᓇᒧᑦ ᑎᑭᖦᖢᒍ ᐃᓅᔪᓐᓇᖅᑎᑕᐅᒐᑦᑕ. 

ᐱᖅᑯᓯᕆᓯᒪᔭᖏᑦ ᐃᓅᓯᖃᕋᓱᖕᓂᕐᒧᑦ ᓴᒃᑯᑦᑕᐃᓕᒪᔭᕆᐊᖃᖅᐸᕗᑦ 

ᐃᓅᓯᖃᐅᑎᑐᐊᕆᒐᑦᑎᒍᑦ ᐊᒃᓱᕈᕐᓂᕆᓯᒪᔭᖏᑦ ᐃᓅᔪᓐᓇᕋᓱᖕᓂᕐᒧᑦ 

ᐃᓅᓯᖃᕋᓱᖕᓂᕐᒧᓪᓗ ᐅᓇᖕᒥᓇᙱᓚᑦ ᐃᒪᐃᒻᒪᑦ ᓂᕐᔪᑎᑎᑐᑦ 

ᓂᕿᑐᖅᑐᑎᑐᑦ ᓂᕿᒃᓴᓂᒐᓱᒃᐸᖕᓂᖅᐳᑦ ᐱᔪᓐᓇᖅᑕᖏᑦ 

ᓂᕐᔪᑏᑦ ᓂᕿᒃᓴᖅᑖᕆᓇᓱᒃᑕᑎᒃ ᐊᐳᖅᐸᒃᖢᒋᑦ. ᑭᓯᐊᓂᓕ 

ᓂᕿᒃᓴᓂᒍᓐᓇᖃᑦᑕᖅᖢᑎᒃ ᐃᒪᕐᒥᐅᑕᐃᑦ ᓇᐅᓕᒍᓐᓇᖅᓯᒑᖓᒥᒋᑦ 

ᑭᓯᐊᓂ ᓇᐅᓕᒃᐸᒃᖢᓂᒋᑦ. ᐃᓛᓐᓂᓗ ᖃᓂᓗᐊᒃᑲᓐᓂᓕᕌᖓᑕ 

ᑲᐱᕙᒃᖢᓂᔾᔪᒃ ᒥᑭᓐᓂᖅᓴᐃᓪᓘᓐᓃᑦ ᐳᐃᔩᑦ. ᓯᑰᓪᓘᓐᓃᑦ ᖄᖓᓃᑎᓪᓗᒋᑦ 

ᐆᑦᑐᐃᑦ ᐊᑯᓂᐊᓗᒃ ᐅᐹᔭᔅᓲᔮᓗᓚᐅᖅᖢᒍ ᓇᐅᓕᒍᓐᓇᖅᓯᒑᖓᒥᐅᒃ 

ᓇᐅᓕᒃᓯᓕᑕᐃᓐᓇᖅᐸᒃᖢᓂ. 

ᐅᑭᐅᒃᑯᓪᓗ ᓂᒡᓚᓱᒃᑐᐊᓘᑎᓪᓗᒍ ᕿᐅᔪᐊᓘᒐᓗᐊᖅᑎᓪᓗᒋᑦ 

ᐊᒡᓗᓂᒃ ᐊᑯᓂᐊᓗᒃ ᐅᓪᓗᓕᒫᖅ ᓂᒃᐸᕆᐊᖃᖅᐸᒃᖢᑎᒃ ᕿᑐᕐᖓᖏᑦ 

ᓂᕿᖃᕆᐊᖃᕐᒪᑕ. 

ᒪᓕᕈᐊᖕᓂᐅᑉ ᐱᒋᐊᕐᕕᖓ ᓯᕗᓪᓕᖅᐹᒥ ᑐᒃᑐ ᒥᓯᒃᓴᐃᒋᐊᕋᒥᒃ 

ᕿᒪᒃᓯᖕᒪᑕ ᕿᒪᒃᓯᒋᐊᕐᕕᒐᓗᐊᓂ ᑐᒥᖏᓐᓂᒃ ᐃᓐᓇᐅᓛᖓᑕ 

ᑐᒥᖏᑦ ᓯᕗᓪᓕᖅᐹᖅ ᕿᒪᒃᓯᒋᐊᖅᖢᓂ ᑐᑭᕈᑎᓂᖓ 

ᕿᓂᖅᖢᒍ ᓇᓂᒐᒥᐅᒃ ᐳᑦ ᐅᑭᖦᖢᒍ ᑐᒥᖓᑕ ᐊᕙᑖᒍᑦ 

ᓱᕋᒃᑕᐃᓕᑦᑎᐊᖅᖢᒍ ᑖᓐᓇ ᑐᒥᖓ ᐅᑭᑕᓂ ᐲᕋᒥᐅᒃ ᓵᑎᖦᖢᒍ 

ᑕᐃᒪ ᑐᒃᑐᐃᑦ ᕿᒫᑎᑕᐅᓕᕈᑎᒃ ᐅᖓᓯᒋᔮᓄᐊᖅᐸᒃᑲᓗᐊᖅᖢᑎᒃ  

ᕿᒪᒃᓯᕝᕕᒋᓚᐅᖅᑕᒥᓄᑦ ᐅᑎᖃᑦᑕᐃᓐᓇᕐᓂᐊᖅᐳᑦ ᑐᒃᑐᑦ 

ᐃᓐᓇᐅᓛᖓ ᕿᒫᔫᑉ ᑐᒥᖏᑦ ᓵᑎᑕᐅᓚᐅᕐᒪᑕ. ᕿᒪᒃᓯᒋᐊᖅᖢᑎᒃ 

ᑐᒥᖏᑦ ᓯᕗᓪᓕᖅᐹᖅ ᐱᔪᓐᓇᖅᓯᕙᒃᑭᓪᓗᓂ ᒪᓕᕈᐊᓕᕋᒥᒃ 

ᓂᑭᑦᑖᖅᖢᑎᒃ ᒪᓕᕈᐊᖅᑐᖅ ᐊᖏᕐᕋᕆᐊᖃᓕᕌᖓᑦ ᐊᓯᖔᖓ 

ᐊᖑᑕᐅᖕᒥᔪᖅ ᒪᓕᕈᐊᖔᓕᖅᐸᒃᖢᓂ ᐊᖏᕐᕋᕆᐊᖃᓕᕌᖓᑦ 

ᐊᓯᖔᖓᓂᐅᓕᖅᐸᒃᖢᓂ ᑲᑉᐱᓱᒍᓐᓃᖅᐸᓪᓕᐊᒑᖓᒥᒃ 

ᕿᒪᒃᓯᒐᓗᐊᕌᖓᑕ ᑐᒥᖏᑦᑎᒍᑦ ᒪᓖᓐᓇᖅᖢᓂᒋᑦ ᕿᒪᒃᓯᕙᒃᖢᑎᒃ. 

ᖃᐅᔨᔭᕌᖓᒥᒃ ᕿᒪᒃᓯᑲᑕᓚᐅᕋᓗᐊᖅᖢᑎᒃ ᓱᖏᐅᑎᒑᖓᒥᒃ 

ᐃᓱᒪᐃᓐᓇᖅ ᑐᖁᓴᐃᔪᓐᓇᖅᓯᒐᒥᒃ ᒪᓕᕈᐊᖅᖢᑎᒃ ᐅᓄᖅᑐᓂᒃ 

ᑐᒃᑐᑦᑐᓐᓇᖃᑦᑕᖅᑐᕕᓃᑦ. 

ᑐᒃᑐᐃᑦ ᑲᑉᐱᐊᓱᒍᓐᓃᕌᖓᒥᒃ ᓱᖏᐅᓴᔭᐅᓂᑯᒧᑦ ᐊᐳᕈᓐᓇᖅᓯᖃᑦᑕᕋᒥᒋᑦ 

ᐅᓪᓗᐃᑦ ᓇᓗᓇᐃᖅᑕᐅᓯᒪᙱᑦᑐᑦ ᑭᓯᐊᓂ ᓇᓗᓇᙱᑦᑐᖅ 

ᐊᑯᓂᐅᕙᒃᑐᕕᓃᑦ. ᓂᑭᑦᑖᖅᖢᑎᒃ ᑖᒃᑯᓂᖓᑦᑕᐃᓐᓇᖅ 

ᒪᓕᕈᐊᖅᐸᖕᓂᕋᒥᒃ ᑐᒃᑐᓂᒃ ᐊᖏᕐᕋᒥᓄᓪᓗ ᓯᓂᒋᐊᖅᑐᖅᐸᒃᖢᑎᒃ. 

ᐊᒻᒪᓗ ᐃᒪᕐᒥᐅᑕᓂᒃ ᖁᓪᓕᖏᑦ ᐅᖅᓱᖃᖅᑎᑉᐸᒃᖢᓂᔾᔪᒃ 

ᐅᖅᑰᔾᔪᑎᒃᓴᑐᐊᕆᒐᒥᔾᔪᒃ. ᖁᓪᓖᑦ ᓂᕿᓕᐅᕈᑕᐅᕙᒃᖢᑎᒃ 

ᐸᓂᖅᓰᔾᔪᑕᐅᕙᒃᖢᑎᒃ ᐃᒻᒥᐅᕈᑕᐅᕙᒃᖢᑎᒃ ᖃᐅᒪᔾᔪᑕᐅᕙᒃᖢᑎᒃ 

ᐊᑑᑎᖃᕐᓂᖏᑦ ᐱᓪᓚᕆᐊᓘᕗᑦ ᐃᓅᓯᖃᐅᑎᓪᓚᕆᐅᕗᖅ ᐃᓄᖕᓄᑦ. 

ᐃᓄᐃᑦ ᐃᓅᓯᖃᐅᑎᑐᐊᖃᖅᓯᒪᓂᖏᓐᓄᑦ ᐃᓚᒋᔭᐅᓪᓚᑦᑖᖅᓯᒪᕗᑦ 

ᖁᓪᓖᑦ ᐃᓄᖕᓂᑦ ᐆᒪᔪᖅᑕᐅᔪᓐᓇᖃᑦᑕᕐᒪᑕ ᐅᖅᑰᔪᓐᓇᕈᑎᑑᓯᒪᒐᒥᒃ 

ᐃᓄᓕᒫᓄᑦ ᐊᑑᑎᖃᕐᓂᖏᑦ ᐊᖏᓂᖅᐹᒻᒪᕆᐊᓘᖃᑕᐅᓯᒪᕗᖅ 

ᐅᑭᐅᖅᑕᖅᑐᒥ ᐃᓄᖏᓐᓄᑦ ᐅᑭᐅᒃᑯᑦ ᐊᕐᕌᒍᑕᒫᑦ ᓈᓪᓗᒋᑦ ᐅᑭᐅᑦ 

ᐅᓄᖅᑐᒻᒪᕆᐊᓗᐃᑦ ᐊᑑᑎᖃᖅᓯᒪᕗᖅ ᐃᓄᐃᑦ ᐃᓄᓯᖏᓐᓄᑦ.

ᑎᕆᒋᔭᐅᓪᓗᑎᒃ ᐱᓯᒪᔨᒃᓴᖃᕈᓐᓃᖅᐸᒃᑐᕕᓃᑦ

ᐃᓄᐃᑦ ᐸᖅᑭᔭᐅᑦᑎᐊᙱᑦᑐᓂᒃ ᐱᓯᒪᓕᖅᐸᓚᐅᕐᒪᑕ 

ᐊᑲᕆᔭᐅᑦᑎᐊᙱᑦᑐᓂᒃ ᐱᓯᒪᔭᐅᔪᓂᒃ ᓄᑕᕋᕐᒥᒡᓗ ᐃᓐᓇᕐᓂᒡᓘᓐᓃᑦ 

ᐸᖅᑭᓕᖅᖢᒍ ᐅᖅᑰᒃᓴᕐᓗᒋᓪᓗ ᐱᒪᑐᒃᖢᒍᓗ. ᐸᐸᑦᑎᔪᖅ 

ᖁᔭᒋᔭᐅᔭᕌᖓᒥ ᓇᔪᖅᑕᖏᑦ ᐊᖑᒐᔪᖕᓂᖅᐳᑦ ᓂᕐᔪᑎᓄᑦ 

ᐊᔪᖅᓴᙱᓐᓂᖅᓴᐅᓕᖅᐸᓚᐅᖅᑐᑦ ᐃᓅᑉ ᐱᖅᑯᓯᐊ ᐊᑐᕈᓐᓃᔾᔮᙱᑦᑐᖅ 

ᑕᐃᑲᙵᑦ ᐃᓕᖅᑯᓯᐊ ᓯᕗᓂᑦᑎᓐᓂᑦ ᐊᑐᖅᑕᕕᓃᑦ ᒫᓐᓇᒧᑦ ᑎᑭᖦᖢᒍ 

ᐊᑐᕈᓐᓃᔾᔮᙱᒻᒪᑦ ᐃᓄᐃᑦ ᐊᑐᖅᑕᕕᓂᖓ ᓯᕗᓕᑦᑕ ᐊᑐᓚᐅᖅᓯᒪᒃᐸᒍ 

ᓱᕋᔾᔮᙱᑦᑐᖅ ᐅᖃᐅᓯᐅᓲᖑᖕᒪᑕ ᓯᕗᓂᑦᑎᓐᓂᑦ ᐱᖁᔭᖅ ᔭᒐᔾᔮᙱᒻᒪᑦ 

ᐳᐃᒍᕐᓇᕋᓂᓗ ᐃᓅᑉ ᐅᖃᐅᓯᐊ ᑎᑎᕋᖅᓯᒪᙱᒃᑲᓗᐊᖅᐸᑦ. 

ᐃᓄᓪᓚᕆᐅᓚᐅᖅᑐᑦ ᓯᕗᓂᑦᑎᓐᓂ ᒪᓕᒐᖃᓚᐅᖅᑐᑦ 

ᐱᑦᑕᐃᓕᔭᕆᐊᖃᖅᐸᒃᑐᕕᓃᑦ ᓂᖀᑦ ᑭᓱᑯᑦᑎᐊ ᑎᕆᖕᓇᖅᑐᕆᔭᐅᓪᓗᓂ 

ᐊᕐᓇᑯᓗᒡᓄᓪᓗ ᐊᕐᓇᐅᑉ ᐱᖅᑯᓯᐊᒍᑦ ᐊᑐᖅᑎᓪᓗᒋᑦ 

ᐱᑦᑕᐃᓕᔭᕆᐊᖃᓕᖅᐸᒃᑐᕕᓃᑦ ᐊᔪᖅᓴᖅᑐᑦ ᐱᔾᔪᑕᐅᓗᐊᒃᑲᓐᓂᖅᖢᑎᒃ 

ᐊᖑᑎᐅᒍᓗᐊᑦ ᑎᕆᖕᓇᖃᑦᑕᐅᔪᓐᓇᖅᖢᑎᒃ ᐱᑦᑕᐃᓕᔭᕆᐊᖃᖅᐸᑭᓪᓗᑎᒃ 

ᐃᓚᖏᓪᓗ ᑎᕆᖕᓇᓕᖅᖢᑎᒃ ᐱᓯᒪᔨᒃᓴᖃᖅᐸᒍᓐᓃᖅᖢᑎᒃ ᑖᓐᓇ 

ᐱᓯᒪᔭᐅᓕᕋᒥ ᐃᑲᔪᕐᓂᖃᓕᕌᖓᒥ ᐱᔪᓐᓇᖅᓯᓕᖅᐸᒃᑐᕕᓂᖅ.

ᑎᕆᒋᔭᐅᖃᑦᑕᖅᐸᖕᓂᖅᐳᖅ ᐱᓪᓗᐊᖅᑕᕋᓗᐊᖏᓐᓂᒃ ᒪᑯᓂᖓ 

ᓂᕆᓇᔭᖅᑕᕋᓗᐊᒥᓂᒃ ᓂᕆᔪᓐᓇᙱᖦᖢᑎᒃ ᐱᑦᑕᐃᓕᒻᒪᕆᒡᓗᒍ 

ᖃᓄᖓᓴᕐᓂᕌᖓᒥ ᐊᔪᖅᓴᕈᑕᐅᓕᖅᐸᖕᓂᖅᐳᖅ ᓂᕐᔪᑎᓂᒃ ᐊᒻᒪᓗ 

ᐋᓐᓂᐊᓕᖅᑐᖃᖅᐸᖕᓂᖅᐳᖅ ᖃᐅᔨᓇᓱᒃᑕᐅᕙᖕᓂᖅᐳᖅ ᐊᖓᒃᑯᒧᑦ 

ᐅᖃᖅᑎᑕᐅᕙᖕᓂᖅᐳᖅ ᐅᖃᖅᑎᑕᐅᔭᕌᖓᒥ ᐊᓂᐊᑎᑕᐅᔭᕌᖓᒥ 

ᐊᔪᕐᓇᕈᑕᐅᔪᖅ ᐊᔪᕐᓇᕈᓐᓃᖅᐸᖕᓂᖅᐳᑦ ᓂᕐᔪᑏᑦ.

ᐃᓄᐃᑦ ᐱᖅᑯᓯᖓᒍᑦ ᓈᓚᙱᓐᓂᕐᒧᑦ ᐸᖅᑭᔭᒃᓴᕋᓗᐊᒥᖕᓂᒃ 

ᐊᔪᓗᐊᖅᑐᒥᒃ ᑎᕆᒍᓱᒃᑐᑎᑐᑦ ᐱᔪᓐᓇᖅᐳᖅ ᐃᕿᐊᒋᓗᒍ 

ᐱᔭᕆᐊᖃᕐᓂᖓ ᓇᕐᕈᒋᓪᓗᒍ ᐃᒻᒥᓂᒃ ᓴᓐᓇᑎᕗᖅ ᑐᙵᕕᖃᖅᐳᖅ 

ᐃᓅᑎᑦᑎᔨᑦᑎᓐᓄᑦ ᖃᐅᔨᒪᔭᐅᖕᒪᑦ ᓵᖓᓂ ᐃᔨᖅᓯᒪᔪᖃᙱᒻᒪᑦ 

ᓇᒡᓕᒋᔭᐅᓪᓗᓂ ᐃᓄᒃ ᓯᕗᓪᓕᖅᐹᒥ ᓴᓇᓯᒪᒐᒥᒋᑦ 

ᐃᑲᔪᖅᑎᒋᓗᒋᑦ ᐃᓅᓯᕐᒥᓂᒃ ᐊᔪᓗᐊᓕᕌᖓᒥᒃ ᓈᓚᙱᓐᓂᕐᒧᑦ 

ᖁᕕᐊᓇᙱᑦᑐᖅᓯᐅᖅᐸᖕᒪᑕ ᐊᔪᓗᐊᖅᑐᒥᒃ ᒪᓕᒐᖃᙱᑦᑐᓄᑦ.

ᓄᓇᖃᖅᑳᖅᓯᒪᔪᑦ ᐃᓄᐃᑦ ᐃᔾᔪᐊᖅᓯᓂᖏᑦ 
ᓯᕗᓕᕐᒥᓂᒃ

ᐃᓅᓂᐅᑉ ᐆᒪᐃᓐᓇᕈᑎᖏᑦ ᒪᓕᒐᖏᑦ ᐱᖁᔭᖁᑎᖏᓪᓗ 

ᐱᖅᑯᓯᑐᖃᖏᑦᑎᒍᑦ ᐊᑐᖅᑕᐅᕙᖕᓂᖏᑦ ᑕᑯᒃᓴᐅᙱᒻᒪᑕ 

ᓱᒃᑯᓯᒪᓗᐊᓕᕋᑦᑎᒍᑦ.

ᐊᓯᐅᔨᕙᓪᓕᐊᑐᐃᓐᓇᕆᐊᖃᓕᕋᑦᑕ ᓴᖅᑭᔮᕈᓐᓇᖅᓯᑎᓐᓇᓱᓕᖅᐸᕗᑦ 

ᑕᑯᒃᓴᐅᔪᓐᓇᖅᓯᖁᓪᓗᒋᑦ ᑕᑯᒃᓴᐅᙱᒻᒪᑕ. 

ᐆᒻᒪᑎᖏᓐᓂᓕ ᐃᓄᐃᑦ ᑎᑎᕋᖅᓯᒪᖕᒪᑕ ᐊᑐᕐᕕᒃᓴᖏᑦ 

ᑭᓯᐊᓂ ᓈᔭᕌᖓᑕ ᐅᖃᐅᔾᔫᓯᐊᕐᒥᒍᑦ ᐊᑐᕆᐊᖃᓕᕌᖓᑕ 

ᐊᑐᕈᓐᓇᖅᓯᕙᖕᒪᒋᓪᓗ ᐊᑐᓕᖅᐸᒡᓗᓂᒋᑦ ᐃᓄᐃᑦ ᐅᑭᐅᖅᑕᖅᑐᕐᒥᐅᑦ 

ᐱᙳᖅᑎᑦᑎᔨᒥᖕᓂᒃ ᐱᔪᓐᓇᕐᓂᖃᖅᑎᑕᐅᓯᒪᖕᒥᖕᒪᑕ 

ᐊᔪᙱᑕᖏᑎᒍᑦ ᐃᓅᓯᕐᒥᒃ ᐋᖅᑭᒃᓱᖃᑦᑕᐅᑎᔪᓐᓇᕐᓂᕐᒥᒃ 

ᐃᓅᓯᓕᕆᔪᓐᓇᕐᓂᕐᒥᒃ ᐱᔪᓐᓇᕐᓂᖃᐃᓐᓇᕐᒪᑕ ᑭᓯᐊᓂ 

ᒫᓐᓇᒧᑦ ᑎᑭᖦᖢᒍ ᐃᓅᒐᑦᑕ ᐆᒻᒪᑎᒥᓂᙶᖅᑐᓂᒃ 

ᐋᖅᑭᒃᓱᐃᓐᓇᓱᒍᓐᓇᕐᓂᖃᕐᒪᑕ ᐱᔪᓐᓇᕐᓂᖅᑖᕆᑎᑕᐅᓯᒪᔪᓂᒃ 

ᐊᑐᕐᓗᑎᒃ ᐃᓄᐃᑦ ᐃᓅᓯᓕᕆᔾᔪᓯᑐᖃᖏᑦ ᐃᓚᒋᔭᐅᙱᑎᓪᓗᒋᑦ 

ᓄᓇᖃᖅᑲᖅᓯᒪᔪᑎᒍᑦ ᐃᓄᒃᑎᒍᑦ ᓯᖁᒥᑉᐸᓪᓕᐊᓂᖅᐳᑦ 

ᓱᒃᑲᓕᓗᐊᓕᕐᒪᑦ ᐃᓱᒪᓇᓕᕐᒪᑦ ᐊᑐᖅᑕᐅᓂᖅᓴᐅᓕᖅᐸᑕ ᐱᖅᑯᓯᕗᖅ 

ᐃᓅᓯᓕᕆᓂᕐᒧᑦ ᐊᑐᕆᔭᐅᓂᖅᓴᐅᓕᖅᐸᑕ ᐋᖅᑭᒃᓯᓯᒪᓇᓱᖕᓂᕐᒧᑦ 

ᐊᒃᓱᕈᑦᑎᐊᕐᓂᖅᓴᐅᔪᓐᓇᕋᔭᕐᒪᑕ ᐃᓄᐃᑦ ᐋᖅᑭᒃᓯᒪᕚᓪᓕᕆᐊᖃᕐᓂᖅᐳᑦ 

ᐃᒃᐱᖕᓇᖅᑐᒻᒪᕆᐊᓘᒐᓗᐊᕐᒪᑦ ᑭᖑᕚᒃᓴᕗᑦ ᐱᓪᓗᒋᑦ 

ᖃᐅᔨᒪᔪᓐᓇᖅᓯᖁᓪᓗᒋᑦ ᐃᓄᐃᑦ ᓯᕗᓕᖏᑦᑕ ᐃᓅᓯᓕᕆᔾᔪᓯᑐᖃᖏᓐᓂᒃ 

ᐃᓄᖕᓄᑦ ᐃᓅᔪᓐᓇᕈᑕᐅᖕᒪᑕ ᑐᙵᓇᕋᓱᒃᐸᖕᒪᑕ ᐃᓅᓯᕐᒧᑦ 

ᐊᑐᖅᑕᐅᑎᓪᓗᒍ ᐃᓄᐃᑦ ᐃᓅᓯᕐᒥᓂᒃ ᐊᓐᓂᕈᓱᑦᑎᐊᕐᓂᖅᓴᐅᓚᐅᕐᒪᑕ 

ᓯᕗᓕᕗᑦ ᒪᓕᒐᖁᑎᒥᖕᓂᒃ ᒪᓕᒐᓱᐃᓐᓇᖅᖢᑎᒃ ᐃᓅᓚᐅᕐᒪᑕ. 

ᐋᖅᑭᒋᐊᖅᓯᖃᑦᑕᐅᑎᒌᓪᓗ ᐊᑐᖅᐸᓚᐅᖅᑕᖏᑦ ᐋᖅᑭᐊᓂᒃᓯᒪᔪᓂᒃ 

ᐃᓱᒪᒥᒍᓪᓗ ᐆᒻᒪᑎᖏᓐᓂᙶᖅᓯᒪᔪᓂᒃ ᑕᑯᒃᓴᐅᙱᑦᑐᓂᒃ 

ᐊᑐᖅᐸᓚᐅᕐᒪᑕ.

ᐋᖅᑭᐅᒪᑎᑦᑎᓇᓱᖕᓂᕐᒧᑦ ᐃᓅᓯᐅᔪᓂᒃ ᑎᑎᕋᖅᓯᒪᔪᓂᒃ 

ᐊᑐᖃᑦᑕᓚᐅᙱᒻᒪᑕ ᑕᐃᒪᐃᓐᓂᖓᓄᑦ ᑎᑎᕋᖅᐸᓪᓕᐊᓯᒪᓕᕋᑦᑕ 

ᒪᓕᒐᖁᑎᖏᓐᓂᒃ ᐱᖁᔭᖁᑎᖏᓐᓂᒡᓗ ᐃᓕᑉᐹᓪᓕᕈᑎᒋᒐᑦᑎᒍᑦ 

ᐊᓯᐅᔨᓕᖅᑕᕋᓗᐊᑦᑎᓐᓂᒃ ᑕᓱᖅᓯᕚᓪᓕᕋᑦᑕ ᐃᒃᐱᒋᓕᕋᑦᑎᒍᑦ 

ᐅᔾᔨᕆᓕᖅᑕᐅᔭᕆᐊᖃᕐᓂᖏᑦ ᐃᓅᓯᓕᕆᕙᒃᑐᓄᑦ ᑎᑎᕋᖅᓯᒪᓕᖅᑎᓪᓗᒋᑦ 

ᑕᑯᒃᓴᐅᔪᓐᓇᖅᓯᑎᓯᒪᓕᕋᑦᑎᒍᑦ.

ᐃᒪᒋᔭᐅᔭᕆᐊᖃᒻᒪᕆᒃᑲᓗᐊᕐᒪᑕ ᐃᓅᓯᓕᕆᓂᐅᕙᒃᑐᓄᑦ 

ᐊᔾᔨᒌᙱᑦᑐᓄᑦ ᐱᕕᒃᓴᖅᓯᐅᓕᖅᐳᒍᑦ ᓇᐅᒃᑯᑐᐃᓐᓇᖅ ᐃᓅᓂᐅᑉ 

ᐃᓂᓪᓚᑦᑖᖓ ᑐᑭᓯᔭᐅᕚᓪᓕᖁᓪᓗᒋᑦ ᐃᓂᒃᓴᖃᕐᓂᖏᑦ 

ᐃᖏᕐᕋᖃᑕᐅᔪᓐᓇᖅᓯᖁᓪᓗᒋᑦ ᐃᓅᓯᓕᕆᓂᐅᔪᓄᑦ ᑎᑎᕋᖅᑕᐅᓂᖏᑦ 

ᐋᖅᑭᒃᑎᖅᑕᐅᓇᓱᖕᓂᖏᓐᓂᒃ ᐃᓚᒋᔭᐅᔪᒪᕗᖓ ᑎᑎᕋᖅᑐᑎᒍᑦ 

ᐊᐱᖅᑯᑎᒃᓴᖃᖃᑦᑕᕐᓂᐊᕐᒪᑕ ᑎᑎᕋᖅᑕᐅᑦᑎᐊᓕᕈᑎᒃ ᓇᓗᓇᙱᒻᒪᑦ 

ᐅᖃᐅᓯᖅᑕᖃᕆᐊᖃᖃᑦᑕᕐᓂᐊᖅᑐᖅ ᐃᓱᒪᓐᓇᕋᓗᐊᖅᐳᖅ ᖃᓂᑦᑐᒃᑯᑦ 

ᑲᑎᒻᒪᔪᖃᕐᓂᐊᕐᓂᖅᐸᑦ ᐃᓗᓕᖏᓐᓂᒃ ᐅᓄᒃᑳᕆᐊᖅᑐᕐᕕᖃᖅᑎᑕᐅᒍᑦᑕ 

ᑲᔪᓯᒋᐊᕐᓂᒃᓴᖏᓐᓂᒡᓗ ᐃᓱᒪᒃᓴᖅᓯᐅᖃᑎᖃᓕᕐᓗᑕ 

ᐃᖏᕐᕋᓯᕙᓪᓕᐊᖃᑕᐅᔪᓐᓇᖅᓯᖁᒐᑦᑎᒍᑦ ᐃᓄᒃᑎᒍᑦ ᐱᖅᑯᓯᕗᑦ. 

ᓴᐱᕐᓂᖅ ᐊᑐᕐᓂᐊᓵᖅᑕᒥᓄᑦ 
ᐃᓅᓯᕐᒥᓂᒃ ᖄᖓᓂᓪᓗ

ᓴᐱᕈᑕᐅᕙᒃᑐᑦ ᐃᓅᓯᕐᒧᑦ ᐅᓄᕐᒪᑕ ᓴᐱᖅᑕᖃᖅᐸᒃᐳᑦ ᐃᓄᐃᑦ 

ᖃᓄᑐᐃᓐᓇᖅ ᓄᓕᐊᕇᖑᔫᒃ ᓇᓕᐊᑐᐃᓐᓇᖅ ᓴᐱᖅᑕᖃᖅᐸᒃᑭᕗᖅ 

ᓇᓕᐊᑐᐃᓐᓇᖅ ᐃᓅᔪᓐᓃᖅᐸᑦ ᐃᒻᒥᓂᒃ ᖃᓄᐃᒋᓂᖅᓴᐅᕗᖅ 

ᖃᓄᖅ ᐃᓅᓂᐊᕆᐊᒃᓴᖅ ᓴᐱᓕᖅᑐᐊᓘᔪᓐᓇᕐᒥᖕᒪᑦ 

ᓴᐱᓗᐊᕐᓂᕐᒥᓄᓪᓗ ᐱᕝᕕᖃᕋᒥ ᒪᓕᒃᓴᖅᓵᓕᔾᔪᑎᖃᖅᐸᒃᖢᑎᒃ 

ᓴᐱᓕᓗᐊᕌᓗᒃᑕᐃᓕᔭᕆᐊᖃᖅᐳᑦ ᑭᒃᑯᑐᐃᓐᓇᐃᑦ ᐊᔪᕐᓇᕋᓗᐊᖅᑎᓪᓗᒍ 

ᐱᔪᓐᓇᕐᓗᑎᒃ ᐊᓂᒍᕐᔫᒥᔪᒫᕐᒥᖕᒪᑦ ᓴᐱᕈᑎᒋᔭᑎᑦ ᓴᖅᑭᑎᓪᓗᒋᑦ 

ᐅᖃᐅᓯᕆᖃᑦᑕᕐᓗᒋᑦ ᐅᖃᐅᓯᕆᕙᓪᓕᐊᔭᕐᓂᒡᓗ ᒪᓕᒐᓱᒡᓗᓂᒋᑦ 

ᐊᑐᖅᓯᒪᔭᒥᓂᒃ ᐅᖃᐅᔾᔨᓲᖑᓕᕐᒪᑕ ᐃᑲᔪᖅᓯᓇᓱᒡᓗᑎᒡᓗ ᐅᖃᐅᔾᔨᔪᑦ 

ᓱᓕᙱᖦᖢᑎᒃ.

ᖃᓄᑐᐃᓐᓇᕐᓗ ᐃᓅᓯᕐᒧᑦ ᓴᐱᓕᕐᓇᖅᑐᓂᒃ ᐊᑐᖅᓯᓲᖑᖕᒪᑕ 

ᑭᒃᑯᑐᐃᓐᓇᐃᑦ ᐊᔾᔨᒌᙱᑦᑐᒍᑦ ᖃᓄᑐᐃᓐᓇᖅ 

ᖁᕕᐊᓱᙱᑦᑐᖅᓯᐅᕋᓗᐊᖅᖢᑎᒃ ᐃᒻᒥᓂᒃ ᐃᓅᓯᕐᒥᓂᒃ ᖁᔭᓈᓕᖅᖢᑎᒃ 

ᐱᔭᕆᓐᓇᓱᒃᑐᖃᓚᐅᖅᓯᒪᓂᐊᙱᓚᖅ ᓴᙱᑎᑦᑎᔪᖃᕆᐊᖃᙱᓚᖅ ᑎᒥ 

ᐃᓱᒪᐅᑉ ᖃᓴᒋᔭᑯᓗᒋᖕᒪᒍ ᐃᓅᓯᖅ ᓄᓇᒥ ᐱᓪᓚᕆᐊᓘᖕᒪᑦ ᐃᓅᓯᖅ 

ᓇᖕᒥᓂᕆᙱᓇᑦᑎᒍᑦ ᐃᓅᑎᑕᐅᑐᐃᓐᓇᕋᑦᑕ.

ᐃᓚᒥᓂᒃ ᐃᓚᖓᓂᒡᓗ ᐅᕝᕙᓘᓐᓃᑦ ᐊᔾᔨᒌᙱᑦᑐᑎᒍᑦ 

ᖁᕕᐊᓇᙱᑦᑐᒃᑰᖅᑎᑕᐅᓗᐊᕐᓂᒃᑯᑦ ᓴᐱᓕᓗᐊᕐᓂᕐᒥᒃ ᐃᓅᓯᕐᒥᓂᒃ 

ᐊᑦᑕᕆᔪᓐᓃᕐᓗᒋᑦ ᐃᓱᒪᖃᕋᓱᓕᖅᑐᖃᖅᑐᒃᓴᐅᙱᒻᒪᕆᒃᐳᖅ 

ᐃᓱᒪᑦᑎᐊᙱᓐᓂᕐᓘᓐᓃᑦ ᐆᒻᒪᖅᑎᒃᑯᓂᐅᒃ ᐃᖕᒥᓂᒃ ᑎᒥᓂ 

ᓵᓚᒋᑐᐃᓐᓇᕆᐊᖃᕐᒪᒍ ᓴᐱᕐᓂᒥᕐᓄᑦ ᓵᓚᐅᒍᓂ.

ᐃᓚᒥᓂᒃ ᐊᖓᔪᒋᙱᑕᒥᓂᒃ ᐅᕝᕙᓘᓐᓃᑦ ᕿᑐᕐᖓᐃᖅᑐᑦ 

ᓴᐱᓗᐊᕌᓗᖃᑦᑕᕆᐊᖃᙱᒻᒥᔪᑦ ᓴᐱᓗᐊᕌᓗᒃᖢᓂ ᐃᖕᒥᓄᑦ ᐃᓅᓯᕐᒥᓄᑦ 

ᓈᒻᒪᒋᓕᖁᑎᒋᑐᐃᓐᓇᕈᓐᓇᙱᒻᒪᑦ ᐊᒃᓱᓗᐊᕌᓗᒃ ᓴᐱᓕᕋᓱᒋᐊᖃᙱᓚᒍᑦ 

ᐅᖃᐅᔾᔨᔨᒋᔭᑦᑕ ᐃᑲᔪᖅᑎᒋᔭᑦᑕ ᐅᖃᐅᓯᖏᑦ ᐅᒃᐱᕆᖃᑦᑕᕐᓗᒋᑦ ᓴᐱᕐᓂᖅ 

ᐊᔪᓕᖅᑎᑉᐸᓪᓕᐊᑐᐃᓐᓇᕋᔭᕐᒪᑦ ᓴᐱᙱᖦᖢᓂ ᐱᓇᓱᒐᓱᐃᓐᓇᖔᕈᓂ 

ᐊᔪᓚᐅᕋᓗᐊᕐᓗᓂ ᐊᔪᕈᓐᓃᖅᐸᓪᓕᐊᖔᕈᓐᓇᕐᒪᑦ ᑭᓇᑐᐃᓐᓇᖅ 

ᓴᐱᙱᓐᓇᕋᔭᕐᓂᕐᒥᑦ ᓯᕗᓂᖃᖔᕈᒪᔭᕆᐊᖃᖅᐳᒍᑦ ᓴᐱᕐᓇᖅᑐᓂᒃ  

ᐊᖅᑯᓵᖅᓯᖃᑦᑕᕋᓗᐊᖅᖢᑕ ᓴᐱᕐᓇᖅᑐᑦ ᐊᓂᒍᕐᕕᖃᖅᑐᐃᓐᓇᐅᖕᒪᑕ ᓄᓇᒥ.

ᒪᑯᐊ ᓄᑕᕋᕆᔭᐅᔪᑦ ᒥᑭᓐᓂᖏᓐᓂᒃ 10-ᓂᒃ ᐅᑭᐅᖃᓕᖅᑎᓪᓗᒋᑦ 

ᐅᑭᐅᖏᑦ ᐅᖓᑖᓃᓕᕌᖓᑕ ᑲᒪᒋᑦᑎᐊᕐᓂᖅ ᐊᔪᕐᓇᖅᓯᕙᓪᓕᐊᓪᓗᑎᒃ 

ᑕᐃᒪᐃᑦᑑᖕᒪᑕ ᖃᐅᔨᕙᒌᖅᑐᒍᑦ ᐊᖓᔪᖅᑳᖑᔪᒍᑦ ᐃᓱᒪᒃᑯᑦ 

ᑲᒪᒌᓐᓇᕐᓗᑎᒍᑦ ᐅᖃᖅᐸᙱᒻᒪᓪᓗ ᖃᐅᔨᓇᓱᒃᑕ ᑕᒪᒃᑯᐊ 

ᓇᓗᓇᖅᐸᒃᑐᑦ ᖃᓄᐃᖁᙱᑦᑕᕋᓗᐊᕗᑦ ᖃᓄᐃᓕᐅᖅᐸᒃᐸᑦ 

ᐃᑲᔪᖅᑕᐅᕕᖕᒦᓐᓂᕋᖅᑕᐅᔪᑦ ᐃᑲᔪᖅᑕᐅᒐᓗᐊᖅᐸᑕ ᑕᐃᒃᑯᐊ 

ᐃᑲᔪᖅᑕᐅᕕᖕᒦᑦᑐᑦ ᐃᓅᑦᑎᐊᓕᕈᑎᒃᓴᖏᓐᓂᒃ ᐋᖅᑭᒃᐹᓪᓕᕈᑎᒃᓴᖏᓐᓂᒃ 

ᑲᑎᖃᑎᖃᖅᐸᒐᓱᒋᔭᒃᑲ ᐃᓅᖃᑎᕗᑦ ᐃᒃᐱᖕᓂᐊᖃᑎᒋᔭᕗᑦ 

ᖃᓄᖅᑐᖅ ᑎᒍᔭᐅᕙᒃᖢᑎᒡᓗ ᐱᑦᑎᐊᙱᓴᖕᓂᒃᑯᑦ ᑕᒪᓐᓇ ᓲᕐᓗ 

ᐃᓚᒋᔭᖏᓐᓄᑦ ᕿᒪᒃᑕᐅᔪᓄᑦ ᖃᓱᔪᒥᓇᖁᔨᓪᓗᓂ ᓲᕐᓗ ᓱᖁᑎᒋᙱᑕᕗᑦ 

ᑕᒪᒃᑯᐊ ᐊᔪᓕᖅᓯᒪᔪᑦ ᐃᒻᒥᓃᕋᓱᖕᓂᖏᓐᓂᒃ ᐃᑲᔪᖅᑕᐅᕕᖕᒦᑦᑐᑦ 

ᐲᓚᐅᕐᓕᑦ ᓂᙵᒃᓯᒪᔾᔪᑎᖏᑦ ᐃᓚᙵᖅᐸᓪᓕᐊᓚᐅᕐᓕᑦ ᐃᓚᖏᑦ 

ᐅᑎᖅᑕᑐᐃᓐᓇᖂᔨᓪᓗᑎᒃ ᐃᑲᔪᖅᑕᐅᕕᖕᒧᑦ ᖃᐅᔨᒪᙱᑕᖏᓐᓂᒃ 

ᖃᐅᔨᒪᓂᖅᓵᓘᓂᖏᓐᓂᒃ ᑕᒪᓐᓇᓗ ᐃᓱᒪᒋᓪᓗᒍ ᐊᔪᕐᓇᕈᑎᒋᖕᒥᒪᒍ.

ᐱᕈᖅᓴᐃᓂᕐᒧᑦ ᓄᑕᕋᑯᓗᖕᓂᒃ 
ᐃᓅᓂᐅᑉ ᐆᒪᐃᓐᓇᕈᑎᖏᑦ ᒪᓕᒐᖏᑦ

ᐊᖓᔪᖅᑳᕆᔭᐅᔪᑦ ᐃᓄᐃᑦ ᐃᓱᒪᑕᐅᖕᒪᑕ ᕿᑐᕐᖓᒥᓄᑦ 

ᐃᓕᓐᓂᐊᖅᑎᑦᑎᔨᐅᓪᓗᑎᒡᓗ ᐱᔭᒃᓴᕆᓂᐊᖅᑕᖏᓐᓄᑦ. 

ᐋᖅᑭᒃᓱᐃᔨᐅᓪᓗᑎᓪᓗ ᐃᓅᓯᖏᓐᓄᑦ ᐋᖅᑭᒃᓯᒪᓇᓱᖕᓂᖏᓪᓗ 

ᐃᓅᓯᖏᓐᓂᒃ ᐃᓚᖃᕆᓪᓗᑎᒃ ᓯᓚ ᐋᖅᑭᒃᓯᓯᒪᓇᓱᖕᓂᕐᒧᑦ. 

ᐃᑲᔪᖅᑎᒌᖕᓂᕐᒥᖕᓄᑦ ᐃᓱᒪᖏᓐᓄᑦ ᐊᑐᖅᑕᐅᑎᑦᑎᐊᕋᓱᒡᓗᓂᔾᔪᒃ 

ᐃᓐᓇᐅᖃᑎᒋᓕᕋᓗᐊᕋᒥᔾᔪᒡᓘᓐᓃᑦ ᐃᓅᓯᖏᓐᓄᑦ 

ᐋᖅᑭᒃᓯᒪᑎᑦᑎᓇᓱᖕᓂᕐᒧᑦ ᓈᒻᒪᙱᒃᓴᖅᑐᖃᕐᓂᖅᐸᑦ. ᐱᓕᕆᐊᒃᓴᕆᕙᐃᑦ 

ᓯᕗᓪᓕᖅᐹᖑᓪᓗᑎᒃ ᐊᔪᕈᓂᔾᔪᒡᓗ ᐃᑲᔪᖅᑎᒃᓴᖅᓯᐅᓕᖅᐸᑦ ᐊᓯᐊᓂᒃ 

ᐃᑲᔪᖅᑕᐅᓕᑕᐃᓐᓇᓲᖑᓪᓗᑎᒃ ᑭᓯᐊᓂ ᐃᑲᔪᖅᑕᐅᔪᒪᓕᕈᑎᒃ. 

ᐱᕈᖅᓴᐃᔾᔪᓰᑦ

ᐱᕈᖅᓴᐃᕙᓪᓕᐊᓂᕐᒧᑦ ᓄᑕᕋᑯᓗᖕᓂᒃ 
ᐃᓄᐃᑦ ᓯᕗᓪᓕᕐᒥᓂᙶᖅᑐᒥᒃ ᒪᓕᒐᖃᖅᐳᖅ

ᒥᑭᒃᑐᑯᓘᓂᖓᓂᑦ ᐱᒋᐊᖅᖢᑎᒃ ᐅᔾᔨᕈᓱᒍᓐᓇᖅᓯᓕᓵᕐᓂᖏᓐᓂᒃ 

ᑭᓱᑐᐃᓐᓇᕐᓂᒃ ᖁᐊᖅᓵᕐᓇᖅᑐᓂᒃ 

ᖃᐅᔨᑎᑦᑎᕙᓪᓕᐊᑲᐅᑎᒋᓇᓱᒋᐊᖃᖅᖢᑎᒃ ᐱᓕᕆᐊᕆᔭᕆᐊᖃᖅᑕᖏᓐᓂᒃ 

ᐅᖃᐅᓯᕐᒥᒡᓗ. ᐃᓂᖅᑎᖅᑕᐅᔾᔪᑎᒥᖕᓂᒃ ᑐᑭᓯᐊᓕᕌᖓᑕ 

ᐃᓂᖅᑎᖅᑕᐅᓪᓗᑎᒃ. ᑐᑭᓯᖃᑦᑕᓕᕋᓗᐊᖅᖢᑎᒃ ᑐᓵᙱᓵᓕᕌᖓᑕ

ᐸᑎᒃᑕᐅᖃᑦᑕᕆᐊᖃᖅᖢᑎᒃ ᐋᖅᑭᒃᑕᐅᖃᑦᑕᕆᐊᖃᕐᒪᑕ 

ᓈᓚᒍᓐᓇᑦᑎᐊᖁᒧᑦ ᑐᓵᒻᒪᕆᒡᓗᑎᒃ. ᓱᑰᖃᑦᑖᓗᑐᐃᓐᓇᕐᓗᑎᒃ 

ᐅᖃᓪᓚᒡᕕᖃᖃᑦᑕᓗᐊᑐᐃᓐᓇᕐᓗᑎᒃ ᐱᖁᔭᐅᙱᑦᑐᖅ. 

ᓱᑰᕐᓂᐊᓗᑐᐃᓐᓇᒃᑰᖅᑐᑦ ᐅᖃᓪᓚᒡᕕᐊᓗᑐᐃᓐᓇᒃᑯᑦ 

ᐃᓕᕋᑦᑕᖕᓂᑐᐃᓐᓇᒃᑯᑦ ᐋᖅᑭᒃᓲᑕᐅᓇᓱᒃᓯᒪᔪᑦ. ᐱᕈᖅᐸᓪᓕᐊᑎᓪᓗᒋᑦ 

ᐅᖃᐅᓯᖅᑕᖃᕐᒪᑦ ᖁᑮᔭᐅᓯᒪᓂᕋᖅᑕᐅᓪᓗᑎᒃ ᓈᓚᒍᓐᓇᐃᓪᓕᓪᓗᑎᒡᓗ 

ᐊᖓᔪᖅᑳᒥᖕᓂᒃ ᑐᓵᙱᑦᑐᐊᓘᓕᓲᖑᖕᒪᑕ ᐃᓅᓯᕐᒥᖕᓂᒡᓗ 

ᐃᓕᖅᑯᓯᖃᓕᔭᖦᖢᑎᒃ ᓈᓚᒍᓐᓇᙱᓐᓂᕐᒥᖕᓄᑦ ᐊᑲᐅᙱᑦᑐᓂᒃ 

ᐊᑐᔭᓕᓲᖑᓪᓗᑎᒃ. 

ᐋᖅᑭᒃᓯᓯᒪᓇᓱᙱᓐᓂᖅ ᐃᓅᓯᕐᒥᒃ 

ᐊᖓᔪᖅᑳᕆᔭᐅᔪᑦ ᐊᑖᑕᐅᔪᑦ ᐊᓈᓇᐅᔪᓪᓗ ᕿᑐᕐᖓᖏᑦᑕ ᐃᓅᓯᖏᓐᓂᒃ 

ᐋᖅᑭᒃᓯᓯᒪᓇᓱᒋᐊᖃᕐᒪᑕ. ᐱᖁᔭᐅᓯᒪᓂᕐᒥᓂᒃ ᓯᕗᓕᕐᒥᓂᒃ 

ᐃᓐᓇᖅᑕᕆᔭᒥᓂᒡᓘᓐᓃᑦ ᐋᖅᑭᒃᓯᓯᒪᓇᓱᖕᓂᕐᒧᑦ ᒪᓖᓐᓇᕋᓱᒋᐊᖃᕐᒪᑕ 

ᐱᖁᔭᐅᔪᓂᒃ. ᐊᖓᔪᖅᑳᖑᔪᑦ ᐃᓅᓯᓕᕆᔩᓐᓇᐅᖕᒪᑕ ᐃᓄᐃᑦ. 

ᑭᓯᐊᓂᓕᑦᑕᐅᖅ ᐃᓅᓯᕗᑦ ᐊᔾᔨᒌᙱᕐᔪᐊᖅᑐᑐᖃᐅᖕᒪᑕ ᑕᐃᑲᙵᓂᐊᓗᒃ 

ᐅᖃᐅᔾᔨᒋᐊᖅᑐᓪᓗ ᐋᖅᑭᒋᐊᖅᑕᐅᖃᑦᑕᐃᓐᓇᕆᐊᖃᕐᒪᑕ ᐃᓅᓯᖏᑦ 

ᐃᓄᐃᑦ ᐅᔾᔨᕆᖅᑳᖅᓯᒪᓕᕌᖓᒥᒃ, ᐋᔩᖃᑎᒌᒃᓯᒪᓕᕌᖓᒥᒃ ᐃᒻᒥᖕᓄᑦ 

ᐊᖓᔪᖅᑳᕆᔭᐅᔪᑦ ᐊᖅᑯᑎᒋᓪᓗᒋᑦ ᐊᔪᖅᓴᓕᖅᓯᒪᓕᕌᖓᒥᒃ. 

ᐋᔩᖃᑎᒌᒃᓯᒪᓕᕌᖓᒥᒃ ᐃᒻᒥᖕᓄᑦ ᐊᖓᔪᖅᑳᕆᔭᐅᔪᑦ 

ᑲᑐᑎᖃᖅᖢᑎᒃ ᐃᑲᔪᖅᑎᒌᓕᖅᖢᑎᒃ ᑭᒡᓕᓯᐅᕆᓕᖅᐸᒃᐳᑦ. 

ᓈᒻᒪᙱᓕᐅᕈᑕᐅᓯᒪᔪᓪᓗ ᐃᓅᓯᕐᒧᑦ ᑭᒡᓕᓯᑦᑎᐊᕌᖓᒥᔾᔪᑦ 

ᐅᖃᓪᓚᐅᔾᔨᓂᒃᑯᑦ  ᐋᖅᑭᒃᓱᐃᒋᐊᓕᖅᐸᒃᖢᑎᒃ. ᐅᖃᐅᔾᔨᒋᐊᖅᑐᑦ 

ᐊᖓᔪᖅᑳᒥᖕᓂᒃ ᐅᖃᐅᔾᔫᓯᐊᕐᓂᕐᒥᒃ ᒪᓕᒐᓱᒍᓐᓇᙱᑦᑐᑦ 

ᑲᑎᑕᐅᔭᕆᐊᖃᓲᖑᕗᑦ ᐃᓐᓇᕐᓂᑦ. ᐅᖃᐅᔾᔨᒋᐊᙱᑦᑐᖅ 

ᐊᑐᖁᔭᐅᙱᑦᑐᒥᒃ ᐃᓅᓯᖓᓂ ᐊᑐᕐᓂᓗᒐᔪᖕᓂᖅᓴᐅᓲᖑᖕᒪᑕ 

ᖃᑕᙳᑎᖏᓐᓂᒃ ᐃᓅᖃᑎᒋᔭᐅᑦᑎᐊᕈᓐᓃᓲᖑᖕᒪᑕ ᐊᕙᓚᖓᓕᕌᖓᒥᒃ 

ᐃᓚᒥᖕᓂᒃ. ᐋᖅᑭᒋᐊᖅᑕᐅᖃᑦᑕᕆᐊᖃᓲᖑᖕᒪᑕ ᐅᖃᐅᔾᔪᖅᑕᐅᓂᒃᑯᑦ 

ᐋᖅᑭᐅᒪᖁᔭᐅᒧᑦ ᐃᓅᓯᖏᑦ. ᐊᖓᔪᖅᑳᕆᔭᐅᔪᑦ ᐃᓐᓇᐅᖃᑎᒥᖕᓂᒃ 

ᐊᖓᔪᒋᔭᒥᖕᓂᒡᓗ ᐃᑲᔪᖅᑎᖃᕆᐊᖃᓕᖅᖢᑎᒃ ᑕᑎᒃᓴᓕᓲᖑᕗᑦ 

ᐃᒻᒥᓂᑑᓪᓗᑎᒃ ᐊᔪᖅᓴᓕᖅᓯᒪᓕᕌᖓᒥᒃ, ᑭᓯᐊᓂ ᐊᔪᖅᓴᓕᖅᓯᒪᙱᒃᑯᑎᒃ 

ᐊᓯᒥᓂᒃ ᑕᑎᒃᓴᖅᑐᖃᔾᔮᙱᑦᑐᖅ ᐃᑲᔪᖅᑎᒃᓴᒥᖕᓂᒃ ᐅᖃᐅᑎᕆᐊᖅᑐᖅ 

ᐊᖓᔪᖅᑳᒥᒃ ᐊᖓᔪᒋᔭᒥᖕᓂᒡᓗ ᐱᓕᕆᐊᖑᒋᐊᖃᑦᑕᕆᐊᖃᓲᖑᙱᓚᖅ 

ᐊᔾᔪᒥᓇᖅᐳᑦ ᐃᓅᓯᕐᒥᓂᒃ ᐋᖅᑭᐅᒪᔪᓐᓇᕐᓂᖅᓴᐅᖕᒪᑕ 

ᐅᖃᐅᔾᔪᖅᑕᐅᓂᒃᑯᑦ ᐱᓕᕆᐊᖑᖃᑦᑕᕆᐊᖃᓲᖑᙱᓚᑦ ᐊᔾᔪᒥᓇᖅᐳᖅ 

ᐃᓅᓯᖏᑦ ᐃᓇᕐᓂᒡᓗ ᖃᐅᔨᒪᔭᐅᓕᕌᖓᒥᒃ ᐊᖓᔪᖅᑳᖏᓐᓂᒃ 

ᐱᒋᔭᐅᕗᑦ ᐃᓅᖃᑎᖏᓐᓄᓪᓗ ᐅᖃᐅᔾᔪᖅᑕᐅᖏᓐᓇᐅᔭᕆᐊᖃᙱᖦᖢᑎᒃ 

ᑐᙵᒋᔭᐅᑦᑎᐊᕌᖓᒥᒃ ᑐᙵᓱᒃᑎᑕᐅᑦᑎᐊᖅᐸᒃᖢᑎᒃ ᐊᖓᔪᖅᑳᖏᓐᓂᒃ 

ᐃᓅᖃᑎᖏᓐᓂᒃ ᑭᒃᑯᑐᐃᓐᓇᕐᓄᓪᓗ ᐃᓅᖃᑎᒋᔭᐅᑦᑎᐊᖅᐸᒃᐳᑦ.

ᑎᒍᐊᖅᐸᖕᓂᑐᖃᖅ ᓄᑕᕋᓛᕐᓂᒃ

ᐃᓄᐃᑦ ᑎᒍᐊᕐᓂᕐᒧᑦ ᐊᑐᖅᐸᒃᑕᕕᓂᖏᑦ. ᑎᒍᐊᖅᑎᑦᑎᕙᖕᓂᖅᐳᑦ 

ᕿᑐᕐᖓᖅᑖᕈᓐᓇᙱᑦᑐᓂᒃ ᓇᒡᓕᒍᓱᒃᖢᑎᒃ ᐱᔨᒃᓴᑑᑎᑦᑎᓐᓇᓱᒃᖢᑎᒃ 

ᐊᔪᓕᓗᐊᓕᕈᑎᒃ ᐃᓐᓇᐅᓂᕐᒧᑦ ᐱᔨᒃᓴᖅᑖᖅᑎᑦᑎᒐᓱᒡᓗᑎᒃ 

ᓇᒡᓕᒍᓱᖕᓂᕐᒥᓄᑦ.

ᑎᒍᐊᖅᑎᑦᑎᓂᐊᓵᖅᑐᑦ ᑎᒍᐊᕐᓂᐊᖅᑐᓪᓗ ᐅᖃᖃᑎᒌᑦᑎᐊᓚᐅᕐᓗᑎᒃ 

ᐊᖏᖃᑎᒌᑦᑎᐊᕐᓗᑎᒃ ᑎᒍᐊᖅᑐᖃᓕᖅᐸᖕᓂᖅᐳᖅ. 

ᐊᕐᓇᖅ ᑎᒍᐊᕐᓂᐊᖅᑐᖅ ᑎᒍᐊᓕᕋᒥ ᐃᒡᓗᐊᓂᒃ ᖃᕐᓕᖏᕐᓗᓂ 

ᖃᕐᓕᖏᒃ ᓱᓗᐊᒍᑦ ᐊᓂᑎᓪᓗᓂᐅᒃ ᐃᕐᓂᐊᕆᙳᐊᕐᓗᓂᐅᒃ.

ᐊᓂᑎᐊᓂᒃᑲᒥᐅᒃ ᖃᕐᓕᖕᒥᒍᑦ ᑕᕝᕙ ᐱᑖᕆᕚ, ᑎᒍᐊᕋᑎᒡᓗ 

ᓂᕆᕙᒡᓗᑎᒃ ᓲᕐᓗᑦᑕᐅᖅ ᕿᑐᕐᖓᖅᑖᓪᓚᑦᑖᖅᑐᑎᑐᑦ, ᓂᕆᒑᖓᒥᒡᓗ 

ᐅᖅᑰᓯᑦᑎᐊᖃᑦᑕᓕᕐᓗᑎᒃ ᐊᐅᒪᔮᖃᑦᑕᓕᕐᓗᓂᓘᓐᓃᑦ.

ᐃᒻᒧᖕᒥᒃ ᐱᕈᖅᓴᐃᔾᔪᑎᒃᓴᖃᙱᓐᓇᒥ ᓂᕿᓂᒃ, ᖃᕋᓴᕐᓂᒡᓗ, 

ᖃᔪᕐᓂᒡᓗ ᖃᓂᕐᒥᓄᑦ ᐅᖁᒻᒥᐊᖅᐸᒡᓗᒍ ᐊᒫᒪᑦᑎᒃᐸᒃᖢᒍ ᖃᓂᕐᒥᓄᑦ 

ᐱᕈᖅᓴᐃᓕᖅᐸᒃᖢᑎᒃ, ᓂᖀᑦ ᐊᕿᓐᓂᖏᓐᓄᑦ ᑕᒧᐊᑎᑉᐸᒃᖢᒍ ᑕᒧᐊᓗᑎᑦ 

ᓯᖃᓕᑦᑏᕙᒃᖢᑎᒃ ᓂᕿᒥᒃ ᖃᓂᕐᒥᓄᑦ ᓂᕆᑎᑉᐸᒃᖢᒋᑦ. 

ᑎᒍᐊᖅᑐᑦ ᓂᕆᑎᑦᑎᖃᑦᑕᖅᑐᕕᓃᑦ ᕿᑐᕐᖓᖅᑖᓵᖅᑐᑎᑐᑦᑕᐅᖅ 

ᐃᓚᖏᓪᓘᓐᓃᑦ ᐃᒪᐃᖃᑦᑕᖅᑐᕕᓃᑦ, ᐃᕕᐊᖏᓐᓂᑦ 

ᕿᑐᕐᖓᖅᑖᖏᒃᑲᓗᐊᖅᖢᑎᒃ ᑎᒍᐊᑐᐃᓐᓇᕐᓗᑎᒃ.

ᕿᑐᕐᖓᖅᑖᓪᓚᑦᑕᖅᑐᑦ ᐃᓕᖅᑯᓯᕆᓂᐊᖅᑕᕋᓗᐊᖓᓂᒃ 

ᑎᒍᐊᕐᕕᒋᔭᖓᑕ ᐊᑐᓕᖔᖅᐸᒃᖢᑎᒃ ᑎᒍᐊᑐᐃᓐᓇᖅᑑᒐᓗᐊᖅ 

ᐃᓕᖅᑯᓯᕆᓂᐊᖅᑕᕋᓗᐊᖓᓂᒃ ᑎᒍᐊᕐᕕᒋᔭᖓᑕ ᐊᑐᓕᖔᖅᐸᒃᖢᑎᒃ 

ᐱᔪᓐᓇᕐᓂᓕᒫᒥᖕᓄᑦ ᐱᕈᖅᓴᐃᕙᖕᓂᖅᐳᑦ ᑲᒪᒋᑦᑎᐊᒻᒪᕆᐊᓗᒃᖢᒍ 

ᓂᕆᔪᓐᓇᖅᓯᔭᕌᖓᑕ ᑲᒪᒋᓗᐊᕆᐊᖃᕈᓐᓃᖅᐸᒃᖢᑎᒃ ᐊᔪᕈᓐᓃᕌᖓᑕᓗ 

ᐱᒪᑐᓕᖅᐸᒃᖢᓂᔾᔪᒃ ᐃᑲᔪᖅᑎᒋᓕᖅᖢᓂᔾᔪᒃ.

ᐃᓄᐃᑦ ᓂᕿᖏᑦ

ᐃᓄᒃᓯᐅᑏᑦ ᓂᖀᑦ ᐱᐅᓂᖅᐹᖑᕗᑦ ᐊᒫᒪᒃᑎᑦᑎᓪᓗᓂ. ᓂᖀᑦ 

ᐊᑑᑎᓕᒻᒪᕇᑦ ᑎᒥᒧᓪᓗ ᐊᐅᖕᒧᓪᓗ ᐱᐅᓪᓗᑎᒃ. ᐊᒫᒪᒃᑎᑦᑎᓪᓗᓂᓗ 

ᐃᒻᒪᐃᑦᑎᐊᕐᓇᖅᖢᓂ. ᓇᑦᑏᑦ, ᐊᐃᕖᓪᓗ, ᑐᒃᑐᐃᓪᓗ ᐊᒫᒪᒃᑎᑦᑎᓪᓗᓂ ᑕᒪᔾᔭ 

ᓄᑕᕋᓛᕐᒧᑦ ᐊᓇᑦᑎᐊᕐᓇᖅᑐᑦ, ᑕᒪᒃᑯᐊ ᓂᕐᔪᑏᑦ ᐊᔾᔨᒌᙱᓐᓂᖃᖅᐳᑦ 

ᐊᒫᒪᒃᑑᑉ ᐊᓇᖏᓐᓄᑦ. ᓇᑦᑎᖅᑐᕈᕕᑦ, ᐊᐃᕕᖅᑐᕈᕕᓪᓘᓐᓃᑦ ᐊᓇᕋᔭᕐᒪᑦ 

ᐊᔾᔨᒋᙱᑕᖓᓂᒃ ᑕᒪᔾᔭ ᐱᐅᓂᖅᐹᖅ ᐃᓄᐃᑦ ᐱᖅᑯᓯᖏᑎᒍᑦ. ᓄᑕᕋᓛᕐᓗ 

ᐊᓈᓇᒥᓂᑦ ᐊᒫᒪᒃᐸᑦ ᓯᐅᓯᕆᖃᑦᑕᕋᔭᙱᓚᖅ ᐃᕕᐊᖏᐅᑉ ᓱᓪᓗᖏᑕ 

ᐊᔾᔨᒌᖕᒪᑎᒃ ᓯᐅᓯᕆᖃᑦᑕᔾᔪᑕᐅᕙᓚᐅᖅᐳᖅ. 

ᐊᒻᒪ ᓲᕐᓗ, ᐊᒫᒪᒃᑐᑦ ᐃᓄᐃᑦ ᓂᕿᖁᑎᖏᓐᓂᒃ ᓂᕐᒪᑦᑐᑦ 

ᐃᒡᒋᐊᕐᓗᒐᔪᙱᓚᑦ ᐊᓯᖏᓐᓂᒃ ᓂᕆᕙᙱᓐᓇᒥᒃ. ᒫᓐᓇ ᐊᒫᒪᒃᑐᖅ 

ᐊᒫᒪᐅᒻᒧᑦ ᒧᓕᖏᑦ ᓱᓪᓗᑭᓕᕇᖕᒪᑕ ᓯᐅᓯᕆᒐᔪᒍᑕᐅᕗᖅ. ᐃᒻᒧᐃᓪᓗ 

ᐊᔾᔨᒌᙱᒻᒪᑕ ᐃᓄᖕᒥᑦ ᐊᒫᒪᙱᑉᐸᑦ ᓯᐅᓯᕆᒐᔪᖕᓂᖅᓴᐅᓇᔭᕐᒪᑦ 

ᒥᓗᒃᑐᐊᖅᑕᖏᑦ ᐊᔾᔨᒌᙱᓐᓂᖏᓐᓄᑦ. ᐊᒫᒪᒃᑯᑎᒃ ᐳᑐᑭᒃᓴᓗᐊᖅᖢᑎᒃ 

ᐊᒫᒪᐅᑎᐅᑉ ᒧᓕᖓᓐᓂᒃ ᓯᐅᓯᕆᓂᖅᓴᐅᕙᒃᖢᑎᒃ ᒥᓗᒃᑐᖅᑕᖓ 

ᓯᐅᑎᒥᖕᓄᑦ ᓯᒥᒃᑎᑦᑎᔭᒻᒪᑎᒃ ᐊᒫᒪᐅᑎᖓᑕ.

ᐃᓄᐃᑦ ᓂᕿᖏᑦ ᐊᑐᓗᐊᖅᐳᑦ ᑕᐃᔅᓱᒪᓂᐊᓗᒃ ᓂᕿᑕᖃᓚᐅᙱᑉᐸᑦ 

ᐃᓄᒃᑕᖃᕋᔭᙱᒻᒪᑦ. ᓂᕐᔪᑎᓂᒃ ᑭᓯᐊᓂ ᓄᓇᒥᐅᑕᕐᓂᒃ, ᐃᒪᕐᒥᐅᑕᐃᓪᓗ 

ᐊᔾᔨᒌᙱᑦᑐᑦ ᐃᓄᐃᑦ ᓂᕿᒋᕙᐃᑦ. ᐋᓐᓂᐊᖅᑐᓄᓪᓗ, ᖃᓂᒪᔪᓄᓪᓗ 

ᑐᒃᑐᐃᑦ, ᑎᖕᒥᐊᓪᓗ, ᐱᓗᐊᙳᐊᖅᑐᒥᒃ ᐃᖃᓗᖕᓂᒃ ᓂᕿᐅᓱᖓᖅᐸᑦ 

ᐱᔪᓐᓃᕈᑕᐅᕙᒃᑐᕕᓃᑦ. ᐱᔪᒪᔭᒥᖕᓂᒃ ᓂᕆᓚᐅᓱᖓᖅᐸᑦ ᐃᓅᓯᖓ 

ᐅᐃᒍᔭᐅᓪᓗᓂ.

ᓯᕗᓪᓖᑦ ᐃᓄᐃᑦ ᓂᕐᔪᑎᐅᑉ ᓂᕿᖏᓐᓄᑦ ᐃᓅᓯᒪᖕᒪᑕ, ᐅᑭᐅᒃᑯᓪᓗ 

ᓂᕿᓪᓚᑦᑖᖏᓐᓇᕐᒧᑦ ᐃᓅᕙᒃᖢᑎᒃ ᐃᓅᓯᖃᑦᑎᐊᕈᑎᒋᓐᓂᖅᐸᐃᑦ. 

ᐊᐅᖃᓚᐅᕋᒥᒃ ᐅᐊᕈᑎᖃᙱᑦᑐᒥᒃ ᐃᓄᑐᖄᓘᓕᕈᓐᓇᓚᐅᖅᐳᑦ 

ᑯᒪᖃᓚᐅᕋᒥᒡᓗ ᐊᐅᖓ ᓄᖅᑲᒐᔫᓚᐅᙱᒻᒪᑦ ᐊᓯᓪᓕᖅᐸᒃᑎᓪᓗᒍ 

ᕿᑐᕐᖓᖏᑦ ᓂᕆᕙᒃᑲᓗᐊᖅᖢᑎᒃ ᓂᖀᓐᓇᕐᒥᒃ ᓂᕿᖃᕐᓂᕋᒥᒃ. 

ᖃᓂᒪᔪᓪᓗ ᐊᕗᓱᐊᖓᓂᒃ ᕿᓂᕈᔾᔭᐅᓪᓗᑎᒃ ᓂᕆᔭᕌᖓᒥᒃ 

ᐊᓇᖅᐸᒃᑐᕕᓃᑦ ᓂᕐᔪᑦ ᑭᓱᑐᐃᓐᓇᐃᑦ ᐃᓅᓕᓴᐅᑕᐅᔪᓐᓇᓚᐅᖅᑐᑦ 

ᓂᕆᔪᒪᓚᐅᓱᖓᕈᓂ ᐃᑲᔪᕐᓂᖃᓚᐅᖅᑐᖅ.

ᓂᕐᔪᑎᓂᒃ ᓂᕿᖁᑎᖃᖅᓯᒪᖕᒪᑕ ᐃᓄᐃᑦ ᕿᑐᕐᖓᓕᒫᒥᖕᓄᑦ 

ᐊᐅᖃᑦᑎᐊᕈᑎᒋᔭᖏᑦ ᑕᐅᕙᓂ ᐅᔾᔨᕐᓇᖅᐳᖅ ᓯᐅᓯᕆᓂᖏᑦ 

ᐃᒡᓕᐊᕐᓗᖃᑦᑕᕐᓂᖏᓪᓗ. ᐊᑐᕐᓂᖅᓴᐅᔪᑦ ᐅᔾᔨᕐᓇᖅᐳᑦ 

ᓂᕐᔪᑎᖃᑦᑎᐊᖃᑦᑕᓚᐅᕐᓂᖏᑦ ᐃᖅᑲᐅᒪᓇᖅᐳᑦ ᐊᖓᔪᖅᑳᕆᔭᐅᔪᑦ 

ᕿᑐᕐᖓᒥᖕᓂᒃ ᓂᕆᑦᑎᐊᖁᔨᕙᒃᐳᑦ ᐱᑕᖃᓱᖓᕌᖓᑦ 

ᕿᐅᓂᐊᙱᒻᒪᑎᒃ ᐊᓃᓕᕈᑎᒃ. ᐅᔾᔨᕈᓱᓚᐅᕐᒥᒐᒥᒃ ᐊᖑᓂᖅᑕᐅᔪᑦ 

ᐃᓚᖏᑦ ᓂᐅᖏᕐᓂᕋᖅᑕᐅᖃᑦᑕᖅᓯᒪᔪᑦ ᓴᓪᓘᒐᖓᑦᑕ 

ᐋᓐᓂᐊᖃᖅᑰᕌᖓᑦᑕ ᐋᓐᓂᐊᖅᐸᒃᑐᑐᖃᐅᖕᒪᑕ. ᑐᖁᓂᐊᙱᑦᑕᕌᖓᒥᒃ 

ᐃᓅᓕᓴᐅᑎᖃᙱᓐᓇᒥᒃ ᐃᓅᓕᓴᐅᑎᑐᓚᐅᕋᑎᒃ ᖁᕕᐊᒋᔭᖃᕐᓂᙱᒃᑯᑎᒃ 

ᐅᖅᑲᕆᒃᓴᕆᐊᖃᖅᑐᕕᓃᑦ ᕿᑐᕐᖓᖓᓘᓐᓃᑦ ᖃᓂᒪᒃᐸᑦ ᐃᓚᖏᑦ 

ᐱᔪᓐᓃᖅᐸᓚᐅᖅᐳᑦ. ᐱᔾᔪᑎᒃᓴᖅᓯᐅᖅᑕᐅᕙᓚᐅᖅᑐᑦ ᑖᔅᓱᒥᖓᑦᑕᐃᓐᓇᖅ 

ᓂᕿᖃᕆᐊᒃᓴᖅ ᐱᐅᓚᐅᙱᒻᒥᖕᒪᑦ. ᓂᕐᔪᑎᐅᒐᓗᐊᕐᓂᒃ ᓄᑖᓂᒃ 

ᐱᔪᓐᓇᖅᐸᓚᐅᕐᒥᔪᑦ ᑎᒥᒥᓂᒃ ᐃᑲᔪᕋᓱᒧᑦ. 

ᓄᑕᕋᐃᓪᓕ ᐃᒃᐱᒋᔭᐅᓇᓱᒃᐸᓚᐅᕐᒥᔪᑦ ᖃᓄᐃᙱᑦᑎᐊᖁᔭᐅᒧᑦ 

ᓂᕆᔭᒃᓴᒧᑦ ᐊᒡᓛᑦ ᓂᕐᔪᑎᐅᑉ ᑭᓱᑯᑦᑎᐊᓂᒃ ᖃᓂᒪᔪᑦ 

ᓂᕆᔪᒪᔪᖃᖅᐸᑦ ᐃᓅᓯᕐᒥᓄᓪᓘᓐᓃᑦ ᑕᑯᔪᒪᔪᖃᖅᐸᑦ ᑕᒪᒃᑯᐊ 

ᖁᕕᐊᓇᙱᑉᐸᓪᓘᓐᓃᑦ ᐊᓂᒍᐊᔭᕌᖓᑕ ᖁᕕᐊᓇᖅᓯᕙᒃᖢᑎᒃ. 

ᐊᓯᒥᓂᒡᓗ ᐃᑲᔪᖅᑎᒃᓴᖃᙱᓐᓇᒥᒃ ᖃᓄᐃᓐᓇᖅᑐᓂᒃ 

ᐱᓇᓱᐊᒐᖃᕋᓱᓚᐅᖅᑐᑦ ᓂᕿᒃᓴᖅᓯᐅᖏᓐᓇᖅᖢᑎᒃ ᓯᓚᒥ, ᓄᓇᒥ, 

ᐃᒪᕐᒥᓗ ᑕᒪᕐᒥᒃ ᐅᔾᔨᖅᓱᖅᖢᑎᒃ ᐱᔪᓐᓇᐅᑎᒋᒐᒥᒋᑦ ᓈᒻᒪᓈᕈᓐᓇᕐᓂᖓ 

ᖃᐅᔨᒪᔭᐅᕙᓪᓕᐊᖏᓐᓇᖅᖢᒍ ᐃᓚᒥᓂᒃ ᐃᑲᔪᕋᓱᖕᓂᕐᒧᑦ ᑕᒪᐃᑎᒍᑦ 

ᐱᔭᕆᐊᓖᑦ ᓈᒻᒪᓈᕋᓱᒃᐳᑦ ᐃᓚᖓᒍᑦ ᕿᖑᕙᕋᔭᕐᒪᑦ ᐱᙲᓐᓇᓕᖅᖢᓂ 

ᐱᔪᒪᔭᒥᓂᒃ ᐃᑲᔪᖅᑎᒃᓴᒥᒡᓗ.

ᐃᓄᐃᑦ ᒪᓕᒐᖃᕆᕗᑦ 
ᓯᕐᓈᖃᑦᑕᕆᐊᖃᙱᓐᓂᕐᒥᒃ

ᐊᑖᑕᐅᔪᓪᓗ ᐊᓈᓇᐅᔪᓪᓗ ᕿᑐᕐᖓᒥᖕᓂᒃ ᑲᑐᔾᔨᖃᑎᒌᑦᑎᐊᕆᐊᖃᕐᒪᑕ 

ᐋᖅᑭᒃᓯᒪᔪᒥᒃ ᐃᓅᓯᖃᖅᑎᑦᑎᓇᓱᖕᓂᕐᒧᑦ. ᓇᓕᐊᑐᐃᓐᓇᖅ 

ᕿᑐᕐᖓᕐᒥᖕᓂᒃ ᐱᔭᕆᐊᖃᙱᑕᖓᓂᒃ ᐊᑐᖅᑎᓪᓗᒋᑦ ᐸᑎᒃᓯᑎᓪᓗᒍ 

ᖃᐅᔨᑎᑦᑎᒋᐊᕐᓗᓂ ᐊᖓᔪᖅᑳᖑᔪᖅ ᓇᓕᐊᑐᐃᓐᓇᖅ ᐸᑎᒃᑕᐅᔪᒥ 

ᓯᕐᓈᕆᐊᖃᙱᒻᒪᕆᒃᐳᖅ ᐃᓄᑦᑎᐊᕙᐅᖁᔨᒍᓂ. ᓯᕐᓈᖃᑦᑕᐅᑎᖃᑦᑕᕐᓂᖅ 

ᓄᑕᕋᐅᑉ ᐃᓱᒪᖓᓂᒃ ᓱᕋᒃᓴᐅᑕᐅᖕᒪᑦ. ᐱᑦᑎᐊᕋᓱᒋᐊᖃᕐᓂᕐᒥᒃ 

ᐅᔾᔨᖅᓱᑦᑎᐊᕈᓐᓃᓲᖑᖕᒪᑕ ᐱᑦᑎᐊᙱᒃᑲᓗᐊᕈᓂ ᓯᕐᓂᒋᔨᒋᖃᑦᑕᖅᑕᒥᓄᑦ 

ᐃᑲᔪᖅᑎᖃᕐᓂᐊᕐᓂᕐᒥᓂᒃ ᑕᑎᖃᓕᕌᖓᒥᒃ ᐅᖃᐅᓯᖅᑕᖃᖅᐳᑦ 

ᓯᕗᓕᑦᑎᓐᓂᙶᖅᑐᒥᒃ ᓇᓂᑐᐃᓐᓇᕉᖅ ᓄᓇᖅᑲᑎᒌᙱᑦᑐᓂᒃ 

ᓇᒡᓕᖕᓂᖅ ᓯᕐᓂᓇᕐᓂᖅᐹᕉᖅ ᐱᐅᓂᖅᐹᖑᓚᐅᖅᓯᒪᙱᓚᖅ ᐃᓅᓯᖓ.

ᓄᑕᕋᓛᖅ ᐱᔾᔪᑕᐅᔭᕆᐊᖃᙱᓚᖅ 
ᓈᒻᒪᙱᑐᒃᑯᑦ ᐃᓄᐃᑦ ᒪᓕᒐᖓᒍᑦ

ᓄᑕᕋᓛᖅ ᐃᓱᒪᑦᑎᐊᙱᔾᔪᑕᐅᔭᕆᐊᖃᙱᓚᖅ ᐊᓐᓂᕆᔭᐅᑎᓪᓗᒋᑦ 

ᐊᔪᐃᓐᓇᕆᔭᐅᓪᓗᑎᒃ ᐋᔾᔪᑕᐅᓇᓱᒋᐊᖃᙱᓚᑦ ᐊᓐᓂᕈᓱᒃᑐᓂᑦ. 

ᐊᑦᑕᕐᓇᖅᑐᒧᐊᖅᑎᑕᐅᔭᒻᒪᑕ ᐃᓅᓯᖏᑦ ᐃᓅᓯᓈᓕᑳᓪᓚᒍᓐᓇᕐᒪᑕ. 

ᖃᓄᑐᐃᓐᓇᖅ ᐅᖃᐅᓯᒃᑯᑦ ᓈᒻᒪᙱᓕᐅᕈᑕᐅᕈᔫᔭᕐᓗᑎᒃ 

ᐊᑭᕋᖅᑑᑎᔾᔪᑕᐅᒍᑎᒃ ᐃᓅᓯᖏᑦ ᑐᓐᓂᐊᓱᓕᖅᑎᑕᐅᒍᑎᒃ 

ᐃᓅᓯᒃᓴᐃᖅᑕᐅᔪᓐᓇᕐᒪᑕ. ᐊᒻᒪᓗ ᐃᑎᕈᖏᑦ ᐊᑯᓐᓈᖏᓪᓘᓐᓃᑦ 

ᐃᔪᕆᔭᐅᔭᕆᐊᖃᙱᓚᑦ ᐃᔪᕆᔭᐅᖃᑦᑕᑐᐊᕈᑎᒎᖅ ᑐᑭᓯᐊᖕᒪᑕ 

ᓴᓗᒪᙱᒋᔭᐅᓂᕐᒥᓂᒃ ᓱᔪᐃᔭᐅᒍᑎᒃ ᐃᓅᓯᑭᒡᓕᑳᓪᓚᒍᓐᓇᕐᒪᑕ. 

ᐃᙵᓗᖏᑦ ᐃᔾᔪᕆᔭᐅᑎᓪᓗᒋᑦ ᓱᔪᒋᔮᓗᒋᖕᒪᒋᑦ ᓄᑕᕋᓛᑦ 

ᖃᓄᑐᐃᓐᓇᖅ ᐊᑲᐅᙱᑦᑐᒥᒃ ᐃᓅᓯᖃᕈᑕᐅᔭᕆᐊᖃᙱᓚᑦ 

ᐱᑦᑎᐊᙱᓴᖃᑦᑕᐅᑎᔾᔪᑕᐅᓗᑎᒃ ᑭᒃᑯᑐᐃᓐᓇᕐᓂᑦ. 

ᐃᓄᐃᑦ ᐱᖅᑯᓯᖏᑎᒍᑦ

ᐊᖓᔪᖅᑳᕆᔭᐅᔪᑦ ᐊᑑᑎᖃᑦᑎᐊᖏᓐᓇᐅᔭᕐᒪᑕ ᐃᓅᓯᒃᑯᑦ 

ᕿᑐᕐᖓᖏᑦᑕ ᒥᒃᓵᓄᑦ. ᐊᑲᐅᙱᑦᑐᒥᒃ ᐊᑐᖅᑐᖃᖅᑎᓪᓗᒍ 

ᐋᖅᑭᒋᐊᖅᓯᓇᓱᖕᓂᕐᒧᑦ ᐊᐅᓚᑦᑎᔨᐅᖏᓐᓇᐅᔭᕆᐊᖃᕐᒪᑕ, ᐃᒻᒥᓂᒃ 

ᐊᔪᕈᓂᐅᒃ ᐃᑲᔪᖅᑎᒋᔪᓐᓇᖅᑕᒥᖕᓂᒃ ᐃᑲᔪᖅᑎᑖᕆᐊᖃᖅᐸᒃᖢᑎᒃ. 

ᐃᓅᓂᖏᓐᓂᒡᓗ ᐃᑲᔪᖅᑎᒋᓂᐊᖅᑕᒥᓂᒃ ᐋᖅᑭᒃᓯᔭᕆᐊᖃᖅᐸᒃᖢᑎᒃ, 

ᐋᖅᑭᒋᐊᖅᑕᐅᓂᐊᖅᑐᑦ ᓴᐱᕐᓇᕐᓂᖓ ᓴᐱᕐᓇᙱᓐᓂᖓᓗ ᒪᓕᒃᖢᒍ. 

ᐃᓐᓇᐅᓕᕋᓗᐊᖅᑎᓪᓗᒋᓪᓘᓐᓃᑦ ᕿᑐᕐᖓᕆᔭᐅᔪᑦ ᐃᓅᓯᖏᑦ 

ᑲᒪᒋᔭᐅᕙᖕᒪᑕ ᐃᓄᖕᓂᒃ ᑕᐃᒪᐃᑦᑕᕆᐊᖃᕐᒪᑕ ᐊᖓᔪᖅᑳᖑᔪᑦ 

ᐃᓅᓂᓕᒫᖏᓐᓂᒃ.

ᓯᕗᒧᑦ ᐸᕐᓇᒌᖅᓯᒪᓇᓱᖕᓂᖅ ᐃᓅᓯᒃᓴᖏᓐᓂᒃ

ᐃᓄᐃᑦ ᒪᓕᒐᕐᒥᑎᒍᑦ ᐸᕐᓇᖅᐸᒌᖅᑎᑦᑎᓯᒪᓇᓱᖕᓂᕐᒥᒃ ᐃᓅᓯᒃᓴᖏᓐᓄᑦ 

ᐱᖁᔭᖁᑎᒥᓂᒃ ᒪᓕᒡᓗᑎᒃ ᐊᑐᕋᓱᒋᐊᖃᖅᑕᖏᑦ ᐊᖓᔪᖅᑳᕆᔭᐅᔪᑦ 

ᐱᔭᕆᐊᑭᑦᑑᙱᓚᖅ. ᐃᓄᐃᑦ ᑕᐃᔅᓱᒪᓂ ᐊᖓᔪᖅᑳᖏᓐᓂᒃ 

ᒪᓕᒋᐊᖃᖅᑕᖏᓐᓂᒃ ᐅᖃᐅᔾᔭᐅᕙᓚᐅᖅᐳᑦ ᓈᓚᑦᑎᐊᖁᔭᐅᓪᓗᑎᒃ 

ᐊᖓᔪᖅᑳᖏᓐᓂᒃ, ᖃᑕᙳᑎᒋᔭᒥᓂᒃ, ᖃᑕᙳᑎᒋᙱᑕᕋᓗᐊᒥᖕᓂᒡᓗ 

ᓈᒻᒪᙱᑦᑐᒥᒡᓗ ᐱᐅᙱᑦᑐᓂᒃ ᐅᖃᕐᓂᕐᓘᑎᖃᖃᑦᑕᖁᔭᐅᓇᑎᒃ 

ᐃᓅᖃᑎᖏᓐᓄᑦ ᐱᖃᓐᓇᕆᑦᑎᐊᖁᔭᐅᓪᓗᑎᒃ ᐊᑭᕋᖅᑑᑎᑦᑕᐃᓕᓗᑎᒃ.

ᐃᓄᐃᑦ ᑕᐃᔅᓱᒪᓂ ᒪᓕᒋᐊᖃᖅᑕᖏᓐᓂᒃ ᐅᖃᐅᔾᔪᖅᑕᐅᕙᓚᐅᖅᐳᑦ 

ᐊᖓᔪᖅᑳᒃᑯᖏᓐᓂᒃ ᓈᓚᑦᑎᐊᖁᔭᐅᓪᓗᑎᒃ ᐃᓚᖏᓐᓂ 

ᖃᑕᙳᑎᒋᙱᑕᕋᓗᐊᖏᓪᓗ ᓈᒻᒪᙱᑦᑐᒥᒃ, ᐱᐅᙱᑦᑐᓂᒃ 

ᐅᖃᕐᓂᕐᓘᑎᖃᖃᑦᑕᖁᔭᐅᓇᑎᒃ, ᐃᓅᖃᑎᖏᓪᓗ 

ᐱᖃᓐᓇᕆᑦᑎᐊᖁᔭᐅᓪᓗᑎᒃ ᐊᑭᕋᖅᑑᑎᒌᑦᑕᐃᓕᓗᒋᑦ. 

ᐊᔪᙱᑕᒥᓂᒡᓗ ᑭᓱᑐᐃᓐᓇᕐᓂᒃ ᐱᓕᕆᖃᑦᑕᖁᔭᐅᓪᓗᑎᒃ 

ᐊᖓᔪᖅᑳᖏᓐᓂᒃ ᓈᓚᑦᑎᐊᕐᓗᑎᒃ ᐱᓇᓱᒃᐸᓚᐅᖅᐳᑦ ᐊᒃᓱᕈᖅᖢᑎᒃ 

ᖃᑕᙳᑎᖏᓪᓗ ᐃᑲᔪᖅᑎᒌᑦᑎᐊᖅᖢᑎᒃ.

ᐊᖓᔪᖅᑳᒥᓂᒡᓗ, ᖃᑕᙳᑎᒋᙱᑕᕋᓗᐊᕐᒥᖕᓂᒃ , ᐃᓐᓇᕐᓂᒃ 

ᐱᓗᐊᙳᐊᖅᑐᒥᒃ ᑭᐅᓘᑎᖃᑎᖃᕆᐊᖃᖅᐸᓚᐅᙱᑦᑐᑦ. ᐊᑐᖁᔭᐅᔪᑦ 

ᐅᖃᐅᓰᑦ ᐊᑐᙱᑦᑕᕆᐊᒃᓴᖅ ᑲᑉᐱᐊᓇᖅᑐᐊᓘᕙᓚᐅᕐᒪᑕ 

ᖃᓄᐃᑦᑐᒪᙱᓐᓂᕐᒧᑦ ᐃᓅᓯᕐᒥᒃ. 

ᐃᓐᓇᐃᓪᓗ ᐊᑎᖏᓐᓂᒃ ᑕᐃᓯᖃᑦᑕᖁᔭᐅᕙᙱᖦᖢᑎᒃ ᑐᖅᖢᕋᐅᓯᒥᒃᑎᒍᑦ 

ᑭᓯᐊᓂ ᐊᑐᕐᓗᑎᐅᖁᔭᐅᕙᓚᐅᖅᑐᑦ ᐅᖃᕆᐊᖃᕈᑎᒃ ᐅᕝᕙᓘᓐᓃᑦ 

ᐃᖅᑲᐃᓗᑎᒃ ᐃᓐᓇᕐᒧᑦ. 

ᓄᑕᖅᑲᓪᓗ ᐃᓐᓇᐃᑦ ᐅᖃᓪᓚᒃᑎᓪᓗᒋᑦ ᓈᓚᖁᔭᐅᕙᓚᐅᙱᒻᒥᔪᑦ 

ᐅᓂᒃᑳᖅᑎᓪᓗᒋᑦ, ᐅᖃᓪᓚᖕᓂᐊᕌᖓᒥᒃ ᐊᓃᕋᔭᖁᔭᐅᕙᒃᖢᑎᒃ 

ᑐᓵᔭᕆᐊᖃᙱᒻᒪᑕ ᐃᓐᓇᐃᑦ ᐅᖃᐅᓯᖏᓐᓂᒃ. 

ᑕᒪᒃᑯᐊᓗ ᐊᖓᔪᖅᑳᕆᔭᐅᔪᑦ ᐃᕐᓂᑯᓗᖃᕌᖓᒥᒃ ᐊᖑᑎᓪᓚᕆᐅᖁᔨᒧᑦ 

ᐅᔾᔨᕈᓱᒍᓐᓇᖅᓯᑐᐊᕌᖓᑕ ᐋᖅᑭᒃᓯᓯᒪᓇᓱᒃᐸᒃᖢᑎᒃ 

ᐃᓅᓯᖏᓐᓂᒃ. ᐋᖅᑭᓱᖅᓯᒪᑲᐅᑎᒋᓇᓱᒃᐸᒃᖢᒋᑦ 

ᐱᔪᒪᔭᖏᓐᓂᒃ ᐃᓱᒪᖅᓱᖅᑎᑦᑕᐃᓕᕙᒃᖢᒋᑦ 

ᐊᓴᔭᐅᖁᔭᐅᕙᙱᑦᑐᑦ ᐃᓱᒪᒃᑭᐅᖁᔭᐅᙱᓐᓇᒥᒃ ᐃᓱᒪᒃᑮᑦ 

ᐱᐅᒋᔭᐅᙱᒻᒪᑕ. ᐃᓱᒪᒃᑭᐅᓴᓕᕌᖓᑕᓗ ᓱᐊᑯᓗᒃᐸᒃᖢᒋᑦ 

ᐃᓱᒪᒃᑭᐅᓴᖃᑦᑕᕆᐊᖃᙱᓐᓂᖏᓐᓂᒃ ᖃᐅᔨᒪᑎᓐᓇᓱᒃᖢᒋᑦ. 

ᕿᓄᐃᓵᕈᓐᓇᖅᓯᑎᓐᓇᓱᒃᐸᒃᖢᒋᑦ ᐱᕈᖅᐸᓪᓕᐊᓂᖏᓐᓄᑦ 

ᐋᖅᑭᒃᓯᒪᑎᑉᐸᒌᕋᓱᒃᖢᒋᑦ ᓄᓕᐊᖃᕈᓐᓇᖅᓯᓛᕐᓂᖓᓄᓪᓗ 

ᐃᓅᓯᖏᑦ ᐸᕐᓇᒃᐸᒌᕋᓱᒃᖢᒋᑦ ᐊᔪᕈᓐᓃᖅᓴᖁᔭᐅᒧᓪᓗ ᐊᑐᖅᑐᒃᓴᓂᒃ 

ᐱᓕᕆᔪᓐᓇᑦᑎᐊᖃᑦᑕᖁᔭᐅᒧᑦ ᐅᖃᐅᔾᔭᐅᕙᒃᖢᑎᒃ ᐊᔪᖅᓴᖅᐸᙱᓪᓗᑎᒃ 

ᓄᓕᐊᖃᓛᕐᒪᑕ. ᕿᑐᕐᖓᖃᓕᕈᑎᒡᓗ ᐊᔪᕈᓐᓃᖅᓴᐃᑦᑎᐊᖃᑦᑕᓛᕐᒪᑕ 

ᕿᑐᕐᖓᒥᓂᒃ ᐊᔪᙱᑦᑎᐊᕈᑎᒃ ᐊᖑᑎᑯᓗᐃᑦ. ᐅᖃᐅᓯᖅᑕᖃᖅᐳᖅ 

ᐊᖑᑎᕈᓗᐃᒡᒎᖅ ᐃᓱᒪᖅᓱᖅᑎᑕᐅᔭᕆᐊᖃᙱᑦᑐᑦ. 

ᐸᓂᑯᓗᖃᕌᖓᒥᒡᓗ ᐊᓈᓇᐅᔪᑦ ᐊᑖᑕᐅᔪᓪᓗ, ᐊᔪᙱᖁᔨᓂᕐᒥᓄᑦᑕᐅᖅ 

ᐊᕐᓇᓪᓚᕆᐅᖁᔨᒐᒥᒃ ᐱᑦᑎᐊᖅᑕᐅᖃᑦᑕᖁᔨᒐᒥᒃ ᐱᕈᖅᐸᓪᓕᐊᓂᖓᓂᒃ 

ᑐᑭᓯᔪᓐᓇᖅᓯᑐᐊᕌᖓᑕ ᐱᔭᕆᐊᖃᙱᑕᖏᓐᓂᒃ ᒪᓕᒃᐸᙱᓪᓗᒋᑦ 

ᖃᐅᔨᒪᔭᕆᐊᖃᖅᑕᖏᓐᓂᒃ ᖃᐅᔨᒪᑎᓐᓇᓱᒃᐸᒡᓗᓂᔾᔪᒃ 

ᒪᒃᑯᒃᓯᕙᓪᓕᐊᓕᕌᖓᑕᓗ ᐃᑲᔪᖅᑎᒋᖃᑦᑕᐃᓐᓇᕋᒥᔾᔪᒃ 

ᐱᕈᖅᐸᓪᓕᐊᓂᖏᓐᓂᒃ ᐊᓈᓇᐅᔪᑦ ᒪᒃᑯᒃᓯᕙᓪᓕᐊᓕᕌᖓᑕ 

ᐃᒻᒥᓂᒃ ᓴᓇᑎᓐᓇᓱᖃᑦᑕᓕᖅᖢᓂᒋᑦ ᐊᔪᓗᐊᕋᓗᐊᖅᑎᓪᓗᒋᑦ, 

ᐊᔪᕈᓐᓃᖅᓴᐅᑎᒋᖕᒪᔾᔪᒃ ᐅᐃᖃᓕᕈᑎᒃ ᕿᑐᕐᖓᖃᓕᕈᑎᒡᓗ 

ᐊᓐᓄᕌᖃᖅᑎᑦᑎᔪᓐᓇᖅᓯᓛᖁᓪᓗᒋᑦ ᓯᕗᓂᖃᖅᑎᑕᐅᓇᓱᖕᓂᕐᒥᓂᒃ 

ᐅᖃᐅᔾᔭᐅᔾᔪᑎᖃᖅᐸᒃᖢᑎᒃ ᐊᕐᓇᑯᓗᐃᑦ ᐃᓱᒪᖅᓱᕐᓂᖃᖅᑎᑕᐅᒐᔪᒃᖢᑎᒃ

ᐃᒪᐃᓕᖅᐳᑦ ᐃᓄᐃᑦ ᕿᑐᕐᖓᒥᓂᒃ 
ᓴᒃᑯᑦᑎᓂᖏᑦ

ᐃᓄᐃᑦ ᐱᖁᔭᖁᑎᒥᓂᒃ ᒪᓕᒡᓗᑎᒃ ᕿᑐᕐᖓᕐᒥᓂᒃ ᐱᕈᖅᓴᐃᑦᑎᐊᖅᐸᑕ 

ᐱᕈᖅᓴᐃᑦᑎᐊᖃᑕᐅᖕᒪᑕ ᐃᓅᓯᖏᓐᓂᒃ ᐋᖅᑭᒃᓯᒪᓇᓱᒋᐊᖃᖅᖢᑎᒃ 

ᑲᒪᒋᔭᖃᑦᑎᐊᕐᓗᑎᒃ ᐱᔭᕆᐅᖅᓴᐃᑦᑎᐊᕐᓗᑎᒃ ᐱᕈᖅᐸᓪᓕᐊᓂᖏᑦ 

ᒪᓕᒡᓗᒋᑦ. ᓯᕗᓕᖏᓐᓂᒃ ᒪᓕᖁᔭᐅᔪᑦ ᒪᓕᒡᓗᒋᑦ ᑕᒪᑐᒥᖓ 

ᓴᒃᑯᑦᑎᓯᒪᓕᖅᐳᑦ. 

ᒫᓐᓇ ᕿᑐᕐᖓᕐᒥᓂᒃ ᐃᒃᓯᓐᓇᐃᕗᑦ ᐃᓕᓐᓂᐊᓕᖅᑎᓪᓗᒋᑦ ᕿᑐᕐᖓᑎᒃ 

ᐃᓕᓐᓂᐊᕐᕕᖕᒧᑦ ᑐᓂᔾᔪᑎᒋᓯᒪᓕᖅᖢᒋᑦ ᐃᓅᓯᖏᑦᑕ ᐊᓯᖏᓐᓂᒃ 

ᓂᐅᕐᕈᐊᓂᑦ ᐋᖅᑭᒃᓱᖅᑕᐅᓯᒪᓇᓱᖔᓕᖅᖢᑎᒃ ᐱᕈᖅᓴᖅᓯᒪᔭᖏᑦ.  

ᐊᖓᔪᖅᑳᖏᑦ ᐱᖅᑯᓯᕆᙱᑦᑎᐊᒻᒪᕆᒃᑳᖓᒍ 

ᖃᐅᔨᒪᙱᑦᑎᐊᒻᒪᕆᒃᑕᖓᒍᑦ ᐃᓅᓯᖃᖅᑎᑕᐅᓇᓱᒃᖢᑎᒃ 

ᐱᕈᖅᓴᔭᐅᓇᓱᓕᖅᖢᑎᒃ ᐊᖓᔪᖅᑳᓪᓚᑦᑖᕋᓗᐊᖏᑕ ᐱᕈᖅᓴᐃᔾᔪᓯᖓᓂᒃ 

ᐅᒃᐱᕆᔭᖃᕈᓐᓃᖅᖢᑎᒃ. ᑕᐃᒪᐃᑉᐳᖅ, ᐊᖓᔪᖅᑳᖏᑕ ᐱᕈᖅᓴᐃᓂᕐᒧᑦ 

ᐃᓅᓯᖃᖃᑎᒋᙱᑕᖏᓐᓂᒃ ᑎᒍᐊᙳᖅᓯᒪᓕᕐᒪᑕ ᐃᓅᓯᖏᑦ.  

ᐊᖓᔪᖅᑳᕆᔭᐅᔪᑦ ᐊᕐᕌᒍᓕᒫᖅ ᓈᓪᓗᒍ ᑐᐹᖅᓴᐃᕙᓕᖅᑐᑦ ᖃᐅᑕᒫᑦ 

ᐅᕙᑦᑎᒥᖕᓂᑦ ᐃᒡᓗᒥᓂᑦ ᓄᑕᖅᑲᖏᑦ ᐊᓂᑲᐅᖅᑐᖁᓗᐊᒧᑦ ᐃᓅᓯᖏᑦ 

ᐋᖅᑭᒃᓯᒪᔭᕋᓗᐊᓂ ᐊᓯᒥᓄᑦ ᓂᐅᕐᕈᐊᓄᑦ ᐋᖅᑭᒃᑕᐅᖔᖅᓯᒪᓇᓱᖁᒧᑦ. 

ᐅᓪᓗᓕᒫᕐᓗ ᑕᑯᓂᐊᓕᕐᓗᓂᐅᒃ ᐃᑲᕐᕋᒥᒃ ᐊᑕᐅᓯᕐᒥᒃ ᓯᓂᖕᓂᖓᓂᒡᓗ 

ᑭᓯᐊᓂ ᕿᑐᕐᖓᕆᕙᒡᓗᓂᒋᑦ. ᖃᕿᐊᕐᓇᙱᓚᖅ ᐊᖓᔪᖅᑳᒥᓂᒃ 

ᓈᓚᒍᓐᓇᐃᓪᓕᓂᖏᑦ ᐱᕈᖅᓴᐃᔨᒋᔪᓐᓃᕐᒪᒋᑦ. ᐊᖓᔪᖅᑳᒥᓂᒡᓗ 

ᓈᓚᒋᐊᖃᙱᓐᓂᖏᑦ ᐋᖅᑭᒃᓱᖅᑕᐅᓪᓗᑎᒃ ᐊᖓᔪᖅᑳᖏᓐᓂᒃ 

ᐋᖅᑭᒋᐊᖅᑕᐅᒃᐸᑦ ᐃᖅᑲᖅᑐᐃᕕᖕᒥ ᑕᑎᖃᕈᓐᓇᖅᓯᑎᑕᐅᓪᓗᑎᒃ. 

ᐱᕈᓕᕌᖓᒥᒡᓗ ᐊᖓᔪᖅᑳᒥᓂᒃ ᓈᓚᒋᐊᖃᕋᓱᒋᔪᓐᓃᖅᐸᒃᐳᑦ 

ᐊᓯᖔᖏᑕ ᓈᓚᒃᑕᐅᔭᕆᐊᖃᕐᓂᖏᑦ ᐃᓕᑎᑕᐅᓯᒪᓂᕐᒥᓂᒃ 

ᐅᒃᐱᕈᓱᓕᖅᑎᑕᐅᓯᒪᖃᑦᑕᕋᒥᒃ ᑕᐃᒪᐃᑎᑕᐅᓇᓱᒃᑲᒥᒃ 

ᐊᖓᔪᖅᑳᕆᙱᑕᖏᓐᓂᑦ ᐋᖅᑭᒃᓱᖅᑎᒋᔭᖏᓐᓂᑦ ᐃᓱᒪᖏᑕ 

ᐱᕈᖅᐸᓪᓕᐊᓂᖏᓐᓂᑦ ᐱᕈᐊᓂᖕᓂᖓᓄᑦ ᑎᑭᓪᓗᒍ. 

ᐊᖓᔪᖅᑳᕆᔭᐅᔪᑦ ᐋᖅᑭᒋᐊᖅᓯᓇᓱᒃᑯᑎᒃ ᒪᓂᑐᐃᓐᓇᔭᓕᖅᖢᑎᒃ 

ᐊᖅᓵᖅᑕᐅᓪᓗᑎᒡᓗ ᐃᖅᑲᖅᑐᖅᑕᐅᓪᓗᑎᒡᓘᓐᓃᑦ 

ᕿᑐᕐᖓᐃᖅᑕᐅᓯᒪᓪᓚᑦᑖᓕᖅᑐᑦ ᓱᓕ ᐱᖃᕋᓱᒋᔪᑦ ᕿᑐᕐᖓᒥᓂᒃ 

ᐱᖃᕈᓐᓃᖅᑐᑦ. 

ᐃᓄᐃᑦ ᐱᖅᑯᓯᐊᒍᑦ ᕿᑐᕐᖓᖃᐅᓯᖅ 
ᐃᓐᓇᐅᓕᖅᑑᒐᓗᐊᓂᒃ

1.	 ᐊᖓᔪᖅᑳᕆᔭᐅᔪᑦ ᕿᑐᕐᖓᑎᒍᑦ ᓈᓚᑦᑎᐊᖅᑎᓪᓗᒋᑦ 

ᓄᑕᕋᑯᓗᒃᑐᑦ ᓱᓕ ᐃᓱᒪᒋᕙᖕᒪᒋᑦ ᐃᑲᔪᕈᓐᓇᕐᓂᓕᒫᕐᒥᓄᒡᒎᖅ 

ᖃᓄᐃᙱᑦᑎᐊᖁᓪᓗᒋᑦ ᐃᓅᑦᑎᐊᖁᓪᓗᓂᒋᑦ 

ᐃᓅᖃᑎᒋᔭᐅᑦᑎᐊᖁᓪᓗᒋᓪᓗ ᐊᖓᔪᖅᑳᖑᔪᑦ ᕿᑐᕐᖓᒥᓂᒃ 

ᖁᔭᓈᖅᓯᓚᐅᖅᓯᒪᙱᒻᒪᑕ.

2.	 ᕿᑐᕐᖓᕆᔭᐅᔪᑦ ᓈᓚᐃᓐᓇᕆᐊᖃᖅᐳᑦ ᐃᓱᒪᓯᐅᕆᔭᕆᐊᖃᖅᖢᑎᒡᓗ 

ᐊᖓᔪᖅᑳᒥᖕᓂᒃ ᐊᖓᔪᖅᑳᙱᑕ ᐃᓅᓂᓕᒫᖏᓐᓂᒃ 

ᐃᓅᓯᖃᑦᑎᐊᕆᐊᖃᕋᒥᒃ. ᐊᖓᔪᖅᑳᒥᖕᓂᒃ ᐃᓕᑉᐸᓪᓕᐊᓯᒪᔭᑎᒃ 

ᐱᕈᖅᐸᓪᓕᐊᓂᕐᒥᓂᒃ ᒪᓕᒡᓗᒍ. ᑭᖑᕚᒃᓴᒥᓄᓪᓗ 

ᐃᓕᑎᑦᑎᕙᓪᓕᐊᔭᕆᐊᖃᕐᒥᒐᒥᒃ ᒪᓕᒐᓱᒋᐊᖃᕈᑎᒋᕚ ᐊᖓᔪᖅᑳᒥᓂᒃ.

3.	 ᐊᖓᔪᖅᑳᖑᔪᑦ ᐅᖃᐅᓯᖏᑦ ᐆᒪᑏᓐᓇᕐᓗᒋᑦ ᑐᖁᑎᑉᐸᓪᓕᐊᖏᓪᓗᒋᑦ 

ᐊᑐᖅᑕᐅᓇᓱᐃᓐᓇᕆᐊᖃᕐᒪᑕ ᓄᓇᖃᖅᑳᓯᒪᔪᑦ ᐃᓄᐃᑦ 

ᐱᖅᑯᓯᑐᖃᖏᑎᒍᑦ.  

 

ᓈᓚᒋᐊᖃᕈᑎᖃᖅᐳᑦ ᐃᓅᓯᕐᒥᓂᒃ ᖁᕕᐊᓇᖅᑐᐃᓐᓇᖅᑎᒍᑦ 

ᐃᓅᔾᔮᙱᓐᓂᖏᓐᓂᒃ ᖃᐅᔨᒪᔭᐅᕙᖕᒪᑕ ᖃᐅᔨᒪᔭᐅᕙᙱᒻᒪᑕ 

ᐃᓅᓯᖅ ᖁᔭᓈᑐᐃᓐᓇᖁᓇᙱᒻᒪᑦ. 

ᓱᑰᓗᐊᖃᑦᑕᕐᓂᖅ

ᓱᑰᓗᐊᖃᑦᑕᕐᓂᖅ ᐱᕈᖅᐸᓪᓕᐊᔪᓂᒃ ᑕᑎᑐᒃᓴᐃᓂᐅᖕᒪᑦ 

ᐱᕈᖅᐸᓪᓕᐊᔪᓄᑦ ᓄᑕᖅᑲᓄᑦ ᑭᓇᑐᐃᓐᓇᖅ ᓱᑰᖏᓐᓇᓗᐊᕌᓗᒡᓗᓂ 

ᐱᔭᕆᐊᖃᙱᓚᖅ ᑕᑎᑐᒃᓴᐃᓂᖅ ᐊᑲᐅᙱᑦᑐᒧᑦ ᐋᖅᑭᒃᓱᐃᓂᐅᖕᒪᑦ 

ᓯᕗᒻᒧᑦ.

ᓄᑕᖅᑲᓂᒃ ᐱᕈᖅᓴᐃᓂᖅ

1.	 ᐊᑖᑕᐅᓪᓗ ᐊᓈᓇᐅᓪᓗ ᐱᕈᖅᓴᐃᓂᖓ ᓄᑕᖅᑲᓂᒃ (ᓱᕈᓯᕐᓂᒃ).

2.	 ᐱᕈᖅᓴᐃᓂᕐᒧᑦ ᐊᑖᑕᐅᔪᖅ ᐊᓈᓇᐅᔪᕐᓗ 

ᑲᑐᔾᔨᖃᑎᒌᑦᑎᐊᕆᐊᖃᖅᐴᒃ ᓯᕐᓈᖃᑦᑕᐅᑎᖃᑦᑕᙱᓪᓗᑎᒃ.

3.	 ᐊᑖᑕᐅᔪᖅ ᐊᓈᓇᐅᔪᕐᓘᓐᓃᑦ ᕿᑐᕐᖓᕐᒥᓂᒃ ᓈᒻᒪᙱᓴᖅᑐᑯᓗᖕᒥᒃ 

ᐸᑎᒡᓗᓂᐅᒃ ᐋᖅᑭᒋᐊᕋᓱᒃᑎᓪᓗᓂᐅᒃ ᓯᕐᓈᖃᑦᑕᕆᐊᖃᙱᓚᖅ 

ᓴᐃᒻᒪᖅᐸᑦ ᐃᒪᐃᓐᓂᕐᓄᑦ ᐸᑎᒃᑕᐅᖅᑲᐅᕗᑎᑦ 

ᐅᖃᐅᑎᑦᑎᐊᖔᓕᕐᓗᒍ.

4.	 ᓂᕿᒃᓴᖃᖅᑎᑦᑎᖃᑦᑕᕐᓂᖅ ᓄᑕᖅᑲᒥᒃ ᐊᑕᐅᓯᕐᒥᒃ ᖃᑕᙳᑎᖏᓐᓄᑦ 

ᐊᑲᐅᙱᓘᑎᒋᕚ ᐊᒻᒪᓗ ᑖᔅᓱᒧᖓ ᓂᕿᒃᓴᖃᖅᑎᑕᐅᖃᑦᑕᖅᑐᒧᑦ 

ᐊᑲᐅᙱᓘᑎᐅᔪᓐᓇᕆᓪᓗᓂ.

ᕿᑐᕐᖓᖃᐅᓯᖅ

1.	 ᕿᑐᕐᖓᖅᑖᕈᑎᒃ ᓄᓕᐊᕇᒃ ᖃᐅᔨᒪᔭᕆᐊᖃᖅᐴᒃ ᓄᑕᕋᐃᑦ 

ᖃᐅᔨᒪᕙᒌᕐᒪᑕ ᐃᓐᓇᖓᙳᖃᑦᑕᖅᐳᑦ ᐃᓯᖅᓯᒪᐃᓐᓇᙳᖅᐸᒃᖢᓂᓗ. 

ᐅᐃᕐᖓᓕᕌᖓᒥᓗ ᐃᕿᑕᐅᔪᒪᓕᖅᐸᒃᖢᓂ. ᒪᓴᖕᒦᙳᖅᐸᒃᖢᓂᓗ 

ᐃᒃᐱᒋᑦᑎᐊᕋᒥ. ᕿᐊᑎᔅᓲᔭᖃᑦᑕᙱᓗᒍ ᕿᐊᒃᑲᕈᖦᖤᕐᓂᐊᕐᒪᑦ 

ᓯᓂᖃᑎᒋᕙᒡᓗᒍᓗ ᐃᕿᑕᐅᔪᒪᓕᕌᖓᑦ ᒪᑭᔾᔪᑎᓵᓕᕙᒡᓗᒍᓗ 

ᐃᓐᓇᖓᙳᕌᖓᑦ.

2.	 ᓄᑕᕋᓛᖅ ᐊᑖᑖᕈᓐᓇᖅᓯᒍᓂ ᐊᓈᓈᕈᓐᓇᖅᓯᒍᓂᓗ 

ᑕᕝᕙᒎᖅ ᐅᔾᔨᕈᓱᒍᓐᓇᖅᓯᕗᖅ, ᓄᓕᐊᕇᒃ ᕿᑐᕐᖓᕐᒥᓂᒃ 

ᓯᕐᓈᖃᑦᑕᐅᑎᔭᕆᐊᖃᙱᓚᒃ ᕿᑐᕐᖓᑦᑎᐊᕆᒍᒪᒍᑎᒃ 

ᐊᓂᖁᔭᐅᓕᑐᐃᓐᓇᕆᐊᖃᕐᒪᑎᒃ ᐱᔾᔪᑎᒋᓗᐊᖃᑦᑕᖅᐸᒍ ᓄᓕᐊᕇᒃ 

ᐱᒋᙱᒻᒪᔾᔪᒃ ᑐᓂᕐᕈᓯᐊᑐᐃᓐᓇᕆᖕᒪᒍ.

3.	 ᐊᕐᓇᐅᑉ ᐸᓂᓂ ᐅᖃᐅᑎᓯᒪᔪᓐᓇᖅᐹ ᐊᕐᓇᐅᖃᑎᒋᒐᒥᐅᒃ, ᐊᖑᑎᐅᑉ 

ᐃᕐᓂᓂ ᐅᖃᐅᓯᒪᔪᓐᓇᕆᕚ ᐊᖑᑕᐅᖃᑎᒋᒐᒥᐅᒃ. 

4.	 ᐃᓚᒌᑦ ᕿᑐᕐᖓᖃᐅᖅᑎᓪᓗᒋᑦ ᐃᓚᖓᑕ ᑲᑎᒪᔮᓕᕋᒥᒃ 

ᑎᒍᒥᐊᖅᑕᖓᓂᒃ ᐊᖅᓵᖅᑕᐅᒍᓂ ᕿᐊᓯᒃᐸᑦ (ᑐᓂᓗᒍ ᑕᕝᕗᖓ 

ᐃᒻᒥᓂᒃ ᓴᓐᓇᑎᕗᖅ ᐊᓈᓇᐅᔪᖅ) ᑕᕝᕙᒎᖅ ᐊᔪᓕᕈᓂᐅᒃ 

ᐊᓴᓕᕐᓗᒍᓗ ᑕᕝᕙᒎᖅ ᑕᑎᒃᓴᐅᑎᒋᓇᓱᓕᖅᑕᖓ ᐃᓅᖃᑎᒥᓄᑦ 



177ᐃ ᓄᐃᑦ  ᒪᓕ ᒐᐃᑦ :  ᐱᖅ ᑯ ᓯ ᑐᖃᕗ ᑦ  ᐃ ᓅ ᑦ ᑎ ᐊ ᕐ ᓂ ᕐᒧ ᑦ  

ᓱᔪᒋᓇᓱᒋᓕᖅᖢᒍᓗ ᐋᖅᑭᒃᓱᕋᒥᐅᒃ ᑕᒻᒪᐅᑎᒋᓪᓗᒍ. 

5.	 ᓄᑕᕌᒃ ᒪᕐᕉᔭᒻᒥᖕᒪᑎᒃ ᐊᒃᓱᙳᖅᑎᓪᓗᒋᒃ ᐱᖃᑖ (ᐊᐃᑉᐸᖓ) 

ᓯᕐᓂᓇᕐᓂᕈᓂ ᐅᓐᓂᕐᒥᒃᓱᔪᓐᓇᖅᑐᖅ (ᐅᓐᓂᕐᓗᖃᑦᑕᓕᕈᓐᓇᖅᑐᖅ) 

ᑐᙵᓱᒃᑎᑕᐅᖃᑦᑕᕈᓂ ᐃᓚᒌᓂᒃ ᓱᕋᐃᔪᓐᓇᕐᒥᔪᖅ 

ᐱᖃᑖ ᑐᓵᙳᐊᕈᓐᓇᙱᑦᑐᖅ ᖃᓄᐃᑦᑐᓂᒃ ᑐᓵᑎᓪᓗᒍ 

ᓯᕐᓂᒋᔭᐅᖃᑦᑕᕐᓂᙱᒃᑯᓂ ᒪᖓᑕᒐᐅᓐᓂᙱᒃᑯᓂᓗ.

6.	 ᓄᑕᖅᑲᑦ ᒪᖓᖕᒪᔪᒐᐃᑦ (ᒪᖓᑕᒃᑕᐅᖃᑦᑕᕐᓂᑯᑦ) ᑕᐸᓱᒐᐃᑦ 

ᑕᑎᑦᑐᖅᓴᖕᒥᖕᒪᑕ ᐱᕕᐅᔾᔭᐅᒐᓗᐊᕐᓗᑎᒃ ᐅᒃᐱᕈᓱᒍᓐᓇᐃᓪᓕᓲᖑᖕᒪᑕ.

7.	 ᐊᒻᒪᓗ ᓱᑰᕐᓂᑯᒧᑦ ᑐᖅᖢᓚᒃᓱᖁᔭᐅᕙᙱᓚᒍᑦ ᖁᑭᕐᓂᐊᖅᓴᖕᒪᑕ 

(ᖁᑭᔭᖕᒪᑕ) ᑐᓵᙱᓵᕈᓐᓇᖅᓯᓗᑎᒃ ᑕᑎᑦᑐᕐᓗᑎᒡᓗ ᖁᑭᔭᐅᔭᕌᖓᒥᒃ 

ᐊᖓᔪᖅᑳᖏᖕᓂᑦ ᐋᖅᑭᒃᑕᐅᙱᖦᖢᑎᒃ ᓂᓪᓕᐅᑎᓪᓗᒍᓗ 

ᐊᓴᒃᖡᓐᓇᖃᑦᑕᕐᓂᖅ ᐋᖅᑭᒃᓱᐃᔾᔪᑕᐅᙱᓐᓂᕗᖅ ᓄᑕᖅᑲᒥᒃ.

8.	 ᐊᒻᒪᓗ ᐊᓈᓇᒌᓐᓄᑦ ᓴᑭᖏᓐᓄᑦ ᐊᕐᓇᕐᒧᑦ ᐊᖑᒻᒧᓪᓗ 

ᐃᕐᖑᑕᕐᒥᓂᒃ ᐃᓱᒪᖅᓲᑎᖃᖅᑎᓪᓗᒋᑦ ᓈᒻᒪᒋᙱᒃᑯᓂᐅᒃ 

ᐸᓂᐅᓪᓗᑕ ᐅᐃᖑᓪᓗᑕᓘᓐᓃᑦ ᐃᕐᓂᐅᓪᓗᑕ ᓂᖓᐅᖑᓪᓗᑕᓘᓐᓃᑦ 

ᓯᕐᓈᖅᐸᖁᔭᐅᙱᑦᑐᒍᑦ ᐱᒋᖕᒪᒍ. ᖃᑕᙳᑎᑦᑎᓐᓄᓪᓗ 

ᑕᐃᒪᓐᓇᑑᖅᑕᐅᔪᓐᓃᔭᒻᒪᑕ ᐃᓐᓂᒥᓕᖅᑕᐅᓪᓗᑎᒡᓗ ᕿᑐᕐᖓᒥᖕᓄᑦ 

ᐊᔾᔨᐅᑎᓐᓂᐊᓚᐅᕋᓗᐊᖅᖢᒍ ᐅᖓᓯᖕᓂᖅᓴᐅᓕᔭᒻᒪᑕ.

9.	 ᐊᒻᒪᓗ ᐅᔾᔨᓕᕐᓂᖓᓂ ᐃᓱᒪᙱᑯᓗᒃᑎᓪᓗᒍ 

ᐱᑎᓐᓇᓱᖃᑦᑕᕆᐊᖃᙱᓚᖅ ᑐᒃᓯᕌᕆᙱᑕᖓᓂᒃ ᐱᔪᒪᑎᓪᓗᒍ 

ᑐᓵᙱᓴᑲᑕᐅᔭᕆᐊᖃᙱᓐᓂᕗᑦ ᕿᐊᓕᕐᒪᑦ ᑭᓯᐊᓂ ᑐᓂᓇᓱᓕᕐᓗᒍ 

ᕿᐊᒥᓂᒃ ᑕᑎᖃᓕᕈᓐᓇᕐᒪᑦ.

ᐊᑖᑕᐅᑉ ᐃᕐᓂᓂ ᑲᒪᒋᕚ

ᐊᑖᑕ ᐃᕐᓂᕐᒥᓂᒃ ᐊᔪᕈᓐᓃᖅᓴᐃᓲᖑᕗᖅ ᐅᓪᓛᒃᑯᑦ 

ᐃᖅᑯᒻᒪᖅᑎᑲᐅᖅᑐᖅᐸᒡᓗᓂᐅᒃ ᐊᔪᕈᓐᓃᖅᐸᓪᓕᓪᓗᐊᕐᓂᖓ 

ᐱᕈᖅᐸᓪᓕᐊᓂᖓᓗ ᒪᓕᒃᖢᒍ ᑭᓇᑐᐃᓐᓇᖅ ᑎᓕᔭᐅᓗᓂ 

ᐱᒋᐊᑲᐅᑎᒋᖃᑦᑕᙱᑐᐊᕈᓂ ᐃᒻᒥᓂᒃ ᐃᕿᐊᑦᑕᙳᖅᐸᓪᓕᐊᓲᖑᖕᒪᑕ 

ᑎᓕᔭᐅᓗᓂᓗ ᖄᖏᖅᑎᑦᑎᖃᑦᑕᕈᓂ ᑎᓕᔭᐅᔾᔪᑎᓂ 

ᐊᓯᒥᓄᑦ ᐱᔭᐅᖔᖁᖃᑦᑕᕈᓂᐅᒃ ᓂᒃᐸᖃᑦᑕᓕᕈᓂ ᓇᑦᑎᕐᒥᑦ 

ᐅᐸᒃᑕᐅᓚᐅᕋᓗᐊᕐᓗᓂ ᖄᖏᖅᑕᐅᑐᐃᓐᓇᖃᑦᑕᖦᖤᓛᕐᒪᑦ. 

ᐃᕿᐊᓱᖃᑦᑕᖅᑐᖅ ᑎᓕᔭᐅᓪᓗᑎᒃ ᓂᕐᔪᑎᓂᑦᑕᐅᖅ 

ᐃᕿᐊᒋᓕᖅᑕᐅᕙᖕᒪᑕ ᐃᓚᒋᔭᖏᓐᓂᓪᓗ 

ᐃᕿᐊᒋᓕᖅᑕᐅᕙᓪᓕᐊᕙᒃᑭᓪᓗᑎᒃ ᐃᓚᒋᔭᐅᑦᑎᐊᕈᓐᓇᐃᓪᓕᓪᓗᑎᒃ. 

ᑎᓕᔭᐅᒐᓗᐊᕐᓗᓂ ᐅᐸᑲᐅᑎᒋᖃᑦᑕᙱᒃᑯᓂ ᑎᓕᔭᐅᔾᔪᑎᖏᑦ 

ᐅᓄᖅᓯᕙᓪᓕᐊᑐᐃᓐᓇᔭᖦᖢᑎᒃ ᑎᓕᔭᐅᔪᖅ ᐅᐸᑲᐅᑎᒋᖃᑦᑕᕈᓂ 



179ᐃ ᓄᐃᑦ  ᒪᓕ ᒐᐃᑦ :  ᐱᖅ ᑯ ᓯ ᑐᖃᕗ ᑦ  ᐃ ᓅ ᑦ ᑎ ᐊ ᕐ ᓂ ᕐᒧ ᑦ  

ᐊᑲᐅᓂᖅᓴᖅ ᐃᓅᓯᖓᓄᑦ ᐋᖅᑭᐅᒪᔾᔪᑕᐅᔪᓐᓇᕐᓂᖅᓴᐅᔪᖅ 

ᐃᓅᖃᑎᒋᔭᐅᑦᑎᐊᕈᓐᓇᕐᓂᖅᓴᐅᓪᓗᓂᓗ. 

ᐊᕐᓇᖅ ᑎᓕᔭᐅᔾᔪᑎᒥᓂᒃ ᐅᐸᑲᐅᑎᒋᔭᕆᐊᖃᖅᐳᖅ ᐱᖁᔭᐅᔪᒥᒃ 

ᐅᐸᑲᐅᑎᒋᖃᑦᑕᙱᒃᑯᓂ ᐱᔭᒃᓴᒥᓂᒃ ᐅᓄᖅᓯᔾᔪᑎᕙᓪᓕᐊᑐᐃᓐᓇᔭᒻᒪᒍ 

ᓴᓇᔭᒃᓴᒥᓂᒃ ᐃᓚᒋᔭᒥᓂᓪᓗ ᐃᓚᒋᔭᐅᑦᑎᐊᕈᓐᓃᔭᖦᖢᓂ. 

ᐊᒻᒪᓗ ᐅᐸᒃᓴᕋᐃᓐᓂᕐᒧᑦ ᐱᔭᕆᐊᖃᓗᐊᕈᑎᖃᖅᐳᖅ ᐃᕐᓂᓱᒃᑐᒧᑦ 

ᐃᕐᓂᓴᕋᐃᓐᓂᖅᓴᐅᔾᔪᑕᐅᔪᓐᓇᖅᖢᓂᓗ ᕿᑐᕐᖓᖅᑖᖃᑦᑕᕐᓂᖓ ᐊᕐᓇᐃᑦ 

ᐊᒃᓱᒻᒪᕆᐊᓗᒃ ᐊᒃᓱᕈᕐᓇᕐᒪᑦ ᐃᓅᓯᕐᒧᑦ.

ᓱᑰᓗᐊᖃᑦᑕᕐᓂᖅ

ᓱᑰᓗᐊᖃᑦᑕᕐᓂᖅ ᐱᕈᖅᐸᓪᓕᐊᔪᓂᒃ ᑕᑎᑦᑐᖅᓴᐃᓂᐅᖕᒪᑦ 

ᐱᕈᖅᐸᓪᓕᐊᔪᓄᑦ ᓄᑕᖅᑲᒧᑦ ᑭᓇᑐᐃᓐᓇᖅ ᓱᑰᖏᓐᓇᓗᐊᕌᓗᒡᓗᓂ 

ᐱᔭᕆᐊᖃᙱᓚᖅ ᑕᑎᑦᑐᖅᓴᐃᓂᖅ ᐊᑲᐅᙱᑦᑐᒧᑦ ᐋᖅᑭᒃᓱᐃᓂᐅᖕᒪᑦ 

ᓯᕗᒻᒧᑦ.

ᓄᑕᖅᑲᓂᒃ ᐱᕈᖅᓴᐃᓂᖅ

1.	 ᐊᑖᑕᐅᓪᓗ ᐊᓈᓇᐅᓪᓗ ᐱᕈᖅᓴᐃᓂᖓ ᓄᑕᖅᑲᓂᒃ (ᓱᕈᓯᕐᓂᒃ).

2.	 ᐱᕈᖅᓴᐃᓂᕐᒧᑦ ᐊᑖᑕᐅᔪᖅ ᐊᓈᓇᐅᔪᕐᓗ 

ᑲᑐᔾᔨᖃᑎᒌᑦᑎᐊᕆᐊᖃᖅᐴᒃ ᓯᕐᓈᖃᑦᑕᐅᑎᖃᑦᑕᙱᓪᓗᑎᒃ.

3.	 ᐊᑖᑕᐅᔪᖅ ᐊᓈᓇᐅᔪᕐᓘᓐᓃᑦ ᕿᑐᕐᖓᕐᒥᓂᒃ ᓈᒻᒪᙱᓴᒃᑐᑯᓗᖕᒥᒃ 

ᐸᑎᒃᖢᓂᐅᒃ ᐋᖅᑭᒋᐊᕋᓱᒃᑎᓪᓗᓂᐅᒃ ᓯᕐᓈᖃᑦᑕᕆᐊᖃᙱᓚᖅ 

ᓴᐃᒻᒪᖅᐸᑦ ᐃᒪᐃᓐᓂᕐᓄᑦ ᐸᑎᒃᑕᐅᖅᑲᐅᕗᑎᑦ 

ᐅᖃᐅᑎᑦᑎᐊᖔᓕᕐᓗᒍ.

4.	 ᓂᕿᒃᓴᖃᖅᑎᑦᑎᖃᑦᑕᕐᓂᖅ ᓄᑕᖅᑲᒥᒃ ᐊᑕᐅᓯᕐᒥᒃ ᖃᑕᙳᑎᖏᓐᓄᑦ 

ᐊᑲᐅᙱᓘᑎᒋᕚ ᐊᒻᒪᓗ ᑖᔅᓱᒧᖓ ᓂᕿᒃᓴᖃᖅᑎᑕᐅᖃᑦᑕᖅᑐᒧᑦ 

ᐊᑲᐅᙱᓗᑎᔪᓐᓇᕆᓪᓗᓂ.

ᐃᓄᐃᑦ ᐱᖅᑯᓯᐊᒍᑦ ᐃᓕᓐᓂᐊᑎᑦᑎᓂᐅᑉ 
ᑐᙵᕕᖏᑦ

1.	 ᐃᓄᐃᑦ ᑭᓯᐊᓂᓕ ᐃᓕᓐᓂᐊᖅᑎᑦᑎᔾᔪᓯᖃᕐᒪᑕ ᐃᓐᓇᕐᓂᒃ 

ᐅᖃᐅᔾᔫᓯᐊᑎᒃ ᒪᓕᒐᐃᑦ ᐱᕈᖅᓴᐃᓂᕐᒧᑦ ᒪᓕᒡᓗᒋᑦ ᓄᑕᕋᑯᓗᐃᑦ 

ᖃᐅᔨᒪᔭᐅᕙᒃᐳᑦ ᖁᖓᑦᑐᓐᓇᖅᓯᔭᕌᖓᒥᒃ ᐅᔾᔨᕈᓱᒍᓐᓇᖅᓯᓂᖓᓂᒃ 

ᐃᓕᓴᖅᓯᔪᓐᓇᖅᓯᓪᓗᑎᒡᓗ ᐋᓪᓚᔪᐊᕈᓐᓇᖅᖢᑎᒡᓗ.

2.	 ᐹᕐᖑᕈᓐᓇᖅᓯᔭᕌᖓᑕ ᐱᔭᕆᐊᖃᙱᑕᖏᓐᓂᒃ 

ᖃᐅᔨᑎᑕᐅᕙᓪᓕᐊᓕᖅᐸᒃᐳᑦ.

3.	 ᐱᓱᒍᓐᓇᖅᓯᔭᕌᖓᑕᓗ ᐱᔭᕆᐊᖃᙱᑕᖏᓐᓂᒃ 

ᐊᑦᑕᕐᓇᖅᑐᓂᒃ ᖃᐅᔨᖁᕙᓪᓕᐊᑎᑕᐅᓇᓱᓕᖅᐸᑭᓪᓗᑎᒃ 

ᑐᑭᓯᔪᓐᓇᖅᓯᑎᑕᐅᓇᓱᓕᖅᖢᑎᒃ ᑐᑭᓯᒐᓗᐊᖅᖢᑎᒃ ᑐᓵᙱᓴᓕᕌᖓᑕ 

ᐸᑎᒃᑕᐅᑯᓗᒃᐸᒡᓗᑎᒃ ᓱᑰᖅᑕᐅᖃᑦᑕᑐᐃᓐᓇᖅᑕᐃᓕᓗᑎᒃ ᓂᐲᓐᓇᕐᒧᑦ 

ᐋᖅᑭᒃᓱᖅᑕᐅᓇᓱᙱᓪᓗᑎᒃ.

4.	 ᖃᓃᓐᓇᕐᒧᑦ ᐋᖅᑭᒃᓱᖅᑕᐅᓯᒪᓇᓱᒡᓗᑎᒃ ᑕᑎᑦᑐᖅᑎᑕᐅᔭᒻᒥᖕᒪᑕ 

ᑐᓵᙱᑦᑐᐊᓘᓕᔭᒻᒪᑕ ᐃᓱᒪᑭᙳᔭᖦᖢᑎᒡᓗ ᐱᖁᔭᐅᙱᑦᑑᒐᓗᐊᓂᒃ 

ᐱᒋᐊᔭᓕᔭᒻᒪᑕ ᖄᖏᐅᑎᑎᑕᐅᓂᕐᒧᑦ.

5.	 ᐋᖅᑭᒃᑕᐅᓯᒪᓱᖕᓂᕐᒧᑦ ᓄᑕᖅᑲᑦ ᐱᕈᖅᐸᓪᓕᐊᑎᓪᓗᒋᑦ ᓂᐲᓐᓇᕐᒧᑦ 

ᐱᓕᕆᐊᖑᓗᐊᕆᐊᖃᙱᒻᒪᑕ ᖃᓃᓐᓇᕐᒧᑦ ᖄᖏᐅᑎᑎᑕᐅᒑᖓᒥᒃ 

ᐱᑦᑎᐊᖁᔭᐅᓕᕋᓗᐊᕐᓂᕐᒥᓂᒃ ᓱᖁᑎᒃᓴᕈᓐᓃᔭᒻᒪᑕ.

6.	 ᐃᓄᐃᑦ ᕿᑐᕐᖓᒥᓂᒃ ᓇᒡᓕᒍᓱᒃᑐᐃᓐᓇᐅᖕᒪᑕ ᐅᖃᐅᔾᔫᓯᐊᒥᓂᒃ 

ᒪᓕᒡᓗᑎᒃ ᐊᖓᔪᖅᑳᒥᓂᒃ ᐱᕈᖅᓴᐃᔾᔪᓯᖃᓲᖑᖕᒪᑕ ᕿᑐᕐᖓᒥᖕᓂᒃ 

ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖅᑎᑦᑎᔨᑐᐊᖑᖕᒪᑕ ᕿᑐᕐᖓᒥᓄᑦ 

ᐃᓅᓯᓕᕆᔨᐅᓪᓗᑎᒡᓗ ᐊᔪᕈᓐᓃᖅᓴᐃᔨᓪᓚᕆᐅᖕᒪᑕ 

ᐃᓅᓯᖃᑦᑎᐊᖁᔨᒧᑦ ᐊᔪᕈᓐᓃᖅᐸᓪᓕᐊᖁᔨᒧᓪᓗ 

ᐃᓅᔾᔪᑎᒃᓴᖅᓯᐅᕐᓂᕐᒧᑦ.

7.	 ᓄᑕᕋᐅᑉ ᐱᕈᖅᐸᓪᓕᐊᓂᖓ ᒪᓕᒡᓗᒍ ᐊᔪᕈᓐᓃᖅᐸᓪᓕᐊᓂᖓ 

ᕿᑐᕐᖓᖃᓕᕈᒫᕐᓂᖓᓄᑦ ᐃᓱᒪᒋᓗᒍ ᐃᒻᒥᓂᒃ 

ᐸᖅᑭᔪᓐᓇᖅᓯᕙᓪᓕᐊᖁᓪᓗᒍ ᐊᖓᔪᖅᑳᖏᓐᓂᒡᓗ 

ᐃᑲᔪᕈᓐᓇᖅᓯᖁᓪᓗᒍ ᐋᖅᑭᒃᓱᖅᑕᐅᓯᒪᕙᒌᕋᓱᒃᐸᖕᒪᑕ.

8.	 ᑭᓯᐊᓂᓕᑦᑕᐅᖅ ᐱᖅᑯᓯᖅ ᐃᓚᖏᓐᓂᒃ 

ᐃᓕᓐᓂᐊᖅᑎᑕᐅᔪᒪᕙᓚᐅᙱᑦᑐᑦ ᐊᑐᔾᔮᙱᑕᖏᓐᓂᒃ 

ᑐᓴᖁᔭᐅᙱᑐᕐᓘᓐᓃᑦ ᐃᓱᒪᖓᑕ ᑎᑭᙱᓗᐊᖅᑕᖏᓐᓂᒃ 

ᑐᑭᓯᐊᓂᙱᓗᐊᕋᔭᖅᑕᖏᓐᓂᒃ ᐱᕈᕐᓂᖓ ᓈᒻᒪᒋᔭᐅᓕᕈᓂ ᑭᓯᐊᓂ 

ᐃᓕᑎᑕᐅᒋᐊᓪᓚᕆᒡᓗᓂ ᐃᓕᑕᒃᓴᖏᑦ ᐅᓄᖅᑐᐊᓘᖕᒪᑕ ᐃᓱᒪᖓᓄᑦ 

ᑎᒥᓄᖓᓄᓪᓗ ᐊᔪᖅᓴᓗᐊᖅᑐᓂᒃ ᖃᐅᔨᑎᑕᐅᑲᐅᑎᒋᓇᓱᒃᐸᙱᑦᑐᑦ.

ᕿᑐᕐᖓᒥᓂᒃ ᐃᓱᒪᖅᓱᖅᑎᑦᑎᓂᕐᒥᓂᒃ

ᐱᕈᖅᐸᓪᓕᐊᔪᓂᒃ ᐃᓱᒪᖅᓱᖅᑎᑦᑎᔪᖅ ᐃᔪᕆᔭᐅᕗᖅ ᐃᓱᒪᖅᓱᖅᑎᑕᐅᔪᖅ 

ᐱᕈᖅᐸᓪᓕᐊᑎᓪᓗᒍ ᐊᑐᕆᐊᖃᙱᑕᒥᓂᒃ ᐊᑐᕋᔪᖕᓂᖅᓴᐅᓲᖑᖕᒪᑕ 

ᖃᓄᑐᐃᓐᓇᖅ ᐊᑲᐅᙱᑦᑐᓂᒃ ᐱᔭᕆᐊᖃᙱᑕᒥᓂᒃ ᐃᓅᓯᕐᒥᓂᒃ 

ᐃᒻᒥᓂᒃ ᐅᔾᔨᕆᓲᖑᙱᓐᓂᖅᓴᐅᓲᖑᖕᒪᑕ ᐋᖅᑭᒃᑕᐅᓯᒪᓇᓱᒃᖢᑎᒃ 

ᐱᕈᖅᓴᔭᐅᔭᕆᐊᖃᕈᑎᖃᖅᐳᑦ ᐃᓄᐃᑦ ᕿᑐᕐᖓᖏᑦ ᒪᓕᒐᕐᒥᓂᒃ ᒪᓕᒡᓗᑎᒃ.

ᑎᓕᔭᐅᓪᓗᓂ ᑕᑎᑐᒋᐊᖃᙱᓐᓂᖅ

ᐃᓐᓇᐃᑦ ᐃᓄᐃᑦ ᖃᓄᑐᐃᓐᓇᖅ ᐊᕐᓇᐃᑦ ᐊᖑᑏᓪᓗ 

ᐊᔪᕈᓐᓃᖅᓴᐃᔾᔪᓯᖃᕐᒪᑕ ᐃᓄᓯᕐᒥ ᐊᑐᖅᑕᐅᔭᕆᐊᖃᕐᓂᐊᖅᑐᓂᒃ 

ᐃᓕᓐᓂᐊᖅᑎᑦᑎᔾᔪᓯᖃᕐᒪᑕ ᐱᔭᕆᐅᖅᓴᕙᓪᓕᐊᓂᕐᒥᖕᓄᑦ.



184 ᐃ ᓄᐃᑦ  ᒪᓕ ᒐᐃᑦ :  ᐱᖅ ᑯ ᓯ ᑐᖃᕗ ᑦ  ᐃ ᓅ ᑦ ᑎ ᐊ ᕐ ᓂ ᕐᒧ ᑦ  

ᖃᓄᑐᐃᓐᓇᖅ ᐱᓕᕆᐊᒃᓴᓄᑦ ᑎᓕᓯᖃᑦᑕᖅᖢᑎᒃ ᐱᔭᕆᐅᖅᓴᕙᓪᓕᐊᓂᖓ 

ᐱᒋᐊᕈᑎᖃᖅᐸᓪᓕᐊᓲᖑᕗᖅ ᓄᑕᕋᐅᑉ ᐊᔪᕈᓐᓃᖅᐸᓪᓕᐊᓂᖓ ᒪᓕᒃᖢᒍ 

ᐊᔪᙱᓗᐊᖅᑕᖏᓐᓄᑦᑕᐅᖅ ᑭᓯᐊᓂ ᑎᓕᕙᒃᖢᒍ ᐱᕈᖅᐸᓪᓕᐊᓂᖓ 

ᒪᓕᒃᖢᒍ ᑎᒥᖓᑕ ᐊᔪᙱᓗᐊᓕᖅᑕᖓᓂ ᑭᓯᐊᓂ ᐱᓕᕆᑎᓐᓇᓱᒃᐸᒃᖢᒍ 

ᑎᒥᖓᒍᑦ ᐊᔪᓗᐊᖅᑕᖏᓐᓄᑦ ᑎᓕᓯᖃᑦᑕᓲᖑᓇᑎᒃ ᐱᕐᕈᓗᐊᕿᖁᙱᒧᑦ 

ᐋᓐᓂᖁᙱᒧᓪᓗ.

ᐃᓐᓇᕐᒥᒃ ᑭᓇᑐᐃᓐᓇᖅ ᓄᑕᕋᖅ ᐱᕈᖅᐸᓪᓕᐊᓪᓗᓂ ᐃᓐᓇᕈᓕᕐᓂᕐᒥᖕᓄᑦ 

ᑎᓕᔭᐅᖃᑦᑕᕐᓂᕐᒥᖕᓂᒃ ᖃᐅᔨᔭᕆᐊᖃᖅᐳᖅ ᐊᔪᕈᓐᓃᖅᓴᔭᐅᓂᕐᒥᓂᒃ 

ᑎᓕᔭᐅᖃᑦᑕᕐᓂᕐᒥᒍᑦ ᐱᓕᕆᑎᑕᐅᓂᕐᒥᒍᑦ. ᑕᕝᕙ ᑖᓐᓇ ᑎᓕᔭᐅᓪᓗᓂ 

ᑕᑎᑐᒃᓴᖃᑦᑕᕆᐊᖃᙱᔾᔪᑖ ᐅᐸᑲᐅᑎᒋᖃᑦᑕᕆᐊᓕᒃ ᑎᓕᔭᐅᔪᖅ 

ᐃᓅᓯᕐᒥᓂᒃ ᐊᔪᙱᔾᔪᑎᒃᓴᓕᐅᖅᑕᐅᔾᔪᑎᒋᖕᒪᒍ ᐱᓕᕆᑎᑕᐅᖃᑦᑕᕐᓂᓂ. 

ᐊᒻᒪᓗ ᑕᑎᑐᒃᓴᕆᐊᖃᙱᔾᔪᑖᑦᑕᐅᖅ ᑎᓕᔭᐅᓪᓗᓂ 

ᐱᐊᓂᒃᓵᓕᖃᑦᑕᕆᐊᓕᒃ ᐆᒧᖓᓗ ᓱᓕ ᐃᓅᓯᕐᒥᓄᑦ ᐱᓕᕆᖃᑦᑕᕐᓂᕐᒧᑦ 

ᐱᐊᓚᕚᓪᓕᕈᑕᐅᔪᓐᓇᕐᒥᖕᒪᑦ ᑯᑦᑕᖓᔪᓐᓃᖅᐹᓪᓕᕈᑎᒋᔪᓐᓇᖅᖢᓂᐅᒃ. 

ᐊᒻᒪᓗ ᓱᑰᕈᔪᐃᓐᓇᕐᓂᐊᓗᒃ ᓄᑕᖅᑲᒥᒃ ᑕᑎᑦᑐᖅᓴᐃᔾᔪᑕᐅᖕᒪᑦ ᑖᓐᓇ 

ᑕᑎᑦᑐᔾᔪᑕᐅᓗᐊᖅᐸᒃᐳᖅ ᓱᑰᕈᔪᐃᓐᓇᕐᓂᐊᓗᒃ ᓄᑕᖅᑲᓄᑦ ᐃᓅᓯᖓᓂᒡᓗ 

ᐱᐅᔪᓐᓃᖅᓴᐃᔾᔪᑕᐅᒋᓪᓗᓂ. 

ᐊᒻᒪᓗ ᑕᑎᑐᔭᕌᖓᒥᒃ ᐃᒻᒥᖕᓂᒃ ᐋᕿᒃᓲᑎᕙᖕᒪᑕ ᐃᓅᓯᕐᒥᓂᒃ 

ᐊᑲᐅᙱᓐᓂᖅᓴᕐᒧᑦ ᐊᑐᒐᒃᓴᒥᓂᒃ ᐱᕈᖅᐸᓪᓕᐊᓂᖓᓂ 

ᐊᔪᕆᖅᓲᑎᓯᒪᑲᐅᑎᒋᓇᓱᒃᖢᓂᐅᒃ ᐊᔪᕈᓐᓃᖅᐸᓪᓕᐊᔭᕆᐊᖃᖅᑕᖏᓐᓂᒃ 

ᐱᕙᓪᓕᐅᑏᓐᓈᓗᒐᓱᒃᖢᓂᐅᒃ ᐃᓐᓇᐅᓕᕈᓂ ᐃᓅᓯᒃᓴᖓᓄᑦ 

ᐋᖅᑭᒃᓱᖅᐸᓪᓕᐊᕙᒌᕋᓱᒃᖢᓂᐅᒃ ᑭᓱᑐᐃᓐᓇᕐᓂᒃ ᐊᑖᑕᐅᓪᓗ 

ᐃᓅᓯᓕᒫᕐᒥᓂᒃ ᐃᑲᔪᖅᑎᒌᓐᓇᕐᓂᐊᕋᒥᐅᒃ ᐃᓱᒪᖓᓂᒃ ᒪᓖᓐᓇᕐᓗᓂ 

ᐊᑖᑕᒥᓂᒃ ᐊᖓᔪᒋᔭᒥᓂᒡᓗ.

ᐊᓈᓇᐅᑉ ᐱᕈᖅᓴᐃᔾᔪᓯᖓ ᐸᓂᖕᓂᒃ

ᐊᓈᓇ ᐊᔪᕈᓐᓃᖅᓴᐃᔾᔪᓯᖃᕆᕗᖅ ᐃᓕᓐᓂᐊᖅᑎᑦᑎᕙᓪᓕᐊᓪᓗᓂ 

ᐱᓕᕆᐊᕆᔭᒥᒃ ᐃᓚᖓᓂᒃ ᓄᑕᕋᐅᑉ ᐊᔪᕈᓐᓃᓪᓗᐊᓕᖅᑕᖏᓐᓂᒃ 

ᐱᓕᕆᑎᐊᕐᔪᖃᑦᑕᖅᐸᓪᓕᐊᓪᓗᓂᐅᒃ ᐱᕈᖅᐸᓪᓕᐊᓂᖓ ᒪᓕᒃᖢᒍ 

ᐃᑲᔪᖅᑎᑦᑐᓐᓇᖅᓯᕙᓪᓕᐊᓪᓗᓂᐅᒃ ᑕᐅᑐᖃᑦᑕᕐᓂᕐᒥᓄᑦ 

ᐃᓕᑦᑎᕙᓪᓕᐊᔾᔪᑎᖃᖅᖢᓂ ᐃᓐᓇᐅᓕᕈᓂ ᐊᔪᙱᑦᑕᕆᐊᖃᖅᑕᖏᓐᓂᒃ. 

ᐊᓈᓇᐅᔫᑉ ᐸᓂᓂ ᐃᓐᓇᐅᓕᕋᓗᐊᖅᐸᑦ ᓴᓇᔭᒃᓴᖃᖅᑎᓐᓇᓱᖕᓂᒃᑯᑦ 

ᐃᑲᔪᖅᑎᒌᓐᓇᕐᓗᓂᐅᒃ ᐃᓅᓯᓕᒫᕐᒥᓂᒃ ᐊᓈᓇᐅᔫᑉ.

ᐊᑖᑕ ᐊᓈᓇᓗ

ᐃᑲᔪᖅᑎᒌᑦᑎᐊᕆᐊᖃᖅᐴᒃ ᕿᑐᕐᖓᒥᖕᓂᒃ ᐱᕈᖅᓴᐃᓂᕐᒥᓄᑦ 

ᐋᖅᑭᑦᑎᐊᖅᓯᓯᒪᓇᓱᖕᓂᕐᒥᓄᑦ ᑲᑐᔾᔨᑦᑎᐊᕐᓗᑎᒃ 

ᐊᔪᕈᓐᓃᖅᓴᐃᓇᓱᖕᓂᕐᒥᓄᑦ ᐃᓅᓯᖏᓐᓄᑦ ᐃᓅᓇᓱᖕᓂᕐᒥᓄᑦ. 

ᐊᒻᒪᓗ ᕿᑐᕐᖓᖃᓕᕈᑎᒃ ᐊᑐᒐᒃᓴᖏᓐᓂᒃ ᐃᓕᓐᓂᐊᖅᑎᑦᑎᕙᓪᓕᐊᓗᑎᒃ 

ᐃᔾᔪᒐᒃᓴᐅᑦᑎᐊᕋᓱᒡᓗᑎᒃ ᐃᓅᓯᕆᔭᒥᖕᓂᒃ ᐋᖅᑭᑦᑎᐊᖅᓯᒪᓇᓱᒡᓗᑎᒃ 

ᐃᓕᑎᑦᑎᓯᒪᕙᒌᕋᓱᒡᓗᑎᒃ ᐋᖅᑭᒃᓯᒪᔾᔪᑎᒃᓴᖏᓐᓄᑦ ᐊᖓᔪᖅᑳᒥᓂᑦ 

ᐅᖃᐅᔾᔫᓯᐊᕐᒥᖕᓄᑦ ᒪᓕᑦᑎᐊᕌᖓᑎᒃ ᐊᑲᐅᔪᒃᑰᕐᓗᑎᒃ ᕿᑐᕐᖓᖏᑦᑕᐅᖅ 

ᐋᖅᑭᑦᑎᐊᖅᓯᒪᓂᖅᓴᐅᓲᖑᒋᕗᑦ. 

ᐊᖑᑏᓪᓗ ᓄᓕᐊᖃᕈᓐᓃᕌᖓᒥᒃ ᓄᓕᐊᖅᑖᖑᓂᐊᖅᑐᕐᓗ 

ᐊᖓᔪᖅᑳᖏᓐᓂᒃ ᑭᓯᐊᓂ ᐊᖏᖃᑎᒌᑦᑎᐊᖅᐸᑕ 

ᓄᓕᐊᕇᓕᕈᓐᓇᖃᑦᑕᓚᐅᖅᑑᒃ ᐊᖏᖃᑎᒌᒃᐸᑕ ᑭᓯᐊᓂ 

ᒪᓕᒋᐊᖃᓪᓚᑦᑖᖅᖢᑎᒃ ᐊᖓᔪᖅᑳᒥᒃ ᐱᖁᔭᖏᓐᓂᒃ 

ᐱᖁᔨᙱᑉᐸᑕᓘᓐᓃᑦ. 

ᐅᖃᖃᑎᒌᓚᐅᖅᑳᖅᑎᓐᓇᒋᑦ ᐊᖓᔪᖅᑳᖑᔪᑦ ᐊᖏᖅᑕᐅᕙᓚᐅᙱᑦᑐᑦ 

ᑲᑎᙵᓕᕈᑎᒃ ᐃᒻᒥᖕᓄᑦ ᓇᓗᓇᙱᑦᑎᐊᖅᐸᖁᔭᐅᓚᐅᖅᑐᑦ 

ᐱᖃᓐᓇᕇᒃᐸᖕᓂᐊᕐᒪᑎᒃ ᐱᖁᔭᐅᕙᓚᐅᖅᐴᒃ ᓄᓕᐊᕇᒃ. 

ᓴᐳᔾᔨᖃᑦᑕᐅᑎᖃᑦᑕᕐᓂᖅ

ᓄᑕᕋᑯᓗᐃᑦ ᖃᐅᔨᒪᔭᕆᐊᖃᙱᑕᖏᓐᓂᒃ 

ᖃᐅᔨᒪᓕᖅᑎᐅᓇᓱᖃᑦᑕᕐᓂᖏᑦ ᐃᓄᐃᑦ 

ᐱᙳᐊᕆᔭᐅᑐᐃᓐᓇᓕᖅᖢᑎᒃ ᑮᓇᐅᔾᔭᒃᓴᐅᑎᖁᑎᒋᔭᐅᑐᐃᓐᓇᖅᖢᑎᒃ 

ᐋᖅᑭᒃᑎᑕᐅᕙᓪᓕᐊᙱᑦᑎᐊᖅᖢᑎᒡᓗ ᐃᓅᓯᖏᑦ ᐃᓄᐃᑦ ᐃᖅᑲᖅᑐᐃᔪᓂᒃ 

ᐃᒃᓯᕙᖃᑕᐅᖃᑦᑕᖅᑑᒐᓗᐊᑦ. 

ᐃᓄᐃᑦ ᐅᓐᓂᕐᓗᒡᕕᒃᓴᕐᒥᓂᒃ ᑐᙵᓱᖃᑦᑕᓕᕋᒥᒃ ᓱᓕᙱᒃᑲᓗᐊᖅᖢᑎᒃ 

ᐅᓐᓂᕐᓗᒃᓴᐅᑎᖃᕋᓱᒃᖢᑎᒃ ᒪᓂᑦᑎᓇᓱᒃᖢᑎᒃ ᐱᐅᔮᖅᑎᑕᐅᖃᑦᑕᓕᕐᒪᑕ 

ᐅᓐᓂᕐᓗᒃᓴᐅᑎᖏᑦ.

ᐱᕈᖅᓴᕕᐅᒋᐊᓚᐅᖅᑐᕕᓃᑦ ᐃᓄᐃᑦ ᑕᒫᓃᒻᒪᑕ 
ᐃᓄᐃᑦ ᖃᐅᔨᒪᔭᑐᖃᖏᑦ

ᓄᑕᕋᑯᓗᐃᑦ ᖃᐅᔨᕐᓘᑎᖃᖁᔭᐅᓗᐊᙱᓐᓂᕗᑦ ᐊᑐᓗᐊᙱᑕᖏᓐᓂᒃ.

ᐊᒫᖅᑕᐅᑎᓪᓗᒋᓪᓗ ᑐᓂᓗᒎᓚᖃᑦᑕᖁᔭᐅᙱᖦᖢᑎᒃ ᓯᕐᓈᖅᑕᐅᓂᕐᒥᓂᒃ 

ᖃᐅᔨᓴᖅᑕᐅᖕᒪᑕ ᐃᓱᒪᒃᑭᕈᖅᓴᖁᔭᐅᓇᑎᒃ.

ᐊᓱᙳᐊᔪᒃᑎᓪᓗᒋᓪᓗ ᑕᖅᑳᙵᑦ ᐅᖃᕋᓱᒃᐸᑦ ᐅᓇᖕᒥᓱᖁᔭᐅᙱᖦᖢᑎᒃ 

ᐅᖃᐅᔾᔪᖅᑕᐅᕙᓚᐅᖅᑐᑦ. ᐃᓐᓇᐅᓂᖅᓴᖓᓄᑦ ᐸᕐᓇᒃᑕᐅᓪᓗᑎᒃ.

ᐃᓅᑉ ᐱᖅᑯᓯᐊᒍᑦ ᐅᖃᓪᓚᐅᔾᔨᒐᒥᒃ ᑕᐃᒪᐃᒃᑲᓐᓂᖁᔨᙱᒧᑦ ᓱᓕᓪᓗᑎᒃ 

ᐅᖃᓲᖑᓚᐅᖅᐳᑦ ᑕᐃᒪᐃᒃᑲᓐᓂᑐᐃᓐᓇᖃᑦᑕᕈᕕᑦ ᓄᓇᓄᑦ ᐅᖓᓯᒃᑐᓄᑦ 

ᑐᓴᐅᒪᔭᐅᓂᐊᖅᑐᑎᑦ ᑐᓴᖅᑕᐅᕙᖕᒪᑕᒎᖅ ᐱᓂᕐᓗᖃᑦᑕᖅᑐᑦ.

ᐃᓄᐃᑦ ᐱᔪᓐᓇᕐᓂᕐᒥᓂᒃ ᐊᑐᑦᑎᐊᓱᖓᖅᖢᑎᒃ 
ᐊᑐᓚᐅᖅᑕᖏᑦ

ᓄᑕᕋᑯᓗᐃᑦ ᐃᓐᓇᖅᓯᐅᑕᐅᓗᐊᖅᑐᓂᒃ ᐱᖅᑯᓯᕐᓂᒡᓘᓐᓃᑦ ᐃᓐᓇᕐᓂᑦ 

ᐅᖃᐅᓯᑦᑎᐊᕙᐅᙱᑦᑐᓂᓪᓘᓐᓃᑦ ᖃᐅᔨᒪᑎᑕᐅᔭᕆᐊᖃᙱᒻᒪᕆᒃᖢᑎᒃ 

ᐱᖁᔭᖃᓚᐅᖅᐳᑦ ᐅᓐᓂᕐᓗᒃᓴᖃᑦᑕᕆᐊᖃᙱᓐᓂᖅ ᐅᐃᕆᑎᑕᐅᓕᕐᓂᕐᒥᒃ 

ᐅᓐᓂᕐᓗᒃᑎᓪᓗᒋᑦ ᑐᙵᓱᒃᑎᑕᐅᖃᑦᑕᕆᐊᖃᙱᓐᓂᖏᓐᓂᒃ 

ᒪᓕᒐᖃᖅᑎᑕᐅᓚᐅᕆᕗᖅ ᐅᓐᓂᕐᓗᒃᑎᓪᓗᒋᑦ ᑐᙵᓱᒃᑎᖃᑦᑕᕈᑎᒃ 

ᐊᐱᖅᓱᖅᑎᑕᐅᖃᑦᑕᕐᓗᑎᒃ ᓴᒡᓗᑐᔫᓂᕋᖅᑕᐅᖕᒪᑕ ᐃᓅᓯᕐᒥᓂᒡᓗ 

ᓴᒡᓗᑐᐃᓐᓇᕐᓂᐊᓕᖅᖢᑎᒃ.

ᐊᑲᐅᙱᑦᑐᒥᒃ ᐆᒻᒪᑎᑦᑎᓐᓂ ᐊᑐᖅᑕᐅᔭᕆᐊᖃᙱᒻᒪᕆᒃᐳᖅ 

ᓱᕋᒃᓴᐅᑕᐅᖕᒪᑦ.

ᐃᓄᐃᑦ ᐅᖃᐅᓯᖏᑦ ᐊᑲᐅᙱᑦᑐᒥᒃ ᐊᑐᕆᔭᕆᐊᖃᙱᓐᓂᕐᒥᒃ 

ᐊᑐᕆᐊᖃᙱᒻᒪᕆᓐᓂᕐᒥᒃ ᐱᖁᔭᖃᖅᐳᑦ.

ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᒡᓗᒋᑦ 
ᖃᐅᔨᒪᔭᐅᔪᑦ

ᐃᓱᒪᖅᓱᖅᑎᑦᑎᓗᐊᕌᓗᒋᐊᖃᙱᓐᓂᖅ ᐃᓱᒪᖅᓱᖅᑎᑦᑎᓗᐊᕐᓂᖅ 

ᐱᔭᕆᐊᙱᑦᑕᕋᓗᐊᕐᒥᓂᒃ ᐱᓕᕆᓕᔭᒻᒪᑕ.

ᐃᓱᒪᖅᓱᙱᑎᑦᑎᓗᐊᕐᓂᖅ ᖃᓄᖓᒃᐸᓪᓕᐊᑎᑦᑎᓗᐊᕐᓂᖅ 

ᐱᔭᕆᐊᖃᙱᑕᒥᓂᒃ ᖃᐅᔨᔭᐅᑦᑕᐃᓕᓪᓗᑎᒃ ᐱᔮᕆᖃᑦᑕᓕᖅᖢᑎᒃ 

ᐱᓕᕆᐊᓕᔭᒻᒪᑕ.

ᐊᑖᑕ ᐊᓈᓇᓗ ᐃᓱᒪᑕᐅᓪᓗᑎᒃ ᕿᑐᕐᖓᒥᓄᑦ ᐱᕈᖅᓴᐃᕙᓚᐅᖅᐳᑦ 

ᐃᓅᓯᖏᑦ ᐃᓱᒪᖏᑦ ᐋᖅᑭᒃᓯᒪᕙᒌᕋᓱᒃᖢᒋᑦ ᐃᓅᓯᖓᓂ 

ᐊᑐᕐᓂᐊᖅᑕᖓᓄᑦ ᓈᒻᒪᒍᓐᓇᖁᓪᓗᒍ ᐱᑦᑎᐊᕈᓐᓇᖅᖢᓂ 

ᐃᓅᓯᖃᕈᓐᓇᖁᓪᓗᒍ ᐃᓅᓯᒥᓂᒃ ᐃᓐᓇᕐᓂᒃ ᒪᒃᑯᒃᑐᑦ 

ᕿᑐᕐᖓᖃᓕᓵᕐᓂᑯᑦ ᐊᔪᕆᖅᓲᔾᔭᐅᖃᑦᑕᖅᖢᑎᒃ ᐱᕈᖅᓴᐃᔾᔪᓯᒥ 

ᒪᓕᒐᓱᒡᓗᑎᒡᓗ.

ᐃᓄᐃᑦ ᓄᓇᒥᖕᓂ ᐅᒃᐱᕆᔭᐅᑦᑎᐊᖅᖢᑎᒃ ᓄᑲᖅᖠᓂᑦ ᐃᓅᓯᕐᒧᑦ 

ᐅᖃᐅᓯᖏᑦ ᒪᓕᒃᑕᐅᓇᓱᖃᑦᑕᓚᐅᖅᐳᑦ ᑭᓱᑐᐃᓐᓇᕐᓄᑦ.

ᐊᒃᓱᕈᐊᕆᒻᒪᕆᒡᓗᒍ 
ᐆᒪᑎᓐᓇᓱᒋᐊᖃᕋᑦᑎᒍᑦ 
ᐃᓅᔾᔪᑎᑐᐊᕆᒐᑦᑎᒍᑦ 
ᐊᑑᑎᖃᓪᓚᕆᖕᒪᑕ 
ᐅᕙᑦᑎᓐᓄᑦ ᐃᓅᓯᑦᑎᓐᓄᑦ 
ᐊᑑᑎᖃᓪᓚᕆᓛᕐᒥᖕᒪᑕᓗ 
ᑭᖑᕚᑦᑕ ᐃᓅᓯᖏᓐᓄᑦ. 


